
ⴰⵙⵎⵏⵉⴷ ⴰⵎⴰⵜⴰⵢ

ⵉⴳⴰ ⵉⵏⴰⵡ ⴰⴳⵍⴷⴰⵏ ⴰⵎⴰⵜⵜⴰⵢ ⵙ ⵓⵣⵎⵣⵣⵓ ⵏ ⵓⵕⵥⵥⵓⵎ ⵏ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ 

ⵡⵉⵙ ⵙⵉⵏ ⴳ ⵜⵡⵍⴰ ⵜⵓⵣⵔⵉⴼⵜ ⵜⵉⵙ ⵢⴰⵏ ⴷ ⵎⵔⴰⵡⵜ, ⴰⵙⵙ ⵏ ⵓⵙⵉⵎⵉⵡⴰⵙ 17 ⵕⴰⴱⵉⵄ ⴰⵎⵣⵡⴰⵔⵓ 

1444 ⵏ ⵓⵣⵡⴰⴳ, ⵉⵎⵙⴰⵙⴰⵏ ⴰⴽⴷ 14 ⴽⵟⵓⴱⵕ 2022, ⵉⴳⴰ ⵢⴰⵜ ⵜⵙⵓⵖⵍⵜ ⵏⵏⴰ ⵉⵙⵡⴰⵍⴰⵏ ⵜⴰⵡⵓⵔⵉ ⵏ 

ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵙⴳⴳⵯⴰⵙ ⴰⴷ, ⴰⵛⴽⵓ ⴷⵉⴳⵙ ⵉⵙⵡⴰⵍⴰⵜⵏ ⵢⴰⵜⵜⵓⵢⵏ ⵉⴳⴰⵏ ⵡⵉⵏ ⵜⵡⵓⵔⵉ 

ⵅⴼ ⵜⵎⵓⴽⵔⵉⵙⵉⵏ ⵍⵍⵉ ⵅⴼ ⵉⵛⵓⴷⵍⵍⴰ, ⵜⵉⵍⵍⵉ ⵉⵣⴷⵉⵏ ⴰⴽⴷ ⵡⴰⵎⴰⵏ ⴷ ⵓⵙⵙⴰⵔⵓ, ⴷ ⵜⵏⵥⵕⵉⵏ ⵏ 

ⵖⵉⵍⴰⴷ ⴷ ⵜⵉⵏ ⵢⵉⵎⴰⵍ ⵍⵍⵉ ⵉⵣⴷⵉⵏ ⴰⴽⴷ ⵓⵎⵎⴰⵜⵜⵉ ⴳ ⵢⵉⴳⵔ ⵏ ⵜⵏⴽⵔⴰ ⵙ ⵓⵙⵙⴰⵔⵓ, ⵎⵉⵏⵣⵉ ⵏⵜⵜⴰ ⴷ 

ⵜⴰⵔⵙⵍⵜ ⵏ ⵓⵙⵙⵉⴷⵔ ⵏ ⵜⴷⴰⵎⵙⴰ ⵜⴰⵏⴰⵎⵓⵔⵜ.

ⵓⵛⴰ ⵉⵙⵓⵍ ⵓⵙⵇⵇⵉⵎ ⵉⵎⴰⵜⵔ ⵜⴰⵏⵏⴰⵢⵜ ⵉⴼⴰⵡⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵍⵍⵉ ⵉⴳⴰⵏ ⵉⵙⵡⴰⵍⴰⵜⵏ 

ⵉⴳⵍⴷⴰⵏⵏ ⵉⵎⴰⵜⵜⴰⵢⵏ ⵉ ⵜⵏⴱⴰⴹⵜ ⵙ ⵓⵣⵎⵣⵣⵓ ⵏ ⵓⵕⵥⵥⵓⵎ ⵏ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ 

ⴰⵎⵣⵡⴰⵔⵓ ⵏ ⵜⵡⴰⵍⴰ ⵡⴰⵏⵉⵜⴰ, ⵃⵎⴰ ⴰⴷ ⵙⵎⴷⵏ ⵉⵙⵏⴼⴰⵔⵏ ⵉⵎⵇⵇⵔⴰⵏⵏ ⵍⵍⵉ ⵉⵙⵙⵏⵜⴰⵏ, ⴰⵎⵣⵡⴰⵔⵓ 

ⴷⴳⵙⵏ ⴰⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⵎⵉⵏⵣⵉ ⵏⵜⵜⴰ ⴷ ⵜⴰⵏⵥⵕⵜ ⵜⴰⵅⴰⵜⴰⵔⵜ, ⵢⵉⵔⵉ “ⴰⴷ ⵉⴱⵓⵖⵍⵓ ⵓⵏⴳⵔⴰⵡ 

ⴰⴷⵓⵙⴰⵏ, ⵙ ⵜⵉⴷⵜ, ⵙ ⵉⵙⵇⵇⴰⵍ ⵢⵓⴼⵏ ⵙ ⵜⵖⴰⵔⴰⵙⵜ ⵏⵏⴰ ⵉⵔⵓⵔⵏ ⵜⴰⵢⵏⵉⵜ ⵖⵔ ⵢⵉⴳⵔ ⴰⵎⴰⵜⴰⵢ ⵓⵍⴰ 

ⵓⵙⵍⵉⴳ”.

ⵉⵇⵇⴰⵏ ⴷ ⴰⴷ ⴷ ⵏⵙⵙⴽⵜⵉ ⵎⴰⵙ ⵣⵔⵉⵏⵜ ⵜⵡⵓⵔⵉⵡⵉⵏ ⵏⵏⵖ ⴳ ⵢⴰⵏ ⵓⵎⵏⴰⴹ ⴳ ⵍⵍⴰⵏ ⵉⵎⵉⵣⵉⵜⵏ ⴳ 

ⵓⵎⴰⴹⴰⵍ, ⵙⵡⴰ ⴳ ⵓⴱⴰⵔⴰⵣ ⵏ ⵜⵏⴼⵔⵓⵜ, ⵍⵍⵉⴳ ⵜⴻⵜⵜⵡⴰⵙⵍⴰⵢ ⵜⵏⴼⵔⵓⵜ ⴷ ⵓⵔⴳⴳⵉⴳ ⴰⴳⵔⴰⵖⵍⴰⵏ 

ⵎⵉⵏⵣⵉ ⵜⴰⵙⵙⴰⵙⵜ ⵜⴰⵡⴽⵕⴰⵏⵉⵜ ⵜⴰⵔⵓⵙⵉⵜ ⵜⴼⵍ ⵜⵓⴳⵜ ⵏ ⵜⵖⴰⵡⵙⵉⵡⵉⵏ ⵎⵉ ⴳⴳⵓⵜⵏ ⵡⵓⴳⴳⵓⴳⵏ, ⴷ ⵜⴳⵎⵉ 

ⵜⴰⴷⵎⵙⴰⵏⵜ ⵍⵍⵉ ⵉⵜⵜⴷⴷⵓⵏ ⵙ ⵍⵃⵉⵍ, ⵙ ⵓⵙⵔⴰⴳ ⵏ ⵉⵙⴽⴽⵉⵏⵏ ⵍⵍⵉ ⴷ ⵉⴼⵍ ⵓⴱⴰⵢⵢⵓⵕ ⵏ ⴽⵓⵕⵓⵏⴰ 

ⴰⵍⵉⵏ ⵡⴰⵜⵉⴳⵏ ⵏ ⵜⵣⵎⵔⵜ ⴷ ⵡⴰⵜⵉⴳ ⵏ ⵜⵎⵜⵜⵉⵡⵉⵏ ⵜⵉⵎⵣⵡⵓⵔⴰ ⴷ ⵡⵓⵖⵓⵍ ⵏ ⵓⴼⵓⴽⵜⵉ ⴷ ⵍⵍⵉⵖ ⵉⵎⴷⴰ 

ⵓⵙⴰⴷⵎⵔ ⴰⴳⵔⴰⵖⵍⴰⵏ ⵉ ⵉⵙⵏⴼⴰⵍ ⵉⵏⵣⵡⵉⵜⵏ ⴰⵍⴰⵎⵉ ⵜⵎⵖⴰⵔ ⵜⵎⵓⴽⵔⵉⵙⵜ ⵏ ⵜⵣⴰⵡⴰ ⴷ ⵜⴷⵔⵙⵉ ⵏ 

ⵡⴰⵎⴰⵏ ⴳ ⵓⵎⴰⴹⴰⵍ.

ⵓⴳⴳⴰⵔ ⵏ ⵎⴰⵢⴰ, ⵓⴳⴳⴰⵏⵜ ⴷ ⴽⵔⴰ ⵏ ⵜⵎⵉⵜⴰⵔ ⵏ ⵓⵖⵉⵍⴼ ⴰⴳⵔⴰⵖⵍⴰⵏ ⵅⴼ ⵜⵖⴰⵡⵙⵉⵡⵉⵏ ⴰⴷ, ⵢⵉⵍⵉ 

ⵢⴰⵏ ⵡⴰⴷⴷⴰⴷ ⵏ ⵜⵔⴽⴽⴰⴽⵜ ⴳ ⵉⵎⵢⴰⵙⵙⴰⵜⵏ ⵏⴳⵔ ⵉⴳⵎⴰⵎⵏ ⵏ ⵡⴰⵎⵓⵏ ⴰⴳⵔⴰⵖⵍⴰⵏ, ⵙ ⵎⴰⵏⴰⵢ, ⵜⵍⵍⴰ 

ⵜⵓⵇⵇⵏⴰ ⵅⴼ ⵢⵉⵅⴼ ⴷ ⵜⵏⴽⴽⵉⵏⵜ ⵉⴳⴳⵓⵜⵏ, ⵉⵍⵍⴰ ⵓⵢⴰ ⴳ ⵡⵓⵖⵓⵍ ⵏ ⵜⵙⵔⵜⴰⵢ ⵜⵉⵏⴼⵔⴰⴳⵉⵏ ⴳ ⵜⵙⴱⴱⴰⴱⵜ 

ⵜⴰⴳⵔⴰⵖⵍⴰⵏⵜ, ⵓⵔ ⵙⵓⵍ ⵜⵍⵍⵉ ⵜⴽⵕⵥⵉ ⵅⴼ ⵜⵡⵓⵔⵉ ⵜⴰⴳⵔⴰⵖⵍⴰⵏⵜ ⵉⵎⵓⵏⵏ ⴷ ⵉⵎⴰⵙⵙⵏ ⵏⵏⵙ ⵉⵎⵔⵙⴰⵍⵏ.

ⵎⵇⵇⴰⵔ ⴷ ⵉⵇⵇⴰⵏ ⵜⴰⵎⵓⵔⵜ ⵏⵏⵖ ⴰⴷ ⵜⴱⴷⴷ ⵎⵏⵉⴷ ⵏ ⵉⵙⵏⴼⴰⵍ ⴰⴷ, ⵎⵉⵏⵣⵉ ⵜⵍⵍⴰ ⴳ ⵢⴰⵏ ⵓⴷⵖⴰⵔ 

ⴰⵙⵜⵔⴰⵜⵉⵊⵉ, ⵜⵔⴰⵔ ⵜⵖⴹⴼⵜ, ⵜⵉⵏⵇⵇⴰⴹ ⵏ ⵜⴷⵓⵙⵉ ⴳ ⵉⵎⵏⵖⵉ ⴰ ⵡⴰⵏⵉⵜⴰ ⴷ ⵜⴼⵔⴰⵙ ⵏⵏⵙ ⴷ ⵢⵉⵔⵉⵎ 

ⵏⵏⵙ ⴰⵎⵣⵔⴰⵢ ⴷ ⵡⴰⵥⴰⵢ ⵏ ⵜⵖⵔⵎⴰ ⵏⵏⵙ ⴷ ⵜⵣⵎⵎⴰⵔ ⵏⵏⵙ ⵜⵉⴷⵎⵙⴰⵏⵉⵏ ⴷ ⵜⴳⴰⵎⴰⵏⵉⵏ ⴷ ⵓⵎⵢⴰⵎⴰⵥ 

ⵏⵏⵙ ⴰⵏⴰⵎⵓⵏ ⴷ ⵓⵙⵔⵜⴰⵏ ⵙ ⵓⵙⵔⴰⴳ ⵏ ⵜⵎⵓⵖⵔⴰ ⵜⴰⴷⵉⴱⵍⵓⵎⴰⵙⵉⵜ ⵜⴰⴳⵍⴷⴰⵏⵜ ⵜⴰⵎⵏⵍⵍⵉⵜ ⵏ ⴱⴰⴱ ⵏ 

ⵡⴰⴷⴷⵓⵔ ⴰⴳⵍⵍⵉⴷ, ⴷ ⵜⴼⵍⵙⴰⴼⵜ ⵏⵏⵙ ⵜⵓⵏⵥⵉⵥⵜ ⴷ ⵜⴰⵏⵏⴰⵢⵜ ⵏⵏⵙ ⵜⴰⵎⴰⴳⴳⵓⴳⵜ ⵉⵖⵥⴰⵏⵏ ⴳ ⵓⵙⵙⴷⵓⵙ 

ⵏ ⵜⴼⴰⴷⵉⵡⵉⵏ ⵏ ⵜⴰⴳⴳⴰⵣⵜ ⵏⵏⵖ ⵜⴰⵙⵔⵜⴰⵏⵜ ⴷ ⵜⴷⵎⵙⴰⵏⵜ ⴷ ⵓⴼⵔⴰⴳ ⵏ ⵡⴰⵏⴰⵡ ⵏⵏⵖ ⴰⵏⴳⵎⵓ, ⴷ ⵓⵙⵙⴷⵓⵙ 

ⵏ ⵓⵎⵢⴰⵎⴰⵥ ⵏⵏⵖ ⴰⵏⴰⵎⵓⵏ ⴰⴼⴰⴷ ⴰⴷ ⵏⵍⴽⵎ ⵙ ⵜⵏⴼⵔⵓⵜ ⴰⵡⵜⵜⴰⵙ ⵏⵏⵖ ⴰⴷ ⵜ ⵉⴳⴰⵏ ⴷ ⵜⵥⵉⴹⵕⴰ ⵎⵏⵉⴷ ⵏ 

ⵜⴰⵙⵙⴰⵙⵉⵏ ⴷ ⵉⵙⴳⵯⴷⴰⵎ ⵍⵍⵉ ⵉⵔⵡⵉⵏ ⵜⴰⵏⴼⵓⵍⵉⵏ ⵏ ⵜⵎⵓⵖⵍⵉⵜ ⵜⴰⵎⴰⴹⵍⴰⵏⵜ ⴳ ⵉⵙⴳⴳⵯⴰⵙⵏ ⵉⵎⴳⴳⵓⵔⴰ, 

ⵙ ⵓⵎⴷⵢⴰ ⵍⵍⵉⴳ ⵜⵊⵊⵉ ⵜⵎⴰⵣⵉⵔⵜ ⵏⵏⵖ ⵙ ⵜⵖⴰⵔⴰⵙⵜ ⴳ ⴱⴰⵀⵔⴰ ⵓⵔ ⵍⵍⵉⵏ ⵉⵎⴰⵍⴰⴷⵏ ⵙⴳ ⵜⵎⵓⴽⵔⵉⵙⵉⵏ 

ⵏ ⵓⴱⴰⵢⵢⵓⵕ ⵏ ⴽⵓⵕⵓⵏⴰ ⵙ ⵓⵙⵔⴰⴳ ⵏ ⵜⵙⵔⵜⴰⵢ ⵜⵉⵏⵥⵉⵥⵉⵏ ⵉⴳⴰⵏ ⵜⵉⵏ ⵓⵙⵎⴰⵇⵇⵍ ⵙ ⵉⵎⴰⵍ ⵏ ⴱⴰⴱ 

ⵏ ⵡⴰⴷⴷⵓⵔ, ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ ⴷ ⵜⵕⵡⵉ ⵏ ⵉⵖⴰⵡⴰⵙⵏ ⵉⵍⴰⵏ ⴰⵥⵟⵟⴰ ⵢⵓⴷⴼⵏ, ⵍⵍⵉ ⵓⴽⴰⵏ 

ⵉⵜⵜⵓⵙⴽⴰⵔⵏ ⴷⴷⴰⵡ ⵏ ⵓⴱⴷⴷⴰⴷ ⵓⵙⵔⵉⴷ ⴳ ⵓⵙⴰⵜⵉ ⵏ ⵜⴷⵉⵏⴰⵎⵉⵜ ⵜⴰⵖⵣⵓⵔⴰⵏ ⵏ ⵓⵙⵏⴰⵎ ⵍⵍⵉ ⵜⴹⴼⵕ 

ⵜⵎⴰⵣⵉⵔⵜ ⵏⵏⵖ.

ⵙ ⵓⵙⵎⴰⵇⵍ ⵙ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵉⵎⴰⵜⵜⴰⵢⵏ, ⴷ ⴰⵢⵍⵍⵉ ⵉⵍⵍⴰⵏ ⴳ ⵉⵙⵓⵜⴰⵢ ⵉⵙⴰⵖⵓⵍⵏ ⵍⵍⵉ 

ⵉⵙⵡⴰⵍⴰⵏ ⵜⴰⵡⵓⵔⵉ ⵏⵏⵖ, ⵏⴹⴼⵕ ⵉⵏⵓⵎⴰⴽ ⴷⵔⴰⵏⵉⵏ ⵏ ⵜⴼⵍⵙⴰⴼⵜ ⵏⵏⵙ ⵏ ⵓⵙⵏⴰⵎ ⴳ ⵎⴰⵕⵕⴰ ⵉⵎⵏⵉⴷⵏ, 

ⵜⴰⵍⵍⵉ ⵢⵓⵎⵥⵏ ⴳ ⵜⴼⵓⵍⵉⵏ ⵏⵏⵙ ⵉⵟⵟⴰⴼⵏ ⵉⵡⵜⵜⴰⵙⵏ ⴳⴳⵓⵜⵏⵉⵏ, ⵏⵎⵓⵔⵙ, ⵜⴰⵏⵎⵎⵉⵔⵜ ⵉ ⴱⴰⴱ ⵏ ⵉⴳⵏⵡⴰⵏ, 

ⴰⴷ ⵏⴰⵡⴹ ⵜⵉⵢⴰⴼⵓⵜⵉⵏ ⵜⵓⵣⵔⵉⴼⵉⵏ ⴷ ⵜⵉⵏ ⵓⵙⵍⴳⴰⵎⵓ ⴷ ⵓⵙⵓⵜⴳ ⴷ ⵜⴷⵉⴱⵍⵓⵎⴰⵙⵉⵜ ⵉⵙⵓⴳⵔⵏ, ⴷ 

ⵜⵓⴳⵜ ⵏ ⵓⵎⵢⴰⵡⴰⵙ ⵉⵕⵡⴰⵏ ⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ ⴷ ⵡⴰⵎⵓⵏ ⵓⵖⵔⵉⵎ, ⵢⵉⵍⵉ ⵓⵙⴷⵔⴰⵡ ⵏ ⵜⵉⵍⵉⵜ 

ⵜⴰⵥⵏⵥⴰⵕⵜ ⵏ ⵓⵙⵇⵇⵉⵎ, ⵢⵉⵍⵉ ⵓⵍⴰ ⵓⵙⵙⴷⵓⵙ ⵏ ⵜⵎⴰⴳⵉⵜ ⵏⵏⵙ ⵜⴰⵎⵏⴹⴰⵡⵜ ⵎⴰⵙ ⵉⴳⴰ ⵢⴰⵜ ⵜⴷⴰⴱⵓⵜ 

ⵜⴰⵎⵔⵙⴰⵍⵜ ⵉⵕⵥⵎⵏ ⵅⴼ ⵡⴰⵎⵓⵏ, ⵍⵍⵉⴳ ⵉⴳⴰ ⵉⵎⵉⵙ ⵉⵙⴰⵡⴰⵍⵏ ⵙ ⵢⵉⵙⵎ ⵏ ⵜⵙⴳⴳⵉⵡⵉⵏ ⵏ ⵢⵉⴳⵔⴰⵏ 

ⵉⵎⵓⵔⴰⵏⵏ, ⵉⴳ ⵢⴰⵏ ⵓⵙⴰⵢⵔⴰⵔ ⵏ ⵓⵎⵙⴳⴷⴰⵍ ⴰⴳⴷⵓⴷⴰⵏ ⴷ ⵓⵎⵙⴰⵡⴰⵍ ⴰⵏⴰⵎⵓⵏ ⴰⵎⵢⴰⵏⴰⵡ ⵅⴼ ⵉⵙⴽⴽⵉⵏⵏ 

ⵉⵎⵇⵇⵔⴰⵏⵏ ⵍⵍⵉ ⵉⵜⵜⴰⵡⵉⵏ ⵜⴰⵖⴹⴼⵜ ⵏ ⵡⴰⵡⴰⵏⴽ ⴷ ⵡⴰⵎⵓⵏ.

ⵏⵏⴰⵄⵎⴰ ⵎⴰⵢⴰⵕⴰ
ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ



ⴰⵎⵣⵡⴰⵔⵓ
ⴰⵣⵣⵔⴰⴼ ⴷ ⵓⵎⴰⵜⵔ ⴷ ⵓⵙⵓⵜⵜⴳ ⵏ 

ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

8

ⴰⵔ ⵙⴰⵡⴰⵍⵏ ⵉⴹⵕⵉⵚⵏ, ⵍⵍⵉ ⵉⵜⵜⵡⴰⵖⵥⴰⵏⵏ ⴰⵙⴳⴳⵯⴰⵙ ⴰⴷ, ⵅⴼ ⵜⵖⴰⵡⵙⵉⵡⵉⵏ ⵙⵓⴳⵔⵏⵉⵏ, ⵜⵓⴳⵜ 

ⴳⵉⵙⵏ ⵉⵣⴷⵉ ⴰⴽⴷ ⵜⵙⴰⵡⵔⵜ ⵏ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ, ⴷ ⵓⵙⵙⴰⵔⵓ ⴷ ⵓⵎⵃⵣⵡⴰⵔ ⴷ ⵉⴳⵔ ⵏ 

ⵜⵣⵎⵔⵜ ⵙⵍⴰⵡⴰⵏ ⴰⴽⴽⵯ ⴰⴼⴰⵔⵙ ⵏ ⵓⵥⴰⵕⵓⵕ ⴷ ⵓⵙⵏⴰⵎ ⵏ ⵢⵉⴳⵔ ⴰⴷ, ⵏⵖⴷ ⵉⵙⴽⴽⵉⵏⵏ ⵢⴰⴹⵏⵉⵏ ⵣⵓⵏ ⴷ 

ⵉⴹⴰⴽⴰⵍⵏ ⵏ ⵜⵙⵉⵎⴰⵏⵜ ⵏ ⵜⵏⴱⴰⴹⵜ ⵜⴰⵏⵣⵔⴰⴼⵜ ⵙ ⵓⵙⵙⴷⵓⵙ ⵏ ⵓⵙⴰⵜⵉ ⴰⵣⵔⴼⴰⵏ ⵉⵣⴷⵉⵏ ⴷ ⵓⵙⵇⵇⵉⵎ 

ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵣⵔⴼⴰⵏⵜ ⴷ ⵓⵏⴳⵔⴰⵡ ⴰⴷⵙⵍⴰⵏ ⵏ ⵉⵏⴱⴹⴰⵏ, ⵏⵖⴷⴷ ⵉⵎⵢⴰⵙⵙⴰⵜⵏ ⵉⵎⵖⵔⵉⴱⵉⵏ 

ⵉⴼⵔⵉⵇⵉⵏ ⴷ ⵉⵎⵢⴰⵙⵙⴰⵜⵏ ⵏ ⵍⵎⵖⵔⵉⴱ ⴷ ⵎⵏⵏⴰⵡ ⵉⵡⴰⵏⴽⵏ ⴷ ⵜⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ,

ⴰⵎⵓⵔⵙ ⴳ ⵜⵏⵥⵕⵜ ⵏ ⵓⵡⴰⵏⴽ ⴰⵏⴰⵎⵓⵏ ⴷ ⵓⵎⵓⵔⵙ ⴳ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⵖⵓⵔ ⵉⵏⵎⵓⵔⵉⵏ ⴷ 

ⵜⵏⵎⵓⵔⵉⵢⵉⵏ, ⵉⵡⵜⵜⴰⵙⵏ ⴰⴷ, ⵉⵡⵉⵏ ⴳ ⵓⴱⵕⵍⴰⵎⴰⵏ, ⵙ ⵉⵙⵇⵇⵉⵎⵏ ⵏⵏⵙ ⵙ ⵙⵉⵏ, ⵜⵓⴳⵜ ⵏ ⵜⵓⴳⴳⴰⵙ ⵉⵙⵓⵍⵏ 

ⴷ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴰⴼⴰⴷ ⴰⴷ ⵉⵙⵎⴷ ⵓⵣⵔⴼ ⵍⵍⵉ ⵉⵔⴰ ⵓⵣⵎⵣ ⵃⵎⴰ ⴰⴷ ⵏⵙⵙⵍⴽⵎ ⵏⵣⵣⴳⵔ 

ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵢⴰⵜⵜⵓⵢⵏ ⴳ ⵓⵙⵡⵉⵔ ⴰⴷ,

ⵍⵍⵉⴳ ⵉⴹⴼⵕ ⵓⵙⵇⵇⵉⵎ ⵏⵏⵖ ⵢⴰⵜ ⵜⵎⵢⴰⴷⴰⵙⵜ ⵏ ⵜⵓⵚⴽⴰ ⴳ ⵓⵙⵎⴽⵍ ⵏ ⵉⵙⴽⴽⵉⵏⵏ ⵉⵏⴰⵎⵓⵏⵏ, ⵢⵉⵡⵙ 

ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴷ ⵉⴼⵔⴷⵉⵙⵏⵏ ⵏⵏⵙ ⴰⴽⴽⵯ, ⴳ ⵓⵎⵙⴳⴷⴰⵍ ⴷ ⵓⵙⵖⵓⴷⵓ ⴷ ⵓⵙⵖⵥⵏ ⵏ ⵓⵙⵖⵏⵓ 

ⵏ ⵓⵣⵔⴼ-ⴰⵙⴰⵜⵉ ⵉⵣⴷⵉⵏ ⴷ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ, ⵍⵍⵉ ⵉⴳⴰⵏ ⴰⵣⵔⴼ ⴰⴷⵙⵍⴰⵏ ⵏ ⵜⵏⴽⵔⴰ ⵙ 

ⵢⵉⴳⵔ ⴰⴷⵓⵙⴰⵏ ⴳ ⵍⵎⵖⵔⵉⴱ, ⴷ ⵓⵙⴱⵓⵖⵍⵓ ⵏⵏⵙ ⴷ ⵓⵙⵖⵓⴷⵓ ⵏ ⵜⵡⵓⵔⵉ ⵏⵏⵙ, ⵓⵢⴰ ⵢⵉⵡⵙ ⴳ ⵓⵙⵏⵜⵉ ⵏ 

ⵢⴰⵏ ⵓⵙⵏⴰⵎ ⵉⴷⵔⴰⵏ ⵉ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ, ⵍⵍⵉ ⵉⵡⴰⵜⵙⵏ ⴰⵙⵖⵓⴷⵓ ⵏ ⵓⴷⴳⴰⵔ ⴰⵏⴼⴳⴰⵏ ⴳ ⵢⵉⴳⵔ 

ⵏ ⵜⴷⵓⵙⵉ, ⴷ ⵓⵜⵜⵀⵍⵍⴰ ⴳ ⵓⴷⵡⴰⵙ ⵏ ⵜⵏⵎⵓⵔⵉⵏ ⴷ ⵉⵏⵎⵓⵔⵉⵏ ⵍⵍⵉ ⵉⴳⴰⵏ ⵜⴰⴼⴰⴷⴰ ⵜⴰⴷⵙⵍⴰⵏ ⵉⵙⵓⴳⵔⵏ 

ⴰⴼⴰⴷ ⴰⴷ ⵉⵎⵓⵔⵙ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⵏ ⵜⴳⵍⴷⵉⵜ.

ⴳ ⵎⴰ ⵉⵥⵍⵉⵏ ⵙ ⵓⵎⴰⵜⵔ ⵏ ⵜⵡⵓⵔⵉ ⵏ ⵜⵏⴱⴰⴹⵜ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵉⵡⴰⵜⵜⵙ 

ⵓⵙⵇⵇⵉⵎ ⴰⴷ ⵢⴰⵎⵥ ⴳ ⵜⵖⴰⵔⴰⵙⵜ ⵏ ⵜⵡⵓⵔⵉ ⵉⵃⵍⴰⵏ ⵍⵍⵉ ⵉⵍⵍⴰⵏ ⴳ ⵓⵙⴳⴳⵯⴰⵙ ⵓⵣⵔⵉⴼ ⴰⵎⵣⵡⴰⵔⵓ ⴳ 

ⵜⵡⴰⵍⴰ ⵏ ⵖⵉⵍⴰⴷ ⵏ ⵓⵙⵇⵇⵉⵎ, ⵍⵍⵉ ⴳ ⴱⵓⵖⵍⴰⵏ ⵉⵎⴰⵙⵙⵏ ⵏ ⵓⵎⴰⵜⵔ ⴷ ⵓⵙⵓⵜⵜⴳ.

ⴰⴼⴰⴷ ⴰⴷ ⵢⵉⵍⵉ ⵓⵎⵢⴰⵡⴰⴹ ⴰⴽⴷ ⵎⴰⵕⵕⴰ ⵜⵉⵙⵎⵉⵍⵉⵏ ⵜⵉⵏⴰⵎⵓⵏⵉⵏ, ⵙ ⵜⵙⵏⵙⵉ ⵏ ⵉⴱⴹⵉⵢⵏ ⵏ ⵓⵣⵔⴼ 

ⴰⵎⵙⵓⴷⵙ ⵉⵣⴷⵉⵏ ⴰⴽⴷ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ, ⴰⵙⴳⴳⴰⵙ ⴰⴷ, ⵉⵙⵙⵏⵜⴰ ⵓⵙⵓⵖⵍ ⴰⴷⵖⵢⴰⵏ ⵏ ⵜⵡⵓⵔⵉⵡⵉⵏ 

ⵏ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵏ ⵓⵙⵇⵇⵉⵎ ⵙⴳ ⵜⴰⵎⴰⵣⵉⵖⵜ ⵓⵍⴰ ⴰⵔ ⵜⴰⵎⴰⵣⵉⵖⵜ, ⵎⴰⵏⴰⵢⴰ ⴷ 

ⵜⴰⵢⴰⴼⵓⵜ ⵏ ⵜⵓⴳⴳⴰⵙ ⵏ ⵓⵣⴷⴷⵓⵢ ⵉⴷⵓⵙⵏ ⴷ ⵓⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ ⴷ ⵜⵎⴰⵡⴰⵙⵜ 

ⵜⴰⵎⴰⵔⵉⵜ ⵉⵜⵜⵓⵙⵎⴰⴳⵍⵏ ⵖⵔ ⵓⵎⵎⴰⵜⵜⵉ ⴰⵎⵓⵟⵟⵓⵏ ⴷ ⵓⵙⵏⴰⵎ ⵏ ⵜⵎⵙⵙⵓⴳⵓⵔⵜ ⴷⴷⵓ ⵉⴱⴷⴷⵉ ⵏ ⵎⴰⵙⵙ 

ⴰⵏⵙⵙⵉⵅⴼ ⵏ ⵜⵏⴱⴰⴹⵜ.



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⵙ ⵓⵣⴷⴷⵓⵢ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵉⵙⵎⵙⴰⵙⴰ ⵓⵙⵇⵇⵉⵎ ⵜⴰⵙⵔⵜⵉⵜ ⵜⴰⴳⴷⵓⴷⴰⵏⵜ 

ⵍⵍⵉ ⵔⴰⴷ ⵉⵜⵜⵡⴰⵙⵓⵜⵜⴳ ⴳ ⵓⵙⴳⴳⵯⴰⵙ ⴰⴷ, ⵉⴹⴼⴰⵕ ⵢⴰⵜ ⵜⵎⵢⴰⴷⴰⵙⵜ  ⵜⴰⵏⵊⵎⵓⵜ ⵜⴰⴱⴰⵔⴰⵡⵜ ⴷ 

ⵉⴼⵔⴷⵉⵙⵏ ⴰⴽⴽⵯ ⵏ ⵓⵙⵇⵇⵉⵎ, ⵓⵢⴰ ⵉⵙⵙⵍⴽⵎ ⴰⵖ ⵙ ⵓⵙⵜⴰⵢ ⵏ ⵓⵎⵔⵏⵓ ⵍⵍⵉ ⵉⵎⵙⴰⵙⴰⵏ ⴰⴽⴷ ⵜⵓⵚⴽⵉⵡⵜ 

ⵏ ⵓⵙⵇⵇⵉⵎ ⴷ ⴰⵢⵍⵍⵉ ⴱⴱⴰⴳⵏ ⵉⴳⵎⴰⵎⵏ ⵏⵏⵙ, ⴰⴷ ⵜ ⵉⴳⴰⵏ ⴷ “ⵓⵙⵍⵎⴷ ⴷ ⵓⵙⵎⵓⵜⵜⴳ ⴷ ⵉⵎⵙⵓⵔⴰⵙ ⵏ 

ⵓⵙⵏⴰⵎ”, ⵍⵍⵉ ⵉⴳⴰⵏ ⴰⵎⵔⵏⵓ ⵏ ⵜⴳⵉⵡⵔⵜ ⵜⴰⵙⴳⵯⵙⴰⵏⵜ ⵏ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴳ ⵓⵙⴳⴳⵯⴰⵙ 

ⵓⵣⵔⵉⴼ 2022-2023, ⵓⵏⵛⴽ ⴰⴷ ⴰ ⵅⴼ ⵜⴻⵜⵜⵓⵙⴽⴰⵔ ⵢⴰⵜ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵉⵥⵍⵉⵏ, ⵉⵜⵜⵡⴰⴼⴽⴰ 

ⴰⵙ ⵓⵃⵉⵢⵍ ⵏ ⵜⴳⵉⵡⵔⵜ ⴰⴷ ⵜⴰⵙⴳⵯⵙⴰⵏⵜ, ⵜⵙⵎⴷ ⵜⴰⵡⵓⵔⵉ ⵏⵏⵙ ⵙ ⵓⵃⵉⵢⵍ ⵏ ⵜⴰⵏⴰⴹⵜ ⵉⴼⵔⵓⵔⵉⵏ, ⵉⵍⵍⴰ 

ⴳⵉⵙ ⵢⴰⵏ ⵡⴰⴽⴰⵣ ⴰⵎⵏⵖⵓⴷ ⵏ ⵜⵉⵍⴰⵡⵜ, ⵉⴼⴽ ⵜⵓⴳⵜ ⵏ ⵜⵙⵓⵎⴰⵔ ⴷ ⵉⵙⵖⵍⴰⴼ.

ⵓⴽⴰⵏ ⵉⵎⵙⴳⴷⴰⵍ ⵓⵙⵇⵇⵉⵎ ⵅⴼ ⵢⴰⵜ ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵢⴰⴹⵏⵉⵏ ⵜⵃⵉⵢⵢⵍ ⵜⵜ ⵜⵔⴰⴱⴱⵓⵜ ⵏ ⵜⵡⵓⵔⵉ 

ⵜⴰⵙⴳⵓⵎⴰⵏⵜ ⵜⴰⵣⵎⵣⴰⵏⵜ ⵅⴼ ⵉⵙⴽⴽⵉⵏⵏ ⵏ ⵓⵎⵎⵓⵄⴹⵕ ⴷ ⵉⵖⴰⵡⴰⵙⵏ ⵏⵏⴰ ⵙⵔⵙ ⵉⴷⴷⴰⵏ, ⵍⵍⵉ ⴳ ⵉⵍⵍⴰ 

ⵢⴰⵏ ⵓⵙⵎⴽⵍ ⵢⵓⵎⴰⵏ ⵉ ⵜⵖⴰⵡⵙⴰ ⴰⴷ, ⴷ ⵜⵏⵥⵕⵉⵏ ⵍⵍⵉ ⵉⵍⵍⴰⵏ ⵎⵏⵉⴷ ⵏ ⵜⵙⵎⵉⵍⵜ ⴰⴷ ⴳ ⵡⴰⵎⵓⵏ,

ⴳ ⵎⴰ ⵉⵥⵍⵉⵏ ⵙ ⵓⵎⵢⴰⵙⵙⴰ ⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵉⵙⵓⵍ ⵓⵙⵇⵇⵉⵎ ⴳ ⵓⵙⴱⵓⵖⵍⵓ ⵏ ⵓⵎⵢⴰⵡⴰⵙ 

ⵏ ⵜⵓⵚⴽⴰ ⴷ ⵓⵥⵟⵟⴰ ⴰⵎⵔⵙⴰⵍ ⴰⵏⴰⵎⵓⵔ ⵙ ⵢⵉⵎⵉⵥ ⴷ ⵓⵙⵙⴰⵔⵓ ⵏ ⵉⵎⵏⴰⴷⵏ ⴷ ⵜⵖⵓⵔⵉⵡⵉⵏ ⴷ ⵉⴷⴷⴰⵏ 

ⵙⴳ ⵜⵓⴳⵜ ⵏ ⵜⵎⵔⵙⴰⵍ ⴰⴷ, ⴷ ⵜⴰⵢⵔⵉ ⵏ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴷ ⵓⵙⵏⴼⵍ ⵏ ⵜⵓⵙⵙⵏⵉⵡⵉⵏ ⴷ ⵓⵙⵎⴰⵜⴰ 

ⵏ ⵎⴰⵕⵕⴰ ⵜⴰⵏⴰⴹⵉⵏ, ⴳⵉⵙⵏⵜ ⵏⵉⵜ ⵜⴰⵏⴰⴹⵉⵏ ⵜⵉⵙⴳⵓⵎⴰⵏⵉⵏ ⵍⵍⵉ ⴷ ⵉⵍⴽⵎⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, ⵓⵍⴰ 

ⵜⴰⴷⵔⴰⵡⵜ ⴳ ⵉⵏⵎⵓⵇⵇⴰⵔⵏ ⵏ ⵓⵎⵢⴰⵡⴰⴹ ⵍⵍⵉ ⵙⴽⵔⵏⵜ ⴰⵙⴳⴳⵯⴰⵙ ⴰⴷ.



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

1. ⴳ ⵓⵙⵡⵉⵔ ⵓⵣⵔⵉⴼ

ⴳ ⵓⴱⴰⵔⴰⵣ ⵏ ⵜⵡⵓⵔⵉ ⵜⵓⵣⵔⵉⴼⵜ, ⵣⵔⵉⵏ ⵉⵎⵙⴳⴷⴰⵍⵏ ⵅⴼ ⵉⴹⵕⵉⵚⵏ ⵍⵍⵉ ⵉⵣⵔⵉⵏ ⴳ ⵜⵡⴰⵍⴰ 

ⴰⴷ ⴳ ⵓⵎⵢⴰⵡⴰⵙ ⴷ ⵓⵎⵙⴳⴷⴰⵍ ⵏ ⵜⵓⵚⴽⴰ ⴰⴽⴷ ⵜⵏⴱⴰⴹⵜ, ⵎⴰⵢⴰⴷ ⵢⵓⴳⴳⴰ ⴷ ⵍⵍⵉⴳ ⵙⵢⴰⵀⵏ ⵎⴰⵕⵕⴰ 

ⵉⴳⵎⴰⵎⵏ ⵜⵓⴳⵜ ⵏ ⵉⴹⵕⵉⵚⵏ ⵍⵍⵉ ⵉⵜⵜⵡⴰⵖⵥⴰⵏⵏ ⴰⵔ ⵙⴰⵡⵍⵏ ⵅⴼ ⵉⵙⴽⴽⵉⵏⵏ ⵙⵓⴳⵔⵏⵉⵏ ⴰⵔ ⵙⵏⵎⴰⵍⴰⵏ ⴽⵔⴰ 

ⵏ ⵉⴳⵔⴰⵏ ⵉⵍⴰⵏ ⴰⵜⵉⴳ.

ⵉⵙⵙⵖⵥⴰⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴳ ⵜⵡⴰⵍⴰ ⴰⴷ ⵉⵣⵔⵉⵏ, (4) ⵏ ⵉⴹⵕⵉⵚⵏ ⵓⵣⵔⵉⴼⵏ, ⵏⵏⴰ ⴳ 

ⵍⵍⴰⵏ (4) ⵏ ⵉⵙⵖⵏⵓⵜⵏ ⵏ ⵉⵣⵔⴼⴰⵏ ⵉⵎⵙⵓⴷⵙⵏ, ⴷ ⵙⵉⵏ ⵉⵙⵖⵏⵓⵜⵏ  ⵏ ⵉⵣⵔⴼⴰⵏ ⵉⴳⴰⵏ ⵉⵙⴰⵜⵉⵜⵏ (2), ⴷ 19 

ⵏ ⵓⵙⵖⵏⵓ ⵏ ⵓⵣⵔⴼ ⴰⴼⵔⴰⵔ, ⴷ ⵢⴰⵏ ⵓⵙⵖⵏⵓ ⵏ ⵓⵣⵔⴼ ⵉⵣⴷⵉⵏ ⴰⴽⴷ ⵓⵙⵙⵖⵥⵏ ⵏ ⵓⵎⵕⵙⵓⵎ ⵙ ⵓⵣⵔⴼ, 

ⴷ ⴽⴽⵓⵥ ⴷ ⵎⵔⴰⵡ ⵏ ⵓⵙⵖⵏⵓ ⵏ ⵓⵣⵔⴼ ⵉⵣⴷⵉⵏ ⴰⴽⴷ ⵓⵙⵖⵥⵏ ⵏ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ, ⵏ ⵙⵉⵏ 

ⵉⴳⵎⴰⵎⵏ ⵏⵖⴷ ⵓⴳⴳⴰⵔ, ⴷ ⵙⵏⴰⵜ ⵜⵙⵓⵎⴰⵔ ⵏ ⵉⵣⵔⴼⴰⵏ (2).

ⵜⵍⴽⵎ ⵜⴳⵎⵉⴹⵉ ⵏ ⵉⴹⵕⵉⵚⵏ ⵍⵍⵉ ⵉⵙⵢⴰⵀ ⵓⵙⵇⵇⵉⵎ ⵙ ⵜⵓⴳⵜ ⵓⴳⴳⴰⵔ ⵏ 88 ⴳ ⵜⵎⵉⴹⵉ, ⵜⵥⴰ (9) 

ⴳⵉⵙⵏ ⵜⵜⵓⵏⴼⴰⵍⵏ ⵓⵔⵜⴰ ⵜⵜⵡⴰⵖⵥⴰⵏⵏ, ⴹⴰⵕⵜ ⵍⵍⵉⴳ ⴷ ⵉⵡⵉⵏ ⵉⴼⵔⴷⵉⵙⵏ ⵏ ⵓⵙⵇⵇⵉⵎ 930 ⵏ ⵓⵙⵏⴼⵍ 

(ⵙⵉⵏ ⵉⴷ ⵡⵉⵙ ⴽⵕⴰⴹ) ⵏⵉⵖ ⵙⵉⵏ ⵉⴷ ⵜⵜⵍⵜⵍ (ⵜⵜⵓⵙⴽⴰⵔⵏ ⵅⴼ ⵓⵙⵖⵏⵓ ⵏ ⵜⵥⵕⴼⵜ ⴷ ⵉⵙⵖⵏⵓⵜⵏ ⵏ ⵓⵣⵔⴼ 

ⵉⵣⴷⵉⵏ ⴷ ⵓⵏⴳⵔⴰⵡ ⴰⴷⵓⵙⴰⵏ), ⵜⵜⵡⴰⵙⵢⴰⵀⵏ ⴽⵔⴰ ⵏ 20 ⴳ ⵜⵎⵉⴹⵉ, ⵉⴳ ⵏⵔⵓⵔ ⵜⴰⵖⴹⴼⵜ ⵙ ⵉⵙⵏⴼⴰⵍ 

ⵍⵍⵉ ⵉⵜⵜⵡⴰⴽⴽⵙⵏ ⴹⴰⵕⵜ ⵏ ⵓⵎⵙⴳⴷⴰⵍ ⵉⵜⵜⵡⴰⵚⴽⴰⵏ ⵏ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴷ ⵉⴳⵎⴰⵎⵏ ⵏ ⵜⵏⴱⴰⴹⵜ, 

14 ⵏ ⵓⵙⵖⵏⵓ ⵏ ⵓⵣⵔⴼ ⵉⵣⴷⵉ ⴷ ⵓⵙⵖⵥⵏ ⵏ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ, ⵍⵍⵉ ⵓⵔ ⵏⵓⴼⵉ ⴰⴷ ⵜⵏⵜ ⵏⵙⵏⴼⵍ.

ⴰⵢⵍⵍⵉ ⵉⵎⵎⴰⵍⵏ ⵜⵉⵡⵉⵙⵉ ⵏ ⵓⵙⵇⵇⵉⵎ ⴳ ⵓⵙⵙⴰⵍⵉ ⵏ ⵓⵡⴰⵏⴽ ⴰⵏⴰⵎⵓⵏ ⴷ ⵓⵙⵎⴰⴷ ⵏ ⵜⵙⴰⵡⵔⵜ 

ⵜⴰⴳⵍⴷⴰⵏⵜ ⵉⵣⴷⵉⵏ ⴷ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ, ⵎⴰⵢⴰⴷ ⴰⵔ ⵜ ⵉⵎⵎⴰⵍ ⵓⵙⵏⴼⵍ ⵉⵙⵓⴳⵔⵏ ⵏ ⴽⵕⴰⴹ 

ⵉⵙⵖⵏⵓⵜⵏ ⵏ ⵉⵣⵔⴼⴰⵏ ⵉⵏⴰⵎⵓⵏⵏ ⵍⵍⵉ ⴷ ⵢⵉⵡⴹⵏ ⴰⵙⵇⵇⵉⵎ, ⵉⵙⵙⴽⵛⵎ ⴼⵍⵍⴰⵙⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 

ⵉⵙⵏⴼⴰⵍ ⵙⵓⴳⵔⵏⵉⵏ ⵓⵔ ⵜⴰ ⵜⵜⵡⴰⵖⵥⴰⵏⵏ.

ⵓⴽⴰⵏ ⵉⵙⵖⵥⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵓⵍⴰ ⴰⵣⵔⴼ ⵓⵟⵟⵓⵏ 27.22 ⵏ ⵓⵙⵏⴼⵍ ⴷ ⵓⵙⵎⴰⴷ ⵏ ⵓⵣⵔⴼ 

ⵓⵟⵟⵓⵏ 65.00 ⵍⵍⵉ ⵉⴳⴰⵏ ⴰⴼⵔⴰⴳ ⴰⴷⵓⵙⴰⵏ ⴰⴷⵙⵍⴰⵏ, ⴷ ⵓⵣⵔⴼ ⵓⵟⵟⵓⵏ 60.22 ⵏ ⵓⵏⴳⵔⴰⵡ ⵏ ⵓⵙⴼⵍⵙ 

ⵓⵛⵛⵉⵍ ⴰⴷⵙⵍⴰⵏ ⵅⴼ ⵜⵎⵓⴹⴰⵏ ⵉⵥⵍⵉⵏ ⵙ ⵎⴷⴷⵏ ⵥⴹⴰⵕⵏⵉⵏ ⴰⴷ ⴰⵙⵉⵏ ⴰⵜⵉⴳ ⵏ ⵓⵍⵜⴰⵖ, ⵡⵉⵍⵍⵉ ⵓⵔ 

ⵉⵙⵡⵓⵔⵉⵏ ⴳ ⴽⵔⴰ ⵏ ⵓⴱⴰⵔⴰⵣ ⵏ ⵜⵖⵔⴰⴷ ⵏⵖⴷ ⵡⴰⴷ ⵓⵔ ⵉⴳⵉⵏ ⵡⵉⵏ ⵜⵖⵔⴰⴷ. ⵉⵜⵜⵡⴰⵖⵥⴰⵏ ⴰⵡⴷ ⵓⵙⵖⵏⵓ 

ⵏ ⵓⵣⵔⴼ ⵓⵟⵟⵓⵏ 09.22 ⵉⴳⴰⵏ ⵡⵉⵏ ⵉⴹⴰⴽⴰⵍⵏ ⵉⴷⵙⵍⴰⵏⵏ ⵉⵜⵜⵡⴰⴼⴽⴰⵏ ⵉ ⵉⵙⵓⴳⴰⵎ ⵉⵏⴼⴳⴰⵏⵏ ⴳ ⵜⵡⵓⵔⵉ 

ⵜⴰⴷⵓⵙⴰⵏⵜ.

ⵉⴼⴽⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵜⵉⴳ ⵎⵇⵇⵓⵔⵏ ⵉ ⵜⵖⵓⵔⵉ ⵏ ⵓⵣⵔⴼ-ⴰⵙⴰⵜⵉ ⵓⵟⵟⵓⵏ 03.22 ⵍⵍⵉ 



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⵉⴳⴰⵏ ⴰⵎⵇⵇⵏ ⵏ ⵓⵙⵙⴰⵔⵓ, ⵏⵜⵜⴰ ⴰ ⵅⴼ ⵏⴱⴷⴷ ⴰⴼⴰⴷ ⴰⴷ ⵉⵙⵙⴷⵓⵙ ⵜⵉⵔⵙⴰⵍ ⵏ ⵢⴰⵏ ⵓⵙⵙⴰⵔⵓ ⴰⵏⴰⵎⵓⵔ 

ⵉⵕⵡⴰⵏ ⵉⴳⴰⵏ ⴰⴷⵉⵏⴰⵎⵉ ⵓⴳⴳⴰⵔ, ⴰⴼⴰⴷ ⴰⴷ ⵕⵥⵎⵏ ⵉⴷⵉⵔⵏ ⵉⵎⴰⵢⵏⵓⵜⵏ ⵉ ⵜⵎⴰⵣⵉⵔⵜ ⵏⵏⵖ ⴳ ⵓⵎⴰⴹⴰⵍ ⵏ 

ⴹⴰⵕⵜ ⴽⵓⴼⵉⴷ-19, ⵉⵡⴰⵏⴽⵏ ⴷ ⵜⵏⴱⴰⴹⵉⵏ ⵔⴰⵏ ⴰⴷ ⵙⵎⵙⴰⵙⴰⵏ ⵉⵙⵜⴰⵢⵏ ⵏⵏⵙⵏ ⵏ ⵓⵙⵙⴰⵔⵓ ⴷ ⵜⵏⵥⵕⵉⵏ 

ⵜⵉⵎⴰⵢⵏⵓⵜⵉⵏ, ⴷ ⵉⴹⵕⵉⵚⵏ ⵉⴷⵙⵍⴰⵏⵏ ⵢⴰⴹⵏⵉⵏ ⵍⵍⵉ ⵉⵜⵜⵡⴰⵖⵥⴰⵏⵏ ⵡⴰⵜⵜⵙⵏ ⵎⴰⵢⴰⴷ ⵏⵉⵜ, ⵣⵓⵏ ⴷ ⴰⵙⵖⵏⵓ 

ⵏ ⵓⵣⵔⴼ ⵏ ⵉⴷⵖⴰⵔⵏ ⵉⵎⴳⵓⵔⴰⵏⵏ, ⴷ ⵓⵙⵖⵏⵓ ⵏ ⵓⵣⵔⴼ ⵏ ⵓⵙⵇⵇⵉⵎ ⵏ ⵓⵎⵃⵉⵣⵡⴰⵔ, ⴷ ⵓⵙⵖⵏⵓ ⵏ ⵓⵣⵔⴼ ⵏ 

ⵜⵍⴻⵍⵍⵉ ⵏ ⵡⴰⵜⵉⴳⵏ ⴷ ⵓⵎⵃⵉⵣⵡⵔ ⴰⵣⵔⴼⴰⵏ ⴳ ⵜⵎⴰⵣⵉⵔⵜ ⵏⵏⵖ.

ⵢⵓⵛⴽⴰ ⴷ ⴳ ⵉⴹⵕⵉⵚⵏ ⵉⴷⵙⵍⴰⵏⵏ ⵢⴰⴹⵏⵉⵏ, ⴱⴰⵀⵔⴰ ⵉⵙⵓⴳⵔⵏ ⵍⵍⵉ ⵉⵙⵙⵖⵥⵏ ⵓⵙⵇⵇⵉⵎ, ⴰⵣⵔⴼ ⵏ 

ⵜⵥⵕⴼⵜ ⵏ ⵓⵙⴳⴳⵯⴰⵙ 2023, ⵍⵍⵉ ⴳ ⵍⵍⴰⵏⵜ ⵜⵖⴰⵡⵙⵉⵡⵉⵏ ⵏ ⵓⵙⴳⴳⴷ, ⵉⵡⴰⵜⵜⵙ ⴳ ⵎⵏⵏⴰⵡⵜ ⵜⵙⴳⵉⵡⵉⵏ 

ⴰⴷ ⵉⵍⴽⵎ ⵜⴰⵣⵔⴼⵜ ⵏ ⵡⴰⵔⴳⴰⵢ ⴳ ⵜⵎⴰⵣⵉⵔⵜ ⵏⵏⵖ, ⵙ ⵓⵙⴽⵛⵓⵎ ⵏ ⴽⵔⴰ ⵏ ⵜⵖⴰⵡⵙⵉⵡⵉⵏ ⵉⵣⴷⵉⵏ 

ⴷ ⵓⵙⴳⴳⴷ ⵏ ⵓⵏⴳⵔⴰⵡ ⵏ ⵓⵔⴳⴰⵢ ⵅⴼ ⵜⵖⵔⴰⴷ ⴷ ⵓⵔⴳⴰⵢ ⵅⴼ ⵜⵎⵙⵙⵓⵔⵉⵏ. ⵎⴽⵍⵍⵉ ⵍⵍⴰⵏⵜ ⴽⵔⴰ ⵏ 

ⵜⵖⴰⵡⵙⵉⵡⵉⵏ ⵜⵉⵏⴰⵎⵓⵏⵉⵏ ⵉⵙⵓⴳⵔⵏ ⴳ ⵓⵣⵔⴼ ⵏ ⵜⵥⵕⴼⵜ ⵏ ⵓⵙⴳⴳⵯⴰⵙ ⴰⵏⵏ, ⴰⴷ ⴳⵉⵙⵏⵜ ⵏⴱⴷⵔ ⴰⵙⴳⴳⴷ ⵏ 

ⵓⵏⴳⵔⴰⵡ ⵏ ⵡⴰⵏⵏⴰⵍ ⵉⵡⴰⵜⵜⵙⵏ ⵜⴰⵡⵊⵉⵡⵉⵏ ⵜⵉⵎⵖⵔⵉⴱⵉⵢⵉⵏ ⵃⵎⴰ ⴰⴷ ⵙⵖⵏⵜ ⴰⵣⴷⴷⵓⵖ ⴷⵉⴷⵙⵏⵜ ⵢⵓⵙⴰⵏ.

ⵎⴽⵍⵍⵉ ⵉⵙⵙⵖⵥⵏ ⵓⵙⵇⵇⵉⵎ ⵉⵙⵖⵏⵓⵜⵏ ⵏ ⵉⵣⵔⴼⴰⵏ ⵉⵎⵙⵙⵓⴷⴰⵙ ⴱⴰⵀⵔⴰ ⵉⵙⵓⴳⵔⵏ, ⵣⵓⵏ ⴷ 

ⵡⵉⵍⵍⵉ ⵉⵙⴰⵡⴰⵍⵏ ⵅⴼ ⵜⴼⴰⴷⵉⵡⵉⵏ ⴷ ⵜⵎⴳⴳⵉⵜⵉⵏ ⵉⴳ ⵓⵔ ⵉⴳⵉ ⴽⵔⴰ ⵏ ⵓⵣⵔⴼ ⴰⵎⵏⴹⴰⵡ, ⵓⵍⴰ ⴳ 

ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵏⵣⵔⴰⴼⵜ ⴷ ⵓⵏⴳⵔⴰⵡ ⴰⴷⵙⵍⴰⵏ ⵏ ⵉⵏⴱⴹⴰⵡⵏ.

ⴳ ⵓⵙⴰⵜⵉ ⵏ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴷ ⵜⴷⵔⴰⵡⵜ ⵍⵍⵉ ⵉⵙⵙⴰⵔ ⵍⵎⵖⵔⵉⴱ ⴷ ⵜⵓⴳⵜ ⵏ ⵉⵡⴰⵏⴽⵏ ⵏ 

ⵜⴳⵯⵎⴰⵜ ⴷ ⵜⵉⴷⴷⵓⴽⵍⴰ, ⴷ ⵓⵙⵙⴷⵓⵙ ⵏ ⵓⴷⵖⴰⵔ ⵏⵏⵙ ⴳ ⵓⵙⵡⵉⵔ ⴰⵎⵏⵥⴰⵡ ⴷ ⵓⴳⵔⴰⵖⵍⴰⵏ, ⵉⵙⵖⵥⵏ 

ⵓⵙⵇⵇⵉⵎ ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⴷ ⴽⴽⵓⵥ ⴷ ⵎⵔⴰⵡ (14) ⵏ ⵓⵙⵖⵏⵓ ⵏ ⵓⵣⵔⴼ ⵅⴼ 

ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵎⵉ ⴳⴳⵓⵜⵏ ⵡⵓⴳⴳⵓⵏ ⴷ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙⵍⴰⵡⴰⵏ ⴰⴽⴽⵯ ⵉⵡⴰⵏⴽⵏ ⵏ 

ⵡⴰⴼⵇⵉⵔⵢⴰ, ⴷ ⵜⵎⵢⴰⵇⵇⴰⵏⵉⵏ ⵉⵣⴷⵉⵏ ⴷ ⵉⵙⴽⴽⵉⵏⵏ ⵉⵙⴳⴰⵡⴰⵏⵏ, ⵙⵍⴰⵡⴰⵏ ⴰⴽⴽⵯ ⵡⵉⵏ ⵡⴰⴼⵔⵉⵇⵢⴰ, 

ⵓⵏⵛⴽ ⴰⴷ ⴰⵔ ⵉⵎⵎⴰⵍ ⵎⴰⵙ ⵜⵍⵜⵖ ⵜⴳⵍⴷⵉⵜ ⵙ ⵜⵖⴰⵔⴰⵙⵜ ⵉⵕⵡⴰⵏ ⴳ ⵉⵙⴽⴽⵉⵏⵏ ⵉⴷⵙⵍⴰⵏⵏ ⵏ ⵓⵎⵏⵥⴰⵡ 

ⴰⴼⵔⵉⵇⵉ, ⵙⵍⴰⵡⴰⵏ ⴰⴽⴽⵯ ⵉⵙⴽⴽⵉⵏⵏ ⵏ ⵉⵄⵔⵔⵉⵎⵏ ⴷ ⵓⵙⵍⵎⴷ ⴷ ⵓⵙⵏⴼⵍ ⵏ ⵜⵎⵓⵣⴰⵢⵉⵏ.

ⵓⴽⴰⵏ, ⴳ ⵓⵙⴰⵜⵉ ⵏ ⵢⵉⵎⵉⵥ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ ⵜⵎⵔⵉⵙⵉⵏ ⵏⵏⵙ ⵜⵉⴳⵔⴰⵖⵍⴰⵏⵉⵏ ⴳ ⵎⴰ ⵉⵥⵍⵉⵏ 

ⵙ ⵓⵙⵙⵉⵏⴼ ⵏ ⵉⵎⵔⵉⴳⵏ ⵓⵔ ⵉⴳⵉⵏ ⵉⵣⵔⴼⴰⵏⵏ ⴳ ⵓⵎⴰⴹⴰⵍ, ⵙⵍⴰⵡⴰⵏ ⴰⴽⴽⵯ ⵡⵉⵍⵍⵉ ⵉⴳⴰⵏ ⵉⴽⵉⵎⴰⵡⵉⵏ, 

ⵉⵙⵖⵥⵏ ⵓⵙⵇⵇⵉⵎ, ⵙ ⵜⵓⴳⵜ, ⴰⵣⵔⴼ ⵉⵣⴷⵉⵏ ⴰⴽⴷ ⵓⴳⴷⴷⵓⵍ ⵏ ⵓⵙⴽⴽⵉⵔ ⴷ ⵓⴼⴰⵔⵙ ⴷ ⵓⵙⴳⵓⴷⵉ ⴷ 

ⵓⵙⵎⵔⵙ ⵏ ⵉⵎⵔⵉⴳⵏ ⵉⴽⵉⵎⴰⵡⵉⵏ ⴷ ⵓⵙⵏⵏⵙⵜⵎ ⵏⵏⵙⵏ.



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⵙ ⵓⵎⴰⵜⴰ, ⵙⴽⵔⵏⵜ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⴳ ⵜⵡⴰⵍⴰ ⵏ ⴽⵟⵓⴱⵕ 2022 ⵎⴰ ⵉⵜⵜⴳⴳⴰⵏ 70 ⵏ 

ⵜⵙⵎⵓⵏⵉ ⴳ 236 ⵏ ⵜⵙⵔⴰⴳⵜ ⵏ ⵜⵡⵓⵔⵉ, ⴳⵉⵙⵏⵜ 39 ⵏ ⵜⵙⵎⵓⵏⵉ ⵉⵥⵍⵉⵏ ⵙ ⵜⵖⵓⵔⵉ ⴷ ⵓⵙⵜⴰⵢ ⵏ ⵓⵣⵔⴼ 

ⴰⵥⵕⴼⴰⵏ, ⴳ 145 ⵏ ⵜⵙⵔⴰⴳⵜ.

ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙ ⵜⵙⵓⵍ ⵜⵡⵓⵔⵉ ⵏ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⴳ ⵓⵣⵎⵣ ⵉⵍⵍⴰⵏ ⵏⴳⵔ ⵜⵡⴰⵍⵉⵡⵉⵏ 

ⵙ ⵙⵏⴰⵜ, ⵜⵙⵖⵥⵏ ⵜⵙⵇⵇⵉⵎⵜ ⵏ ⵓⴳⵯⵏⵙ ⴷ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ ⴷ ⵜⵓⵚⴽⵉⵡⵉⵏ ⵜⵉⴷⵙⵍⴰⵏⵉⵏ, ⴹⴰⵕⵜ 

ⵓⵎⵙⴳⴷⴰⵍ ⵉⴷⵔⴰⵏ ⵉⴳⴰⵏ ⴰⵎⵏⵖⵓⴷ ⴷ ⵜⵎⴰⵡⴰⵙⵜ ⵉⵥⵍⵉⵏ ⵙ ⵎⴰⵢⴰ, ⵢⴰⵏ ⵓⵙⵖⵏⵓ ⵏ ⵓⵣⵔⴼ ⵉⵣⴷⵉⵏ ⴰⴽⴷ 

ⵓⵙⴽⴽⵉⵔ ⵏ ⵜⵎⵙⵙⵓⵔⵉⵏ ⵜⵉⵏⵎⵏⴰⴹⵉⵏ ⵎⵎ ⵜⵓⴳⵜ ⵏ ⵜⵏⵓⴼⴰ, ⴹⴰⵕⵜ ⵏ ⵓⵙⴽⵛⵓⵎ ⵏ ⵜⵓⴳⵜ ⵏ ⵉⵙⵏⴼⴰⵍ.

ⴳ ⵓⵙⴰⵜⵉ ⵏ ⵉⵙⵍⵍⴱⵏ ⵏ ⵉⵎⵉⵔ 81 ⴳ ⵜⵎⵏⴹⴰⵡⵜ, ⵜⵙⵢⴰⵀ ⵜⵙⵇⵇⵉⵎⵜ ⵏ ⵜⵥⵕⴼⵜ ⴷ ⵓⵙⵖⵉⵡⵙ ⴷ 

ⵜⴳⵎⵉ ⵜⴰⴷⵎⵙⴰⵏⵜ ⴳ ⵓⵣⵎⵣ ⵉⵍⵍⴰⵏ ⵏⴳⵔ ⵜⵡⴰⵍⵉⵡⵉⵏ ⵙ ⵙⵏⴰⵜ, ⵜⵙⵢⴰⵀ ⴰⵙⵖⵏⵓ ⵏ ⵓⵎⵕⵙⵓⵎ ⵏ ⵓⵣⵔⴼ 

ⵓⵟⵟⵓⵏ 2.23.102 ⵅⴼ ⵓⵙⴼⵙⵉ ⵏ ⵜⵙⵏⵓⵔⴰⵢⵜ ⵜⴼⵏⵉⵇⵜ ⵏ ⵜⵏⵥⵕⵜ ⵏ ⵢⵉⴼⴹ-ⵍⵎⵖⵔⵉⴱ ⴷ ⵡⵓⴽⵓⵙ ⵏⵏⵙ.

ⵜⵥⵍⵉ ⵜⵡⵓⵔⵉ ⵏ ⵓⵙⵇⵇⵉⵎ ⴳ ⵢⵉⴳⵔ ⵏ ⵓⵣⵣⵔⴰⴼ ⴳ ⵜⵡⴰⵍⴰ ⵜⵉⵙ ⵙⵏⴰⵜ ⵏ ⵓⵙⴳⴳⵯⴰⵙ ⴰⴷ, ⵙ 

ⵓⵣⴷⴰⵢ ⵏⵏⵙ ⴷ ⵓⵙⵎⴰⴷ ⵏⵏⵙ ⵉ ⵜⵢⴰⴼⵓⵜ ⵜⵓⵣⵔⵉⴼⵜ ⵏ ⵜⵡⴰⵍⵉⵡⵉⵏ ⵍⵍⵉ ⵣⵔⵉⵏⵉⵏ, ⴰⵛⴽⵓ ⴰⵙⵇⵇⵉⵎ ⵏ 

ⵉⵎⵛⵛⵉⵡⴰⵕ ⵉⵙⵢⴰⵀ ⴳ ⵜⵡⴰⵍⴰ ⴰⴷ 23 ⵏ ⵓⵙⵖⵏⵓ ⵏ ⵓⵣⵔⴼ, ⵜⵓⴳⵜ ⵏⵏⵙⵏ ⴷⴰⵔⵙ ⵜⴰⵣⴷⴰⵢⵜ ⴷ ⵜⵙⴰⵡⵔⵉⵏ 

ⵜⵉⵏⴰⵎⵓⵏⵉⵏ ⵜⵉⴷⵙⵍⴰⵏⵉⵏ, ⴰⴼⴰⴷ ⴰⴷ ⵉⵙⵎⴷ ⵓⵙⴰⵜⵉ ⴰⵣⵔⴼⴰⵏ ⵏ ⵜⵙⵔⵜⴰⵢ ⵜⵉⵏⴰⵎⵓⵏⵉⵏ ⵜⵉⵎⴰⵢⵏⵓⵜⵉⵏ ⵏ 

ⵜⵎⴰⵣⵉⵔⵜ ⵏⵏⵖ, ⵍⵍⵉ ⵉⴱⴷⴷⵏ ⵅⴼ ⵓⵎⵏⵣⴰⵢ ⵏ ⵓⵙⵎⴰⵜⴰ ⵏ ⵓⵙⵎⴷⵍ ⴰⵏⴰⵎⵓⵏ ⵏ ⵜⵏⵎⵓⵔⵉⵏ ⴷ ⵉⵏⵎⵓⵔⴰⵏ 

ⵉⵎⵖⵔⵉⴱⵉⵏ, ⵓⵏⵛⴽ ⴰⴷ ⵉⵙⵖⴰⵡⵙⴰ ⵙ ⵓⵙⵙⴰⵍⵉ ⵏ ⵓⵙⵡⵉⵔ ⵏ ⵜⵏⵓⴼⴰ ⵜⵉⴷⵓⵙⴰⵏⵉⵏ ⴷ ⵓⵏⴳⵔⴰⵡ ⴰⴷⵓⵙⴰⵏ 

ⴰⵏⴰⵎⵓⵔ ⴷ ⵉⵙⵓⴳⴰⵎ ⵉⵏⴼⴳⴰⵏⵏ ⵏⵏⵙ.

ⴰⴷ ⵏⴱⴷⵔ, ⵙⵍⴰⵡⴰⵏ ⴰⴽⴽⵯ, ⴰⵙⵖⵥⵏ ⵏ ⵓⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 10.22 ⵉⵣⴷⵉⵏ ⴰⴽⴷ ⵓⵙⴽⴽⵉⵔ 

ⵏ ⵜⵙⵏⵓⵔⴰⵢⵜ ⵜⴰⵎⵖⵔⵉⴱⵉⵜ ⵏ ⵉⵙⴰⴼⴰⵔⵏ ⴷ ⵉⴼⵓⵔⴰⵙ ⵉⴷⵓⵙⴰⵏⵏ, ⴷ ⵓⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 11.22 

ⵉⵣⴷⵉⵏ ⴰⴽⴷ ⵓⵙⴽⴽⵉⵔ ⵏ ⵜⵙⵏⵓⵔⴰⵢⵜ ⵜⴰⵎⵖⵔⵉⴱⵉⵜ ⵏ ⵉⴷⴰⵎⵎⵏ ⴷ ⵎⴰ ⵜⵏ ⵉⴷ ⵉⵡⴰⵍⴰⵏ, ⴷ ⵓⵙⵖⵏⵓ ⵏ 

ⵓⵣⵔⴼ ⵓⵟⵟⵓⵏ 23.23 ⵍⵍⵉ ⵙ ⵜⵜⵡⴰⵙⴽⴰⵔ ⵜⵎⵔⵙⵍⵜ ⵏ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⵏ ⵜⵎⴰⵙⵙⴰⵏⵜ ⴷ 

ⵜⴷⵓⵙⵉ, ⴷ ⵓⵎⵙⴳⴷⴰⵍ ⵉⴷⵔⴰⵏ ⵏ ⵓⵙⵖⵏⵓ ⵏ ⵓⵣⵔⴼ 98.18 ⵉⵣⴷⵉⵏ ⴷ ⵓⵏⴳⵎⴰⵎ ⴰⵏⴰⵎⵓⵔ ⵏ ⵉⵎⵙⴰⵙⴼⵔⵏ. 

ⵉⵙⵢⴰⵀ ⵓⵙⵇⵇⵉⵎ ⵓⵍⴰ ⴰⵙⵖⵏⵓ ⴰⵣⵔⴼ ⵓⵟⵟⵓⵏ 08.22 ⵍⵍⵉ ⵙ ⵔⴰⴷ ⵜⵜⵡⵙⴽⴰⵔⵏⵜ ⵜⴳⵔⵓⵎⵎⴰⵡⵉⵏ 

ⵜⵉⴷⵓⵙⴰⵏⵉⵏ ⵜⵉⵎⵓⵔⴰⵏⵉⵏ, ⴷ ⵓⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 09.22 ⵉⵣⴷⵉⵏ ⴷ ⵜⵙⵖⵏⵜ ⵜⴰⴷⵓⵙⴰⵏⵜ, ⴳ ⵓⵙⴰⵜⵉ 

ⵏ ⵜⵖⵔⵉ ⵜⵉⵙ ⵙⵏⴰⵜ.

ⴳ ⵎⴰ ⵉⵥⵍⵉⵏ ⵙ ⵜⵙⴰⵡⵔⵉⵏ ⵜⵉⴷⵎⵙⴰⵏⵉⵏ ⵜⵉⵎⵇⵇⵔⴰⵏⵉⵏ ⵏ ⵜⵎⴰⵣⵉⵔⵜ ⵏⵏⵖ, ⵍⵍⵉ ⵎⵉ ⵉⵜⵜⵡⴰⴼⴽⴰ 

ⵡⴰⵜⵉⴳ ⵎⵇⵇⵓⵔⵏ ⴳ ⵜⵡⵓⵔⵉ ⵜⵓⵣⵔⵉⴼⵜ ⵏ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ, ⵉⵙⵖⵥⵏ ⵓⵙⵇⵇⵉⵎ ⵜⵓⴳⵜ ⵏ ⵉⴹⵕⵉⵚⵏ 

ⵏⵏⴰ ⴷⴰⵔ ⴰⵜⵉⴳ ⴰⵙⵜⵔⴰⵜⵉⵊⵉ, ⵢⵉⵍⵉ ⴳⵉⵙⵏ:



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

-  ⴰⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 83.21 ⵉⵣⴷⵉⵏ ⴰⴽⴷ ⵜⵎⵙⵙⵓⵔⵉⵏ ⵜⵉⵏⵎⵏⴰⴹⵉⵏ ⵎⵎ ⵜⵓⴳⵜ ⵏ ⵜⵏⵓⴼⴰ;

- ⴰⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 40.22 ⵉⵣⴷⵉⵏ ⴰⴽⴷ ⵓⵥⵍⴰⵢ ⵏ ⵡⵓⵟⵟⵓⵏ ⵏ ⵉⵎⵏⵏⵉⵥⴹⵏ ⵉⵙⵉⵎⴰⵏⵏ ⴷ 

ⵜⴼⴰⴷⵉⵡⵉⵏ ⴷ ⵜⵖⴰⵔⴰⵙⵜ ⵏ ⵓⵙⵜⴰⵢ ⵏⵏⵙⵏ ⴳ ⵉⵏⴳⵎⴰⵎⵏ ⵏ ⵉⵎⴷⵉⵡⴰⵍ ⵏ ⵜⵎⵙⵙⵏⵜⴰⵢ ⵜⵉⴳⴷⵓⴷⴰⵏⵉⵏ; 

- ⴰⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 58.22 ⵙ ⵓⵙⵏⴼⵍ ⴷ ⵓⵙⵎⴰⴷ ⵏ ⵓⵣⵔⴼ ⵓⵟⵟⵓⵏ 41.05 ⵉⵣⴷⵉⵏ ⴰⴽⴷ 

ⵉⵏⴳⵎⴰⵎⵏ ⵏ ⵓⵙⵎⵔⵙ ⴰⵏⴳⵔⴰⵡ ⵏ ⵓⴷⴳⴰⵔ;

- ⴰⵙⵖⵏⵓ ⵏ ⵓⵣⵔⴼ ⵏ ⵓⵙⵎⵓⵔ ⵓⵟⵟⵓⵏ 11.23 ⵉⵣⴷⵉⵏ ⴰⴽⴷ ⵓⵣⵣⴳⵉⵔ ⵏ ⵓⵣⵔⴼ ⵏ ⵜⵥⵕⴼⵜ ⵏ 

ⵓⵙⴳⴳⵯⴰⵙ ⴰⵥⵕⴼⴰⵏ 2021.

ⴰⴷ ⴰⵙ ⵏⵍⵇⵇⵎ ⴰⵙⵙⵖⵥⵏ ⵏ ⵉⵙⵖⵏⵓⵜⵏ ⵏ ⵉⵣⵔⴼⴰⵏ ⵉⵙⵓⴳⵔⵏ ⵉⵣⴷⵉⵏ ⴰⴽⴷ ⵜⵣⵔⴼⵜ ⴷ ⵜⵍⴻⵍⵍⵉⵡⵉⵏ, 

ⵢⵉⵍⵉ ⴳⵉⵙ ⵓⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 44.22 ⵏⵏⴰ ⵉⵜⵜⵙⵎⴰⴷⵏ ⵉⵙⵏⴼⵍ ⴰⵣⵔⴼ ⵓⵟⵟⵓⵏ 45.00 

ⵉⵣⴷⵉⵏ ⴷ ⵉⵎⵓⵣⴰⵢⵏ ⵉⵏⵣⵔⴰⴼⵏ, ⴷ ⵓⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 37.22 ⵉⵣⴷⵉⵏ ⴷ ⵓⵙⵉⵏⴰⴳ ⴰⵏⴰⴼⵍⵍⴰ 

ⵏ ⵜⵏⴱⴹⴰⵢⵜ, ⴷ ⵓⵙⵖⵏⵓ ⵏ ⵓⵣⵔⴼ ⵓⵟⵟⵓⵏ 15.23 ⵏ ⵓⵙⴽⴽⵉⵔ ⵏ ⵜⵙⵇⵇⵉⵎⵜ ⵜⴰⵣⵎⵣⴰⵏⵜ ⵏ ⵓⵙⵡⵓⴷⴷⵓ 

ⵏ ⵉⵙⴽⴽⵉⵏⵏ ⵏ ⵢⵉⴳⵔ ⵏ ⵜⵏⵖⵎⴰⵙⵜ ⴷ ⵜⵥⵕⵉⴳⵜ.

ⴳ ⵓⴱⴰⵔⴰⵣ ⵏ ⵓⵎⵢⴰⵡⴰⵙ ⴰⴳⵔⴰⵖⵍⴰⵏ, ⵉⵙⵖⵥⵏ ⵓⵙⵇⵇⵉⵎ ⴳ ⵜⵡⴰⵍⴰ ⵜⵉⵙ ⵙⵏⴰⵜ ⵜⴰⵎ ⵏ ⵉⵙⵖⵏⵓⵜⵏ ⵏ 

ⵉⵣⵔⴼⴰⵏ ⵉⵡⴰⵜⵜⵙⵏ ⴰⵙⵢⴰⵀ ⵏ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵉⵣⴷⵉⵏ ⴷ ⵓⵎⵢⴰⵡⴰⵙ ⵏ ⵙⵉⵏ ⵉⵡⴰⵏⴽⴰⵏ, 

ⴷ ⵓⵙⵡⵉⵔ ⴰⵙⴳⴰⵡⴰⵏ ⴷ ⵡⴰⵄⵕⴰⴱ, ⴷ ⵓⵎⵢⴰⵡⴰⵙ ⴰⴼⵔⵉⵇⵉ ⴷ ⵓⴳⵔⴰⵖⵍⴰⵏ, ⵜⵉⵎⵢⴰⵇⵇⴰⵏⵉⵏ ⴰⴷ 

ⴷⴰⵔⵙⵏ ⵜⴰⵣⴷⴰⵢⵜ ⴰⵡⴷ ⴷ ⵉⴳⵔⴰⵏ ⵉⵙⵓⴳⵔⵏ ⵢⴰⴹⵏⵉⵏ ⵣⵓⵏ ⴷ ⴰⵙⴰⵢⵍⴰⵍ ⵓⵖⵔⵉⵎ ⴷ ⵜⵣⵎⵔⵜ ⴷ 

ⵓⵙⵙⴰⵔⵓ ⴷ ⵓⴼⵔⴰⴳ ⴰⵏⴰⵎⵓⵏ, ⵓⵛⴽⴰⵏⵜ ⴷ ⴳ ⵓⵙⴰⵜⵉ ⵏ ⵜⵡⵓⵔⵉ ⵏ ⵜⴳⵍⴷⵉⵜ ⵉⵙⵓⵍⵏ ⵅⴼ ⵓⵙⵓⴼⵓ ⵙ 

ⵜⵎⵔⵉⵙⵉⵏ ⵏⵏⵙ ⵜⵉⴳⵔⴰⵖⵍⴰⵏⵉⵏ, ⴷ ⵓⵙⵓⴳⵜ ⵏ ⵜⴷⵔⴰⵡⵉⵏ ⵏⵏⵙ ⴷ ⵓⵙⵎⵢⴰⵏⴰⵡ ⵏ ⵉⴳⵔⴰⵏ ⵏ ⵓⵎⵢⴰⵡⴰⵙ ⴷ 

ⵉⵡⴰⵏⴽⵏ ⵏ ⵜⴳⵯⵎⴰⵜ ⴷ ⵜⵉⴷⴷⵓⴽⵍⴰ ⴷ ⵜⵎⴰⴷⴷⴰⵙⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ, ⵙⵍⴰⵡⴰⵏ ⴰⴽⴽⵯ 

ⴳ ⵓⵎⵏⵥⴰⵡ ⵏ ⵓⴼⵔⵉⵇⵢⴰ.

ⵢⵓⵙ ⴷ ⵎⴰⵏⴰⵢⴰ ⴹⴰⵕⵜ ⵏ ⵓⵙⵎⵏⵉⴷ ⵏ 257 ⵏ ⵓⵙⵏⴼⵍ ⵉⵡⴰⵜⵜⵙⵏ ⴰⵙⵖⵓⴷⵓ ⵏ ⵉⵙⵍⵍⴱⵏ ⵏ 8 ⵏ ⵉⵙⵖⵏⵓⵜⵏ 

ⵏ ⵉⵣⵔⴼⴰⵏ ⵙⴳ 23 ⵍⵍⵉ ⵉⵜⵜⵡⴰⵖⵥⴰⵏⵏ, 10 ⵣⵣⴳⵉⵙⵏ ⵓⵔ ⴰⵔ ⵜⵜⵏⴼⴰⵍⵏ. ⵉⵇⵇⴰⵏ ⴷ ⴰⴷ ⵏⵉⵏⵉ 

ⵎⴰⵙ ⵉⵥⵍⵉ ⵓⵙⵇⵇⵉⵎ ⵙⴰⵜ ⵜⴳⵉⵡⵔⵉⵏ ⵜⵉⵎⴰⵜⴰⵢⵉⵏ ⵜⵓⵣⵔⵉⴼⵉⵏ ⵉ ⵓⵙⵜⴰⵢ ⵏ ⵉⴹⵕⵉⵚⵏ ⵍⵍⵉ ⵅⴼ 

ⵏⵙⴰⵡⵍ, ⵙⴳ 29 ⵏ ⵜⴳⵉⵡⵔⵜ ⵜⴰⵎⴰⵜⴰⵢⵜ ⵉⵙⴽⵔ ⵜⵜ ⵓⵙⵇⵇⵉⵎ ⴳ ⵜⵡⴰⵍⴰ ⵏ ⵉⴱⵔⵉⵔ 2023, ⴳ ⵢⴰⵏ 

ⵓⵣⵎⵣ ⵉⴳⴰⵏ ⵣⵓⵏ ⴷ 65 ⵏ ⵜⵙⵔⴰⴳⵜ ⵏ ⵜⵡⵓⵔⵉ ⵉⴳ ⵏⵙⵎⵓⵏ ⴰⴽⴽⵯ ⵜⵉⴳⵉⵡⵔⵉⵏ ⵜⵉⵎⴰⵜⴰⵢⵉⵏ.



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

2. ⴳ ⵓⵙⵡⵉⵔ ⵏ ⵓⵙⵍⴳⴰⵎⵓ

ⴳ ⵓⵙⵡⵉⵔ ⵏ ⵓⵙⵍⴳⴰⵎⵓ ⵏ ⵜⵡⵓⵔⵉ ⵜⵓⵏⴱⵉⴹⵜ, ⵉⵙⴽⵔ ⵓⵙⵇⵇⵉⵎ ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ ⴳ ⵓⵙⴳⴳⵯⴰⵙ 

ⵓⵣⵔⵉⴼ 2022-2023 ⵙⵎⵎⵓⵙ ⴷ ⵎⵔⴰⵡ (15) ⵏ ⵜⴳⵉⵡⵔⵜ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵉⵏⵎⴰⵍⴰⵙⵙⵏ ⵙⴳ 

35 ⵏ ⵜⴳⵉⵡⵔⵜ ⵜⴰⵎⴰⵜⴰⵢⵜ ⵉⵙⴽⵔ ⵜⵜ ⵓⵙⵇⵇⵉⵎ ⴳ ⵜⵡⴰⵍⴰ, ⵜⵉⵡⵉ ⵎⴰ ⵉⵜⵜⴳⴳⴰⵏ 60 ⵏ ⵜⵙⵔⴰⴳⵜ ⵏ 

ⵜⵡⵓⵔⵉ, ⵉⵍⵍⴰ ⴳⵉⵙ 321 ⵏ ⵓⵙⵇⵙⵉ, ⴳⵉⵙⵏ 107 ⵏ ⵓⵙⵇⵙⵉ ⴰⴷⵖⵢⴰⵏ, ⴷ 214 ⵏ ⵓⵙⵇⵙⵉ ⴰⴼⵔⴰⵔ, 

ⵉⵣⴷⵉⵏ ⴰⴽⴷ ⵉⵙⴽⴽⵉⵏⵏ ⵉⴷⵖⵢⴰⵏⵏ ⴷ ⵡⵉⵏ ⵓⵖⴰⵡⵍ ⵙⵓⴳⵔⵏ ⴷⴰⵔ ⵜⴰⵏⵏⴰⵢⵜ ⵜⴰⵎⴰⵜⴰⵢⵜ ⵜⴰⵏⴰⵎⵓⵔⵜ. 

ⴳ ⵎⴰ ⵉⵥⵍⵉⵏ ⵙ ⵓⴱⵟⵟⵓ ⵏ ⵢⵉⴳⵔⴰⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵍⵍⵉ ⵙⵙⵎⵏⵉⴷⵏⵜ ⵉⵙⵜ ⵎⴰⵙⵙⴰ ⴷ ⵉⴷ 

ⵎⴰⵙⵙ ⵉⴳⵎⴰⵎⵏ ⵏ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ ⵍⴽⵎⵏ 1060 ⵏ ⵓⵙⵇⵙⵉ, ⵛⵓⴷⵍⵍⴰⵏ ⵏⵏ ⴳ ⵢⵉⴳⵔ ⴰⵏⴰⵎⵓⵏ ⵙ 

ⵜⴳⵎⵉⴹⵉ ⵏ (32 %), ⵙ ⵢⵉⴳⵔ ⵏ ⵉⵙⴽⴽⵉⵏⵏ ⵉⴳⵯⵏⵙⴰⵏⵏ ⴷ ⵜⵓⵚⴽⵉⵡⵉⵏ ⵜⵉⴷⵙⵍⴰⵏⵉⵏ ⵙ (20 %), ⵙ ⵢⵉⴳⵔ 

ⴰⵣⵔⴼⴰⵏ ⴷ ⵓⵎⵙⵙⵓⴳⵓⵔ ⴷ ⵡⵉⵏ ⵓⵙⴳⴷ ⵙ (13%), ⵙ ⵢⵉⴳⵔ ⵏ ⵉⵙⴽⴽⵉⵏⵏ ⵏ ⴱⵕⵕⴰ ⵙ (03 %).

ⵜⵔⵓⵔ ⵜⵏⴱⴰⴹⵜ ⵅⴼ 378 ⵏ ⵓⵙⵇⵙⵉ ⴰⵎⵉⵔⴰⵢ, ⵉⵡⴹⵏ ⵜⵜ ⵉⴷ 2317 ⵏ ⵓⵙⵇⵙⵉ ⴰⵎⵉⵔⴰⵢ ⴳ ⵓⵣⵎⵣ ⴰⵏⵏ ⵏⵉⵜ.

ⴳ ⵎⴰ ⵉⵥⵍⵉⵏ ⵙ ⵓⵙⵖⵉⵡⵙ ⵏ ⵉⴳⵔⴰⵏ ⵓⵏⴱⵉⴹⵏ ⵍⵍⵉ ⵎⵉ ⵜⵜⵡⴰⴼⴽⴰⵏ ⵉⵙⵇⵙⴰⵉⵜⵏ ⴳ ⵜⴳⵉⵡⵔⵉⵏ 

ⵜⵉⵏⵎⴰⵍⴰⵙⵙⵉⵏ, ⵙⵓⵍⵏ ⴰⵔ ⵜⵜⵡⴰⵥⵍⴰⵢⵏ ⴽⵕⴰⴹ ⵉⴳⵔⴰⵏ ⵓⵏⴱⵉⴹⵏ ⴳ ⴽⵔⴰⵢⴳⴰⵜ ⵜⵉⴳⵉⵡⵔⵜ, ⵙ ⵓⵣⴷⴷⵓⵢ 

ⴷ ⵓⵙⵉⵔⴰ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵜⵏⴱⴰⴹⵜ, ⴰⴼⴰⴷ ⴰⴷ ⴰⵙⵏ ⵜⵜⵡⴰⴼⴽⴰⵏ ⵉⵙⵇⵙⵉⵜⵏ ⵙⴳ ⵖⵓⵔ 

ⵜⵔⵓⴱⴱⴰ ⴷ ⵜⴳⵔⵓⵎⵎⴰⵡⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⴷ ⵉⴳⵎⴰⵎⵏ ⵏ ⵓⵙⵇⵇⵉⵎ ⵍⵍⵉ ⵓⵔ ⵉⵍⵍⵉⵏ ⴳ ⵜⵔⵓⴱⴱⴰ, 

ⵓⵢⴰ ⵢⵉⵡⵙ ⴰⴷ ⵉⵥⴹⵉⵕⵏⵜ ⵉⵙⵜ ⵎⴰⵙⵙⴰ ⵜⵉⵎⵛⵛⵉⵡⴰⵕ ⴷ ⵉⴷ ⵎⴰⵙⵙ ⵉⵎⵛⵛⵉⵡⴰⵕ ⴰⴷ ⴹⴼⵕⵏ ⵜⵓⴳⵜ 

ⵏ ⵉⴳⵔⴰⵏ ⵓⵏⴱⵉⴹⵏ ⴳ ⵜⴳⵉⵡⵔⵉⵏ ⵙ ⵙⵎⵎⵓⵙ ⴷ ⵎⵔⴰⵡⵜ ⵍⵍⵉ ⵉⵙⴽⵔ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ.

ⵉⵜⵜⵡⴰⵙⵇⵙⴰ 20 ⵏ ⵢⵉⴳⵔ ⵓⵏⴱⵉⴹ ⴳ ⵜⴳⵉⵡⵔⵉⵏ ⴰⴷ, ⵉⵙⵇⵙⵉⵜⵏ ⴰⴷ ⵍⵍⴰⵏ ⵅⴼ ⵉⵙⴽⴽⵉⵏⵏ ⵉⴷⵖⵢⴰⵏⵏ 

ⴷ ⵡⵉⵏ ⵓⵖⴰⵡⵍ ⵉⴳⴰⵏ ⵉⵏⴰⵎⵓⵏⵏ ⴷ ⵉⴷⵎⵙⴰⵏⵏ ⴷ ⵉⵎⵓⵔⴰⵏⵏ ⴳ ⵢⴰⵏ ⵓⵣⵎⵣ ⴰⵎⴰⴹⵍⴰⵏ ⵉⵎⵎⵔⴰⵏ ⵏⵏⴰ ⴷ ⵉⴼⵍⵏ 

ⴰⴷⵔⵉⵣ ⵉⴳⴳⵓⵜⵏ ⴳ ⵜⵓⴳⵜ ⵏ ⵉⴳⵔⴰⵏ, ⵓⵢⴰ ⴹⴼⵕⵏⵜ ⵜ ⵉⴷ ⵜⵓⴳⴳⴰⵙ ⵉⵎⵓⵏⵏ ⴰⴼⴰⴷ ⴰⴷ ⵉⴼⵓⴽⴽⵓ, ⴰⵡⵜⵜⴰⵙ 

ⵉⴳⴰ ⵜ ⴰⴷ ⵏⵃⴹⵓ ⵜⴰⵣⵎⵔⵜ ⵜⴰⵎⵙⵖⵉⵡⵜ ⵏ ⵉⵏⵎⵓⵔⵉⵏ, ⵏⵃⴹⵓ ⵓⵍⴰ ⵜⴰⴷⴰⵎⵙⴰ ⵜⴰⵏⴰⵎⵓⵔⵜ ⵙⴳ ⵉⵙⵏⴼⴰⵍ ⵏⵏⴰ 

ⴷⵉⴷⵙ ⵉⵣⴷⵉⵏ.

ⴳ ⵓⵙⵡⵉⵔ ⴰⵏⴰⵎⵓⵏ, ⵣⴷⵉⵏ ⵉⵙⴽⴽⵉⵏⵏ ⵍⵍⵉ ⵖ ⵏⵏ ⵛⵓⴷⵍⵍⴰⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⴷ ⵓⵙⵎⴷⵍ 

ⴰⴷⵓⵙⴰⵏ ⵉ ⵉⵏⵎⵓⵔⵉⵏ ⴷ ⵜⵏⵎⵓⵔⵉⵏ, ⵙⵍⴰⵡⴰⵏ ⴰⴽⴽⵯ ⴳ ⵉⴷⵖⴰⵔⵏ ⵉⵏⵜⵍⵏ ⴷ ⵓⵎⴰⴹⴰⵍ ⵏ ⵓⴼⴰⵔⴰ ⴷ ⵉⴷⵖⴰⵔⵏ 

ⵉⴳⴰⵏ ⵉⴷⵔⴰⵔⵏ, ⴰⴼⴰⴷ ⴰⴷ ⵍⴽⵎⵏ ⵎⴷⴷⵏ ⵍⵍⵉ ⴳⵉⵙⵏ ⵉⵍⵍⴰⵏ ⴰⵏⵀⵍⵍⴰ ⴰⴷⵓⵙⴰⵏ, ⴷ ⵓⵙⴳⴳⴷ ⵏ ⵓⵏⴳⵔⴰⵡ 

ⵏ ⵜⵏⴰⴼⵜ, ⴷ ⵜⵙⵏⵙⵉ ⵏ ⵉⵣⵔⴼⴰⵏ ⵏ ⵜⵡⵓⵔⵉ ⴳ ⵜⵙⵙⵏⵜⴰⵢ, ⴷ ⵓⵣⵔⴰⴽ ⵏ ⵉⵣⵔⴼⴰⵏ ⵏ ⵉⴷ ⴱⵓ ⵜⵖⵔⴰⴷ, ⴷ 

ⵜⵙⵏⵙⵉ ⵏ ⵓⵣⵔⴼ ⵉⴳⴰⵏ ⴰⵙⴰⵜⵉ ⵓⵟⵟⵓⵏ 97.13 ⵉⵣⴷⵉⵏ ⴷ ⵓⴼⵔⴰⴳ ⵏ ⵉⵣⵔⴼⴰⵏ ⵉⵍⵍⴰⵏ ⴳ ⵡⴰⴷⴷⴰⴷ ⵏ 



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⵓⵎⵎⵓⵄⴹⵕ ⴷ ⵓⵙⴱⵓⵖⵍⵓ ⵏⵏⵙⵏ, ⴷ ⵜⵎⴳⴳⵉⵢⵉⵏ ⵏ ⵓⵙⵙⴰⵍⵉ ⵏ ⵜⵉⵏⵎⵍ ⵜⴰⴳⴷⵓⴷⴰⵏⵜ, ⴷ ⵓⵙⵏⵎⵍ ⴳ ⵓⵎⴰⴹⴰⵍ 

ⵏ ⵓⴼⴰⵔⴰ ⴷ ⵓⵙⵏⵎⴰⵍⴰ ⵏ ⵓⵙⵍⵎⴷ ⵓⵙⵍⵉⴳ, ⴷ ⵉⵙⴽⴽⵉⵏⵏ ⵢⴰⴹⵏⵉⵏ ⵉⵏⴰⵎⵓⵏⵏ ⵉⴷⵙⵍⴰⵏⵏ.

ⴳ ⵓⵙⵡⵉⵔ ⴰⴷⵎⵙⴰⵏ, ⵣⴷⵉⵏ ⵉⵙⵇⵙⵉⵜⵏ ⴷ ⵉⵙⴽⴽⵉⵏⵏ ⵏ ⵓⵙⵙⴰⵍⵉ ⵏ ⵢⵉⴳⵔ ⵏ ⵜⵎⴰⵍⵍⴰⵢⵜ ⵜⴰⵎⵖⵔⵉⴱⵉⵜ, 

ⴷ ⵜⵏⵎⵎⴰⵔ ⵍⵍⵉ ⵉⵍⵍⴰⵏ ⴳ ⵓⵙⴳⴳⵯⴰⵙ ⴰⵏⴼⵍⴰⵃ ⴰⴷ, ⴷ ⵉⴷⵉⵔⵏ ⵏ ⵜⵎⴳⵓⵔⵉ ⵏ ⵜⵀⵉⵔⵉⵜⵉⵏ ⴳ ⵍⵎⵖⵔⵉⴱ, 

ⴷ ⵓⵙⴱⵓⵖⵍⵓ ⵏ ⵜⵙⵏⵜⴰⵢ ⵜⵉⵎⵥⵥⵢⴰⵏⵉⵏ ⴷ ⵜⵏⴰⵎⵎⴰⵙⵉⵏ.

ⴳ ⵓⵙⵡⵉⵔ ⴰⵎⵓⵔⴰⵏ, ⵛⵓⴷⵍⵍⴰⵏ ⵏⵏ ⵉⵙⵇⵙⵉⵜⵏ ⴳ ⵓⵙⵎⴰⴷ ⵏ ⵜⵙⵏⵙⵉ ⵏ ⵜⵙⴰⵡⵔⵜ ⵏ ⵜⵏⵎⵏⴰⴹⵜ ⵢⵓⵍⵉⵏ, 

ⴷ ⵉⵙⵓⴳⴰⵎ ⵉⵏⴼⴳⴰⵏⵏ ⵏ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ, ⴷ ⵜⵓⵚⴽⵉⵡⵜ ⴷ ⵜⴰⵙⵙⴰⵙⵜ ⵏ ⵡⴰⵎⴰⵏ ⴳ ⵓⵣⵎⵣ ⵏ ⴹⴰⵕⵜ 

ⵏ ⵜⵣⴰⵡⴰ ⴷ ⵉⵙⵏⴼⴰⵍ ⵉⵏⵣⵡⵉⵜⵏ, ⴷ ⵜⵢⴰⴼⵓⵜ ⵏ ⵜⵙⵏⵜⴰⵢⵜ ⵜⴰⵏⴰⵎⵓⵔⵜ ⵏ ⵜⴳⵎⵉ ⵜⴰⵏⴼⴳⴰⵏⵜ ⴷ ⵉⵙⴽⴽⵉⵏⵏ 

ⵢⴰⴹⵏⵉⵏ. ⵉⵜⵜⵡⴰⴼⴽⴰ ⵡⴰⵜⵉⴳ ⴰⵡⴷ ⵉ ⵉⵙⴽⴽⵉⵏⵏ ⵏⵏⵉⴹⵏ ⵏ ⵡⴰⵙⴰ ⵏⵏⴰ ⴷ ⴷⴰⵔ ⵜⴰⵣⴷⴰⵢⵜ ⴷ ⵓⵎⵎⴰⵜⵜⵉ 

ⵏ ⵜⵣⵎⵔⵜ ⴷ ⵓⵙⴳⴳⴷ ⵏ ⵓⵙⵎⵓⵟⵟⵏ ⵏ ⵜⵎⵙⵙⵓⴳⵓⵔⵜ ⴷ ⵓⵙⵍⵎⴷ ⴰⵏⴰⴼⵍⵍⴰ ⴷ ⵜⵓⵚⴽⵉⵡⵉⵏ ⵜⵉⵏⴰⴷⴰⵡⵉⵏ 

ⵜⵉⴷⵙⵍⴰⵏⵉⵏ, ⴷ ⵡⴰⴷⴷⴰⴷ ⵏ ⵜⵎⵟⵟⵓⴹⵜ, ⴷ ⵉⵎⵣⴷⴰⵖⵏ ⵉⵎⵖⵔⵉⴱⵉⵏ ⵏ ⴱⵕⵕⴰ, ⴷ ⵜⵙⵏⵙⵉ ⵏ ⵉⵙⵍⵍⴱⵏ 

ⵉⵏⵣⵔⴰⴼ, ⴷ ⵓⵙⵙⴰⵍⵉ ⵏ ⵜⵕⵡⵉ ⵏ ⵜⵙⵏⴱⴹⴰⵢⵉⵏ ⵜⵉⵎⵖⵔⵉⴱⵉⵢⵉⵏ, ⵙⵍⴰⵡⴰⵏ ⴰⴽⴽⵯ ⴹⴰⵕⵜ ⵏ ⵓⵙⵖⵥⵏ 

ⵏ ⵓⵣⵔⴼ ⵉⵣⴷⵉⵏ ⴰⴽⴷ ⵓⵙⵏⵎⴰⵍⴰ ⴰⵏⵣⵔⴰⴼ ⴳ ⵜⵡⴰⵍⴰ ⵜⴰⵎⴳⴳⴰⵔⵓⵜ ⵙⴳ ⵜⵡⴰⵍⴰ ⵍⵍⵉ ⵉⵣⵔⵉⵏ, ⴷ 

ⵉⵙⴽⴽⵉⵏⵏ ⵢⴰⴹⵏⵉⵏ.

ⵙ ⵜⵙⵏⵙⵉ ⵏ ⵜⵎⵜⵜⴰ 168 ⴳ ⵓⵣⵔⴼ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵍⴽⵎⵏ ⴷ 26 ⵏ ⵜⵓⵜⵜⵔⴰ 

ⵜⴰⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⴼⴰⴷ ⴰⴷ ⵉⵜⵜⵡⴰⴼⴽⴰ ⵡⴰⵡⴰⵍ ⵅⴼ ⵉⵙⴽⴽⵉⵏⵏ ⵉⴷⵖⵢⴰⵏⵏ ⴳ ⵜⴳⵉⵔⴰ ⵏ 

ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵙⴳ ⵜⵓⴳⵜ ⵏ ⵜⵔⵓⴱⴱⴰ ⴷ ⵜⴳⵔⵓⵎⵎⴰⵡⵉⵏ ⴷ ⵉⴳⵎⴰⵎⵏ ⵏⵏⴰ ⵓⵔ ⵉⵍⵍⵉⵏ 

ⴳ ⴽⵔⴰ ⵏ ⵜⵔⴰⴱⴱⵓⵜ, ⵜⵙⵢⴰⵀ ⵜⵏⴱⴰⴹⵜ 10 ⵙⴳ ⵜⵓⵜⵜⵔⵉⵡⵉⵏ ⴰⴷ, ⵙ ⵜⴳⵎⵉⴹⵉ ⵏ 38% ⵓⵔ ⵜⵓⴼⵉ ⴰⴷ 

ⵜⵔⴰⵔ ⵅⴼ 16 ⵢⴰⴹⵏⵉⵏ.

ⴳ ⵎⴰ ⵉⵥⵍⵉⵏ ⵙ ⵉⵇⴰⵡⵍⵏ ⵏ ⵉⴷ ⵎⴰⵙⵙ ⵉⵎⴰⵡⵙⴰⵙⵏ ⴳ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⵍⵍⴰⵏⵜ 

ⵜⵎⵔⵉⵙⵉⵏ ⵍⵍⵉ ⴳ ⴼⴽⴰⵏ ⵉⴳⵎⴰⵎⵏ ⵏ ⵜⵏⴱⴰⴹⵜ ⴰⵡⴰⵍ ⴰⴼⴰⴷ ⴰⴷ ⵔⴰⵔⵏ ⵅⴼ ⵜⵓⴳⵜ ⵏ ⵉⵙⴽⴽⵉⵏⵏ ⴷ 

ⵜⵓⵜⵜⵔⵉⵡⵉⵏ ⵜⵉⵏⴰⵎⵓⵏⵉⵏ ⵍⵍⵉ ⴷ ⵢⵓⵙⴰⵏ ⴳ ⵉⵙⵇⵙⵉⵜⵏ ⵏ ⵉⵙⵜ ⵎⴰⵙⵙⴰ ⵜⵉⵎⵛⵛⵉⵡⵕⵉⵏ ⴷ ⵉⴷ ⵎⴰⵙⵙ 

ⵉⵎⵛⵛⵉⵡⴰⵕ ⴳ ⵎⴰⴷ ⴷ ⵢⴰⵥⵏ ⴷ ⵎⴰⴷ ⴷ ⵢⴰⵥⵏ ⵙ ⵉⵎⵉⴽ, ⵉⵙⵇⵙⵉⵜⵏ ⴰⴷ ⴷ ⵜⵓⵜⵜⵔⵉⵡⵉⵏ ⴰⴷ ⴳⴰⵏⵜ 

ⵜⵉⵏ ⵉⴳⵔⴰⵏ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵎⵎⴰⵜⵜⵉ ⴰⵎⵓⵟⵟⵓⵏ ⴷ ⵓⵙⴳⴳⴷ ⵏ ⵜⵎⵙⵙⵓⴳⵓⵔⵜ ⴷ ⵜⵎⴳⵓⵔⵉ ⴷ 

ⵜⵙⴱⴱⴰⴱⵜ, ⴷ ⵡⴰⵙⵙⴰⵢ ⴷ ⵍⵓⵊⵉⵙⵜⵉⴽ ⴷ ⵓⵎⵢⴰⵡⴰⵙ ⴷ ⵓⵙⵉⴷⴼ ⴰⵏⴰⵎⵓⵏ ⴷ ⵜⵡⵊⴰ ⴷ ⵜⵎⴰⵍⵍⴰⵢⵜ 

ⴷ ⵜⵏⵉⴹⵉ ⴷ ⵜⵣⵔⴼⵜ ⴷ ⵓⵙⴳⵎⵉ ⴰⵏⴰⵎⵓⵔ. ⵉⵡⴹⵏⵜ ⴷ ⵜⵎⵔⴰⵔⵓⵜⵉⵏ ⵅⴼ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵙⴳ 

ⵖⵓⵔ ⵉⴷ ⵎⴰⵙⵙ ⵉⵎⴰⵡⵙⴰⵙⵏ ⵏ ⵜⵣⵔⴼⵜ ⴷ ⵡⵉⵏ ⵓⵎⴰⵡⴰ ⴷ ⵡⴰⵎⴰⵏ, ⴷ ⵡⵉⵏ ⵓⵙⴳⵎⵉ ⴰⵏⴰⵎⵓⵔ ⴷ 

ⵓⵙⵍⵎⴷ ⴰⵎⵣⵡⴰⵔⵓ ⴷ ⵜⵓⵏⵏⵓⵏⵜ, ⴷ ⵡⵉⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵍⵍⵡⵉ, ⴷ ⵡⵉⵏ 

ⵡⴰⵙⵙⴰⵢ ⴷ ⵍⵓⵊⵉⵙⵜⵉⴽ, ⴷ ⵡⵉⵏ ⵉⵄⵔⵔⵉⵎⵏ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ, ⴷ ⵓⵎⴰⵡⵙⴰⵙ ⴰⵎⴰⵔⵉ ⵖⵔ 

ⵓⵏⵙⵙⵉⵅⴼ ⵏ ⵜⵏⴱⴰⴹⵜ ⵉⵜⵜⵓⵙⵎⴰⴳⵍⵏ ⵙ ⵉⵎⵢⴰⵙⵙⴰⵜⵏ ⴷ ⵓⴱⵕⵍⴰⵎⴰⵏ, ⴷ ⵡⵉⵏ ⵜⵎⴳⵓⵔⵉ ⴷ ⵜⵙⴱⴱⴰⴱⵜ, 



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

مجلس المستشارين

16

ⵉⵎⴰⵡⵙⴰⵙⵏ ⴰⴷ ⴼⴽⴰⵏ ⴰⴽⴽⵯ ⵜⵉⵎⵔⴰⵔⵓⵜⵉⵏ ⴷ ⵉⵇⴰⵡⵍⵏ ⵍⵍⵉ ⴷ ⵢⵓⵛⴽⴰⵏ ⵖ ⵜⵎⵔⴰⵔⵓⵜⵉⵏ ⵏⵏⵙⵏ ⵅⴼ 

ⵉⵙⵇⵙⵉⵜⵏ ⵉⵎⵉⵡⴰⵏⵏ ⵍⵍⵉ ⴰⵙⵏ ⵉⵜⵜⵡⴰⴼⴽⴰⵏ ⴳ ⵜⵡⴰⵍⴰ ⵏ ⴽⵟⵓⴱⵕ 2021 ⴷ ⵜⵉⵏ ⵉⴱⵔⵉⵔ 2022.

ⵓⴽⴰⵏ ⵉⵙⴽⵔ ⵓⵙⵇⵇⵉⵎ ⴳ ⵜⵡⴰⵍⴰ ⵏ ⴽⵟⵓⴱⵕ 2022 ⵙⵏⴰⵜ ⵜⴳⵉⵡⵔⵉⵏ ⵉⵥⵍⵉⵏ ⵙ ⵜⵎⵔⴰⵔⵓⵜⵉⵏ ⵏ 

ⵎⴰⵙⵙ ⴰⵏⵙⵙⵉⵅⴼ ⵏ ⵜⵏⴱⴰⴹⵜ ⵅⴼ ⵉⵙⵇⵙⵉⵜⵏ ⵉⵣⴷⵉⵏ ⴷ ⵜⵙⵔⵜⴰⵢ ⵜⵉⵎⴰⵜⴰⵢⵉⵏ ⵙ ⵜⵙⵏⵙⵉ ⵏ ⵉⵎⵉⵔ 

ⵡⵉⵙ 100 ⴳ ⵜⵎⵏⴹⴰⵡⵜ, ⵉⵙⵇⵙⵉⵜⵏ ⴰⴷ ⴳⴰⵏ ⵡⵉⵏ ⵙⵉⵏ ⵉⵙⴽⴽⵉⵏⵏ ⵉⵅⴰⵜⴰⵔⵏ ⵉⴷⵙⵍⴰⵏⵏ, ⵉⵛⵓⴷⵍⵍⴰ 

ⴳⵉⵙⵏ ⵓⵙⵇⵇⵉⵎ ⴳ ⵉⵎⵙⵓⵔⴰⵙ ⵉⵏⴰⵎⵓⵏⵏ ⵏ ⵜⵎⴰⵣⵉⵔⵜ ⵏⵏⵙ :

 - “ⴰⵎⵙⴰⵡⴰⵍ ⴰⵏⴰⵎⵓⵏ, ⴷ ⵓⵙⵙⴷⵓⵙ ⵏ ⵓⵔⵎⵎⵓⵙ ⵏ ⵜⵣⵔⴼⵜ ⵜⴰⵏⴰⵎⵓⵏⵜ ⴷ ⵉⵎⴰⵙⵙⵏ ⵍⵍⵉ 

ⵉⵙⵙⵍⴽⴰⵎⵏ ⵙ ⵜⴳⵎⵉ ⵜⴰⴷⵎⵙⴰⵏⵜ”;

- “ⵜⴰⵡⵓⵔⵉ ⴳ ⵜⵙⴰⵡⵔⵜ ⵏ ⵓⵙⵎⴷⵍ ⴰⴷⵓⵙⴰⵏ ⴷ ⵓⵏⴰⵎⵓⵏ ⴳ ⵍⵎⵖⵔⵉⴱ ⵅⴼ ⵓⵙⵙⴷⵓⵙ ⵏ ⵜⵔⵙⴰⵍ 

ⵏ ⵡⴰⵡⴰⵏⴽ ⴰⵏⴰⵎⵓⵏ”.

ⵉⴳ ⴷⴰ ⵏⵙⴰⵡⴰⵍ ⵅⴼ ⵉⵙⵇⵙⵉⵜⵏ ⵍⵍⵉ ⵉⴳⴰⵏ ⵉⵎⵉⵙ ⵏ ⵓⵙⵍⴳⴰⵎⵓ, ⵉⵇⵇⴰⵏ ⴷ ⴰⴷ ⵏⵙⵙⵉⵎⵖⵓⵔ 

ⵉⴳⵎⴰⵎⵏ ⵏ ⵓⵙⵇⵇⵉⵎ ⵍⵍⵉⴳ ⴷⴰ ⵙⴽⴰⵔⵏ ⵉⵙⵇⵙⵉⵜⵏ ⵏ ⵉⵙⴽⴽⵉⵏⵏ ⵏ ⵉⵏⵎⵓⵔⵉⵏ ⵙ ⵜⵖⴰⵔⴰⵙⵜ ⵉⵏⵎⴰⵍⴰⵏ, 

ⴰⵛⴽⵓ ⵙⵓⵍⵏ ⵏⴳⵔ ⵜⵡⴰⵍⴰⵜⵉⵏ ⵏ ⴽⵟⵓⴱⵕ ⴷ ⵜⵉⵏ ⵉⴱⵔⵉⵔ, ⵙ ⵜⵖⴰⵔⴰⵙⵜ ⴰⴷ ⵏⵉⵜ ⵍⵍⵉ ⵏⵎⵢⴰⵔ, ⵙⵓⵍⵏ 

ⵉⵙⵇⵙⵉⵜⵏ ⴷⴰ ⴷ ⵜⵜⴰⵡⴹⵏ, ⵙⵡⴰ ⵉⵎⵉⵡⴰⵏⵏ ⵓⵍⴰ ⵉⵎⵉⵔⴰⵢⵏ, ⵓⵔ ⵔⴰⴷ ⵏⵜⵜⵓ ⵜⵓⴳⴳⴰⵙ ⵍⵍⵉ ⵏⵏ ⵜⴳⴰ 

ⵜⵎⴰⵡⴰⵙⵜ ⵏ ⵉⵎⵢⴰⵙⵙⴰⵜⵏ ⴷ ⵓⴱⵕⵍⴰⵎⴰⵏ ⴳ ⵜⵡⵓⵔⵉ ⵏⵏⵙ ⵏ ⵓⵣⴷⴷⵓⵢ ⵍⵍⵉ ⵉⵥⵍⵉⵏ ⵙ ⵉⵙⵇⵙⵉⵜⵏ 

ⵉⵎⵉⵔⴰⵢⵏ, ⵍⵍⵉ ⵉⵍⴽⵎⵏ ⵏⴳⵔ ⵜⵡⴰⵍⴰ ⵏ ⴽⵟⵓⴱⵕ 2022 ⴷ ⵉⴱⵔⵉⵔ 2023 1144 ⵏ ⵜⵎⵔⴰⵔⵓⵜ 

ⵉⵜⵜⵢⴰⵔⴰⵏ ⵏⵏⴰ ⴷ ⵉⵍⴽⵎⵏ ⴰⵙⵇⵇⵉⵎ, ⴰⵛⴽⵓ ⵉⵙⵇⵙⵉⵜⵏ ⵉⵎⵉⵔⴰⵢⵏ ⴳ ⵓⵣⵎⵣ ⴰⵏⵏ ⵏⵉⵜ ⵍⴽⵎⵏ 111 ⵏ 

ⵓⵙⵇⵙⵉ ⴷ 322 ⵏ ⵓⵙⵇⵙⵉ ⴰⵎⵉⵡⴰⵏ, ⵓⴽⴰⵏ ⵜⵍⴽⵎ ⵜⴳⵎⵉⴹⵉ ⵏ ⵜⵎⵔⴰⵔⵓⵜ ⵅⴼ ⵉⵙⵇⵙⵉⵜⵏ ⵉⵎⵉⵔⴰⵢⵏ ⴳ 

ⵜⵡⴰⵍⴰ ⵏ ⴽⵟⵓⴱⵕ 2022, ⴷ ⵓⵣⵎⵣ ⵏⴳⵔ ⵜⵡⴰⵍⵉⵡⵉⵏ 63 % (1522 ⵏ ⵜⵎⵔⴰⵔⵓⵜ ⵙⴳ 2418 ⵏ ⵓⵙⵇⵙⵉ 

ⴰⵎⵉⵔⴰⵢ ⵉⵜⵜⵡⴰⵏⵏⴰⵏ).

ⴰⵙⵙⵏⵜⵉ ⵏ ⵜⵡⴰⵍⴰ ⵜⵉⵙ ⵙⵏⴰⵜ ⵏ ⵓⵙⴳⴳⵯⴰⵙ ⴰⴷ ⵓⵣⵔⵉⴼ ⵜⵍⵍⴰ ⴳⵉⵙ ⵜⵉⴽⴽⵉ ⵏ ⵓⵙⵏⵜⵉ ⵏ ⵓⵏⴳⵔⴰⵡ 

ⴰⵍⵉⴽⵟⵕⵓⵏⵉ ⴰⵎⴰⵢⵏⵓ ⵏ ⵓⵙⵡⵓⴷⴷⵓ ⵏ ⵉⵙⵇⵙⵉⵜⵏ ⴷ ⵜⵎⵔⴰⵔⵓⵜⵉⵏ  ⵏⴳⵔ ⵜⵔⵓⴱⴱⴰ ⴷ ⵜⴳⵔⵓⵎⵎⴰⵡⵉⵏ 

ⵜⵉⴱⵕⵍⴰⵎⴰⵏⵉⵢⵉⵏ ⴷ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏⵏⴰ ⵓⵔ ⵉⵍⵍⵉⵏ ⴳ ⵜⵔⵓⴱⴱⴰ, ⴷ ⵜⵎⴰⵡⴰⵙⵜ ⵉⵜⵜⵓⵙⵎⴰⴳⵍⵏ 

ⵖⵔ ⵉⵎⵢⴰⵙⵙⴰⵜⵏ ⴷ ⵓⴱⵕⵍⴰⵎⴰⵏ. ⴰⵏⴳⵔⴰⵡ ⴰⴷ ⴽⵛⵎⵏⵜ ⴼⵍⵍⴰⵙ ⵜⵓⴳⵜ ⵏ ⵉⵙⴹⴼⴰⵕ ⴷ ⵉⵙⴱⵓⵖⵍⵓⵜⵏ 

ⵍⵍⵉ ⵔⴰⴷ ⵉⵙⴼⴰⵍⴽⵉ ⴰⵙⵡⵓⴷⴷⵓ ⵏ ⵡⴰⴽⵓⴷ ⴰⴱⵕⵍⴰⵎⴰⵏⵉ ⵙ ⵜⵖⴰⵔⴰⵙⵜ ⵏ ⵓⵙⴳⵎⴹ ⴰⵍⵉⴽⵟⵕⵓⵏⵉ, 

ⵙ ⵓⵃⵟⵟⵓ ⵏ ⵜⵎⴽⵜⵉⵜ ⵜⴰⴱⵕⵍⴰⵎⴰⵏⵉⵜ, ⵓⴽⴰⵏ ⵡⴰⵍⵍⵉ ⵉⴽⵛⵎⵏ ⵙ ⵓⴷⵖⴰⵔ ⵔⴰⴷ ⴷⴰⵔⵙ ⵉⵍⵉⵏⵜ ⵜⵓⴳⵜ ⵏ 

ⵜⵎⵓⵛⴰ ⴷ ⵉⵙⵏⵎⴽⵜⴰⵜⵏ ⵉⴷⵖⵢⴰⵏⵏ ⵉⵡⴰⵜⵜⵙⵏ ⴰⴹⴼⵓⵕ ⵓⴳⴳⴰⵔ ⵙ ⵜⵕⵡⵉ ⴷ ⵜⵎⵏⵍⵍⵉⵜ ⵉⵡⴰⵜⵜⵙⵏ ⴰⵎⴰⵜⵔ 

ⵏ ⵓⵎⵓⵙⵙⵓ ⵓⵏⴱⵉⴹ.

ⵜⵜⵡⴰⴼⴽⴰⵏ ⵉⵙⵇⵙⵉⵜⵏ, ⴳ ⵜⴳⵉⵡⵔⵉⵏ ⵙ ⴽⵕⴰⴹ ⴷ ⵎⵔⴰⵡⵜ (13) ⵍⵍⵉ ⵉⵙⴽⵔ ⵓⵙⵇⵇⵉⵎ, ⵉ 21 ⵏ 

ⵢⵉⴳⵔ ⵓⵏⴱⵉⴹ, ⵅⴼ ⵉⵙⴽⴽⵉⵏⵏ ⵉⴷⵖⵢⴰⵏⵏ ⴷ ⵡⵉⵏ ⵓⵖⴰⵡⵍ ⵏⵏⴰ ⴷⴰⵔ ⵜⴰⵣⴷⴰⵢⵜ ⴷ ⵜⵓⴳⵜ ⵏ ⵜⵙⴳⵉⵡⵉⵏ ⵏ 

ⵜⵓⴷⵔⵜ ⵜⴰⵏⴰⵎⵓⵏⵜ ⴷ ⵜⴷⵎⵙⴰⵏⵜ ⵏ ⵓⵏⵎⵓⵔⵉ ⴷ ⵜⵎⵙⵙⵏⵜⵉⵜ ⵜⴰⵎⵖⵔⵉⴱⵉⵜ ⴳ ⵢⴰⵏ ⵓⵙⴳⴳⵯⴰⵙ ⵉⴽⵜⴰⵔⵏ ⵙ 

ⵜⵏⵎⵎⴰⵔ ⵜⵉⵏⵣⵡⴰⵢⵉⵏ ⴷ ⵜⴷⵎⵙⴰⵏⵉⵏ ⵍⵍⵉ ⴷ ⵉⴼⵍⵏ ⵉⴷⵔⵉⵣⵏ ⴳ ⵓⵙⵡⵉⵔ ⵏ ⵜⵓⴷⵔⵜ ⵜⴰⴽⵓⵢⴰⵙⵜ ⴰⵛⴽⵓ 

ⵉⵍⵍⴰ ⵓⴼⵓⴽⵜⵉ ⴰⵍⵉⵏ ⵉⵜⴰⴳⴳⵏ, ⵓⵏⵛⴽ ⴰⴷ ⵉⵔⴰ ⵢⴰⵏ ⵓⴹⴼⵓⵕ ⵏ ⵜⵉⴷⵜ ⵖⵓⵔ ⵉⵎⴳⴳⴰⵢⵏ ⴽⵔⴰ ⴳⴰⵏ, ⵣⵓⵏ ⴷ 

ⴰⴱⵕⵍⴰⵎⴰⵏ ⵓⵍⴰ ⵜⴰⵏⴱⴰⴹⵜ ⴽⵓ ⵢⴰⵏ ⵙⴳ ⵓⴷⵖⴰⵔ ⵏⵏⵙ, ⴰⴼⴰⴷ ⴰⴷ ⵏⵍⴽⵎ ⵉⴼⵙⴰⵢⵏ ⴷ ⵢⵓⵙⴰⵏ ⴰⴷ ⵏⵣⵔⵉ 

ⴰⵣⵎⵣ ⴰⴷ ⵙ ⵓⵎⵓⵔⵙ, ⵙⵍⴰⵡⴰⵏ ⴰⴽⴽⵯ ⵍⵍⵉⴳ ⵍⵍⴰⵏⵜ ⵜⵎⵉⵜⴰⵔ ⴼⵓⵍⴽⵉⵏⵉⵏ ⴳ ⵢⵉⴳⵔ ⵏ ⵜⵎⴰⵍⵍⴰⵢⵜ ⴷ 

ⵜⵎⴳⵓⵔⵉ, ⵜⵙⵙⵏⵜⴰ ⵉⵍⵎⵎⴰ ⵜⵥⵕⴼⵜ ⵜⴰⴳⴷⵓⴷⴰⵏⵜ ⴰⵔ ⵜⴻⵜⵜⵊⵊⵉ.

ⵙ ⵜⵙⵏⵙⵉ ⵏ ⵜⵎⵜⵜⴰ 168 ⵏ ⵓⵣⵔⴼ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵍⴽⵎⵏⵜ ⴷ ⵜⵓⴳⵜ ⵏ ⵜⵓⵜⵜⵔⵉⵡⵉⵏ 

ⵜⴰⵏⵙⵙⵉⵅⴼⵜ ⵏ ⵓⵙⵇⵇⵉⵎ, ⵜⵓⵜⵜⵔⵉⵡⵉⵏ ⴰⴷ ⴳⵏⴰⵜ ⵜⵓⵜⵜⵔⵉⵡⵉⵏ ⵏ ⵜⴳⵓⵔⵉ ⴰⴼⴰⴷ ⴰⴷ ⵙⵉⵡⵍⵏ ⵉⴷ ⴱⴰⴱ 

ⵏⵏⵙⵏⵜ ⵅⴼ ⵉⵙⴽⴽⵉⵏⵏ ⵏ ⵓⵖⴰⵡⵍ ⴳ ⵜⴳⵉⵔⴰ ⵏ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⵜⵓⵜⵜⵔⵉⵡⵉⵏ ⴰⴷ ⴷⴷⴰⵏⵜ 

ⴷ ⵙⴳ ⵜⵓⴳⵜ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, ⵜⵔⵓⵔ ⵜⵏⴱⴰⴹⵜ ⵅⴼ ⴽⵔⴰ ⴳⵉⵙⵏ.

ⵉⴳⴰ ⵓⵙⵇⵇⵉⵎ ⵙⵏⴰⵜ ⵜⴳⵉⵡⵔⵉⵏ ⵉⵥⵍⵉⵏ ⵙ ⵓⵙⵎⵏⵉⴷ ⵏ ⵜⵎⵔⴰⵔⵓⵜⵉⵏ ⵅⴼ ⵉⵙⵇⵙⵉⵜⵏ ⵉⵣⴷⵉⵏ ⴷ 

ⵜⵙⵔⵜⵉⵜ ⵜⴰⵎⴰⵜⴰⵢⵜ ⵙⴳ ⵎⴰⵙⵙ ⴰⵏⵙⵙⵉⵅⴼ ⵏ ⵜⵏⴱⴰⴹⵜ ⵙ ⵜⵙⵏⵙⵉ ⵏ ⵉⵎⵉⵔ 100 ⴳ ⵜⵎⵏⴹⴰⵡⵜ:

- ⵜⴰⵎⵣⵡⴰⵔⵓⵜ ⵜⵍⵍⴰ ⵅⴼ “ⵜⵙⵔⵜⵉⵜ ⵏ ⵜⵎⴰⵍⵍⴰⵢⵜ ⵜⴰⵏⴰⵎⵓⵔⵜ”; 

- ⵜⵉⵙⵙ ⵙⵏⴰⵜ ⵅⴼ “ⵜⵏⵜⵜⴰⵎⵜ ⵅⴼ ⵜⴰⵔ ⵜⵉⵏⵏⵓⵎⵙⴰ ⵜⴰⵎⵙⵙⵓⴳⵓⵔⵜ ⴷ ⵉⵎⵙⵓⵔⴰⵙ ⵏ ⵜⵣⵔⴼⵜ 

ⵜⴰⵙⴳⵓⵎⴰⵏⵜ ⴷ ⵜⵏⴰⵎⵓⵏⵜ”.

ⵉⵙⵓⵍ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ ⴰⵔ ⵉⵜⵜⴱⴷⴰⴷ ⵅⴼ ⵉⵇⴰⵡⵍⵏ ⵏ ⵉⵙⵜ ⵎⴰⵙⵙⴰ ⵜⵉⵎⴰⵡⵙⴰⵙⵉⵏ ⴷ 

ⵉⴷ ⵎⴰⵙⵙ ⵉⵎⴰⵡⵙⴰⵙⵏ ⴳ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⵓⴽⴰⵏ ⵜⵜⵡⴰⵣⵎⵎⴰⵎⵏⵜ ⵜⵓⴳⵜ ⵏ ⵜⵎⵔⵉⵙⵉⵏ 

ⵜⵓⵏⴱⵉⴹⵉⵏ ⵏⵏⴰ ⴷⴰⵔ ⴰⵎⵢⴰⵙⵙⴰ ⴷ ⵉⴳⵔⴰⵏ ⵏ ⵓⵎⴰⵡⴰ ⴷ ⵡⴰⵎⴰⵏ, ⴷ ⵓⵙⵉⴷⴼ ⴰⴷⵎⵙⴰⵏ ⴷ ⵜⵎⵙⵙⵏⵜⴰⵢⵜ 

ⵜⴰⵎⵥⵥⵢⴰⵏⵜ ⴷ ⵓⵙⵡⵓⵔⵉ ⴷ ⵜⵣⵎⵎⴰⵔ, ⴷ ⵉⵄⵔⵔⵉⵎⵏ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ, ⴷ ⵜⴷⵓⵙⵉ ⴷ ⵓⴼⵔⴰⴳ 

ⴰⵏⴰⵎⵓⵏ, ⴷ ⵡⴰⵙⵙⴰⵢ ⴷ ⵍⵓⵊⵉⵙⵜⵉⴽ, ⴷ ⵓⵙⵙⴰⵔⵓ ⴷ ⵓⵎⵎⵉⵇⵉⵔ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, 

ⴷ ⵓⵙⵍⵎⴷ ⴰⵏⴰⴼⵍⵍⴰ ⴷ ⵜⵎⴰⵡⴰⵙⵜ ⵜⴰⵎⴰⵔⵉⵜ ⵉⵜⵜⵓⵙⵎⵉⴳⵍⵏ ⵙ ⵜⵎⵙⴰⵙⵜⵍⵜ.

ⴳ ⵓⴱⴰⵔⴰⵣ ⴰⴷ ⵏⵉⵜ, ⵉⵡⴹⵏⵜ ⴷ ⵜⵎⵔⴰⵔⵓⵜⵉⵏ  ⵜⴰⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵙⴳ ⵖⵓⵔ 

ⵉⴷ ⵎⴰⵙⵙ ⵉⵎⴰⵡⵙⴰⵙⵏ ⴰⴷ : ⵡⵉⵏ ⵜⵣⵔⴼⵜ, ⴷ ⵡⵉⵏ ⵉⵄⵔⵔⵉⵎⵏ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ, ⴷ ⵡⵉⵏ 

ⵓⵙⴳⵎⵉ ⴰⵏⴰⵎⵓⵔ ⴷ ⵓⵙⵍⵎⴷ ⴰⵎⵣⵡⴰⵔⵓ ⴷ ⵜⵓⵏⵏⵓⵏⵜ, ⴷ ⵡⵉⵏ ⵓⵎⴰⵡⴰ ⴷ ⵡⴰⵎⴰⵏ, ⴷ ⵡⵉⵏ ⵡⴰⵙⵙⴰⵢ ⴷ 

ⵍⵓⵊⵉⵙⵜⵉⴽ, ⵉⵡⴹⵏⵜ ⴷ ⵜⵎⵔⴰⵔⵓⵜⵉⵏ ⵏ ⵉⵇⴰⵡⵍⵏ ⵏⵏⵙⵏ ⴳ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵍⵍⵉ ⵉⵣⵔⵉⵏ 

ⴳ ⵜⵡⴰⵍⴰ ⵏ ⴽⵟⵓⴱⵕ 2022.

ⵉⵍⴽⵎ ⵓⵟⵟⵓⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵍⵍⵉ ⴷ ⵉⵍⴽⵎⵏ ⴳ ⵜⵡⴰⵍⴰ ⵏ ⵉⴱⵔⵉⵔ 2023, 445 ⵏ ⵓⵙⵇⵙⵉ, 

ⵜⵔⵓⵔ ⵜⵏⴱⴰⴹⵜ ⵅⴼ 270 ⵙⴳⵉⵙⵏ ⴳ 13 ⵏ ⵜⴳⵉⵡⵔⵜ ⵜⴰⵎⴰⵜⴰⵢⵜ, ⵙⴳⵉⵙⵏ 115 ⵏ ⵓⵙⵇⵙⵉ ⴰⴷⵖⵢⴰⵏ ⴷ 

155 ⵏ ⵓⵙⵇⵙⵉ ⴰⴼⵔⴰⵔ.

ⴳ ⵎⴰ ⵉⵥⵍⵉⵏ ⵙ ⵓⴱⵟⵟⵓ ⴰⵙⴳⵓⵎⴰⵏ ⵏ ⵢⵉⴳⵔⴰⵏ, ⵛⵓⴷⵍⵍⴰⵏ ⵉⵙⵇⵙⵉⵜⵏ ⵏ ⵉⵙⵜ ⵎⴰⵙⵙⴰ ⵜⵉⵎⵛⵛⵉⵡⴰⵕ 

ⴷ ⵉⴷ ⵎⴰⵙⵙ ⵉⵎⵛⵛⵉⵡⴰⵕ ⵅⴼ ⵉⴳⵔ ⵏ ⵜⴷⴰⵎⵙⴰ ⵙ (42 %) ⵙ ⵉⴳⵔ ⴰⵏⴰⵎⵓⵏ ⵙ (29 %) ⵙⴳ ⵎⴰⵕⵕⴰ 

ⵉⵙⵇⵙⵉⵜⵏ ⵉⵜⵜⵓⴼⴽⴰⵏ, ⵉⵍⵎⵎⴰ, ⵙ ⵢⵉⴳⵔ ⵏ ⵉⵙⴽⴽⵉⵏⵏ ⵏ ⵓⴳⵏⵙ ⴷ ⵜⵓⵚⴽⵉⵡⵉⵏ ⵜⵉⴷⵙⵍⴰⵏⵉⵏ ⵙ (20 

%) ⵙ ⵢⵉⴳⵔ ⴰⵣⵔⴼⴰⵏ ⴷ ⵓⵎⵙⵙⵓⴳⵓⵔ ⴷ ⵡⵉⵏ ⵓⵙⴳⴷ ⵙ (08 %), ⵙ ⵢⵉⴳⵔ ⵏ ⵉⵙⴽⴽⵉⵏⵏ ⵏ ⴱⵕⵕⴰ 

ⵙ (1 %).

ⴳ ⵎⴰ ⵉⵥⵍⵉⵏ ⵙ ⵡⵓⵟⵟⵓⵏ ⵏ ⵉⵙⵇⵙⵉⵜⵏ ⵉⵎⵉⵔⴰⵢⵏ ⵍⵍⵉ ⴷ ⵉⵍⴽⵎⵏ ⴳ ⵓⵣⵎⵣ ⴰⵏⵏ ⵏⵉⵜ, ⵍⴽⵎⵏ 649 ⵏ 

ⵓⵙⵇⵙⵉ, ⵜⵔⵓⵔ ⵜⵏⴱⴰⴹⵜ ⵅⴼ 485 ⵏ ⵓⵙⵇⵙⵉ ⴰⵎⵉⵔⴰⵢ.

ⴳ ⵎⴰ ⵉⵥⵍⵉⵏ ⵙ ⵜⵡⵓⵔⵉ ⵏ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ, ⵜⵜⵡⴰⵙⴽⴰⵔⵏ ⴳ ⵜⵡⴰⵍⴰ ⴰⴷ ⵎⴰ ⵉⵜⵜⴳⴳⴰⵏ 

ⴰⴳⵏⴰⵔ ⴷ ⵙⴰ (27) ⵏ ⵜⵙⵎⵓⵏⵉ ⵙ ⵎⴰ ⵉⵜⵜⴳⴳⴰⵏ 60 ⵏ ⵜⵙⵔⴰⴳⵜ, ⵉⵍⵍⴰ ⵓⵎⵙⴳⴷⴰⵍ ⵅⴼ ⵜⵓⴳⵜ ⵏ 

ⵜⵖⴰⵡⵙⵉⵡⵉⵏ ⵏⵏⴰ ⴷ ⵉⵍⴽⵎⵏ ⴰⵙⵇⵇⵉⵎ, ⵙⵡⴰ ⴳ ⵢⵉⴳⵔ ⵏ ⵜⵡⵓⵔⵉ ⵜⵓⵣⵔⵉⴼⵜ ⵓⵍⴰ ⴳ ⵓⴱⴰⵔⴰⵣ ⵏ ⵓⵎⵓⵜⵔ 

ⵏⵏⴰ ⴷⴰⵔ ⴰⵎⵢⴰⵙⵙⴰ ⴷ ⵜⵖⴰⵡⵙⵉⵡⵉⵏ ⵜⵉⴷⵖⵢⴰⵏⵉⵏ, ⵉⵍⵉⵏ ⵉⴳⵔⴰⵡⵏ ⵢⴰⴹⵏⵉⵏ ⵉⵥⵍⵉⵏ, ⴰⴷ ⴳⵉⵙⵏ ⵏⴱⴷⵔ 

ⵉⵏⵎⵓⵇⵇⴰⵔⵏ ⵍⵍⵉ ⵉⵙⵓⴳⵔⵏ :

- ⵜⴰⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵜⵥⵕⴼⵜ ⴷ ⵓⵙⵖⵉⵡⵙ ⴷ ⵜⴳⵎⵉ ⵜⴰⴷⵎⵙⴰⵏⵜ ⵅⴼ ⵓⵎⵙⴳⴷⴰⵍ ⵏ ⵜⵙⴰⵡⵔⵜ 

ⵏ ⵓⵙⵎⴰⵜⴰ ⵏ ⵓⵙⵎⴷⵍ ⴰⴷⵓⵙⴰⵏ ⵓⵛⵛⵉⵍ ⵙ ⵜⵉⵍⵉⵜ ⵏ ⵓⵏⵎⵀⴰⵍ ⴰⵎⴰⵜⴰⵢ ⵏ ⵜⴼⵏⵉⵇⵜ ⵜⴰⵏⴰⵎⵓⵔⵜ ⵏ 

ⵜⵏⴼⵔⵓⵜ ⵜⴰⵏⴰⵎⵓⵏⵜ;

- ⵜⴼⴽⴰ ⵜⵏⴱⴰⴹⵜ ⵉⵏⵖⵎⵉⵙⵏ ⵉ ⵜⵙⵇⵇⵉⵎⵜ ⵏ ⵜⵥⵕⴼⵜ ⵅⴼ ⵓⵙⵔⵓⵙ ⵏ ⵉⴷⵔⵉⵎⵏ ⵢⴰⴹⵏⵉⵏ ⵙ ⵓⵎⵕⵙⵓⵎ 

ⵉ ⵜⵎⵙⴰⵙⵜⵍⵜ ⵜⴰⵎⴰⵜⴰⵢⵜ ⵏ ⵡⴰⵡⴰⵏⴽ, ⵉⵏⵖⵎⵉⵙⵏ ⴰⴷ ⵜⵜⵡⴰⴼⴽⴰⵏ ⵓⵔⵜⴰ ⵜⵍⵍⵉ ⵜⵖⴰⵡⵙⴰ ⴰⴷ;

- ⵜⴰⵙⵎⵓⵏⵉ ⵉⵙⵙⴰⵔⵏ ⵏ ⵜⵙⵇⵇⵉⵎⵉⵏ ⵏ ⵜⵥⵕⴼⵜ ⴳ ⵉⵙⵇⵇⵉⵎⵏ ⵏ ⵉⵎⵉⵔⴰⵏ ⴷ ⵡⵉⵏ ⵉⵎⵛⵛⵉⵡⴰⵕ 

ⴰⴼⴰⴷ ⴰⴷ ⵉⵜⵜⵓⵙⵙⵎⵏⴰⴷ ⵓⵙⴽⴰⵏ ⵏ ⵜⵎⴰⵡⴰⵙⵜ ⵏ ⵜⴷⴰⵎⵙⴰ ⴷ ⵜⵥⵕⴼⵜ ⵅⴼ ⵜⵙⵏⵙⵉ ⵏ ⵓⵣⵔⴼ ⵏ 

ⵜⵥⵕⴼⵜ ⵏ ⵓⵙⴳⴳⵯⴰⵙ ⴰⴷ ⴰⵔ 30 ⵢⵓⵏⵢⵓ ⵙⴳ ⵓⵙⴳⴳⵯⴰⵙ ⵏ 2023, ⴷ ⵓⵙⴰⵜⵉ ⴰⵎⴰⵜⴰⵢ ⵏ ⵓⵃⵉⵢⵍ 

ⵏ ⵓⵙⵖⵏⵓ ⵏ ⵓⵣⵔⴼ ⵏ ⵜⵥⵕⴼⵜ ⵏ ⵓⵙⴳⴳⵯⴰⵙ ⴰⵥⵕⴼⴰⵏ ⴷ ⵉⴷⴷⴰⵏ 2024; 

- ⴰⵙⵉⵊⵊ ⵏ ⵜⵙⵇⵇⵉⵎⵜ ⵏ ⵉⴳⵔⴰⵏ ⵏ ⵓⴼⴰⵔⵙ ⴰⵙⵙ ⵏ ⵓⴽⵕⴰⵙ 14 ⵢⵓⵏⵢⵓ 2023 ⵉ ⵓⴷⵖⴰⵔ ⴰⵎⴳⵓⵔⴰⵏ 

ⵉⵍⴻⵍⵍⵉ ⵏ ⵟⴰⵏⵊⴰ ⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⴷ ⵓⵙⴰⴽⵯⵏ ⵏ ⵜⵀⵉⵔⵉⵜⵉⵏ “ⵕⵓⵏⵓ”;

- ⵜⴰⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵉⴳⵔⴰⵏ ⵏ ⵓⴼⴰⵔⵙ ⵅⴼ ⵜⵖⵓⵔⵉ ⵏ ⵡⴰⴷⴷⴰⴷ ⵏ ⵢⵉⴳⵔ ⴰⵏⴼⵍⴰⵃ ⴷ 

ⵓⴽⵕⴼⵚ ⵏ ⵉⴼⵍⵍⴰⵃⵏ ⵍⵍⵉⴳ ⵎⴹⴼⴰⵕⵏ ⵉⵙⴳⴳⵯⴰⵙⵏ ⵏ ⵜⵣⴰⵡⴰ.

- ⵜⴻⵜⵜⵡⴰⴼⴽⴰ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵅⴼ ⵉⵎⵓⵙⵙⵓⵜⵏ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵓⵙⵙⵉⵏⴼ ⵏ 

ⵜⵇⴱⴱⴰⵏⵉⵜ ⴳ ⵓⵙⴳⴳⵯⴰⵙ ⵏ ⵜⵖⵔⵉ 2021-2022, ⵜⴻⵜⵜⵡⴰⴼⴽⴰ ⵉ ⵜⵙⵇⵇⵉⵎⵜ ⵏ ⵓⵙⵍⵎⴷ ⴷ 

ⵉⵙⴽⴽⵉⵏⵏ ⵉⴷⵍⵙⴰⵏⵏ ⴷ ⵉⵏⴰⵎⵓⵏⵏ ⴰⴼⴰⴷ ⴰⴷ ⵖⵉⴼⵙ ⵢⵉⵍⵉ ⵓⵎⵙⴳⴷⴰⵍ ⵙ ⵜⵙⵏⵙⵉ ⵏ ⵓⵣⵔⴼ ⵍⵍⵉ 

ⵉⵙⵎⵢⴰⵍⵍⴰⵏ ⵜⴰⵙⵏⵓⵔⴰⵢⵜ ⴰⴷ.



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

3. ⴳ ⵓⵙⵡⵉⵔ ⵏ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ

ⴳ ⵎⴰ ⵉⵥⵍⵉⵏ ⵙ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵉⵜⵜⵡⴰⵙⴽⴰⵔ ⵓⵙⵇⵇⵉⵎ ⴰⵙⴳⵯⵙⴰⵏ ⵅⴼ 

ⵓⵎⵙⴳⴷⴰⵍ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵉⵣⴷⵉⵏ ⴰⴽⴷ ⵓⵙⵍⵎⴷ ⴷ ⵓⵙⵎⵓⵜⵜⴳ, ⵜⵜⵡⴰⵥⵍⴰⵢⵏⵜ 

ⵙⵏⴰⵜ ⵜⴳⵔⵓⵎⵎⴰⵡⵉⵏ ⵜⵉⵙⴳⵓⵎⴰⵏⵉⵏ ⵢⴰⴹⵏⵉⵏ ⴰⴼⴰⴷ ⴰⴷ ⵙⴽⵔⵏⵜ ⵙⵏⴰⵜ ⵜⴰⵏⴰⴹⵉⵏ ⵉ ⵓⵙⵇⵇⵉⵎ, ⵜⴰⵏⴰⴹⴰⵉⵏ 

ⴰⴷ ⵍⵍⴰⵏⵜ ⵅⴼ “ⵉⵖⴰⵡⴰⵙⵏ ⵉⵜⵜⵡⴰⴷⴼⵏ ⵉ ⵎⴷⴷⵏ ⵉⴳⴰⵏ ⵉⵎⵄⴹⴰⵕ” ⴷ “ⵜⴳⵎⵉ ⵜⴰⵏⵎⵏⴰⴹⵜ ⴷ ⵓⵏⵣⵡⵉ ⵏ 

ⵜⵡⵓⵔⵉⵡⵉⵏ” ⵎⵉⵏⵣⵉ ⵎⴰⵢⴰ ⴷ ⵉⵊⵊ ⴳ ⵉⵙⵙⵖⵍⴰⴼ ⵉⴷⵙⵍⴰⵏⵏ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵜⵎⵏⴰⴹⵉⵏ.

ⵢⵓⵙ ⴷ ⵓⵙⵜⴰⵢ ⵏ ⵉⵎⵔⵏⴰ ⴰⴷ, ⴰⵙⴳⴳⵯⴰⵙ ⴰⴷ, ⴳ ⵓⵎⵏⴰⴹ ⵏ ⵜⴱⵔⵉⴷⵜ ⵏ ⵓⵎⵢⴰⵖ ⴷ ⵉⵙⴽⴽⵉⵏⵏ ⵉⵏⴰⵎⵓⵏⵏ 

ⴷ ⵉⵎⵓⵔⴰⵏⵏ ⵏ ⵜⵎⵓⵔⵜ ⵏⵏⵖ, ⵜⴰⴱⵔⵉⴷⵜ ⴰⴷ ⵉⴹⴼⴰⵕ ⵜⵜ ⴱⴷⴷⴰ  ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ.

ⵍⵍⵉⴳ ⵉⵙⵢⴰⵀ ⵓⵙⵉⵔⴰ ⵏ ⵓⵙⵇⵇⵉⵎ ⵜⴰⴱⵔⵉⴷⵜ ⴷ ⵉⵖⴰⵡⴰⵙⵏ ⵏ ⵜⵡⵓⵔⵉ ⵏ ⵜⴳⵔⵓⵎⵎⴰⵡⵉⵏ 

ⵜⵉⵙⴳⵓⵎⴰⵏⵉⵏ ⵍⵍⵉ ⵉⵥⵍⵉ ⵅⴼ ⵜⵖⴰⵡⵙⵉⵡⵉⵏ ⴰⴷ : ⴰⵎⵎⵓⵄⴹⵔ, ⴷ ⵓⵙⵍⵎⴷ ⴷ ⵓⵙⵎⵓⵜⵜⴳ, ⴷ ⵜⵏⵎⵏⴰⴹⵜ, ⴷ 

ⵓⵏⵣⵡⵉ ⵏ ⵜⵡⵓⵔⵉⵡⵉⵏ, ⵙⵙⵏⵜⵉⵏⵜ ⵜⴳⵔⵓⵎⵎⴰⵡⵉⵏ ⴰⵔ ⵙⵎⵓⵏⵏⵜ ⵉⵏⵖⵎⵉⵙⵏ ⴰⵔ ⵜⵏⵜ ⵙⵙⴼⵙⴰⵢⵏ ⵍⵍⵉ ⴳ ⵜⵏⵜ 

ⵉⴷ ⵉⵡⴹⵏ ⵜⵓⴳⵜ ⵏ ⵉⵙⵏⵎⴽⵜⴰⵜⵏ ⴷ ⵜⵎⵓⵛⴰ ⵙⴳ ⵉⴳⵔⴰⵏ ⵓⵏⴱⵉⴹⵏ ⴷ ⵜⵙⵎⵉⵔⵉⵜ ⵜⴰⵎⴰⵜⵜⴰⵢⵜ ⵏ ⵓⵙⵖⵉⵡⵙ, 

ⵜⵜⵡⴰⴳⴳⵏ ⵓⵍⴰ ⵉⴳⵔⴰⵡⵏ ⴰⴽⴷ ⵉⴷ ⵎⴰⵙⵙ ⵉⵎⴰⵡⵙⴰⵙⵏ ⵍⵍⵉ ⵉⴱⴷⴷⵏ ⵅⴼ ⵉⴳⵔⴰⵏ ⴰⴷ, ⵜⵜⵡⴰⵃⵉⵢⴰⵍⵏ 

ⵉⵔⵣⴰⴼⵏ ⴳ ⵓⵙⴰⵜⵉ ⵏ ⵓⵣⵣⴳⵉⵔ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⵃⵎⴰ ⴰⴷ ⴼⴰⵡⵏⵜ ⵜⵎⵓⵛⴰ ⵓⴳⴳⴰⵔ.    

ⵉⵇⵇⴰⵏ ⴷ ⴰⴷ ⴷ ⵏⵙⵙⴽⵜⵉ ⵉⵎⵓⵙⵙⵓⵜⵏ ⵏ ⵓⵎⵢⴰⵡⴰⴹ ⵉⵙⵓⴳⵔⵏ, ⵍⵍⵉ ⵉⵜⵜⵡⴰⴳⴳⵏ ⴳ ⵓⵙⴰⵜⵉ ⴰⴷ, 

ⵏⴳⵔ ⵜⵡⴰⵍⴰⵜⵉⵏ ⵙ ⵙⵏⴰⵜ, ⵜⵙⵏⵎⴰⵍⴰ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵉⵥⵍⵉⵏ ⵉⴳⴰⵏ ⵜⴰⵣⵎⵣⴰⵏⵜ ⵙ ⵓⵙⵓⵜⵜⴳ ⵏ 

ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵅⴼ “ⵓⵙⵍⵎⴷ ⴷ ⵓⵙⵓⵜⵜⴳ ⴷ ⵜⵏⵥⵕⵉⵏ ⵏ ⵓⵙⴳⴳⴷ” ⵢⴰⵏ ⵓⵏⵎⵓⵇⵇⴰⵔ ⵏ ⵜⵖⵓⵔⵉ 

ⵅⴼ “ⵓⵙⵓⵜⵜⴳ ⴰⴱⵕⵍⴰⵎⴰⵏⵉ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ: ⵜⵉⵙⵓⵖⴰⵍ ⴷ ⵓⵙⴰⴷⴼ ⵏ ⵓⵙⵖⵓⴷⵓ”.

ⴳ ⵜⵙⴳⴰ ⵢⴰⴹⵏⵉⵏ, ⵜⵙⴽⵔ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵉⵥⵍⵉⵏ ⵙ ⵉⵙⴽⴽⵉⵏⵏ ⵏ ⵓⵎⵎⵓⵄⴹⵕ ⵢⴰⵏ ⵓⵏⵎⵓⵇⵇⴰⵔ 

ⵏ ⵜⵖⵓⵔⵉ ⵅⴼ ⵉⵖⴰⵡⴰⵙⵏ ⵢⵓⴷⴼⵏ ⵏ ⵓⴳⵣⵣⵓⵎ ⴰⴷ ⵏ ⵡⴰⵎⵓⵏ, ⵎⴽⵍⵍⵉ ⵜⵙⵙⵏⵜⵉ ⵢⴰⵏ ⵓⵎⵛⴰⵡⴰⵕ ⵉⴳⴳⵓⵜⵏ 

ⴳ ⵡⴰⵙⵉⵜ ⴰⵍⵉⴽⵟⵕⵓⵏⵉ ⵏ ⵓⵙⵇⵇⵉⵎ, ⴰⵡⵜⵜⴰⵙ ⵉⴳⴰ ⵜ ⴰⴷ ⵏⵙⵙⵏ ⵜⴰⵏⵏⴰⵢⵉⵏ ⵏ ⵉⵏⵎⵓⵔⵉⵏ ⴷ ⵜⵏⵎⵓⵔⵉⵏ ⵅⴼ 

ⵜⵎⵓⴽⵔⵉⵙⵉⵏ ⴷ ⵜⵏⵎⵎⴰⵔ ⵍⵍⵉ ⵉⴱⴷⴷⵏ ⵎⵏⵉⴷ ⵏ ⵡⴰⴷⴰⴼ ⵏ ⵎⴷⴷⵏ ⴰⴷ ⴳ ⵎⴰⵕⵕⴰ ⵜⴰⵙⴳⵉⵡⵉⵏ ⵏ ⵜⵓⴷⵔⵜ.

ⵓⴽⴰⵏ ⴳ ⵜⵡⴰⵍⴰ ⵏ ⴰⴱⵔⵉⵍ 2023, ⵜⵙⵔⵙ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵏ ⵜⵡⵓⵔⵉ ⵜⴰⵏⴰⴹⵜ ⵏⵏⵙ ⵜⴰⵎⴳⴳⴰⵔⵓⵜ, 

ⵃⵎⴰ ⴰⴷ ⵜⵃⵉⵢⵍ ⵉ ⵉⴳⵉⵡⵔ ⴰⵙⴳⵯⵙⴰⵏ ⵏ ⵓⵙⵎⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵙ ⵓⵣⴳⴳⵉⵣ ⵏ ⵢⵉⵎⵉⵔ 

101 ⴳ ⵜⵎⵏⴹⴰⵡⵜ, ⵉⴳⵉⵡⵔ ⴰⴷ ⵉⴳⴰ ⵡⵉⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵉⵣⴷⵉⵏ ⴰⴽⴷ “ⵓⵙⵍⵎⴷ ⴷ ⵓⵙⵎⵓⵜⵜⴳ 

ⴷ ⵜⵏⵥⵕⵉⵏ ⵏ ⵓⵙⴳⴳⴷ”, ⵜⴰⵏⴰⴹⵜ ⴰⴷ ⵜⴻⵜⵜⵓⵎⵙⴳⴷⴰⵍ ⵉⵜⵜⵡⴰⴳⴳ ⴰⵙ ⵓⵙⵎⵓⵜⵜⴳ ⴳ ⵉⴳⵉⵡⵔ ⴰⵙⴳⵯⵙⴰⵏ 



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⵍⵍⵉ ⵉⵍⵍⴰⵏ ⴰⵙⵙ ⵏ ⵓⵙⵉⵏⴰⵙ 18 ⵢⵓⵍⵢⵓⵣ 2023, ⵜⵉⵍⵉ ⴳⵉⵙ ⵜⵏⴱⴰⴹⵜ, ⵜⵉⵍⵉ ⵜⵎⴰⵡⴰⵙⵜ ⵏ ⵍⴰⵃⴱⴰⵙ 

ⴷ ⵉⵙⴽⴽⵉⵏⵏ ⵉⵏⵙⵍⴰⵎⵏ ⵙ ⵢⵉⵙⵎ ⵏⵏⵙ, ⵏⵜⵜⴰⵜ ⴷ ⵜⵎⴰⵡⴰⵙⵜ ⵏ ⵓⵙⴳⵎⵉ ⴰⵏⴰⵎⵓⵔ ⴷ ⵓⵙⵍⵎⴷ ⴰⵎⵣⵡⴰⵔⵓ 

ⴷ ⵜⵓⵏⵏⵓⵜ, ⴷ ⵜⵎⴰⵡⴰⵙⵜ ⵏ ⵓⵙⵉⴷⴼ ⴰⴷⵎⵙⴰⵏ ⴷ ⵜⵎⵙⵙⵏⵜⵉⵜ ⵜⴰⵎⵥⵥⵢⴰⵏⵜ ⴷ ⵜⵡⵓⵔⵉ ⴷ ⵜⵣⵎⵎⴰⵔ, ⴷ 

ⵜⵎⴰⵡⴰⵙⵜ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵍⵍⵡⵉ.

ⴳ ⵓⵙⴳⴰ ⴰⴷ ⵏⵉⵜ, ⵉⴳⴳⴰ ⵓⵙⵇⵇⵉⵎ ⵢⴰⵏ ⵉⴳⵉⵡⵔ ⵢⴰⴹⵏⵉⵏ ⵉⵥⵍⵉⵏ ⵙ ⵓⵎⵙⴳⴷⴰⵍ ⵅⴼ ⵜⴰⵏⴰⴹⵜ ⵏ ⵜⴳⵔⵓⵎⵎⴰ 

ⵜⴰⵙⴳⵓⵎⴰⵏⵜ ⵜⴰⵣⵎⵣⴰⵏⵜ ⵅⴼ “ⵉⵖⴰⵡⴰⵙⵏ ⵢⵓⴷⴼⵏ ⵉ ⵎⴷⴷⵏ ⵉⵍⵍⴰⵏ ⴳ ⵡⴰⴷⴷⴰⴷ ⵏ ⵓⵎⵎⵓⵄⴹⵕ”, ⵙ 

ⵜⵙⵏⵙⵉ ⵏ ⵜⵎⵜⵜⴰ ⵜⵉⵙ 148 ⵏ ⵓⵣⵔⴼ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵜⵍⵍⴰ ⵜⵏⴱⴰⴹⵜ ⴳ ⵉⴳⵉⵡⵔ 

ⴰⴷ, ⵜⴳⵏⵙⴻⵙ ⵖⵉⴼⵙ ⵜⵎⴰⵡⴰⵙⵜ ⵏ ⵓⵙⵉⴷⴼ ⴰⴷⵎⵙⴰⵏ ⴷ ⵜⵎⵙⵙⵏⵜⴰⵢ ⵜⵉⵎⵥⵥⵢⴰⵏⵉⵏ ⴷ ⵜⵡⵓⵔⵉ ⴷ 

ⵜⵣⵎⵎⴰⵔ, ⴷ ⵓⵎⵢⴰⵡⴰⵙ ⴷ ⵓⵙⵉⴷⴼ ⴰⵏⴰⵎⵓⵏ ⵏ ⵜⵡⵊⴰ, ⵙ ⵜⴷⵔⴰⵡⵜ ⵏ ⵜⵎⴰⵡⴰⵙⵜ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ 

ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵍⵍⵡⵉ.



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

4. ⵉⵎⵢⴰⵙⵙⴰⵜⵏ ⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ

ⴳ ⵎⴰ ⵉⵥⵍⵉⵏ ⵙ ⵉⵎⵢⴰⵙⵙⴰⵜⵏ ⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵉⵙⵓⵍ ⵓⵙⵇⵇⵉⵎ ⴳ ⵓⵙⵙⴷⵓⵙ ⵏ ⵓⵎⵢⴰⵡⴰⵙ 

ⵉⴱⴷⴷⵏ ⴷ ⵓⵥⵟⵟⴰ ⴰⵏⴰⵎⵓⵔ ⵏ ⵜⵎⵔⵙⴰⵍ ⴰⵔ ⵜ ⵉⴷ ⵜⵜⴰⵡⴹⵏⵜ ⵜⵖⵓⵔⵉⵡⵉⵏ ⴷ ⵜⴰⵏⵏⴰⵢⵉⵏ ⵍⵍⵉ ⵙⴽⴰⵔⵏⵜ 

ⵜⵎⵔⵙⴰⵍ ⴰⴷ, ⴰⵔ ⵜⵏⵜ ⵉⵙⵙⵎⵔⴰⵙ ⴳ ⵓⵙⵙⴰⵔⵓ. ⵓⴽⴰⵏ ⵜⵉⵡⴹ ⴷ ⵖⴰⵔ ⵓⵙⵉⵔⴰ, ⵙ ⵜⵙⵏⵙⵉ ⵏ ⵓⵣⵔⴼ ⵏ 

ⵓⵙⵓⴷⵙ ⵉⵣⴷⵉⵏ ⴰⴽⴷ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵏⵣⵔⴰⴼⵜ, ⵜⴰⵏⴰⴹⵜ ⵏ ⵓⵏⵙⵙⵉⵅⴼ ⵏ ⵜⵙⵏⵓⵔⴰⵢⵜ 

ⵜⴰⵎⴰⵜⴰⵢⵜ ⵅⴼ ⵓⵣⵣⴳⵉⵔ ⵏ ⵜⵙⵔⵜⵉⵜ ⵜⴰⵏⴱⴽⴰⴹⵜ ⴳ ⵓⵙⴳⴳⵯⴰⵙ 2021.

ⴳ ⵎⴰ ⵉⵥⵍⵉⵏ ⵙ ⵓⵎⵢⴰⵙⵙⴰ ⵉⴼⵓⵍⴽⵉⵏ ⵏ ⵓⵙⵇⵇⵉⵎ ⴰⴽⴷ ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵡⵏⴹⴰⵏ, ⵙⵓⵍⵏ 

ⴷⴰ ⵜⵜⴷⴷⵓⵏ ⵉⵙⵇⵇⵉⵎⵏ ⵙ ⵙⵉⵏ ⴳ ⵜⴱⵔⵉⴷⵜ ⵉⴱⵓⵖⵍⴰⵏ ⵏ ⵓⵎⵢⴰⵡⴰⵙ ⵏⴳⵔⴰⵙⵜⵏ, ⵙ ⵜⵖⴰⵔⴰⵙⵜ ⵏ 

ⵜⵉⴽⴽⵉ ⵏ ⵉⵏⵖⵎⵉⵙⵏ ⵉ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵙ ⵜⵖⴰⵔⴰⵙⵜ ⵜⴰⵣⵎⵣⴰⵏⵜ, ⴷ ⵓⵖⴰⵡⴰⵙ ⵏ ⵜⵡⵓⵔⵉ ⵏ 

ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵡⵏⴹⴰⵏ ⴳ ⵜⵡⴰⵍⵉⵡⵉⵏ ⵏⵏⵙ ⵏ ⴱⴷⴷⴰ ⵏⵖⴷⴷ ⵜⵉⵍⵍⵉ ⴳⴰⵏⵉⵏ ⵜⵓⵙⵍⵉⴷⵉⵏ, ⵓⴽⴰⵏ 

ⵉⵎⵎⴰⵖ ⵓⵙⵉⵔⴰ ⴰⴷ ⵉⵜⵜⴰⵣⵏ ⵉⴳⵎⴰⵎⵏ ⵍⵍⵉ ⵔⴰⴷ ⵢⵉⵍⵉ ⵙ ⵢⵉⵙⵎ ⵏⵏⵙ ⴳⵏ ⵉⵎⴰⵏⵏⴰⵢⵏ ⴳ ⵜⵡⵓⵔⵉⵡⵉⵏ ⵏ 

ⵜⵡⴰⵍⵉⵡⵉⵏ ⴰⴷ.

ⴳ ⵎⴰ ⵉⵥⵍⵉⵏ ⵙ ⵓⵎⵢⴰⵙⵙⴰ ⴷ ⵜⵙⵏⴱⴹⴰⵢⵜ ⵜⴰⵎⵏⴹⴰⵡⵜ, ⵉⵡⴹⵏⵜ ⵜⵓⴳⵜ ⵏ ⵜⵖⵜⴰⵙⵉⵏ ⵏ ⵜⵙⵏⴱⴹⴰⵢⵜ ⴰⴷ 

ⴰⵙⵇⵇⵉⵎ, ⵖⴰⵔⵙⵏⵜ ⵜⴰⵣⴷⴰⵢⵜ ⴰⴽⴷ ⵉⵎⵚⴰⵕⴰⴹⵏ ⵅⴼ ⵓⵙⵜⴰⵢ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, ⵉⵜⵜⵓⵕⵥⵎ 

ⵡⴰⴳⴳⵓⵔ ⵉ ⵎⴰⵕⵕⴰ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴰⴼⴰⴷ ⴰⴷ ⴼⴽⵉⵏ ⵜⴰⵏⵏⴰⵢⵉⵏ ⵏⵏⵙⵏ ⴳ ⵉⵣⵔⴼⴰⵏ ⵏ ⵓⵙⵓⴷⵙ 

ⵍⵍⵉ ⴼ ⵜⵣⵣⵔⵉ ⵜⵙⵏⴱⴹⴰⵢⵜ ⴰⴼⴰⴷ ⴰⴷ ⵖⵉⴼⵙⵏ ⵜⴼⴽ ⵜⴰⵏⵏⴰⵢⵜ ⵏⵏⵙ ⵉⵙ ⵎⵙⴰⵙⴰⵏ ⴰⴽⴷ ⵜⵎⵏⴹⴰⵡⵜ ⵏ 

ⵜⴳⵍⴷⵉⵜ.

ⵉⴳⴰ ⵓⵙⵜⴰⵢ ⵏ ⵢⴰⵏ ⵓⴳⵎⴰⵎ ⴳ ⵜⵙⵏⴱⴹⴰⵢⵜ ⵜⴰⵎⵏⴹⴰⵡⵜ, ⴳ ⵓⵙⴰⵜⵉ ⵏ ⵓⵙⵎⴰⵢⵏⵓ ⵏ ⵡⵉⵙ ⴽⵕⴰⴹ (ⵏⵉⵖ ⵜⵜⵍⵜ) 

ⵡⵉⵙ ⵙⵉⵏ ⵏ ⵉⴳⵎⴰⵎⵏ ⵏⵏⵙ, ⵎⴽⵍⵍⵉ ⴷ ⵢⵓⵙⴰⵏ ⴳ ⵉⵙⵍⵍⴱⵏ ⵉⵍⵍⴰⵏ ⴳ ⵉⵎⵉⵔ ⵡⵉⵙ 130 ⵏ ⵜⵎⵏⴹⴰⵡⵜ ⴷ 

ⵓⵣⵔⴼ ⵏ ⵓⵙⵓⴷⵙ ⵏ ⵜⵙⵏⴱⴹⴰⵢⵜ ⵜⴰⵎⵏⴹⴰⵡⵜ, ⵉⴳⴰ ⵓⵙⵜⴰⵢ ⴰⴷ ⵢⴰⵏ ⵡⴰⴽⵓⴷ ⵉⵙⵓⴳⵔⵏ ⴳ ⵓⵎⵢⴰⵙⵙⴰ ⴰⴷ 

ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ 2022-2023.

ⴳ ⵎⴰ ⵉⵥⵍⵉⵏ ⵙ ⵓⵎⵢⴰⵙⵙⴰ ⴰⴽⴷ ⵓⵙⵇⵇⵉⵎ ⵏ ⵉⵎⴰⵔⵉⵜⵏ, ⵉⵙⵓⵍ ⵓⵣⴷⴷⵓⵢ ⵅⴼ ⵉⵙⴽⴽⵉⵏⵏ ⵉⵙⵙⴰⵔⵏ, 

ⵙⵡⴰ ⴳ ⵜⵙⵇⵇⵉⵎⵜ ⵜⵓⵙⵍⵉⴳⵜ ⵉⵎⵎⵔⴽⵙⵏ, ⵏⵖⴷⴷ ⴰⵎⵢⴰⵡⴰⴹ ⵉⵍⵍⴰⵏ ⴱⴷⴷⴰ ⵏⴳⵔ ⵉⵏⵙⵙⵉⵅⴼⵏ ⵏ 

ⵉⵙⵇⵇⵉⵎⵏ ⴰⴷ ⵙ ⵙⵉⵏ, ⵓⵢⴰ ⵢⵉⵡⵙ ⴳ ⵓⵙⵖⵓⴷⵓ ⵏ ⵜⵡⵓⵔⵉ ⵏ ⵉⵙⵇⵇⵉⵎⵏ ⵙ ⵙⵉⵏ ⴳ ⵜⵓⴳⵜ ⵏ ⵉⴳⵔⴰⵏ, 

ⵙⵍⴰⵡⴰⵏ ⴰⴽⴽⵯ ⵜⵉⴳⵉⵡⵔⵉⵏ ⵥⵍⵉⵏⵉⵏ, ⴰⴷ ⴳⵉⵙⵏⵜ ⵏⴱⴷⵔ ⴰⵙⵎⵏⵉⴷ ⵏ ⵓⵙⵖⵏⵓ ⵏ ⵜⵥⵕⴼⵜ ⵏ ⵓⵙⴳⴳⵯⴰⵙ 

2023, ⴷ ⵜⴳⵉⵡⵔⵜ ⵉⵙⵙⴰⵔⵏ ⴰⵙⵙ ⵏ ⵡⴰⵢⵏⴰⵙ 23 ⵉⵏⵏⴰⵢⵔ 2023 ⴰⴼⴰⴷ ⴰⴷ ⵏⵔⴰⵔ ⵅⴼ ⵓⵎⵏⴰⴷ ⵏ 

ⵓⴱⵕⵍⴰⵎⴰⵏ ⴰⵡⵕⵓⴱⴱⵉ ⵅⴼ ⵜⵎⵓⵔⵜ ⵏⵏⵖ, ⵓⴽⴰⵏ ⵉⵙⵓⵍ ⵓⵣⴷⴷⵓⵢ ⴰⴷ ⵅⴼ ⵉⵙⴽⴽⵉⵏⵏ ⵉⵙⵓⴳⵔⵏ ⵖⵓⵔ 



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⵉⴳⵎⴰⵎⵏ ⵏ ⵉⵙⵇⵇⵉⵎⵏ ⵙ ⵙⵉⵏ, ⴰⴼⴰⴷ ⴰⴷ ⵏⵙⵎⵓⵏ ⵉⵎⵏⴰⴷⵏ ⵅⴼ ⵉⵙⴽⴽⵉⵏⵏ ⵉⴷⵙⵍⴰⵏⵏ ⴰⴷ ⴳⵉⵙⵏ ⵏⴱⴷⵔ 

ⴰⵙⴳⵎⴹ ⵏ ⵢⴰⵜ ⵜⴰⵏⴰⴹⵜ ⵉⵛⵛⴰⵔⵏ ⵅⴼ ⵉⵙⴽⴽⵉⵏⵏ ⵉⵛⵛⴰⵔⵏ ⴳ ⵓⵣⵔⴼ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⵏ ⵉⵎⴰⵔⵉⵜⵏ.

ⴰⴷ ⴰⵙ ⵏⵔⵏⵉ ⵉⵏⵖⵎⵉⵙⵏ ⵍⵍⵉ ⴰⴽⴽⴰⵏ ⵉⵙⵇⵇⵉⵎⵏ ⵉⵏⴳⵔⴰⵜⵙⵏ ⵅⴼ ⵜⵙⵓⵎⴰⵔ ⵏ ⵉⵣⵔⴼⴰⵏ ⵍⵍⵉ ⵉⵍⵍⴰⵏ 

ⴷⴰⵔ ⴽⵓ ⴰⵙⵇⵇⵉⵎ, ⵓⵢⴰ ⵍⴰ ⵉⵜⵜⴰⵡⵙ ⴳ ⵓⵏⴱⴰⴹ ⵍⵍⵉ ⵏⵡⴰⵜⵜⵙ ⴳ ⵜⵙⵏⵜⴰⵢⵉⵏ ⵜⵓⵣⵔⵉⴼⵉⵏ ⵏ ⵉⴳⵎⴰⵎⵏ ⵏ 

ⵉⵙⵇⵇⵉⵎⵏ, ⵙⵍⴰⵡⴰⵏ ⴰⴽⴽⵯ ⵍⵍⵉⴳ ⵓⵔ ⵏⵔⵉ ⴰⴷ ⵙⵓⵍ ⵏⵜⵜⴰⵍⵙ ⵉ ⵉⵙⴽⴽⵉⵏⵏ.

ⴳ ⵓⵙⴰⵜⵉ ⵏ ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵏ ⵓⵎⵢⴰⵡⴰⵙ ⴷ ⵜⵎⵔⵙⴰⵍ ⴰⴽⴷ ⵉⵏⴳⵎⴰⵎⵏ ⵉⵏⴰⵎⵓⵔⵏ ⴳ ⵎⴰⵕⴰ 

ⵉⴳⵔⴰⵏ, ⵙⵡⴰ ⴳ ⵓⵙⵡⵉⵔ ⵏ ⵉⵎⵓⵙⵙⵓⵜⵏ ⴷ ⵉⵙⴳⵔⴰⵡⵏ ⵍⵍⵉ ⵉⵙⵏⵎⴰⵍⴰ ⵓⵙⵇⵇⵉⵎ ⵓⵍⴰ ⵉⵏⴳⵎⴰⵎⵏ 

ⵢⴰⴹⵏⵉⵏ, ⵜⵙⴽⵔ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⴷ ⵓⵎⵣⴰⵖ ⴰⵏⴰⵎⵓⵔ ⴷ ⵉⵎⵖⵔⵉⴱⵉⵏ ⵉⵍⵍⴰⵏ ⴳ 

ⴱⵕⵕⴰ ⵢⴰⵏ ⵓⵏⵎⵓⵇⵇⴰⵔ ⵏ ⵓⵎⵢⴰⵡⴰⴹ, ⵉⵙⵙⵎⵏⵉⴷ ⴳⵉⵙ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⴰⴷⵎⵙⴰⵏ ⴷ 

ⵓⵏⴰⵎⵓⵏ ⴷ ⵓⵡⵏⴹⴰⵏ ⴰⵎⵏⴰⴷ ⵍⵍⵉ ⴷ ⵢⵉⵡⵉ ⵅⴼ “ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵏ ⵜⵙⵓⵜⵉⵏ ⴷ ⵉⵎⵖⵔⵉⴱⵉⵏ ⵏ 

ⵓⵎⴰⴹⴰⵍ-ⵉⵣⵎⵣⵣⵓⵜⵏ ⴷ ⵜⵏⵥⵔⵉⵏ”.

ⵉⵙⵓⵍ ⵓⵙⵇⵇⵉⵎ, ⴳ ⵜⵡⴰⵍⴰ ⵜⵉⵙ ⵙⵏⴰⵜ ⴳ ⵓⵙⴳⴳⵯⴰⵙ ⴰⴷ, ⴳ ⵓⵙⵙⴷⵓⵙ ⵏ ⵓⵣⴷⴷⵓⵢ ⴷ ⵓⵙⵇⵇⵉⵎ ⵏ 

ⵉⵎⴰⵔⵉⵜⵏ ⵅⴼ ⵜⵓⴳⵜ ⵏ ⵉⵙⴽⴽⵉⵏⵏ ⵉⵛⵛⴰⵔⵏ, ⵙⵍⴰⵡⴰⵏ ⴰⴽⴽⵯ ⵜⴰⵏⴰⴹⵉⵏ ⵏ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵓⴽⴰⵏ 

ⵙⴽⵔⵏ ⵉⵙⵇⵇⵉⵎⵏ ⴰⵙⵙ ⵏ ⵓⵙⵉⵏⴰⵙ 02 ⵎⴰⵢⵢⵓ 2023, ⵢⴰⵜ ⵜⴳⵉⵡⵔⵜ ⵏ ⵓⵙⵎⵏⵉⴷ ⵏ ⵢⴰⵜ ⵜⵉⵏⴰⵡⵜ 

ⵏ ⵎⴰⵙⵙⴰ ⵜⴰⵏⵙⵙⵉⵅⴼⵜ ⵜⴰⵎⵣⵡⴰⵔⵓⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵓⵎⵙⴰⵙⴰ ⴰⴽⴷ ⵓⵙⵇⵇⵉⵎ 

ⵏ ⵉⵎⴰⵔⵉⵜⵏ ⵅⴼ ⵓⴱⵟⵟⵓ ⴰⵙⴳⵓⵎⴰⵏ ⵏ ⵉⵎⵔⵏⴰ, ⵃⵎⴰ ⴰⴷ ⵉⵜⵜⵡⴰⵎⵙⴳⴷⴰⵍ ⵓⵙⴽⴰⵏ ⴰⴷ ⴳ ⵜⴳⵉⵡⵔⵜ 

ⵜⴰⵎⴰⵜⴰⵢⵜ ⵉⵜⵜⵡⴰⴳⴳⵏ ⴳ ⵡⴰⵙⵙ ⵏ 21 ⵢⵓⵏⵢⵓ 2023, ⵉⵡⵙⵏ ⴳⵉⵙ ⵎⵔⴰⵡ (10) ⵉⴳⵔⴰⵏ ⵓⵏⴱⵉⴹⵏ.

ⴳ ⵓⵎⵏⵉⴷ ⴰⴷ ⵏⵉⵜ, ⵜⵜⵡⴰⴱⴹⴰⵏⵜ ⴰⴽⴽⵯ ⵜⵏⴰⴹⵉⵏ ⵜⵉⵙⴳⵓⵎⴰⵏⵉⵏ ⵍⵍⵉ ⴷ ⵢⵉⵡⴹⵏ ⴰⵙⵇⵇⵉⵎ ⵙⴳ ⵜⵎⵔⵙⴰⵍ 

ⵜⵉⵎⵏⴹⴰⵡⵉⵏ, ⵉⵍⵉⵏⵜ ⵜⵓⴳⴳⴰⵙ ⵅⴼ ⵓⴷⵔⴰⵡ ⴳ ⵉⵏⵎⵓⵇⵇⴰⵔⵏ ⵉⵎⵢⴰⵡⴰⴹⵏ ⵍⵍⵉ ⵙⵎⵢⴰⵍⵍⴰⵏⵜ ⵜⵎⵔⵙⴰⵍ 

ⴰⴷ ⵅⴼ ⵓⵙⵎⵏⵉⴷ ⵏ ⵉⵙⵖⵏⵓⵜⵏ ⵏ ⵜⵖⵓⵔⵉⵡⵉⵏ ⴷ ⵉⵎⵏⴰⴷⵏ ⵍⵍⵉ ⴷ ⵙⵙⵓⴼⵓⵖⵏⵜ. ⵓⵊⴰⵔ ⵏ ⵎⴰⵏⴰⵢⴰ, ⵉⵡⴹⵏⵜ 

ⴷ ⴰⵙⵇⵇⵉⵎ ⵜⵓⴳⵜ ⵏ ⵜⵏⴰⴹⵉⵏ ⵙⴳ ⵖⵓⵔ ⵜⵓⴳⵜ ⵏ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵣⵓⵏ ⴷ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ 

ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵅⴼ ⵡⴰⴷⴷⴰⴷ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ ⴳ ⵓⵙⴳⴳⵯⴰⵙ 

ⵏ 2022, ⴷ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵓⵎⵣⵉⵣⵔⵜ ⵏ ⵜⴳⵍⴷⵉⵜ ⵏ ⵓⵙⴳⴳⵯⴰⵙ ⵏ 2021, ⴷ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 

ⵏ ⵓⵙⵇⵇⵉⵎ ⵏ ⵓⵎⵃⵉⵣⵡⵔ ⵏ ⵓⵙⴳⴳⵯⴰⵙ ⵏ 2022.

ⴷⵖⵉ, ⴰⵔ ⵉⵙⵙⵏⵓⵢ ⵓⵙⵉⵔⴰ ⵏ ⵓⵙⵇⵇⵉⵎ ⴷ ⵓⵙⵇⵇⵉⵎ ⵏ ⵉⵎⴰⵔⵉⵜⵏ ⵃⵎⴰ ⴰⴷ ⵏⴹⴼⵕ ⵢⴰⵜ ⵜⵎⵢⴰⴷⴰⵙⵜ 

ⵉⵎⵓⵏⵏ ⵅⴼ ⵜⴱⵔⵉⴷⵜ ⵍⵍⵉ ⵙ ⵏⵙⵎⴽⴰⵍ ⵜⴰⵏⴰⴹⵉⵏ ⴰⴷ, ⵙ ⵜⵙⵏⵙⵉ ⵏ ⵉⴱⴹⵉⵢⵏ ⴷ ⵜⵎⴰⴳⵍⴰⵢⵉⵏ ⵏ ⵜⵏⴱⴹⴰⵢⵜ 

ⵜⴰⵎⵏⴹⴰⵡⵜ ⵏⵏⴰ ⵖⵓⵔ ⴰⵎⵢⴰⵙⵙⴰ ⵙ ⵓⵢⴰ.



ⵡⵉⵙ ⵙⵉⵏ
ⵜⴰⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⴰⵙⴳⴳⵯⴰⵙ ⴰⴷ, ⵉⵡⵙⵏ ⴰⴽⴽⵯ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴳ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, 
ⵉⵙⵓⵍ ⵓⵙⵙⴷⵓⵙ ⵏ ⵓⵍⵜⴰⵖ ⴳ ⵜⴰⵎⵓⵏⵉⵏ ⴷ ⵜⵎⵙⵎⵓⵏⵉⵏ ⵜⵉⴱⵕⵍⴰⵎⴰⵏⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ 
ⵜⴳⵔⴰⵖⵍⴰⵏⵉⵏ ⴳ ⵓⵙⴰⵜⵉ ⵉⴳⴰⵏ ⵡⵉⵏ ⵙⵉⵏ, ⴰⴼⴰⴷ ⴰⴷ ⵏⴻⵏⵣⵖ ⵅⴼ ⵉⵙⴽⴽⵉⵏⵏ ⵉⵙⵜⵔⴰⵜⵉⵊⵉⵏ ⵉⵙⵓⴳⵔⵏ 
ⵏ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ, ⵏⵣⵡⵓⵔ ⵙ ⵜⵎⵙⴰⵔⵜ ⵜⴰⵏⴰⵎⵓⵔⵜ, ⵓⵢⴰ ⵉⵍⵍⴰ ⴷⴷⴰⵡ ⵏ ⵓⵏⴳⵔⴰⵡ ⵏ 
ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ.

ⵉⵇⵇⴰⵏ ⴷ ⴰⴷ ⵏⴳⵔ ⵜⵉⴼⴰⵡⵜ ⵙ ⵜⵓⴳⴳⴰⵙ ⵏ ⵓⵙⵇⵇⵉⵎ ⵍⵍⵉⴳ ⴱⴷⴷⴰ ⵉⵍⵍⴰ ⴳ ⵓⴱⴰⵔⴰⵣ 
ⵏ ⵓⵎⵢⴰⵡⴰⵙ ⴰⴳⵔⴰⵖⵍⴰⵏ ⵉⵕⵡⵓ ⴳ ⵓⴱⴰⵔⴰⵣ ⴰⴷ, ⵉⵙⴽⵔ ⵜⴰⵖⴰⵔⴰⵙⵜ ⵏⵏⵙ ⴳ ⵓⵙⵡⵓⴷⴷⵓ ⵏ 
ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ ⴳ ⵎⴰⵕⵕⴰ ⵜⵉⵙⴳⵉⵡⵉⵏ, ⵓⵢⴰ ⴷⴰ ⵉⵙⵙⴷⵓⵙ ⴰⵎⵙⴰⵡⴰⵍ ⴷ 
ⵓⵙⵏⴼⵍ, ⵎⵉⵏⵣⵉ ⵉⵙⵙⵏ ⵉⵙ ⵙⵓⴳⵔⵏ ⵉⴳⵣⴷⵉⵡⵏ ⵉⵙⴳⴰⵡⴰⵏⵏ ⴷ ⵉⵏⵎⵏⴰⴹⵏ ⴳ ⵢⴰⵏ ⵓⵎⴰⴹⴰⵍ ⵍⵍⵉⴳ ⴰⵔ 
ⵜⵜⵉⴳⵓⵜⵏ ⵉⵎⵎⴰⵜⵜⵉⵜⵏ ⴷ ⵉⵙⵏⴼⴰⵍ, ⵉⴳ ⵢⴰⵏ ⵓⵎⵏⴰⴷ ⴰⵎⵏⵣⴰⵢ ⵉⵎⵙⴰⵙⴰⵏ ⴰⴽⴷ ⵓⵙⵜⴰⵢ ⴰⵙⵜⵔⴰⵜⵉⵊⵉ 
ⵏ ⵜⵎⵓⵔⵜ ⵏⵏⵖ ⴷⴷⴰⵡ ⵜⵖⵍⴼⵜ ⵜⴰⵎⵏⵍⵍⵉⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ, ⵙ ⵓⵙⴷⵓⵙ ⵏ ⵓⵎⵢⴰⵡⴰⵙ ⴷ ⵜⵡⵉⵣⵉ ⴳ ⵓⵙⵡⵉⵔ ⴰⵎⴰⴹⵍⴰⵏ 
ⵙⵍⴰⵡⴰⵏ ⴰⴽⴽⵯ ⴰⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ.

ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙ ⵉⵙⵓⴳⵔ ⵢⴰⵏ ⵓⵎⵣⵣⵓ, ⵉⵣⵔⵉⵏ ⵏⴳⵔ ⵜⵡⴰⵍⵉⵡⵉⵏ ⵏ ⵓⵙⴳⴳⵯⴰⵙ ⴰⴷ, 
ⵜⴳⴰ ⵜ ⵜⵖⵜⴰⵙⵜ ⵜⴰⵎⴳⴳⴰⵔⵓⵜ ⵏ ⵜⴳⵔⵓⵎⵎⴰ ⵏ ⵜⵡⵓⵔⵉ ⵜⴰⵥⵕⴼⴰⵏⵜ (GAFI), ⵙ ⵜⵓⴳⵜ ⵏ ⵉⵏⴳⵎⴰⵎⵏ 
ⵏⵏⵙ. ⵉⵍⵍⴰ ⴳ ⵜⵖⵜⴰⵙⵜ ⴰⴷ ⵎⴰⵙ ⵔⴰⴷ ⵜⴼⴼⵖ ⵜⴳⵍⴷⵉⵜ ⵏ ⵍⵎⵖⵔⵉⴱ ⵙⴳ ⵓⵙⴷⴷⵉ ⵏ ⵓⴹⴼⵓⵕ 
ⵉⴷⵓⵙⵏ, ⵏⵖⴷⴷ ⴰⵢⵍⵍⵉ ⵉⵜⵜⵡⴰⵙⵙⴰⵏⵏ ⵙ “ⵜⵍⴳⴰⵎⵜ ⵜⴰⵎⵖⴷⴻⴷⴷⵉⵜ”, ⵢⵓⵛⴽⴰ ⴷ ⵎⴰⵢⴰ ⴹⴰⵕⵜ 
ⵍⵍⵉⴳ ⵉⵍⵍⴰ ⵓⵙⵓⵜⵜⴳ ⵏ ⵜⵖⴰⵔⴰⵙⵜ ⵏ ⵓⵎⵙⴰⵙⴰ ⵏ ⵓⵏⴳⵔⴰⵡ ⴰⵏⴰⵎⵓⵔ ⴷ ⵉⵙⵇⵇⴰⵍ ⵉⴳⵔⴰⵖⵍⴰⵏⵏ ⵏ 
ⵓⵙⵙⵉⵏⴼ ⵏ ⵓⵙⵙⵉⵔⴷ ⵏ ⵉⴷⵔⵉⵎⵏ ⴷ ⵓⵙⵙⵥⵕⴼ ⵏ ⵓⴱⵔⵙⵉⵡⴷ, ⵙⴳ ⵍⵍⵉⴳ ⵜⴹⴼⵕ ⵜⴳⵔⵓⵎⵎⴰ 
ⴰⴷ ⴳ ⴱⵕⴰⵢⵔ 2021 ⴰⵖⴰⵡⴰⵙ ⵏ ⵜⵡⵓⵔⵉ ⵉⵥⵍⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ.

ⵏⵓⵍⵍ ⵉⵅⴼⴰⵡⵏ ⵏⵏⵖ ⴳ ⵓⴱⵕⵍⴰⵎⴰⵏ ⴰⵛⴽⵓ ⵏⵉⵡⵙ ⵙ ⵜⵓⴳⵜ ⴳ ⵓⵙⴳⴳⴷ ⵍⵍⵉ ⵅⴼ ⵜⴱⴷⴷ ⵜⵖⵜⴰⵙⵜ 
ⴰⴷ. ⵜⴰⵖⵜⴰⵙⵜ ⴰⴷ ⵔⴰⴷ ⵜⴰⵡⵙ ⴳ ⵓⵙⵙⴷⵓⵙ ⵏ ⵓⴷⵖⴰⵔ ⵏ ⵍⵎⵖⵔⵉⴱ ⴷ ⵓⵙⵎⵓⵍ ⵏⵏⵙ ⴳ ⵓⵙⵡⵉⵔ 
ⴰⴳⵔⴰⵖⵍⴰⵏ ⴳ ⵎⴰ ⵉⵥⵍⵉⵏ ⵙ ⵓⵎⵙⴰⵙⴰ ⵏ ⵓⵙⴰⵜⵉ ⵓⵣⵔⵉⴼ ⵉⵣⴷⵉⵏ ⴷ ⵓⵙⵙⵉⵏⴼ ⵏ ⵓⵙⵙⵉⵔⴷ ⵏ 
ⵉⴷⵔⵉⵎⵏ ⴷ ⵓⵙⵙⵥⵕⴼ ⵏ ⵓⴱⵔⵙⵉⵡⴷ, ⴷ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⵏ ⵍⵎⵖⵔⵉⴱ ⴷ ⵓⴷⵖⴰⵔ ⵏⵏⵙ ⵏ 
ⵓⵎⵀⴰⵡⴰⴹ ⴷ ⵜⵎⵔⵙⴰⵍ ⵜⵉⵥⵕⴼⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵎⵔⵙⴰⵍ ⵎⵎ ⵜⵓⴳⵜ ⵏ ⵉⴼⵔⴷⵉⵙⵏ, ⵓⵍⴰ 
ⴰⴱⵓⵖⵍⵓ ⵏ ⵓⵙⵙⴰⵔⵓ ⵏ ⴱⵕⵕⴰ.

1. ⴳ ⵓⵙⵡⵉⵔ ⴰⴳⵔⴰⵖⵍⴰⵏ
ⴰⵙⴳⴳⵯⴰⵙ ⴰⴷ, ⵍⵍⵉ ⴼ ⵏⵙⴰⵡⴰⵍ, ⵍⵍⴰⵏ ⴳⵉⵙ ⵉⵎⵢⴰⵙⵙⴰⵜⵏ ⴷ ⵜⵎⴰⴷⴷⴰⵙⵉⵏ ⵜⵉⴱⵕⵍⴰⵎⴰⵏⵉⵢⵉⵏ 

ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, ⵢⵉⵡⵙ ⵓⵙⵇⵇⵉⵎ ⴳ ⵓⵕⵥⵥⵓⵎ ⵏ ⵜⵡⴰⵍⴰ ⵜⵉⵙ ⵙⵏⴰⵜ, ⵙ 
ⵢⵉⵙⵎ ⵏ ⵓⵙⴳⴳⵯⴰⵙ 2022, ⵏ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ ⵉⵡⴰⵏⴽⵏ ⵏ ⵜⴰⴳⵓⵜ ⵏ ⵓⴼⵔⵉⵇⵢⴰ 
(ⵙⵉⴷⵢⴰⵡ) ⵍⵍⵉ ⵉⵜⵜⵡⴰⴳⴳⵏ ⴳ ⴰⴱⵓⵊⴰ ⴳ ⵜⴳⴷⵓⴷⴰⵏⵜ ⵏ ⵏⵉⵊⵉⵔⵢⴰ ⵜⴰⴼⵉⴷⵉⵔⴰⵍⵉⵜ, ⵉⵜⵜⵡⴰⵏⵏⴰ ⴳ 
ⵓⵏⵎⵓⵇⵇⴰⵔ ⴰⴷ ⵎⴰⵙ ⴷ ⵜⵓⵛⴽⴰ ⵜⴷⵔⴰⵡⵜ ⴰⴷ ⴳ ⵓⵙⴰⵜⵉ ⵏ ⵓⵙⴰⴽⴰ ⴰⵎⵣⵔⴰⵢ ⵏ ⵉⵎⵢⴰⵙⵙⴰⵜⵏ ⵍⵍⵉ 
ⵉⵣⴷⵉⵏ ⵜⴰⴳⵍⴷⵉⵜ ⵏ ⵍⵎⵖⵔⵉⴱ ⴷ ⵉⵡⴰⵏⴽⵏ ⵏ ⵜⴰⴳⵓⵜ ⵏ ⵓⴼⵔⵉⵇⵢⴰ, ⴷⴷⵓ ⵜⵖⵍⴼⵜ ⵜⴰⵎⵏⵍⵍⵉⵜ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵍⵍⵉ 
ⵉⵜⵜⵓⵚⴽⴰⵏ ⵅⴼ ⵉⵎⵢⴰⵙⵙⴰⵜⵏ ⵉⴷⵍⵙⴰⵏⵏ ⴷ ⵡⵉⵏ ⵉⵎⴰⵏ ⴷ ⵡⵉⵏ ⵜⵖⵔⵎⴰ ⵉⴷⵔⴰⵏ, ⴷ ⵉⵜⴰⴳⴳⵏ ⵉⵙⵙⴰⵔⵏ ⵏ 
ⵜⴳⵎⵉ ⴷ ⵓⵎⵢⴰⵡⴰⵙ ⴷ ⵓⵣⵔⴰⴽ ⵏⴳⵔ ⵡⴰⵡⴰⵏⴽⵏ ⵙ ⵙⵉⵏ ⴷ ⵜⵡⵓⵔⵉ ⵉⵙⵙⴰⵔⵏ ⵅⴼ ⵓⵙⵙⴷⵓⵙ ⵏ ⵜⵏⴼⵔⵓⵜ 
ⴷ ⵓⵔⴳⴳⵉⴳ. ⵉⵎⵢⴰⵙⵙⴰⵜⵏ ⴰⴷ ⵉⵎⵣⵔⴰⵢⵏ ⵙⵙⴷⵓⵙⵏ ⵜⵏ ⵉⵔⵣⴰⴼⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵢⴰⵔⵉ 
ⵕⴱⴱⵉ, ⵙ ⵜⵓⴳⵜ ⵏ ⵉⵡⴰⵏⴽⵏ ⵏ ⵜⴳⵔⵓⵎⵎⴰ, ⵉⵔⵣⴰⴼⵏ ⴰⴷ ⵍⴽⵎⵏ ⴰⵡⵜⵜⴰⵙ ⵍⵍⵉⴳ ⵜⵜⵡⴰⵙⴳⵎⴰⴹⵏⵜ ⵜⵓⴳⵜ ⵏ 
ⵜⵎⵢⴰⵇⵇⴰⵏⵉⵏ ⵏ ⵓⵎⵢⴰⵡⴰⵙ ⴳ ⵓⵙⴰⵜⵉ ⵏ ⵜⴷⵔⴰⵡⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⵎⵎ ⵜⵓⴳⵜ ⵏ ⵡⵓⴳⴳⵓⴳⵏ ⴷ ⵉⴳⵔⴰⵏ, 
ⵜⵜⵓⵚⴽⴰⵏⵜ ⵅⴼ ⵓⵎⵢⴰⵡⴰⵙ ⵉⵙⵙⴰⵔⵏ ⴷ ⵜⴳⵎⵉ ⵢⵓⴷⴼⵏ ⴷ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, 
ⴷⴷⵓ ⵉⵡⵉⵣ ⵏ ⴱⴰⴱ ⵏ ⵡⴰⴷⴷⵓⵔ.

ⵉⵜⵜⵡⴰⵏⵏⴰ ⵎⴰⵙ ⴷ ⵉⵇⵇⴰⵏ ⴰⴷ ⵉⴷⵓⵙ ⵓⵎⵢⴰⵡⴰⵙ ⵏⴳⵔ ⵉⵙⵇⵇⵉⵎⵏ ⵏ ⵉⵎⵛⵛⵉⵡⴰⵕ ⴷ ⵓⴱⵕⵍⴰⵎⴰⵏ 
ⵏ ⵙⵉⴷⵢⴰⵡ, ⴷ ⵓⵙⵙⴰⵔⵓ ⵏ ⵎⴰⵕⵕⴰ ⵉⵣⵎⵣⵣⵓⵜⵏ ⴷ ⵜⵣⵎⵎⴰⵔ ⵍⵍⵉ ⵉⵍⵍⴰⵏ ⴰⴼⴰⴷ ⴰⴷ ⵉⴷⵓⵙ ⵉⴷⵔⵓ 
ⵓⵎⵢⴰⵡⴰⵙ ⴰⴷ ⴰⴱⵕⵍⴰⵎⴰⵏⵉ ⵏ ⵜⵎⵔⵙⴰⵍ, ⵉⵜⵜⵡⴰⵏⵏⴰ ⴰⵡⴷ ⵎⴰⵙⴷⴷ ⵜⴰⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ 
ⵜⵙⵓⴳⵔ ⵎⵉⵏⵣⵉ ⵜⵙⵙⴷⵓⵙ ⴰⵎⵢⴰⵡⴰⵙ ⵜⵙⵎⵓⵏ ⵉⵎⵏⴰⴷⵏ ⴳ ⵎⴰ ⵉⵥⵍⵉⵏ ⵙ ⵉⵙⴽⴽⵉⵏⵏ ⵏ ⵍⵎⵖⵔⵉⴱ ⴷ 
ⵙⵉⴷⵢⴰⵡ ⵓⵍⴰ ⵡⵏⵏⵉ ⵉⵏⵎⵏⴰⴹⵏ, ⵜⵙⵙⴰⵍⵉ ⵓⵍⴰ ⵉⵎⵢⴰⵙⵙⴰⵜⵏ ⵉⴷⵎⵙⴰⵏⵏ ⴷ ⵉⵙⵖⵏⵣⵉⵜⵏ ⵉⴷⵍⵙⴰⵏⵏ ⵏⴳⵔ 
ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵉⵡⴰⵏⴽⵏ ⵏ ⵜⴰⴳⵓⵜ ⵏ ⵓⴼⵔⵉⵇⵢⴰ. ⵉⵡⵙⵏ ⴽⵕⴰⴹ ⵉⵏⵙⵙⵉⵅⴼⵏ ⴳ ⵓⵏⵎⵓⵇⵇⴰⵔ ⴰⴷ; 
ⴰⵏⵙⵙⵉⵅⴼ ⵏ ⵜⴳⴷⵓⴷⴰ ⵏ ⵏⵉⵊⵉⵔⵢⴰ ⵉⵎⵓⵏⵏ, ⵎⴰⵙⵙ ⵎⵓⵃⵎⵎⴰⴷ ⴱⵓⵀⴰⵔⵉ, ⴷ ⵓⵏⵙⵙⵉⵅⴼ ⵏ ⵜⴳⵔⵓⵎⵎⴰ 
ⵜⴰⴷⵎⵙⴰⵏⵜ ⵏ ⵉⵡⴰⵏⴽⵏ ⵏ ⵜⴰⴳⵓⵜ ⵏ ⵓⴼⵔⵉⵇⵢⴰ, ⴷ ⵓⵏⵙⵙⵉⵅⴼ ⵏ ⵜⴳⴷⵓⴷⴰ ⵏ ⵖⵉⵏⵢⴰ ⴱⵉⵙⴰⵡ, ⵎⴰⵙⵙ 
ⵄⵎⵕⵓ ⵙⵉⵙⵓⴽⵓ ⵉⵎⴱⴰⵍⵓ. ⵉⴳⴰ ⵓⵏⵎⵓⵇⵇⴰⵔ ⴰⴷ ⴰⵣⵎⵣⵣⵓ ⵏ ⵉⵏⵎⵓⵇⵇⴰⵔⵏ ⵢⴰⴹⵏⵉⵏ ⵏⴳⵔ ⵓⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ ⵉⵡⴰⵏⴽⵏ ⵏ ⵜⴰⴳⵓⵜ 
ⵏ ⵓⴼⵔⵉⵇⵢⴰ, ⴷ ⵎⴰⵙⵙ ⵙⵉⴷⵉ ⵎⵓⵃⵎⵎⴰⴷ ⵜⵓⵏⵉⵙ, ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⵎⴰⵙⵙ 
ⵛⵉⴼ ⴼⵓⵔⵜⵓⵏ ⵛⴰⵔⵓⵎⴱⵉⵔⴰ, ⵙⴰⵡⵍⵏ ⴳ ⵉⵏⵎⵓⵇⵇⴰⵔⵏ ⴰⴷ ⵅⴼ ⵜⴱⵔⵉⴷⵉⵏ ⵏ ⵓⵙⵙⴷⵓⵙ ⵏ ⵜⵡⵓⵔⵉ 
ⵜⴰⴼⵔⵉⵇⵉⵜ ⵉⵙⵙⴰⵔⵏ ⴷ ⵓⵕⵥⵥⵓⵎ ⵏ ⵉⴼⵍⵡⴰⵏ ⵏ ⵓⵎⵢⴰⵡⴰⵙ ⵃⵎⴰ ⴰⴷ ⵏⴱⴷⴷ ⵎⵏⵉⴷ ⵏ ⵜⵏⵥⵕⵉⵏ ⵎⵎ 
ⵜⵓⴳⵜ ⵏ ⵡⵓⴳⴳⵓⴳⵏ ⴳ ⵉⵙⵡⵉⵔⵏ ⵉⵏⵎⵏⴰⴹⵏ ⴷ ⵉⵎⵏⵥⴰⵡⵏ ⴷ ⵉⴳⵔⴰⵖⵍⴰⵏⵏ.

ⵜⴰⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⴷ, ⵜⵍⵍⴰ ⴳⵉⵙ ⵜⴷⵔⴰⵡⵜ ⴳ ⵜⵡⵓⵔⵉⵡⵉⵏ ⵏ ⵓⵏⵎⵓⵇⵇⴰⵔ 
ⵏ ⵓⵙⴳⵔⴰⵡ ⵏ ⵉⵙⵇⵇⵉⵎⵏ ⵏ ⵉⵎⵛⵛⵉⵡⴰⵕ ⴷ ⵉⵙⵇⵇⵉⵎⵏ ⵏⵏⴰ ⵜⵏ ⵉⵔⵡⴰⵙⵏ ⴳ ⵓⵎⴰⴹⴰⵍ ⵓⵙⵍⵉⵎ, ⴷ 

ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⴳ ⵓⵙⵡⵉⵔ ⵏ ⵜⵎⴰⴷⴷⴰⵙⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵓⵙⵍⵉⵎⵉⵏ, ⴷⴷⵓ ⵜⵉⴼⴰⵡⵜ ⵏ 
ⵜⵖⴰⵔⴰⵙⵉⵏ ⵉⴱⵓⵖⵍⴰⵏ ⴷ ⵉⵙⵡⴰⵍⴰⵜⵏ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵅⴼ ⵓⵙⵙⵕⵚⵓ ⵏ ⵜⵉⵍⴰⵍⵜ ⵏ ⵍⵎⵖⵔⵉⴱ ⴳ ⵓⵙⵙⴷⵓⵙ 
ⵏ ⵎⴰⵕⵕⴰ ⵜⵎⵙⴰⵔⵉⵏ ⵜⵉⵣⵔⴼⴰⵏⵉⵏ ⵏ ⵜⵎⵜⵜⵉ ⵜⵓⵙⵍⵉⵎⵜ, ⵜⵣⵡⵓⵔ ⴰⵙⵏⵜ ⵜⵎⵙⵉⵔⵜ ⵏ ⴼⵉⵍⵉⵚⵟⵉⵏ ⴷ 
ⵍⵇⵓⴷⵙ ⴰⴳⵯⵔⵔⴰⵎ.

ⵉⵜⵜⵡⴰⵏⵏⴰ ⵓⵍⴰ ⵎⴰⵙⴷⴷ ⵜⴰⴷⵔⴰⵡⵜ ⴰⴷ ⵜⵡⴰⵜⵜⵙ ⴰⴷ ⵜⵏⵏⴰⵍ ⵎⴰⵕⵕⴰ ⵜⵉⵙⵏⵜⴰⵢ ⵉⵡⴰⵜⵜⵙⵏ ⴰⴷ 
ⵙⵙⴷⵓⵙⵏⵜ ⵜⴰⵎⵓⵏⵜ ⵜⵓⵙⵍⵉⵎⵜ ⵎⵏⵉⴷ ⵏ ⵜⵏⵥⵕⵉⵏ ⵜⵉⵎⵇⵇⵔⴰⵏⵉⵏ ⵏ ⵖⵉⵍⴰⴷ ⵙⵍⴰⵡⴰⵏ ⴰⴽⴽⵯ ⵉⵙⵏⴼⴰⵍ 
ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ ⵉⴷ ⴱⵓ ⵜⵓⴳⵜ ⵏ ⵡⵓⴳⴳⵓⴳⵏ, ⴷ ⵜⴰⵙⵙⴰⵙⵜ ⵉⵍⵍⴰⵏ, ⵓⵔ ⵊⵊⵓ ⵢⴰⴷⵍⵍⵉ ⵉⵍⵍⵉ 
ⵣⵓⵏ ⴷ ⵏⵏⵙ, ⴳ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ ⴷ ⵜⵏⵣⵎⴰⵔⵜ ⴷ ⵜⴷⵓⵙⴰⵏⵜ, ⵉⵍⵉⵏⵜ ⵜⵏⵥⵕⵉⵏ ⵢⴰⴹⵉⵏ ⵏ ⵓⵙⵙⵉⵏⴼ 
ⵏ ⵓⵎⵟⵟⴰⵕⴼⵓ ⴷ ⵓⴱⵔⵙⵉⵡⴷ.

ⵓⴽⴰⵏ ⵉⵜⵜⵡⴰⵏⵏⴰ ⴷⴰⵖ ⵎⴰⵙ ⵜⴳⴰ ⵜⴳⵍⴷⵉⵜ ⵏ ⵍⵎⵖⵔⵉⴱ ⵜⴰⵎⵙⴰⵔⵜ ⵏ ⴼⵉⵍⵉⵚⵟⵉⵏ ⴷ ⵍⵇⵓⴷⵙ ⴰⴳⵯⵔⵔⴰⵎ 
ⴳ ⵓⵎⵣⵡⴰⵔⵓ ⵏ ⵜⵎⵙⵉⵔⵉⵏ ⵏⵏⵙ, ⵉⵙ ⴰⴽⴽⵯ ⴳⵉⵙ ⵜⵙⴽⵔ ⵜⴰⵎⵙⵉⵔⵜ ⵏⵏⵙ ⵜⴰⵏⴰⵎⵓⵔⵜ ⵜⴰⵎⵣⵡⴰⵔⵓⵜ 
ⴹⴰⵕⵜ ⵜⵎⵙⵉⵔⵜ ⵏ ⵜⴰⵎⵓⵏⵜ ⵜⴰⵎⵓⵔⴰⵏⵜ, ⴷⴷⴰⵡ ⵓⵙⵉⴷⴷ ⵏ ⵜⵖⵍⴼⵜ ⵜⴰⵎⵏⵍⵍⵉⵜ ⴷ ⵉⵙⵡⴰⵍⴰⵜⵏ ⵓⵏⵥⵉⵥⵏ ⵏ 
ⴱⴰⴱⴰ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴳ 
ⵎⴰ ⵉⵥⵍⵉⵏ ⵙ ⵡⴰⵏⵏⴰⵍ ⵏ ⵜⵎⵙⵉⵔⵜ ⵜⴰⴼⵉⵍⵉⵚⵟⵉⵏⵉⵜ, ⴰⵛⴽⵓ ⴱⴰⴱ ⵏ ⵡⴰⴷⴷⵓⵔ, ⴰⴷ ⵜ ⵢⴰⵔⵉ ⵕⴱⴱⵉ, 
ⵉⴳⴰ ⴰⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⵍⵇⵓⴷⵙ, ⵉⵙⵓⵍ ⵓⵍⴰⵖⵉ ⵅⴼ ⵓⵃⵟⵟⵓ ⵏ ⵡⴰⴷⴷⴰⴷ ⵓⵙⵍⵉⴳ ⵏ ⵜⵎⴷⵉⵏⵜ 
ⵏ ⵍⵇⵓⴷⵙ ⴰⴳⵯⵔⵔⴰⵎ, ⴷ ⵓⵣⵔⴰⴽ ⵏ ⵜⵍⴻⵍⵍⵉ ⵏ ⵓⵙⴽⴽⵉⵔ ⵏ ⵉⵙⴽⴽⵉⵏⵏ ⵏ ⵓⵙⴳⴷ ⵏ ⵉⵎⴹⴼⵕⵏ ⵏ ⵉⵙⴳⴷⵏ 
ⵏ ⵉⴳⵏⵡⴰⵏ ⵙ ⴽⵕⴰⴹ, ⴷ ⵓⵃⵟⵟⵓ ⵏ ⵡⵓⴷⵎ ⵓⵙⵍⵉⵎ ⵏ ⵜⵎⴷⵉⵏⵜ ⵜⴰⴳⵯⵔⵔⴰⵎⵜ ⴷ ⵜⵎⵣⴳⵉⴷⴰ ⵜⴰⵏⴰⴼⵍⵍⴰⵜ 
ⵜⴰⵎⴱⴰⵔⴽⵉⵜ ⵍⵍⵉ ⵉⴳⴰⵏ ⵉⵎⵉⵏⴳ ⴰⵎⵣⵡⴰⵔⵓ ⴷ ⵓⴳⴷⴰⵍ ⴰⵛⵔⵉⴼ ⵡⵉⵙ ⴽⵕⴰⴹ.

ⵏⵙⵙⴽⵜⵉ ⴷ ⵓⵍⴰ ⵜⵉⵍⴰⵍⵜ ⵉⵙⵓⴳⵔⵏ ⵏ ⵜⵙⵏⵓⵔⴰⵢⵜ ⵏ ⵜⴳⵎⵎⵉ ⵏ ⵜⵥⵕⴼⵜ ⵏ ⵍⵇⵓⴷⵙ ⴰⵛⵔⵉⴼ ⵉⴳⴰⵏ 
ⵉⵎⵉⵙⵙ ⵏ ⵜⵙⵏⵙⵉ ⵏ ⵜⵙⵇⵇⵉⵎⵜ ⵏ ⵍⵇⵓⴷⵙ ⵍⵍⵉ ⵉⵍⵍⴰ ⴷⴷⵓ ⵓⵎⴰⵜⵔ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴷ ⵓⵙⴽⴽⵉⵔ ⵏ ⵉⵙⵖⵏⵓⵜⵏ ⴷ 
ⵉⵖⴰⵡⴰⵙⵏ ⵏ ⵜⵉⴷⵜ ⵉⴳⴰⵏ ⵡⵉⵏ ⵜⴷⵓⵙⵉ ⴷ ⵓⵙⵍⵎⴷ ⴷ ⵡⵉⵏ ⵜⵣⴷⵖⵜ ⴷ ⵉⵏⴰⵎⵓⵏⵏ ⵉ ⵉⵎⵣⴷⴰⵖⵏ ⵏ ⵍⵇⵓⴷⵙ, 
ⴰⴼⴰⴷ ⴰⴷ ⴷⴰⵔⵙⵏ ⵜⵉⵍⵉ ⵜⵓⴷⵔⵜ ⵉⵃⵍⴰⵏ, ⴷ ⵡⴰⵏⵏⴰⵍ ⵏ ⵜⵥⵉⴹⵕⴰ ⵏⵏⵙ ⴷ ⵓⵙⴼⴰⵍⴽⵉ ⵏ ⵡⴰⴷⴷⴰⴷⵏ ⵏⵏⵙ 
ⵉⵏⴰⵎⵓⵏⵏ ⴷ ⵡⵉⵏ ⵜⵓⴷⵔⵜ.

ⴳ ⵓⵣⵎⵣ ⴰⴷ ⵏⵉⵜ, ⵢⵉⵡⵙ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵉⵣⵡⴰⵔ ⵉ ⵢⴰⵏ ⵓⴽⴰⴱⴰⵕ ⵙⴳ 
ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ, ⴳ ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⴰⵎⴰⵜⴰⵢ ⵡⵉⵙ 146 ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴳⵔⴰⵖⵍⴰⵏⵜ, ⴳ ⵜⵎⴷⵉⵏⵜ ⵏ ⵍⵎⴰⵏⴰⵎⴰ, ⵜⴰⵎⴰⵥⵓⵏⵜ ⵏ ⵜⴳⵍⴷⵉⵜ ⵏ ⵍⴱⴰⵃⵕⴰⵢⵏ ⴷⴷⵓ ⵜⵎⴰⵜⴰⵔⵜ “ⴰⵙⵙⴷⵓⵙ 
ⵏ ⵓⵎⵢⵉⴷⵉⵔ ⴰⵏⴳⵔⴰⵢ ⴷ ⵡⴰⵎⵓⵏⵏ ⵉⵙⵎⴷⵏ: ⴰⵙⵙⵉⵏⴼ ⵏ ⵓⵎⵎⵓⵖⵉ”.

ⵉⴳⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵔ ⵜⵓⴳⵜ ⵏ ⵉⵎⴷⵉⵡⵉⵍⵏ ⴷ ⵉⵏⵎⵓⵇⵇⴰⵔⵏ ⴷ ⵉⵏⵙⵙⵉⵅⴼⵏ ⴷ 
ⵉⴽⴰⴱⴰⵕⵏ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⴰⵎⵓⵏⵉⵏ ⵜⵉⵏⵎⵏⴰⴹⵉⵏ ⴷ ⵜⵙⴳⴰⵡⴰⵏⵉⵏ ⵍⵍⵉ ⵉⴷⵔⴰⵏ ⴳ ⵉⵏⵎⵓⵇⵇⴰⵔⵏ 
ⴰⴷ, ⴰⵎⵣⵡⴰⵔⵓ ⴳⵉⵙⵏ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⴰⵔⴰⵏ ⴳ 

ⵜⴳⵍⴷⵉⵜ ⵏ ⵍⴱⴰⵃⵕⴰⵢⵏ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵡⴰⵡⴰⵏⴽ ⵏ ⴼⴰⵍⵉⵚⵟⵉⵏ, ⴷ ⵓⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ, ⴷ ⵜⵎⴰⵔⵉⵜ ⵏ ⵓⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵓⵕⵓⴳⵡⴰⵢ, ⴷ ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ 
ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵏ ⵣⵉⵎⴱⴰⴱⵡⵉ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⵄⵕⴰⴱ, ⴷ ⵓⵏⵙⵙⵉⵅⴼ ⵏ 
ⵓⴱⵕⵍⴰⵎⴰⵏ ⴰⴼⵔⵉⵇⵢⵉ, ⴷ ⵜⵏⵙⵙⵉⵅⴼⵜ ⵏ ⵓⴱⵕⵍⴰⵎⴰⵏ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵉⵜ ⴷ ⵓⴽⴰⵕⴰⵢⵉⴱ.

ⵏⵙⴰⵡⵍ ⴳ ⵉⵏⵎⵓⵇⵇⴰⵔⵏ ⴰⴷ ⵅⴼ ⵜⵖⴰⵔⴰⵙⵉⵏ ⵏ ⵓⵙⵙⴷⵓⵙ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵏⴳⵔ ⵉⵙⵇⵇⵉⵎⵏ 
ⴷ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵉⵎⵏⵥⴰⵡⵏ ⴷ ⵉⵙⴳⴰⵡⴰⵏⵏ, ⴷ ⵓⵙⵙⴷⵓⵙ ⵏ ⵓⵎⵙⴰⵡⴰⵍ ⴰⴷ ⴳ ⵉⵏⵎⵓⵇⵇⴰⵔⵏ 
ⵉⴱⵕⵍⴰⵎⴰⵏⵏ ⵉⴳⵔⴰⵖⵍⴰⵏⵏ, ⴰⴼⴰⴷ ⴰⴷ ⴱⵓⵖⵍⵓⵏⵜ ⵜⵏⵓⴼⴰ ⵢⴰⵜⵜⵓⵢⵏ ⵏ ⵜⵎⴰⵣⵉⵔⵜ ⵏⵏⵖ, ⴰⴼⴰⴷ ⴰⴷ ⵎⵍⵉⵏⵜ 
ⵜⵎⵉⵣⴰⵔ ⴰⴷ ⵜⴰⵏⵏⴰⵢⵜ ⵏⵏⵙⵏⵜ ⴳ ⵜⵎⵙⴰⵔⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ ⴷⴷⵓ ⵜⵖⵍⴼⵜ ⵜⴰⵎⵏⵍⵍⵉⵜ 
ⵉⵙⴼⴰⵡⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ.

ⵎⴽⵍⵍⵉ ⴷⵔⴰⵏ ⵉⴽⴰⴱⴰⵕⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵣⵎⵣ ⴰⴷ ⴳ ⵜⵡⵓⵔⵉⵡⵉⵏ ⵏ ⵜⵡⴰⵍⴰ ⵜⵉⵙ 
ⵙⵏⴰⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ “ⵔⵓⵙⵢⴰ-ⴰⴼⵔⵉⵇⵢⴰ” ⵍⵍⵉ ⵉⵜⵜⵡⴰⵙⴽⴰⵔⵏ ⴳ ⵜⵎⴰⵥⵓⵏⵜ ⵎⵓⵙⴽⵓ, ⴷ 
ⵜⵡⴰⵍⴰ ⵜⵉⵙ ⴰⴳⵏⴰⵔ ⴷ ⵢⴰⵏ ⴷ ⵎⵔⴰⵡⵜ ⵏ ⵜⵙⵇⵇⵉⵎⵜ ⵏ ⵜⵙⵏⵙⵉ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⵄⵕⴰⴱⵜ 
ⴷ ⵜⵡⴰⵍⴰ ⵏ ⵜⴳⵔⵙⵜ ⵏ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ ⴰⵡⵕⵓⴱⴱⵉ, 
ⴷ ⵓⴳⵔⴰⵡ ⵏ ⵓⵖⴰⵡⵍ ⵏ ⵜⵙⵇⵇⵉⵎⵜ ⴼⵉⵍⵉⵚⵟⵉⵏ ⵉⴹⴼⵕⵏ ⵉ ⵜⴰⵎⵓⵏⵜ ⵏ ⵉⵙⵇⵇⵉⵎⵏ ⵏ ⵉⵡⴰⵏⴽⵏ ⵉⴳⵎⴰⵎⵏ 
ⴳ ⵜⵎⴰⴷⴷⴰⵙⵜ ⵏ ⵓⵎⵢⴰⵡⴰⵙ ⵓⵙⵍⵉⵎ, ⵓⵍⴰ ⴰⵣⵔⴰⴼ ⵉ ⵓⵙⵇⵇⵉⵎ ⵏ ⵉⴷ ⵍⵍⵓⵕⴷ ⴰⵏⴳⵍⵉⵣ ⴳ ⵓⵙⴰⵜⵉ ⵏ 
ⵜⴳⵔⵓⵎⵎⴰ ⵏ ⵜⵉⴷⴷⵓⴽⵍⴰ ⴷ ⵓⵎⵢⴰⵡⴰⵙ ⴰⵎⵖⵔⵉⴱⵉ ⴰⵏⴳⵍⵉⵣ.

ⵎⴽⵍⵍⵉ ⵉⴷⵔⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴳ ⵜⵡⴰⵍⴰ ⴰⴷ ⵏⵉⵜ ⵏ ⵓⵙⴳⴳⵯⴰⵙ ⴰⴷ, ⴳ 
ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⵏ ⵓⵎⵛⴰⵡⴰⵕ ⵡⵉⵙ ⵎⵔⴰⵡ ⵏ ⵜⵎⴰⴷⴷⴰⵙⵜ ⵏ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ 
ⴷ ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ ⵏⵏⴰ ⵜⵏ ⵉⵔⵡⴰⵙⵏ ⴳ ⴰⴼⵔⵉⵇⵢⴰ ⴷ ⵓⵎⴰⴹⴰⵍ ⴷ ⵉⵎⵉⵏⴳ ⵏ ⵜⵓⵥⵥⵓⵎⵜ ⴷ 
ⵉⵥⵥⵍⵎⴹ ⵏ ⵓⴼⵔⵉⵇⵢⴰ, ⴰⴳⵔⴰⵡ ⴰⴷ ⵉⵜⵜⵓⵙⴽⴰⵔ ⴳ ⵜⴳⵍⴷⵉⵜ ⵏ ⵉⵙⵡⴰⵜⵉⵏⵉ ⵅⴼ “ⵓⴼⵓⴽⵜⵉ ⵏⵏⴰ ⴷ 
ⴼⵍⵏⵜ ⵜⴰⵙⵙⴰⵙⵉⵏ ⴳⴳⵓⵜⵏⵉⵏ ⵍⵍⵉ ⴳ ⵣⵔⵉⵏ ⵉⵡⴰⵏⴽⵏ ⵉⴼⵔⵉⵇⵉⵏ ⴷ ⵡⴰⵄⵕⴰⴱⵏ ⴷ ⵡⴰⵜⵉⴳ ⵏ ⵜⴷⴰⵎⵙⴰ 
ⵜⴰⵣⴳⵣⴰⵡⵜ ⵍⵍⵉ ⵔⴰⴷ ⵢⴰⵡⵉ ⵙ ⵜⴳⵎⵉ ⵜⴰⵙⵓⵍⴰⵏⵜ ⴳ ⵉⴷⵖⴰⵔⵏ ⴰⴷ ⵙ ⵙⵉⵏ”.ⵉⴷⵔⴰ ⴳ ⵓⵏⵎⵓⵇⵇⴰⵔ ⴰⴷ 
ⴰⵛⴽⵓ ⵉⴳⴰ ⴰⵏⵙⵙⵉⵅⴼ ⵏ ⵏ ⵜⵎⴰⴷⴷⴰⵙⵜ ⵜⴰⴱⵕⵍⴰⵎⴰⵏⵉⵜ ⵜⴰⵙⴳⴰⵡⴰⵏⵜ ⴰⴷ, ⴰⵏⵎⵓⵇⵇⴰⵔ ⴰⴷ ⴷⵔⴰⵏ ⴳⵉⵙ 
20 ⵏ ⵓⵡⴰⵏⴽ ⴰⴼⵔⵉⵇⵉ ⴷ ⵡⴰⵄⵕⴰⴱ, ⴳⵉⵙⵏ ⵙⴰ (7) ⵍⵍⵉ ⵉⴳⴰⵏ ⵜⵉⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⵏ 
ⵉⵙⵇⵇⵉⵎⵏ ⵉⴼⵔⵉⵇⵉⵏ ⵏ ⵉⵎⵖⴰⵔⵏ.

ⵉⵏⵏⴰ ⵎⴰⵙⵙ ⴰⵏⵙⵙⵉⵅⴼ ⴳ ⵜⴳⵓⵔⵉ ⵏⵏⵙ ⵎⴰⵙ ⵜⵙⵓⴳⵔ ⵜⵉⵍⴰⵍⵜ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴳ ⵓⴼⵙⴰⵢ 
ⵏ ⵜⴰⵙⵙⴰⵙⵉⵏ ⵜⵉⴷⵎⵙⴰⵏⵉⵏ ⵉⵎⴹⴼⵕⵏ ⵍⵍⵉ ⵉⵍⵍⴰⵏ ⴳ ⵓⵎⴰⴹⴰⵍ ⴰⴽⴽⵯ ⴳ ⴽⵕⴰⴹ ⵉⵙⴳⴳⵯⴰⵙⵏ ⴳⴳⵯⵔⴰⵏⵉⵏ, 
ⵙⵍⴰⵡⴰⵏ ⴰⴽⴽⵯ ⵉⴷⵖⴰⵔⵏ ⴰⵄⵕⴰⴱⵏ ⴷ ⵉⴼⵔⵉⵇⵉⵏ.

ⵓⴽⴰⵏ ⵉⵙⴽⵔ ⵉⵎⴷⵉⵡⵉⵍⵏ ⴷ ⵉⵎⵙⵜⴳⴳⴰⵔⵏ ⵉⴱⵕⵍⴰⵎⴰⵏⵉⵏ ⵓⵏⴱⵉⴹⵏ ⴳ ⵜⴳⵍⴷⵉⵜ ⵏ ⵉⵙⵡⴰⵜⵉⵏⵉ, 
ⵉⵙⴰⵡⵍ ⴳⵉⵙⵏ ⵅⴼ ⵓⴱⵓⵖⵍⵓ ⵏ ⵉⵎⵢⴰⵙⵙⴰⵜⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⵍⴷⵉⵜ ⵏ ⵉⵙⵡⴰⵜⵉⵏⵉ, 
ⵍⵍⵉ ⵉⵚⴽⴰⵏ ⵅⴼ ⵜⵉⴷⴷⵓⴽⵍⴰ ⴷ ⵓⵎⵢⴰⵡⴰⵙ ⴷ ⵓⵣⵔⴰⴽ ⵉⵛⵛⴰⵔⵏ ⴷ ⵜⴰⵢⵔⵉ ⵉⵛⵛⴰⵔⵏ ⴳ ⵓⵙⵙⵕⵚⵓ ⵏ 
ⵜⴷⵔⴰⵡⵜ ⵉⴱⵓⵖⵍⴰⵏ ⵉⴳⴰⵏ ⵜⵉⵏ ⵜⵉⴷⵜ. 

ⵉⵙⴰⵡⵍ ⵓⵍⴰ ⵅⴼ ⵡⴰⵜⵉⴳ ⴰⵙⵜⵔⴰⵜⵉⵊⵉ ⵍⵍⵉ ⵜⴰⴽⴽⴰ ⵜⴳⵍⴷⵉⵜ ⵏ ⵍⵎⵖⵔⵉⴱ ⵉ ⵓⵙⵙⴷⵓⵙ ⵏ 
ⵉⵎⵢⴰⵙⵙⴰⵜⵏ ⴷ ⵉⵡⴰⵏⴽⵏ ⵉⴼⵔⵉⵇⵉⵏ ⴰⴼⴰⴷ ⴰⴷ ⵢⵉⵍⵉ ⵓⵎⵢⴰⵡⴰⵙ ⵉⴳⴰⵏ ⴰⴷⵉⵏⴰⵎⵉ ⵉⴳ ⴰⵏⵓⴼⵍⴰⵢ ⵢⵉⵍⵉ 
ⴳⵉⵙ ⵓⵙⵎⴰⵢⵏⵓ, ⴳ ⵓⵙⴰⵜⵉ ⵏ ⵜⴰⵏⵏⴰⵢⵜ ⵜⴰⵙⵜⵔⴰⵜⵉⵊⵉⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ.

ⵙ ⵓⵣⵎⵣⵣⵓ ⵏ ⵓⵔⵣⴰⴼ ⴰⴷ, ⵉⵙⴳⵎⴹ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴷ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ 
ⵉⵎⵖⴰⵔⵏ ⵏ ⵉⵙⵡⴰⵜⵉⵏⵉ ⵢⴰⵜ ⵜⵎⵙⵙⴽⵜⵉⵜ ⵏ ⵓⵎⵙⴼⵔⵓ ⵜⵓⵙ ⴷ ⴳ ⵜⵓⴳⴳⴰⵙ ⵍⵍⵉ ⵏⵏ ⵜⴳⴰ ⵜⴳⵍⴷⵉⵜ ⵏ 
ⵍⵎⵖⵔⵉⴱ ⴰⴼⴰⴷ ⴰⴷ ⵜⵙⵙⴷⵓⵙ ⵉⵎⵢⴰⵙⵙⴰⵜⵏ ⵏⴳⵔ ⵜⵎⵉⵣⴰⵔ ⵜⵉⵎⴷⴷⵓⴽⴽⴰⵍ ⵙ ⵙⵏⴰⵜ, ⴷ ⵓⵙⵙⴷⵓⵙ 
ⵏ ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ.

ⵜⴳⴰ ⵜⴷⵔⴰⵡⵜ ⴰⴷ ⵢⴰⵏ ⵓⵣⵎⵣⵣⵓ ⵏ ⵉⵎⴷⵉⵡⵉⵍⵏ ⴷ ⵉⵏⵎⵓⵇⵇⴰⵔⵏ ⵏ ⵓⵣⴷⴷⵓⵢ ⴷ ⵜⵏⵙⵙⵉⵅⴼⵉⵏ 
ⴷ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⴷ ⵉⴽⴰⴱⴰⵕⵏ ⵍⵍⵉ ⵉⴷⵔⴰⵏ ⴳ ⵓⴳⵔⴰⵡ ⵏ ⵜⵣⵍⵖⴰ, ⴰⴼⴰⴷ ⴰⴷ ⵢⵉⵍⵉ 
ⵡⴰⵏⵏⴰⵍ ⵉ ⵜⵙⵏⵜⴰⵢⵜ ⵉⴱⵓⵖⵍⴰⵏ ⵏ ⵓⵏⴱⴰⴹ ⴰⵢⵉⵎⴰⵏ ⴳ ⵜⵙⴳⵉⵡⵉⵏ ⵏ ⵉⴼⴼⵓⵙ ⵏ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ, 
ⴰⵛⴽⵓ ⵏⵜⵜⴰ ⴰⴷ ⵉⴳⴰⵏ ⴰⴼⵙⴰⵢ ⴼⵖⵏⵉⵜ ⵉ ⵓⵎⵚⴰⵕⴰⴹ ⴰⴷ ⵉⵜⵜⵡⴰⵙⴽⴰⵔⵏ ⵄⵏⵡⴰ, ⴰⵔ ⵏⵙⴰⵡⴰⵍ ⵅⴼ 
ⵜⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴳ ⵜⴳⵍⴷⵉⵜ ⵏ ⵉⵙⵡⴰⵜⵉⵏⵉ, ⴷ ⵜⴳⴷⵓⴷⴰⵏⵜ ⵏ 
ⴽⵉⵏⵢⴰ, ⴷ ⵜⴳⴷⵓⴷⴰⵏⵜ ⵏ ⴱⵓⵕⵓⵏⴷⵉ, ⴷ ⵜⴳⴷⵓⴷⴰⵏⵜ ⵏ ⵣⵉⵎⴱⴰⴱⵡⵉ, ⴷ ⵜⴳⴷⵓⴷⴰⵏⵜ ⵏ ⵕⵡⴰⵏⴷⴰ, ⴷ 
ⵜⴳⴷⵓⴷⴰⵏⵜ ⵏ ⴽⵓⵏⴳⵓ ⵜⴰⴷⵉⵎⵓⵇⵔⴰⵜⵉⵜ, ⴷ ⵜⴳⴷⵓⴷⴰⵏⵜ ⵏ ⵖⵉⵏⵢⴰ ⵜⴰⴽⵡⴰⵜⵓⵔⵉⵜ.

ⴳ ⵓⵣⵎⵣ ⴰⴷ ⵏⵉⵜ, ⵉⴷⵔⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⵡⵓⵔⵉⵡⵉⵏ ⵏ ⵜⴳⵉⵡⵔⵜ 
ⵏ ⵓⵕⵥⵥⵓⵎ ⵏ ⵜⵡⴰⵍⴰ, ⵍⵍⵉ ⵉⵜⵜⵡⴰⴳⴳⵏ ⵜⵉⵙ ⵙⵏⴰⵜ ⵜⵡⴰⵍ, ⵏ ⵜⵡⴰⵍⴰ ⵜⵓⵣⵔⵉⴼⵜ ⵜⵉⵙ ⵚⴹⵉⵚⵜ ⵏ 
ⵓⴱⵕⵍⴰⵎⴰⵏ ⴰⴼⵔⵉⵇⵉ ⴹⴰⵕⵜ ⵍⵍⵉⴳ ⴰⵙ ⵉⵖⵔⴰ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵡⴰⴼⵔⵉⵇⵉ, ⵜⴰⵡⴰⵍ ⴰⴷ 
ⵜⴻⵜⵜⵡⴰⵙⴽⴰⵔ ⴳ ⵜⵎⴷⵉⵏⵜ ⵏ ⵎⵉⴷⵔⴰⵏⴷ ⴳ ⵜⴳⴷⵓⴷⴰⵏⵜ ⵏ ⵉⴼⴼⵓⵙ ⵏ ⵓⴼⵔⵉⵇⵢⴰ, ⴷⴷⴰⵡ ⵜⵏⵙⵙⵉⵅⴼⵜ 
ⵏ ⵎⴰⵙⵙ ⴰⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵜⴳⵣⵉⵔⵉⵏ ⵏ ⵇⵓⵎⵓⵕ ⵉⵎⵓⵏⵏ, ⵍⵍⵉ ⵉⴳⴰⵏ ⴰⵏⵙⵙⵉⵅⴼ ⵏ ⵜⴰⵎⵓⵏⵜ ⵏ 
ⵓⴼⵔⵉⵇⵢⴰ.

ⵉⴼⴽⴰ ⵎⴰⵙⵙ ⴰⵏⵙⵙⵉⵅⴼ ⵢⴰⵜ ⵜⴳⵓⵔⵉ ⴳ ⵓⵣⵎⵣⵣⵓ ⴰⴷ ⵙ ⵢⵉⵙⵎ ⵏ ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ ⵏ 
ⵍⵎⵖⵔⵉⴱ ⵉⵙⵎⵏⵉⴷ ⴳⵉⵙ ⵜⵉⵙⵏⵜⴰⵢ ⵜⵉⵎⵇⵇⵔⴰⵏⵉⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ ⵉ ⴰⵢⵜⵎⴰⵜⵏ ⴳ ⵓⵎⵏⵥⴰⵡ ⵏ ⵓⴼⵔⵉⵇⵢⴰ, ⴷ ⵓⵔⵎⵎⵓⵙ 
ⵏ “ⵜⴳⵎⵉ ⵉⵙⵙⴰⵔⵏ” ⵍⵍⵉ ⵉⴳⴰⵏ ⴰⵎⵏⵣⴰⵢ ⵏ ⵓⵎⵢⴰⵡⴰⵙ ⵏ ⵢⵉⴼⴼⵓⵙ-ⵉⴼⴼⵓⵙ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ 
ⴷⴷⵓ ⵜⵖⵍⴼⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ.

ⵎⴽⵍⵍⵉ ⵉⵙⴽⵔⵏ ⵜⵓⴳⵜ ⵏ ⵉⵎⴷⵉⵡⴰⵍ ⴷ ⵉⵎⵙⵜⴳⴳⴰⵔⵏ ⵢⴰⴹⵏⵉⵏ, ⴰⴷ ⴳⵉⵙⵏ ⵏⴱⴷⵔ ⴰⵏⵙⵙⵉⵅⴼ ⵏ 
ⵜⴳⴷⵓⴷⴰⵏⵜ ⵏ ⵜⴳⵣⵉⵔⵉⵏ ⵏ ⵇⵓⵎⵓⵕ ⵉⵎⵓⵏⵏ, ⵍⵍⵉ ⵉⴳⴰⵏ ⵖⵉⵍⴰⴷ ⴰⵏⵙⵙⵉⵅⴼ ⵏ ⵜⴰⵎⵓⵏⵜ ⵏ ⵓⴼⵔⵉⵇⵢⴰ, 
ⴷ ⵜⵎⴰⵔⵉⵜ ⵏ ⵜⵎⴰⵡⵙⴰⵙⵜ ⵏ ⵉⵎⵢⴰⵙⵙⴰⵜⵏ ⵉⴳⵔⴰⵖⵍⴰⵏⵏ ⴷ ⵓⵎⵢⴰⵡⴰⵙ ⴳ ⵜⴳⴷⵓⴷⴰⵏⵜ ⵏ ⵉⴼⴼⵓⵙ ⵏ 
ⵓⴼⵔⵉⵇⵢⴰ, ⴷ ⵡⴰⵍⵍⵉ ⵉⵙⴰⵡⴰⵍⵏ ⵙ ⵢⵉⵙⵎ ⵏ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ ⵉⵡⴰⵏⴽⵏ ⵏ ⵜⴰⴳⵓⵜ 
ⵏ ⵡⴰⴼⵔⵉⵇⵢⴰ, ⵉⵙⴰⵡⵍ ⴳ ⵉⵏⵎⵓⵇⵇⴰⵔⵏ ⴰⴷ ⵅⴼ ⵡⴰⵜⵉⴳ ⵏ ⵉⵙⵏⵉⴼⵉⵍⵏ ⵉⴼⵔⵉⵇⵉⵏ ⵉⵎⵇⵇⵔⴰⵏⵏ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵣⵓⵏ ⴷ (ⵜⴰⵏⴼⵔⵓⵜ 

مجلس المستشارين

ⵜⴰⵎⵙⴰⴷⵓⵔⵜ ⴷ ⵜⵓⵎⵎⵖⵔⴰ ⵜⴰⴷⵓⵙⴰⵏⵜ ⴷ ⵜⵏⴼⵔⵓⵜ ⵜⴰⵏⵣⵎⵔⵜ ⴷ ⵓⵙⵙⴰⵍⵉ ⵏ ⵜⴷⴰⴱⵓⵜⵉⵏ ⵜⵉⵎⵏⵥⴰⵡⵉⵏ ⵏ 
ⵜⵎⴳⵓⵔⵉ ⴷ ⵓⵙⵏⴼⵍ ⵏ ⵉⴳⴳⵉⵜⵏ ⵉⵎⵢⵓⴼⵏ ⴷ ⴰⵢⵜⵎⴰⵜⵏ ⵉⴼⵔⵉⵇⵉⵏ ⴷ ⵓⵙⵎⵓⵜⵜⴳ ⴷ ⵓⵙⴰⵜⵉ ...).

ⵙ ⵜⵎⵍⴷⴰ ⴰⴷ ⵏⵉⵜ, ⵉⵙⴽⵔ ⵉⵎⴷⵉⵡⴰⵍⵏ ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵓⴼⵔⵉⵇⵢⴰ, ⵉⵙⴰⵡⵍ 
ⴳⵉⵙⵏ ⵅⴼ ⵉⴱⴰⴳⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴰⴷ ⵜⵍⴽⵎ ⵜⵉⵙⴰⵡⵔⵉⵏ ⵜⵉⵎⵔⵙⴰⵍ ⴷ ⵜⵉⵏ ⵓⵙⴳⴳⴷ ⵍⵍⵉ 
ⵉⵍⵍⴰⵏ ⴳ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⴷⴷⴰⵡ ⵜⵖⵍⴼⵜ ⵜⴰⵎⵏⵍⵍⵉⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵉⵏⵏⴰ ⵎⴰⵙ ⵜⴱⵓⵔⵣ ⵎⴰⵕⵕⴰ ⵜⵡⴰⵛⵓⵏⵜ 
ⵜⴰⵎⵔⵙⴰⵍⵜ ⵜⴰⵎⵏⵥⴰⵡⵜ ⵙ ⵜⵡⵓⵔⵉ ⵜⴰⵎⵇⵇⵔⴰⵏⵜ, ⵍⵍⵉ ⵉⵜⵜⴳⴳⴰ ⴱⴰⴱ ⵏ ⵡⴰⴷⴷⵓⵔ, ⴰⴼⴰⴷ ⴰⴷ ⵜⵉⵍⵉ 
ⵜⵉⵖⵉⵔⵜ ⴷ ⵜⵏⴼⵔⵓⵜ ⴳ ⵓⵎⵏⵥⴰⵡ ⴰⴼⵔⵉⵇⵉ ⴷ ⵓⵙⵙⵔⵇⴱ ⵏ ⵜⴷⵉⵏⴰⵎⵉⵢⵉⵏ ⵏ ⵜⴳⵎⵉ ⴷ ⵓⵙⵙⴷⵓⵙ ⵏ 
ⵡⴰⵍⴰⵢ ⵏ ⵉⵎⴰⴷⴰⵏⵏ ⵉⴼⵔⵉⵇⵉⵏ.

ⵜⴰⵡⴰⵍⴰ ⴰⴷ, ⵉⵜⵜⵡⴰⵕⵥⴰⵎ ⴳⵉⵙ ⵓⵙⴰⵢⵔⴰⵔ ⴰⴱⴰⵔⴰⵡ ⵏ “ⵜⵙⴷⵍⵉⵙⵜ ⵏ ⵓⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ” ⴳ ⵓⵙⵖⵉⵎ ⵏ ⵓⴱⵕⵍⴰⵎⴰⵏ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵉⵜ ⴷ ⵓⴽⴰⵕⴰⵢⵉⴱ, ⵙ ⵓⵣⵎⵣⵣⵓ ⵏ 
ⵓⵔⵣⴰⴼ ⵏ ⵜⵡⵓⵔⵉ ⵍⵍⵉ ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ, 
ⵍⵍⵉⴳ ⴰⵙ ⵜⵖⵔⴰ ⵜⵏⵙⵙⵉⵅⴼⵜ ⵏ ⵓⴱⵕⵍⴰⵎⴰⵏ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ ⴷ ⵓⴽⴰⵕⴰⵢⵉⴱ, ⵎⴰⵙⵙⴰ ⵙⵉⵍⴱⴰ 
ⴷⵉⵍ ⵔⵓⵙⴰⵔⵢⵉ ⵔⵢⴰⴽⵓⴱⵓ.

ⵜⴳⴰ ⵜⵎⵙⴰⵔⵜ ⴰⴷ, ⵍⵍⵉ ⴳ ⵜⵍⵍⴰ ⵎⴰⵙⵙⴰ ⵜⴰⵎⵣⵡⴰⵔⵓⵜ ⵏ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ, ⵢⴰⵏ ⵓⵣⵎⵣ 
ⴰⵎⵣⵔⴰⵢ ⵏⵏⴰ ⵉⴳⴰⴷⴷⴰⵏ ⴷ ⵓⵙⴱⵓⵔⵣ ⵏ ⴱⴰⴱ ⵏ ⵡⴰⴷⴷⵓⵔ ⵉ ⵓⵙⴰⵢⵔⴰⵔ ⴰⴷ, ⵍⵍⵉⴳ ⵉⴼⴽⴰ ⵉⵙⵎ 
ⵏⵏⵙ ⴰⵛⵔⵉⴼ. ⵓⵏⵛⴽ ⴰⵏⵏ ⴰⴷ ⴷ ⵢⵓⵛⴽⴰⵏ ⴳ ⵜⴳⵓⵔⵉ ⵏ ⵎⴰⵙⵙ ⴰⵏⵙⵙⵉⵅⴼ ⴷ ⵜⴳⵓⵔⵉ ⵏ ⵜⵏⵙⵙⵉⵅⴼⵜ ⵏ 
ⵓⴱⵕⵍⴰⵎⴰⵏ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ ⴷ ⵓⴽⴰⵕⴰⵢⵉⴱ, ⵍⵍⵉ ⵉⵙⵎⴰⵢⵏⵓⵏ, ⵙ ⵢⵉⵙⵎ ⵏ ⵉⴼⵔⴷⵉⵙⵏ ⵏ ⵓⵏⴳⵎⴰⵎ 
ⴰⴱⵕⵍⴰⵎⴰⵏⵉ ⴰⴷ ⴰⵙⴳⴰⵡⴰⵏ, ⵜⵙⵎⴰⵢⵏⵓ ⴰⵣⵔⴰⴽ ⵏⵏⵙ ⴰⵎⵇⵇⵔⴰⵏ ⴷ ⵓⵙⵏⵉⵎⵎⵔ ⵏⵏⵙ ⴰⵅⴰⵜⴰⵔ ⵉ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ ⵍⵍⵉⴳ 
ⵉⴼⴽⴰ ⴰⴷⴷⵓⵔ ⵉ ⵓⵙⴰⵢⵔⴰⵔ ⴰⴷ.

ⵉⴳⴰ ⵓⵙⴰⵢⵔⴰⵔ ⴰⴷ ⵢⴰⵏ ⵓⴷⵖⴰⵔ ⵏ ⵓⵙⵓⵙⵙⵏ ⵙ ⵜⴷⵍⵙⴰ ⴷ ⵓⵎⵣⵔⵓⵢ ⴷ ⵜⵖⵔⵎⴰ ⵏ ⵜⴳⵍⴷⵉⵜ 
ⵜⴰⵎⵖⵔⵉⴱⵉⵜ, ⵉⴳ ⴰⵙⴰⵢⵔⴰⵔ ⵏ ⵓⵙⵙⵕⵚⵓ ⵏ ⵡⴰⵢⴷⴰ ⴰⴷⵍⵙⴰⵏ ⴷ ⵓⵏⴼⴳⴰⵏ ⵉⵙⵙⴰⵔⵏ ⵉⴱⴷⴷⵏ ⵅⴼ 
ⵉⵜⴰⴳⴳⵏ ⴷ ⵎⴰ ⵉⵙⵙⴰⵔⵏ ⵜⴰⴳⵍⴷⵉⵜ ⵜⴰⵎⵖⵔⵉⴱⵉⵜ ⴷ ⵜⵎⵉⵣⴰⵔ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ ⴷ ⵓⴽⴰⵕⴰⵢⵉⴱ. 
ⵜⵍⵍⴰ ⴳⵉⵙ ⵜⵡⵍⴰⴼⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ 
ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵜⵉⵍⵉ ⴳⵉⵙ ⵜⴽⴰⵕⴹⴰ ⵉⵙⵎⴷⵏ ⴳ ⵍⵍⴰⵏⵜ ⵎⴰⵕⵕⴰ ⵜⵉⵙⴳⵉⵡⵉⵏ ⴷ ⵜⵎⵏⴰⴹⵉⵏ ⵏ 
ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵜⵡⵍⴰⴼⵉⵏ ⵏⵏⴰ ⵉⵎⵎⴰⵍⵏ ⵉⴷⵔⵉⵣⵏ ⵏ ⵜⵎⴰⵍⵍⴰⵢⵜ ⴷ ⵡⴰⵢⴷⴰ ⴷ ⵜⵙⴰⵡⵔⵉⵏ ⵏ 
ⵜⴳⵎⵉ ⵍⵍⵉ ⵉⵍⵍⴰⵏ ⴳ ⵜⵎⵏⴰⴹⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵍⵍⵉ ⵉⴳⴰⵏ ⵙⵉⵏ ⴷ ⵎⵔⴰⵡⵜ, ⴷⴷⴰⵡ ⵜⵖⵍⴼⵜ 
ⵜⴰⵎⵏⵍⵍⵉⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵢⴰⵔⵉ ⵕⴱⴱⵉ.

ⵜⴰⴼⵓⴳⵍⴰ ⴰⴷ, ⵍⵍⴰⵏ ⴳⵉⵙ ⵜⵓⴳⵜ ⵏ ⵉⴳⵎⴰⵎⵏ ⵏ ⵓⴽⴰⴱⴰⵕ ⴰⴷⵉⴱⵍⵓⵎⴰⵙⵉ ⵏ ⵍⵎⵖⵔⵉⴱ ⵉⵍⵍⴰⵏ 
ⴳ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ, ⴷ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⵣⵉⵎⴱⴰⴱⵡⵉ, ⴷ 
ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵜⴰⵎⵣⵣⴳⴰⵔⵜ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ, ⴷ ⵜⵎⴰⵔⵉⵜ ⵏ ⵓⵏⵙⵙⵉⵅⴼ 



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

مجلس المستشارين

30

ⵏ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⴷ ⵢⴰⵏ ⵓⴽⴰⴱⴰⵕ ⴰⴱⵕⵍⴰⵎⴰⵏⵉ ⵙⴳ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ 
ⵉⵡⴰⵏⴽⵏ ⵏ ⵜⴰⴳⵓⵜ ⵏ ⵓⴼⵔⵉⵇⵢⴰ (ⵙⵉⴷⵢⴰⵡ), ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⵎⵔⵉⴽⵜ ⵜⴰⵏⴰⵎⵎⴰⵙⵜ, ⴷ 
ⵜⵎⴰⵔⵉⵜ ⵏ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵍⵎⵔⴽⵓⵙⵓⵔ, ⴷ ⵜⵓⴳⵜ ⵏ ⵉⴱⵕⵍⴰⵎⴰⵏⵉⵏ ⵉⵙⴰⵡⴰⵍⵏ ⵙ ⵢⵉⵙⵎ ⵏ 
ⵜⵓⴳⵜ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵉⵏⵎⵏⴰⴹⵏ ⵏ ⵜⵎⵏⴰⴹⵜ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ ⴷ ⵓⴽⴰⵕⴰⵢⵉⴱ.

ⴳ ⵓⵔⵣⴰⴼ ⴰⴷ ⵏⵉⵜ, ⵜⵍⵍⴰ ⵜⴷⵔⴰⵡⵜ ⴳ ⵜⵡⵓⵔⵉⵡⵉⵏ ⵏ ⵡⴰⴼⴰ ⵡⵉⵙ ⴽⵕⴰⴹ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ 
ⵏ ⵜⵎⵉⵣⴰⵔ ⵏ ⵓⴼⵔⵉⵇⵢⴰ ⴷ ⵜⵎⵔⵉⴽⵜ ⵜⴰⵍⴰⵜⵉⵏⵜ ⴷ ⵓⴽⴰⵕⴰⵢⵉⴱ (ⴰⴼⵔⵓⵍⴰⴽ), ⵉⴳ ⵓⵏⵎⵓⵇⵇⴰⵔ ⴰⴷ 
ⴰⵣⵎⵣⵣⵓ ⵏⵏⴰ ⴳ ⵉⵏⵏⴰ ⵎⴰⵙⵙ ⴰⵏⵙⵙⵉⵅⴼ ⵎⴰⵙ ⵉⴳⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ ⴰⵅⴰⵜⴰⵔ ⴳ ⵓⴱⴰⵔⴰⵣ ⵏ ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ 
ⵏ ⵢⵉⴼⴼⵓⵙ-ⵉⴼⴼⵓⵙ, ⵎⴰⵏⴰⵢⴰ ⵢⵓⴳⴳⴰ ⴷ ⴳ ⵜⵎⵙⵙⵏⵜⴰⵢ ⵏ ⵜⴳⵎⵉ ⴷ ⵜⵡⵉⵣⵉ ⵍⵍⵉ ⵜⵙⴽⵔ ⵜⴳⵍⴷⵉⵜ ⵏ 
ⵍⵎⵖⵔⵉⴱ ⴳ ⵓⵎⵏⵥⴰⵡ ⵏ ⵓⴼⵔⵉⵇⵢⴰ ⴷ ⵜⵎⵏⴰⴹⵜ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ ⵍⵍⵉ ⵉⵜⵜⵡⴰⴳⴳⵏ ⵙ ⵜⵎⵍⵎⴰⴷⵉⵏ 
ⴷ ⵓⵏⵀⵍⵍⴰ ⵢⴰⵜⵜⵓⵢⵏ ⵉⴳⴰⵏ ⵓⵙⵔⵉⴷ ⵙⴳ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ.

ⴳ ⵓⵔⵣⴰⴼ ⴰⴷ ⵏⵉⵜ, ⵉⵙⴽⵔ ⵎⴰⵙⵙ ⴰⵏⵙⵙⵉⵅⴼ ⵉⵎⴷⵉⵡⵉⵍⵏ ⴷ ⵜⵎⴰⵡⵙⴰⵙⵜ ⵏ ⵉⵙⴽⴽⵉⵏⵏ ⵏ ⴱⵕⵕⴰ ⵏ 
ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ, ⵉⵏⵏⴰ ⵎⴰⵙ ⵜⴳⴰ ⵜⵙⵏⵜⴰⵢⵜ ⵜⴰⵎⵖⵔⵉⴱⵉⵜ ⵏ ⵓⵏⴱⴰⴹ ⴰⵢⵉⵎⴰⵏ ⵏ ⵜⵙⴳⵉⵡⵉⵏ ⵏ ⵉⴼⴼⵓⵙ 
ⴷⴷⴰⵡ ⵜⵎⵓⵖⵔⴰ ⵜⴰⵏⴰⵎⵓⵔⵜ ⴷ ⵜⵎⵓⵔⴰⵏⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵜⴳⴰ ⵜⵙⵏⵜⴰⵢⵜ ⴰⴷ ⴰⴼⵙⴰⵢ ⴼⵖⵏⵉⵜ ⴷ 
ⵢⵓⵙⴰⵏ ⵉ ⵓⴼⵓⴽⴽⵓ ⵏ ⵓⵎⵚⴰⵕⴰⴹ ⴰⵙⴳⴰⵡⴰⵏ ⵉⵜⵜⵡⴰⵙⴽⴰⵔⵏ ⵄⵏⵡⴰ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⵉⵏⵏⴰ 
ⵎⴰⵙ ⴷ ⵉⵇⵇⴰⵏ ⴰⴷ ⵉⵜⵜⵓⵙⵏⴼⴰⵍ ⴳⴰⵔ ⴰⵔⵎⵎⵓⵙ ⵉⵍⵍⴰⵏ ⴷⴰⵔ ⴽⵔⴰ ⵏ ⵉⵡⴰⵏⴽⵏ ⵍⵍⵉ ⵓⵔ ⵉⵔⵎⵙⵏ ⵜⵉⴷⵜ 
ⵏ ⵓⵎⵚⴰⵕⴰⴹ ⴰⴷ, ⴰⴼⴰⴷ ⴰⴷ ⵉⵍⵉⵏ ⵉⵎⵢⴰⵙⵙⴰⵜⵏ ⵏ ⵜⴷⵔⴰⵡⵜ ⵜⴰⵙⵜⵔⴰⵜⵉⵊⵉⵜ ⴷ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ.

ⵉⵙⵎⴷ ⵓⵙⵉⵊⵊ ⴰⴷ ⵙ ⵢⴰⵜ ⵜⴳⵓⵔⵉ ⵙ ⵢⵉⵙⵎ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ 
ⵎⵏⵉⴷ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵓⴱⵕⵍⴰⵎⴰⵏ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ ⴷ ⵓⴽⴰⵕⴰⵢⵉⴱ, ⵉⵙⴰⵡⵍ ⴳⵉⵙ ⵓⵏⵙⵙⵉⵅⴼ 
ⵅⴼ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ ⵍⵍⵉ ⵉⴳⴰⵏ ⵢⴰⵏ ⵓⴳⴳⵓⴳ ⵉⵙⵓⴳⵔⵏ ⴳ ⵜⴰⵏⵏⴰⵢⵜ ⵜⴰⵏⴳⵎⵓⵜ ⵏ  ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴷ ⵎⴰⵙ 
ⴷ ⵢⵓⵛⴽⴰ ⵓⴽⵛⵛⵓⵎ ⵏ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⵙ ⵓⵏⴳⵎⴰⵎ ⴰⴷ ⴰⴱⵕⵍⴰⵎⴰⵏⵉ ⴰⵙⴳⴰⵡⴰⵏ ⵉⵙⵓⴳⵔⵏ ⴳ 
ⵓⵙⴰⵜⵉ ⵏ ⵓⴼⵓⵍⵙ ⵏⵏⵙ ⵙ ⵡⴰⵜⵉⴳ ⴰⵅⴰⵜⴰⵔ ⵏ ⵉⴳⵣⴷⵉⵡⵏ ⵉⵙⴳⴰⵡⴰⵏⵏ ⴷ ⵉⵏⵎⵏⴰⴹⵏ ⵡⴰⵙⴰ.

ⵓⴽⴰⵏ ⵉⵏⵏⴰ ⵎⴰⵙⵙ ⴰⵏⵙⵙⵉⵅⴼ ⵎⴰⵙ ⵜⵎⵙⴰⵙⴰ ⵜⵖⵜⴰⵙⵜ ⴰⴷ ⴷ ⵓⵙⵜⴰⵢ ⴰⵙⵜⵔⴰⵜⵉⵊⵉ ⵏ ⵜⵎⴰⵣⵉⵔⵜ 
ⵏⵏⵖ  ⴷⴷⴰⵡ ⵜⵖⵍⴼⵜ ⵜⴰⵎⵏⵍⵍⵉⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵙ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⵓⵏⵛⴽ ⴰⴷ ⵢⵓⴳⴳⴰ ⴷ ⴳ 
ⵓⵔⵣⴰⴼ ⴰⵎⵣⵔⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵢⴰⵔⵉ ⴱⴰⴱ ⵏ 
ⵉⴳⵏⵡⴰⵏ ⵉ ⵜⵓⴳⵜ ⵏ ⵜⵎⵓⵔⴰ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ ⴳ ⵓⵙⴳⴳⵯⴰⵙ ⵏ 2004.

ⵎⴽⵍⵍⵉ ⵉⴷⵔⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵍⵍⵉⴳ ⵉⴳⴰ ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ 
ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⵉⴷⵔⴰ ⴳ ⵜⵡⵓⵔⵉⵡⵉⵏ ⵏ ⵜⵡⴰⵍⴰ ⵜⵉⵙ 49 ⵏ ⵓⵏⴳⵎⴰⵎ ⵏ ⵓⵙⵉⵔⴰ ⵏⵏⵙ. 
ⴰⵏⵎⵓⵇⵇⴰⵔ ⴰⴷ ⵉⴳⴰ ⴰⵣⵎⵣⵣⵓ ⵎⴰ ⴳ ⵏⵙⵙⵕⵚⵓ ⵜⵉⵍⴰⵍⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷⴷⴰⵡ ⵜⵖⵍⴼⵜ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, 

ⴳ ⵓⵙⵙⴷⵓⵙ ⵏ ⵓⵎⵙⴰⵡⴰⵍ ⴷ ⵓⵎⵢⴰⵔⵎⴰⵙ ⵏⴳⵔ ⵜⵎⵉⵣⴰⵔ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⴷ ⵓⵙⵙⵕⵚⵓ 
ⵏ ⵉⵜⴰⴳⴳⵏ ⵏ ⵜⵡⵉⵣⵉ ⴷ ⵓⵙⵙⴷⵓⵙ ⵏ ⵜⵡⵓⵔⵉ ⵉⵙⵙⴰⵔⵏ ⵅⴼ ⵓⵙⵡⵓⴷⴷⵓ ⵏ ⵉⵎⵙⵓⵔⴰⵙ ⵉⵙⴳⴰⵡⴰⵏⵏ ⵏⵏⴰ 
ⵉⵜⵜⵉⴳⵓⵜⵏ, ⵃⵎⴰ ⴰⴷ ⵏⴰⵡⴹ ⵜⴰⵏⴼⵔⵓⵜ ⴷ ⵓⵔⴳⴳⵉⴳ ⴷ ⵜⵎⵢⵉⴷⵉⵔⵜ ⴷ ⵜⴳⵎⵉ ⴷ ⵡⴰⵍⴰⵢ ⵏ ⵉⵎⴰⴷⴰⵏⵏ ⵏ 
ⵜⵎⵏⴰⴹⵜ ⴰⴷ.

ⵉⵡⴰⵜⵜⵙ ⵓⵍⴰ ⴰⴷ ⵏⵙⵓⵍ ⴰⵔ ⵏⵙⵙⴷⵓⵙ ⵜⵉⵍⴰⵍⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ 
ⴳ ⵜⵡⵓⵔⵉⵡⵉⵏ ⵏ ⵓⴱⵕⵍⴰⵎⴰⵏ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ ⴷ ⵓⵍⵜⴰⵖ ⴳ ⵜⵎⵙⵙⵏⵜⴰ ⵏⵏⵙ ⴷ ⵉⵖⴰⵡⴰⵙⵏ ⵏⵏⵙ 
ⴰⴼⴰⴷ ⴰⴷ ⵏⴰⵡⴹ ⵜⵉⴳⵎⵉ ⴷ ⵓⵔⴳⴳⵉⴳ ⴳ ⵜⵎⵏⴰⴹⵜ ⴰⴷ.

ⵎⴽⵍⵍⵉ ⵉⵙⴽⵔ ⵎⴰⵙⵙ ⴰⵏⵙⵙⵉⵅⴼ ⵉⵎⴷⵉⵡⵉⵍⵏ ⴷ ⵉⵎⵙⵜⴳⴳⴰⵔⵏ ⵓⵏⴱⵉⴹⵏ ⴷ ⵉⴱⵕⵍⴰⵎⴰⵏⵉⵏ ⴳ 
ⵜⴳⴷⵓⴷⴰⵏⵜ ⵏ ⵟⵟⴰⵍⵢⴰⵏ ⴷ ⵜⴳⴷⵓⴷⴰⵏⵜ ⵏ ⵙⴰⵏ ⵎⴰⵔⵉⵏⵓ, ⵉⵙⴰⵡⵍ ⵅⴼ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴷ ⵓⵣⴷⴷⵓⵢ 
ⵏ ⵉⵎⵏⴰⴷⵏ ⴷ ⵜⴰⵏⵏⴰⵢⵉⵏ ⴳ ⵓⵙⵡⵉⵔ ⵏ ⵜⵎⵉⵣⴰⵔ ⵙ ⵙⵏⴰⵜ ⴷ ⵓⵙⵡⵉⵔ ⵏ ⵜⵎⵉⵣⴰⵔ ⴳⴳⵓⵜⵏⵉⵏ, ⵃⵎⴰ ⴰⴷ 
ⵏⴰⵡⴹ ⵜⵉⵏⵓⴼⴰ ⵢⴰⵜⵜⵓⵢⵏ ⵉ ⵜⵎⴰⵣⵉⵔⵜ ⵏⵏⵖ, ⵜⵣⵡⵓⵔ ⴰⵙⵏⵜ ⵜⵎⵙⴰⵔⵜ ⵏ ⵜⴰⵎⵓⵏⵜ ⵜⴰⵎⵓⵔⴰⵏⵜ ⵏ ⵜⴳⵍⴷⵉⵜ, ⴷ 
ⵓⵙⴰⴳⴳⵯ ⵏ ⵉⵎⵏⴰⴷⵏ ⵏ ⵜⵎⴰⵣⵉⵔⵜ ⵏⵏⵖ ⴳ ⵜⵎⵙⴰⵔⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ.

ⵎⴽⵍⵍⵉ ⴷⵔⴰⵏⵜ ⵜⵣⵓⵏⵉⵡⵉⵏ ⵜⵉⵏⴰⵎⵓⵔⵉⵏ ⴷ ⵉⴽⴰⴱⴰⵕⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵙⴳⴳⵯⴰⵙ ⴰⴷ 
ⴳ ⵜⵡⵓⵔⵉ ⵏ ⵜⵡⴰⵍⴰ 78 ⵏ ⵜⵙⵇⵇⵉⵎⵜ ⵜⴰⵣⴳⴳⵉⵔⵜ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ ⴷ ⵜⵡⴰⵍⴰ 
44 ⵏ ⵓⴳⵔⴰⵡ ⵏⵏⵙ, ⴷ ⵓⵎⵙⴰⵡⴰⵍ ⴰⵎⵢⴰⵖ ⴳ ⵓⵙⴰⵜⵉ ⵏ ⵜⵡⴰⵍⴰ ⵜⵉⵙ ⴽⴽⵓⵥⵜ ⵏ ⵉⵎⵉⵙ ⵏ ⵓⴼⵙⴰⵔ 
ⴰⵣⵎⵣⴰⵏ ⵢⵓⵎⴰⵏ, ⵏⵏⴰ ⵉⵜⵜⵡⴰⵙⴽⴰⵔⵏ ⴳ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵊⵓⵏⵉⴱ, ⴷ ⵓⴽⴰⴱⴰⵕ ⵏ 
ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ ⴳ ⵓⵕⵓⴱⴱⴰ ⵉ ⵓⵎⴰⵜⵔ ⵏ ⵉⵙⵜⴰⵢⵏ 
ⵏ ⵓⵣⴳⵏ ⴳ ⵉⵡⴰⵏⴽⵏ ⵉⵎⵓⵏⵏ ⵏ ⵜⵎⵔⵉⴽⵜ, ⴷ ⵜⵡⴰⵍⴰ ⵏ ⵓⴱⵕⵍⴰⵎⴰⵏ ⴰⴼⵔⵉⵇⵉ ⴷ ⵜⵙⵎⵓⵏⴰⵢ ⵏ ⵜⵙⵇⵇⵉⵎⵉⵏ 
ⵜⵉⵎⵖⵍⴰⵍⵉⵏ, ⴷ ⵜⵙⵎⵓⵏⵉ ⵜⴰⴱⵕⵍⴰⵎⴰⵏⵉⵜ ⵉⵜⵜⵡⴰⵙⴽⴰⵔⵏ ⵙ ⵓⵣⵎⵣⵣⵓ ⵏ ⵜⵡⴰⵍⴰ ⵜⵉⵙ ⴰⴳⵏⴰⵔ ⴷ ⵙⴰⵜ 
ⵏ ⵓⴳⵔⴰⵡ ⵏ ⵉⴼⵔⴷⵉⵙⵏ ⴳ ⵜⵎⵢⴰⵇⵇⴰⵏⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵏ ⵓⵙⴰⵜⵉ ⵅⴼ ⵓⵙⵏⴼⵍ ⵏ ⵓⵏⵣⵡⵉ (ⴽⵓⴱ 27), 
ⴷ ⵜⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵉⵙⴽⴽⵉⵏⵏ ⵉⵙⵔⵜⴰⵏⵏ ⴷ ⵜⵏⴼⵔⵓⵜ ⴷ ⵉⵣⵔⴼⴰⵏ ⵏ ⵓⴼⴳⴰⵏ ⵉⴹⴼⵕⵏ ⵉ ⵜⵎⵙⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵏ ⵜⴰⵎⵓⵏⵜ ⵅⴼ ⵓⵏⴰⵎⵎⴰⵙ.

ⵎⴽⵍⵍⵉ ⵜⴷⵔⴰ ⴳ ⵜⵡⵓⵔⵉ ⵏ ⵓⵙⴳⵔⴰⵡ ⴰⵎⴰⴹⵍⴰⵏ ⵡⵉⵙ ⵜⵥⴰ ⵏ ⵓⵎⵓⵍⵍⵉ ⵏ ⵜⵖⵔⵎⵉⵡⵉⵏ, ⴷ ⵜⵉⵏⴰⵡⵜ 
ⵜⴰⴱⵕⵍⴰⵎⴰⵏⵉⵜ ⵏ ⵜⵔⴰⵜⵙⴰ ⵏ ⵜⵎⵖⴰⵔⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵉⴹⴼⵕⵏ ⵉ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴼⵕⴰⵏⴽⵓⴼⵓⵏⵉⵜ, ⴷ ⵜⵡⴰⵍⴰ ⵏ ⵜⴳⵔⵙⵜ ⵏ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ 
ⵓⵎⵢⴰⵡⴰⵙ ⴳ ⵓⵕⵓⴱⴱⴰ, ⴷ ⵜⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵜⵎⵙⴰⵔⵉⵏ ⵜⵉⵙⵔⵜⴰⵏⵉⵏ ⴷ ⵜⴷⵉⵎⵓⵇⵔⴰⵜⵉⵢⵉⵏ 
ⵉⴹⴼⵕⵏ ⵉ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ.

ⵓⴽⴰⵏ ⵜⴷⵔⵓ, ⴰⵙⴳⴳⵯⴰⵙ ⴰⴷ ⵏⵉⵜ, ⴳ ⵜⵙⵎⵓⵏⴰⵢ ⵏ ⵜⵙⵇⵇⵉⵎⵜ ⵜⴰⵣⴳⴳⵉⵔⵜ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⵄⵕⴰⴱⵜ ⴷ ⵜⵙⵎⵓⵏⵉ ⵏ ⵜⵔⴰⴱⴱⵓⵜ ⵜⴰⵣⵔⴼⴰⵏⵜ ⴷ ⵜⵙⵇⵇⵉⵎⵜ ⵜⴰⵎⵥⵥⵢⴰⵏⵜ ⵏⵏⴰ ⴷ ⵉⴼⴼⵖⵏ ⵣⵣⴳⵉⵙ, 
ⴷ ⵓⴱⵕⵍⴰⵎⴰⵏ ⴰⵄⵕⴰⴱ, ⴷ ⵜⴽⵍⵉ ⵜⴰⵎⵣⵡⴰⵔⵓⵜ ⵏ ⵜⵡⴰⵍⴰ ⵏ 2023 ⵏ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ 
ⵓⵙⵇⵇⵉⵎ ⵏ ⵓⵕⵓⴱⴱⴰ, ⴷ ⵜⵡⴰⵍⴰ ⵜⴰⴼⵔⴰⵔⵜ ⵏ ⵓⴱⵕⵍⴰⵎⴰⵏ ⵏ ⵜⵎⵔⵉⴽⵜ ⵜⴰⵏⴰⵎⵎⴰⵙⵜ, ⴷ ⵜⵙⵇⵇⵉⵎⵜ ⵏ 
ⵉⵙⴽⴽⵉⵏⵏ ⵉⴷⵎⵙⴰⵏⵏ ⴷ ⵉⵥⵕⴼⴰⵏⵏ ⴷ ⵉⵏⴰⵎⵓⵏⵏ ⴷ ⵡⵉⵏ ⵓⵙⵍⵎⴷ ⵏⵏⴰ ⵉⴹⴼⵕⵏ ⵉ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ 

ⵏ ⵜⴰⵎⵓⵏⵜ ⵅⴼ ⵓⵏⴰⵎⵎⴰⵙ, ⴷ ⵜⵡⴰⵍⴰ ⵜⵉⵙ 17 ⵏ ⵜⴰⵎⵓⵏⵜ ⵏ ⵉⵡⴰⵏⴽⵏ ⵉⴳⵎⴰⵎⵏ ⴳ ⵜⵎⴰⴷⴷⴰⵙⵜ ⵏ ⵓⵎⵢⴰⵡⴰⵙ 
ⵓⵙⵍⵉⵎ.

ⵓⵍⴰ ⵜⵉⵡⵓⵔⵉⵡⵉⵏ ⵉⵣⴷⵉⵏ ⴰⴽⴷ ⵜⵎⵙⴽⵉⵔⵉⵏ ⵏ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⵜⴰⴱⵕⵍⴰⵎⴰⵏⵉⵜ ⵉⵙⵙⴰⵔⵏ 
ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴰⵎⵓⵏⵜ ⵜⴰⵡⵕⵓⴱⴱⵉⵜ ⵏ ⵓⴱⵕⵍⴰⵎⴰⵏ ⴰⵡⵕⵓⴱⴱⵉ ⴳ ⴱⵔⵓⴽⵙⵉⵍ ⴷ 
ⵙⵜⵔⴰⵙⴱⵓⵔⴳ, ⴳ ⵓⵙⴰⵜⵉ ⵏ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⵏⴳⵔ ⵜⵎⵔⵙⴰⵍ  ⵜⵓⵣⵔⵉⴼⵉⵏ ⵙ 
ⵙⵏⴰⵜ ⴷ ⵓⴱⴷⴷⴰⴷ ⵎⵏⵉⴷ ⵏ ⵉⵙⴽⴽⵉⵔⵏ ⵏ ⵓⴽⵢⴰⴹ ⵏ ⵉⵏⴹⵍⵉⴱⵏ ⵏ ⵜⴰⵎⵓⵏⵜ ⵏⵏⵖ ⵜⴰⵎⵓⵔⴰⵏⵜ, ⴷ ⵓⵙⵎⵢⵉⵍⵍⵉ 
ⵏ ⵢⴰⵏ ⵓⵙⵉⵊⵊ ⵏ ⵜⵡⵓⵔⵉ ⵉ ⴼⵕⴰⵏⵚⴰ, ⵉⵙⴽⵔ ⵜ ⵓⵏⵙⵙⵉⵅⴼ ⵏ ⵜⴳⵔⵓⵎⵎⴰ ⵏ ⵜⵉⴷⴷⵓⴽⵍⴰ ⵏⴳⵔ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ ⴷ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⴼⵕⴰⵏⵚⴰⵡⵉ.

ⵎⴽⵍⵍⵉ ⵜⵍⵍⴰ ⵜⴷⵔⴰⵡⵜ, ⴳ ⵜⵡⴰⵍⴰ ⵜⵉⵙ ⵙⵏⴰⵜ ⵏ ⵓⵙⴳⴳⵯⴰⵙ ⴰⴷ, ⴳ ⵜⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵓⵙⵍⵎⴷ 
ⴷ ⵓⵎⵢⴰⵡⴰⴹ ⴷ ⵉⵙⴽⴽⵉⵏⵏ ⵉⴷⵍⴰⵙⵏⵏ ⵉⴹⴼⵕⵏ ⵉ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵕⴰⵏⴽⵓⴼⵓⵏⵉⵜ, ⴷ ⵜⴽⵍⵉ 
ⵜⵉⵙ ⵙⵏⴰⵜ ⵏ ⵜⵡⴰⵍⴰ ⵜⴰⴼⵔⴰⵔⵜ ⵏ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ, ⴷ ⵜⵙⵎⵓⵏⵉ ⵏ 
ⵜⵙⵇⵇⵉⵎⵜ ⵏ ⵉⵙⴽⴽⵉⵏⵏ ⵉⵙⵔⵜⴰⵏⵏ ⴷ ⵜⵏⴼⵔⵓⵜ ⴷ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ 
ⵜⴰⵎⵓⵏⵜ ⵅⴼ ⵓⵏⴰⵎⵎⴰⵙ, ⴷ ⵓⵏⵎⵓⵇⵇⴰⵔ ⴰⵎⵛⵛⵉⵡⴰⵕ ⵡⵉⵙ ⵎⵔⴰⵡ ⵏ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ 
ⴷ ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ ⵏⵏⴰ ⵜ ⵉⵔⵡⴰⵙⵏ ⴳ ⴰⴼⵔⵉⵇⵢⴰ ⴷ ⵉⵎⵉⵏⴳ ⵏ ⵡⴰⵎⵎⴰⵙ ⵏ ⵉⵥⵥⵍⵎⴹ ⵏ 
ⵓⴼⵔⵉⵇⵢⴰ, ⴷ ⵜⵎⵙⴽⵉⵔⵜ ⵏ ⵓⴽⴰⴱⴰⵕ ⵏ ⵓⴱⵕⵍⴰⵎⴰⵏ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ ⵅⴼ ⵓⵎⴰⵜⵔ ⵏ ⵉⵙⵜⴰⵢⵏ 
ⵉⵎⴰⵜⴰⵢⵏ ⴳ ⵜⵓⵔⴽⵢⴰ, ⴷ ⵜⵡⴰⵍⴰ ⵜⵉⵙ 29 ⵏ ⵜⵎⵙⵎⵓⵏⵜ ⵜⴰⵏⵎⵏⴰⴹⵜ ⵉ ⵓⴼⵔⵉⵇⵢⴰ ⵉⴹⴼⵕⵏ ⵉ ⵜⵎⵙⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵜⴰⴼⵕⴰⵏⴽⵓⴼⵓⵏⵉⵜ, ⴷ ⵜⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵓⵎⵢⴰⵡⴰⵙ ⴷ ⵜⴳⵎⵉ ⵉⴹⴼⵕⵏ ⵉ ⵜⵎⵙⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵜⴰⴼⵕⴰⵏⴽⵓⴼⵓⵏⵉⵜ, ⴷ ⵜⵙⵎⵓⵏⴰⵢ ⵏ ⵜⵙⵇⵇⵉⵎⵉⵏ ⴷ ⵜⴳⵉⵡⵔⵜ ⵜⵉⵙ ⵙⵎⵎⵓⵙⵜ ⵏ ⵉⴳⵉⵡⵔ 
ⵡⵉⵙ ⴽⵕⴰⴹ ⵙⴳ ⵉⵎⵉⵔ ⵓⵣⵔⵉⴼ ⵡⵉⵙ ⴽⵕⴰⴹ ⵏ ⵓⴱⵕⵍⴰⵎⴰⵏ ⴰⵄⵕⴰⴱ, ⴷ ⵜⴽⵍⵉ ⵜⵉⵙ ⴽⵕⴰⴹⵜ 
ⵏ ⵜⵡⴰⵍⴰ ⵜⴰⴼⵔⴰⵔⵜ ⵏ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ, ⴷ ⵜⵡⴰⵍⴰ ⵜⵉⵙ 30 ⵏ 
ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ ⴳ ⵓⵕⵓⴱⴱⴰ, ⴷ ⵜⵡⴰⵍⴰ ⵜⵉⵙ 48 ⵏ 
ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵉ ⵜⴼⵕⴰⵏⴽⵓⴼⵓⵏⵉⵜ.

ⴳ ⵓⵙⴰⵜⵉ ⵏ ⵜⵉⵍⵉⵜ ⵏⵏⵙ ⵉⵕⵡⴰⵏ ⴷ ⵓⵙⵎⴽⵍ ⵏⵏⵙ ⴷ ⵉⴳⵣⴷⵉⵡⵏ ⵉⴱⵕⵍⴰⵎⴰⵏⵉⵏ ⵉⴳⵔⴰⵖⵍⴰⵏⵏ, 
ⵉⵇⵇⴰⵏ ⴷ ⴰⴷ ⵏⵉⵏⵉ ⵎⴰⵙ ⵔⴰⴷ ⵙⵓⵍ ⵉⵙⵙⴷⵓⵙ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵍⵜⴰⵖ ⵏⵏⵙ ⴳ ⵜⴰⵎⵓⵏⵉⵏ ⴷ 
ⵜⵎⵙⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ ⴰⴼⴰⴷ ⴰⴷ ⵉⵏⵄⵕ ⵅⴼ ⵜⵏⵓⴼⴰ 
ⵉⴱⵓⵖⵍⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ ⵉⴷⵖⴰⵔⵏ ⵏ ⵜⵎⵙⵜⴳⴳⴰⵔⵜ ⵍⵍⵉ ⵉⵜⵜⵡⴰⵍⴰ ⴳ ⵉⵏⴳⵎⴰⵎⵏ ⵏ ⵜⵖⵜⴰⵙⵜ 

ⴳ ⵜⵎⴰⴷⴷⴰⵙⵉⵏ ⴰⴷ ⵜⵉⴱⵕⵍⴰⵎⴰⵏⵉⵢⵉⵏ.

2. ⴳ ⵓⵙⵡⵉⵔ ⵏ ⵉⵎⵢⴰⵙⵙⴰⵜⵏ ⵏⴳⵔ ⵙⵉⵏ ⵉⴼⵔⴷⵉⵏ

ⴳ ⵓⵙⵡⵉⵔ ⵏ ⵉⵎⵢⴰⵙⵙⴰⵜⵏ ⵊⴰⵔ ⵙⵉⵏ ⵉⴼⵔⴷⵉⵙⵏ, ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 
ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⴷ ⴽⵔⴰ ⵏ ⵉⵏⵎⵓⵇⵇⴰⵔⵏ ⴷ ⵉⵡⵔⵉⴽⵏ ⵓⵏⴱⵉⴹⵏ ⴷ ⵉⴷⵉⴱⵍⵓⵎⴰⵙⵉⵏ, 
ⴷ ⵉⵏⵙⵙⵉⵅⴼⵏ ⵉⴱⵕⵍⴰⵎⴰⵏⵉⵏ ⵉⵏⴰⵎⵓⵔⵏ ⴷ ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵙⴳⴰⵡⴰⵏⵉⵏ 
ⴷ ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, ⴰⴷ ⴳⵉⵙⵏ ⵏⴱⴷⵔ: ⴰⵔⵣⴰⴼ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ 
ⵜⴳⴷⵓⴷⴰⵏⵜ ⵏ ⴱⵓⵕⵓⵏⴷⵉ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴰⵔⵣⴰⴼ ⴰⴷ ⵉⵙⴽⵔ ⴳⵉⵙ ⵉⵎⴷⵉⵡⵉⵍⵏ ⵉⵙⵓⴳⵔⵏ 
ⴰⴽⴷ ⵉⵎⵙⵜⴳⴳⴰⵔⵏ ⵓⵏⴱⵉⴹⵏ ⴷ ⵉⴱⵕⵍⴰⵎⴰⵏⵉⵏ, ⵉⵙⴰⵡⵍ ⴳ ⵉⵎⴷⵉⵡⵉⵍⵏ ⴰⴷ ⵅⴼ ⵜⵖⴰⵔⴰⵙⵉⵏ ⵏ ⵓⵙⵙⴷⵓⵙ 
ⵏ ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵏ ⵉⵎⵖⵔⵉⴱⵉⵏ ⵉⴱⵓⵕⵓⵏⴷⵉⵏ ⴰⴼⴰⴷ ⴰⴷ ⵏⵙⵙⴷⵓⵙ ⵏⵙⴱⴰⵔⴰⵡ ⴰⵎⵢⴰⵡⴰⵙ 
ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ ⵙⵍⴰⵡⴰⵏ ⴰⴽⴽⵯ ⴳ ⵉⴳⵔⴰⵏ ⵉⴷⵎⵙⴰⵏⵏ ⴷ ⵉⵎⵔⵙⴰⵍⵏ.

ⵉⵜⵜⵡⴰⵏⵏⴰ ⴳ ⵓⵔⵣⴰⴼ ⴰⴷ ⵎⴰⵙ ⴷ ⵉⵇⵇⴰⵏ ⴰⴷ ⴷⵓⵙⵏ ⵉⵎⵢⴰⵙⵙⴰⵜⵏ ⵏⴳⵔ ⵜⵎⵓⵔⴰ ⵙ ⵙⵏⴰⵜ, ⵢⵉⵍⵉ 
ⵓⵙⵏⴼⵍ ⵏ ⵉⵔⵉⵎⵏ ⴳ ⵎⴰⵕⴰ ⵉⴳⵔⴰⵏ ⵏⵏⴰ ⵙⵙⴰⵔⵏⵜ, ⵓⴽⴰⵏ ⵉⵏⵏⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 
ⵎⴰⵙ ⵉⵥⴹⴰⵕ ⵓⵙⵇⵇⵉⵎ ⴰⴷ ⵢⴰⵡⵙ ⵙ ⵜⵎⵓⵣⴰⵢⵜ ⵏⵏⵙ ⴷ ⵢⵉⵔⵉⵎ ⵏⵏⵙ ⴳ ⵓⵙⵎⴽⵍ ⵏ ⵢⵉⴳⵔⴰⵏ ⵏ 
ⵜⵓⴷⵔⵜ ⵉ ⵉⵎⴷⴷⵓⴽⴽⴰⵍ ⴳ ⴱⵓⵔⵓⵏⴷⵉ, ⵙⵍⴰⵡⴰⵏ ⴰⴽⴽⵯ ⴰⵢⵍⵍⵉ ⵉⵥⵍⵉⵏ ⵙ ⵜⵎⵙⵙⵓⴳⵓⵔⵜ ⴷ ⵉⵣⵎⴰⵔⵏ 
ⵉⵜⵜⵡⴰⵙⵎⴰⵢⵏⵓⵏ ⴷ ⵜⴰⵔ ⵜⵉⵏⵏⵓⵎⵙⴰ ⴷ ⵜⵏⵎⵏⴰⴹⵜ ⵜⴰⴱⴰⵔⴰⵡⵜ ⵍⵍⵉ ⴳ ⵜⵓⵜ ⵜⵎⴰⵣⵉⵔⵜ ⵏⵏⵖ ⵉⵥⵎⵎⵓⵥⵥⴰⵍ 
ⵉⵅⴰⵜⴰⵔⵏ.

ⴳ ⵎⴰ ⵉⵥⵍⵉⵏ ⵙ ⵜⴰⵎⵓⵏⵜ ⵜⴰⵎⵓⵔⴰⵏⵜ ⵏ ⵜⴳⵍⴷⵉⵜ, ⵉⵙⵎⴰⵢⵏⵓ ⵎⴰⵙⵙ ⴰⵏⵙⵙⵉⵅⴼ ⴰⵡⴰⵍ ⵅⴼ ⵓⵣⵔⴰⴽ 
ⵏ ⵜⵎⴰⵣⵉⵔⵜ ⵏⵏⵖ ⵉ ⵓⵎⵏⴰⴷ ⵓⵎⵏⵉⴳ ⵏ ⴱⵓⵕⵓⵏⴷⵉ ⴳ ⵜⵎⵙⴰⵔⵜ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ ⴷ ⵡⴰⵏⵏⴰⵍ ⵏⵏⵙ 
ⵉⵙⵓⵍⵏ ⵉ ⵜⴳⵍⴷⵉⵜ ⴰⴼⴰⴷ ⴰⴷ ⵢⵉⵍⵉ ⵢⴰⵏ ⵓⴼⵙⴰⵢ ⵉⵙⵓⵍⵏ ⵉ ⵓⵎⵚⴰⵕⴰⴹ ⴰⴷ ⵉⵜⵜⵡⴰⵙⴽⴰⵔⵏ ⵄⵏⵡⴰ.

ⴳ ⵓⵙⴰⵜⵉ ⴰⴷ, ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⴱⵓⵔⵓⵏⴷⵉ ⵢⴰⵏ ⵓⵔⵣⴰⴼ ⵉ ⵜⵎⴷⵉⵏⵜ 
ⵏ ⵍⵄⵢⵓⵏ, ⵉⵙⴽⵔ ⵉⵏⵎⵓⵇⵇⴰⵔⵏ ⴷ ⵉⵎⵙⵜⴳⴳⴰⵔⵏ ⵉⴷⵖⵔⴰⵏⵏ ⵉⵜⵜⵡⴰⵙⵜⴰⵢⵏ ⵉⴽⴽ ⴷ ⵎⵏⵏⴰⵡⵜ ⵜⵙⴰⵡⵔⵉⵏ 
ⵜⵉⵏⴰⵎⵓⵏⵉⵏ ⴷ ⵜⴷⵎⵙⴰⵏⵉⵏ ⴳ ⵜⵎⴷⵉⵏⵜ ⴰⴷ.

ⵉⵏⵏⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵜⴳⴷⵓⴷⴰⵏⵜ ⵏ ⴱⵓⵔⵓⵏⴷⵉ ⵎⴰⵙ ⵉⴼⵓⵍⴽⵉ ⵓⵙⵡⵉⵔ ⵏ ⵡⴰⵍⴰⵢ 
ⴷ ⵜⴷⵉⵏⴰⵎⵉⵜ ⵜⴰⵏⴳⵎⵓⵜ ⵍⵍⵉ ⵉⵍⵍⴰⵏ ⴳ ⵜⵙⴳⵉⵡⵉⵏ ⵏ ⵉⴼⴼⵓⵙ ⵏ ⵜⴳⵍⴷⵉⵜ, ⵙⵍⴰⵡⴰⵏ ⴰⴽⴽⵯ ⵜⴰⵎⴷⵉⵏⵜ ⵏ 
ⵍⵄⵢⵓⵏ, ⵉⵙⴰⵡⵍ ⵅⴼ ⵜⵓⵚⴽⵉⵡⵉⵏ ⵜⵉⵏⴰⴷⴰⵡⵉⵏ ⵉⵏⵏⴰ ⵎⴰ ⵙ ⵜ ⵙⵙⵓⵙⵎⵏⵜ ⵏⵜⵜⵏⵜⵉ ⵓⵍⴰ ⵉⵙⵖⵏⵓⵜⵏ ⵉⵏⴳⵎⵓⵜⵏ 
ⵉⵜⵜⵡⴰⵙⴽⴰⵔⵏ ⴳ ⵎⵏⵏⴰⵡ ⵉⴳⵔⴰⵏ, ⵙⵍⴰⵡⴰⵏ ⴰⴽⴽⵯ ⵜⴰⴷⵓⵙⵉ ⴷ ⵓⵙⵍⵎⴷ ⴷ ⵜⵓⵏⵏⵓⵏⵜ.

ⴳ ⵓⴱⴰⵔⴰⵣ ⴰⴷ ⵏⵉⵜ, ⵉⵙⴰⵡⵍ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵅⴼ ⵜⵉⵍⴰⵡⵜ ⵏ ⵜⴳⵎⵉ 
ⵜⴰⴷⵎⵙⴰⵏⵜ ⴷ ⵜⵏⴰⵎⵓⵏⵜ ⴳ ⵜⵙⴳⵉⵡⵉⵏ ⵏ ⵉⴼⴼⵓⵙ ⵏ ⵜⴳⵍⴷⵉⵜ ⴷ ⴰⵢⵍⵍⵉ ⵉⵜⵜⵡⴰⵙⴽⴰⵔⵏ ⴳ ⵜⵎⵏⴰⴹⵜ ⴰⴷ, 
ⴳ ⵓⵙⴰⵜⵉ ⵏ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⵏ ⵜⵙⴳⵉⵡⵉⵏ ⵏ ⵉⴼⴼⵓⵙ, ⵍⵍⵉ ⵉⵕⵥⵎ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵉⵏⵏⴰ ⵎⴰⵙⴷⴷ ⵜⵓⴳⴳⴰⵙ ⴰⴷ ⵓⵍⵍⵏ 
ⵙⵔⵙⵏⵜ ⵉⵎⵣⴷⴰⵖⵏ ⵏ ⵜⵏⵣⵔⵓⴼⵜ ⵉⵅⴼⴰⵡⵏ ⵏⵏⵙⵏ.

ⵎⴽⵍⵍⵉ ⵉⵙⵏⵓⴱⴳ ⵎⴰⵙⵙ ⴰⵏⵙⵙⵉⵅⴼ ⴳ ⵜⴽⵍⵉ ⴰⴷ ⵢⴰⵏ ⵓⴽⴰⴱⴰⵕ ⵙⴳ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ 
ⵜⴳⴷⵓⴷⴰⵏⵜ ⵏ ⵓⵕⵓⴳⵡⴰⵢ ⵙ ⵜⵏⵙⵙⵉⵅⴼⵜ ⵏ ⵓⵎⴰⵔⵉ ⵏ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ, ⵉⵙⴽⵔ 
ⵉⵎⴷⵉⵡⵉⵍⵏ ⴷ ⴽⵔⴰ ⵏ ⵉⵎⵙⵜⴳⴳⴰⵔⵏ ⵓⵏⴱⵉⴹⵏ ⴷ ⵉⴱⵕⵍⴰⵎⴰⵏⵉⵏ ⵉⵎⴰⵢⵏⵓⵜⵏ ⵉⵏⵏⴰ ⴳⵉⵙ ⵎⴰⵙ ⵉⵣⵔⴽ 
ⴱⴰⵀⵔⴰ ⵜⴰⴳⵍⴷⵉⵜ ⵜⴰⵎⵖⵔⵉⴱⵉⵜ, ⴷⴷⵓ ⵜⵖⵍⴼⵜ ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵢⴰⵍⵖ ⴰⴷⵖⴰⵔ ⴰⵙⵜⵔⴰⵜⵉⵊⵉ ⵍⵍⵉ ⵉⵍⵍⴰⵏ 
ⴷⴰⵔ ⵍⵎⵖⵔⵉⴱ ⴳ ⵓⵏⵎⵉⵍⴰ ⵏⵏⵙ ⴰⵙⴳⴰⵡⴰⵏ ⴷ ⵓⵎⵏⵥⴰⵡ, ⵢⵉⵔⵉ ⴰⴷ ⵜⴻⵜⵜⵡⴰⵕⵥⵎ ⵢⴰⵜ ⵜⴳⴳⵓⵔⵜ ⵜⴰⵎⴰⵢⵏⵓⵜ 
ⴳ ⵓⴱⵔⵉⴷ ⵏ ⵓⵙⵙⴷⵓⵙ ⵏ ⵜⵉⴷⴷⵓⴽⵍⴰ ⴷ ⵓⵎⵢⴰⵡⴰⵙ ⴷ ⵜⴳⵍⴷⵉⵜ ⵏ ⵍⵎⵖⵔⵉⴱ.

ⴳⴰⵏ ⵉⵏⵎⵓⵇⵇⴰⵔⵏ ⴰⴷ ⵢⴰⵏ ⵓⵣⵎⵣⵣⵓ ⵏ ⵓⵙⵉⵡⵍ ⵅⴼ ⵜⵙⴰⵡⵔⵉⵏ ⵜⵉⵏⴳⵎⴰ ⴷ ⵜⵉⵏ ⵓⵙⴳⴳⴷ ⵍⵍⵉ 
ⵜⵙⵙⵏⵜⵉ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷⴷⴰⵡ ⵜⵖⵍⴼⵜ ⵜⴰⵎⵏⵍⵍⵉⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵍⵍⵉ ⵉⵙⴽⵔⵏ ⴳ ⵍⵎⵖⵔⵉⴱ ⵢⴰⵏ ⵡⴰⵏⴰⵡ 
ⵉⵥⵍⵉⵏ ⴳ ⵓⵏⵎⵉⵍⴰ ⵏⵏⵙ ⴰⵙⴳⴰⵡⴰⵏ ⴷ ⵓⵏⵎⵏⴰⴹ, ⵏⵏⴰ ⴳ ⵜⵍⵍⴰ ⵜⵎⵢⵉⵎⴰⵏⵜ ⴰⴼⴰⴷ ⴰⴷ ⵉⵜⵜⵡⴰⵚⴽⴰ ⵢⴰⵏ 
ⵡⴰⵏⴰⵡ ⵏ ⵓⵎⵢⴰⵡⴰⵙ ⵏ ⵉⴼⴼⵓⵙ-ⵉⴼⴼⵓⵙ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⴷⵓⴷⴰⵏⵜ ⵏ ⵓⵕⵓⴳⵡⴰⵢ ⴷ 
ⵜⵎⵉⵣⴰⵔ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ ⴷ ⵓⴽⴰⵕⴰⵢⵉⴱ.

ⵉⵜⵜⵓⵙⴱⵔⵔⴽ ⵓⵍⴰ ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⴱⵕⵕⴰ ⴳ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵛⵛⵉⵍⵉ, ⵓⴽⴰⵏ 
ⵉⵜⵜⵡⴰⵏⵏⴰ ⵎⴰⵙ ⴷ ⵉⵇⵇⴰⵏ ⴰⴷ ⵢⴰⵍⵉ ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⵙ ⵓⵙⵡⵉⵔ ⵏ ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏ 
ⵉⴱⵓⵖⵍⴰⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ, ⴰⴼⴰⴷ ⴰⴷ ⵉⴱⵓⵖⵍⵓ ⵓⴱⴰⵔⴰⵣ ⵏ ⵜⴷⴰⵎⵙⴰ ⴷ ⵓⵙⵖⵏⵣⵉ ⵍⵍⵉ ⵓⵔ 
ⵜⴰ ⵉⵍⴽⵉⵎⵏ ⵉⴱⴰⴳⵏ ⵏⵖⴷⴷ ⵉⴽⴰⵢⵍⴰⵍⵏ ⵏ ⵜⵎⵉⵣⴰⵔ ⵙ ⵙⵏⴰⵜ ⴷ ⵉⵎⴰⴷⴰⵏⵏ ⵙ ⵙⵉⵏ ⴳⴰⵏⵉⵏ ⵉⵎⴷⴷⵓⴽⴽⴰⵍ.

ⴳ ⵓⴱⴰⵔⴰⵣ ⴰⴷ ⵏⵉⵜ, ⵢⵉⵡⵉ ⴷ ⴷⴰⵖ ⵎⴰⵙⵙ ⴰⵏⵙⵙⵉⵅⴼ ⵜⴰⵙⵓⵎⵔⵜ ⵏⵏⵙ ⴰⴷ ⵢⵉⵍⵉ ⵢⴰⵏ ⵓⵙⴳⵔⴰⵡ 
ⴰⴷⵎⵙⴰⵏ ⴰⴱⵕⵍⴰⵎⴰⵏⵉ ⵏⴳⵔ ⵉⵙⵇⵇⵉⵎⵏ ⵙ ⵙⵉⵏ, ⵏⵏⴰ ⵔⴰⴷ ⵉⴳ ⵢⴰⵏ ⵉⵎⵉⵙ ⴰⵎⵔⵙⴰⵍ ⵏⵏⴰ ⵔⴰⴷ ⵉⵙⵙⴰⵍⵉ 
ⵉⵎⵢⴰⵙⵙⴰⵜⵏ ⵉⴷⵎⵙⴰⵏⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ ⵙⵍⴰⵡⴰⵏ ⴰⴽⴽⵯ ⵍⵍⵉⴳ ⴰⵔ ⵜⴻⵜⵜⴰⵡⵙ ⵜⵓⵚⴽⵉⵡⵜ ⵏ 
ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙⵍⴰⵡⴰⵏ ⴰⴽⴽⵯ ⴰⴼⵔⴷⵉⵙ ⴰⴷⵎⵙⴰⵏ, ⴳ ⵓⵙⵡⵓⴷⴷⵓ ⵏ ⵜⵙⵓⵎⵔⵜ ⴰⴷ.

ⵉⴳⴰ ⵓⵔⵣⴰⴼ ⴰⴷ ⵢⴰⵏ ⵓⵣⵎⵣⵣⵓ ⵏ ⵓⵙⵉⵡⵍ ⵅⴼ ⵓⵣⵔⴰⴽ ⴰⵎⵇⵇⵔⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵉ 
ⵓⵎⵏⴰⴷ ⵏ ⵛⵛⵉⵍⵉ ⵉⵕⵚⴰⵏ ⴳ ⵎⴰ ⵉⵥⵍⵉⵏ ⵙ ⵜⵎⵙⴰⵔⵜ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⵓⵍⴰ ⴰⵙⵎⵏⵉⴷ ⵏ 
ⴰⵢⵍⵍⵉ ⵉⵜⵜⵡⴰⴳⴳⵏ ⴳ ⵜⴳⵎⵉ ⵜⴰⴷⵎⵙⴰⵏⵜ ⴷ ⵜⵏⴰⵎⵓⵏⵜ ⴳ ⵜⵙⴳⵉⵡⵉⵏ ⵏ ⵉⴼⴼⵓⵙ.

ⴳ ⵓⵙⴰⵜⵉ ⵏ ⵢⴰⵏ ⵓⵔⵣⴰⴼ ⵉ ⵜⵎⴰⵣⵉⵔⵜ ⵏⵏⵖ, ⵉⵙⴱⵔⵔⴽ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵏⵙⵙⵉⵅⴼ 
ⵏ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⵉⵙⵙⴰⵔⵏ ⵏ ⵜⵎⵔⵉⴽⵜ ⵏ ⵉⴼⴼⵓⵙ (ⴰⴱⵕⵍⴰⵙⵓⵔ), ⵉⴳ ⵓⵔⵣⴰⴼ ⴰⴷ ⵢⴰⵏ 
ⵓⵣⵎⵣⵣⵓ ⵏ ⵓⵎⵙⴳⴷⴰⵍ ⵅⴼ ⵜⵖⴰⵔⴰⵙⵉⵏ ⵏ ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵉⵍⵍⴰⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ 
ⴷ ⵉⵡⴰⵏⴽⵏ ⵏ ⵓⴳⴰⴷⴰⵣ ⵉⵙⵙⴰⵔⵏ ⵏ ⵜⵎⵔⵉⴽⵜ ⵏ ⵉⴼⴼⵓⵙ, ⵉⵙⵙⴽⵜⵉ ⴷ ⵎⴰⵙⵙ ⴰⵏⵙⵙⵉⵅⴼ ⴰⵔⵣⴰⴼ 
ⴰⴳⵍⴷⴰⵏ ⴰⵎⵣⵔⴰⵢ ⵍⵍⵉ ⵉⵙⴽⵔ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ ⵉ ⴽⵔⴰ ⵏ ⵉⵡⴰⵏⴽⵏ ⴳ ⵜⵎⵏⴰⴹⵜ ⴰⴷ ⴰⵙⴳⴳⵯⴰⵙ ⵏ 2004, ⴰⵔⵣⴰⴼ ⴰⴷ ⴰⴳⵍⴷⴰⵏ 
ⴷⴰⵔⵙ ⵢⴰⵏ ⵓⴷⵔⵉⵣ ⵉⴼⵓⵍⴽⵉⵏ ⴳ ⵜⵖⴰⵔⴰⵙⵉⵏ ⵏ ⵓⵎⵢⴰⵡⴰⵙ ⵏⴳⵔ ⵜⵎⵉⵣⴰⵔ ⴰⴷ.

ⵉⵏⵏⴰ ⵎⴰⵙ ⵉⵔⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵉⴼⵔⴷⵉⵙⵏ ⵏⵏⵙ ⵉⴷⵎⵙⴰⵏⵏ ⴷ ⵉⵣⵣⵓⵍⴰⵏⵏ ⴷ ⵉⵏⴰⵎⵓⵏⵏ 
ⴷ ⵉⵎⵓⵔⴰⵏⵏ, ⵉⵔⴰ ⴰⴷ ⵉⴹⴼⵕ ⴰⵎⵢⴰⵡⴰⵙ ⵓⵏⴱⵉⴹ ⴷ ⵜⵎⵉⵣⴰⵔ ⵏ ⵜⴳⵔⵓⵎⵎⴰ ⴰⴷ ⵜⴰⴷⵎⵙⴰⵏⵜ ⵉⵙⵓⴳⵔⵏ.

ⵉⵙⴰⵡⵍ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⵉⵙⵙⴰⵔⵏ ⵏ ⵜⵎⵔⵉⴽⵜ ⵏ ⵢⵉⴼⴼⵓⵙ ⴳ ⵉⵏⵎⵓⵇⵇⴰⵔⵏ 
ⵏⵏⵙ ⴰⴽⴷ ⵉⵎⵙⵜⴳⴳⴰⵔⵏ ⴳ ⵜⵎⴰⵣⵉⵔⵜ ⵏⵏⵖ, ⵉⵙⴰⵡⵍ ⵅⴼ ⵓⵣⵔⴰⴽ ⵏⵏⵙ ⵉ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵅⴼ ⵜⵉⵍⴰⵍⵜ ⵏⵏⵙ ⵉⵅⴰⵜⵔⵏ ⴳ 
ⵓⵙⵙⴷⵓⵙ ⵏ ⵓⵎⵙⴰⵡⴰⵍ ⴷ ⵓⵏⵔⴰⵎⴰⵙ ⴷ ⵓⵏⵎⵉⵍⵉ ⴷ ⵉⵡⴰⵏⴽⵏ ⵏ ⵜⵎⵔⵉⴽⵜ ⵏ ⵉⴼⴼⵓⵙ.

ⵉⵙⵎⴷ ⵓⵔⵣⴰⴼ ⵙ ⵓⵙⴳⵎⴹ ⵏ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⵉⵙⵙⴰⵔⵏ ⵏ 
ⵜⵎⵔⵉⴽⵜ ⵏ ⵉⴼⴼⵓⵙ ⵅⴼ ⵢⴰⵜ ⵜⵎⵙⵙⴽⵜⵉⵜ ⵏ ⵓⵏⵔⴰⵎⴰⵙ ⵉⵡⴰⵜⵜⵙⵏ ⴰⵙⵙⴷⵓⵙ ⵏ ⵓⵎⵢⴰⵡⴰⴹ ⴰⴱⵕⵍⴰⵎⴰⵏⵉ 
ⵙ ⵓⵙⵏⴼⵍ ⵏ ⵉⵔⵣⴰⴼⵏ ⴷ ⵜⵎⵓⵣⴰⵢⵉⵏ ⴷ ⵉⵏⵖⵎⵉⵙⵏ ⴷ ⵡⴰⵔⵔⴰⵜⵏ ⵏⴳⵔ ⵉⴼⵔⴷⵉⵙⵏ ⵙ ⵙⵉⵏ. ⵢⵓⵛⴽⴰ 
ⴷ ⵓⵙⴳⵎⴹ ⴰⴷ ⴳ ⵓⵙⴰⵜⵉ ⵏ ⵡⴰⵎⵎⴰⵥ ⵏⵏⵖ ⴳ ⵓⵎⵙⴰⵡⴰⵍ ⵉⵙⵙⴰⵔⵏ ⴷ ⵍⵍⵉⴳ ⵏⵔⴰ ⴰⴷ ⵏⵙⵙⴷⵓⵙ 
ⵉⵎⵢⴰⵙⵙⴰⵜⵏ ⵏ ⵜⵉⴷⴷⵓⴽⵍⴰ ⴷ ⵓⵎⵢⴰⵡⴰⵙ ⵉⵍⵍⴰⵏ ⵏⴳⵔ ⵜⵎⵔⵙⴰⵍ ⵜⵓⵣⵔⵉⴼⵉⵏ, ⴷ ⵓⵙⵙⴷⵓⵙ ⵏ ⵜⵡⵉⵣⵉ 
ⵏⴳⵔ ⵉⵎⴰⴷⴰⵏⵏ, ⴷ ⵓⵙⵙⴰⵔⵓ ⵏ ⵉⵣⵎⵣⵣⵓⵜⵏ ⵍⵍⵉ ⵉⵍⵍⴰⵏ ⴳ ⵉⴳⵔⴰⵏ ⵉⵙⵔⵜⴰⵏⵏ ⴷ ⵉⴷⵎⵙⴰⵏⵏ ⴷ ⵉⴷⵍⵙⴰⵏⵏ. 
ⵎⵙⴰⵙⴰⵏ ⵉⴼⵔⴷⵉⵙⵏ ⵙ ⵙⵉⵏ ⴰⴷ ⵙⴽⵔⵏ ⵢⴰⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⴷⵎⵙⴰⵏ ⴰⵙⴳⵯⵙⴰⵏ ⵏⴳⵔ 
ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵓⴱⵕⵍⴰⵎⴰⵏ ⵏ ⵓⵎⵉⵔⴽⵓⵙⵓⵔ.

ⵎⴽⵍⵍⵉ ⵉⵙⴽⵔ ⵎⴰⵙⵙ ⴰⵏⵙⵙⵉⵅⴼ, ⴳ ⵜⴽⵍⵉ ⴰⴷ ⴽⵔⴰ ⵏ ⵉⵏⵎⵓⵇⵇⴰⵔⵏ ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵓⵎⵛⴰⵡⴰⵕ ⴳ ⵜⴳⵍⴷⵉⵜ ⵜⴰⵄⵕⴰⴱⵜ ⵜⴰⵙⴰⵄⵓⴷⵉⵜ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴰⵏⴰⵎⵓⵔ ⴰⵎⵓⵏⴰⵏ ⵏ ⵡⴰⵡⴰⵏⴽ 
ⵏ ⵍⵉⵎⴰⵕⴰⵜ ⵜⴰⵄⵕⴰⴱⵉⵏ ⵉⵎⵓⵏⵏ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ 
ⴰⵄⵕⴰⴱ, ⴷ ⵓⵏⵙⵙⵉⵅⴼ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ, ⴷ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ 
ⴳ ⵜⴳⴷⵓⴷⴰⵏⵜ ⵏ ⵣⵉⵎⴱⴰⴱⵡⵉ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⴷ ⵓⵏⵙⵙⵉⵅⴼ 
ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⵎⴰⴹⵍⴰⵏ ⵏ ⵜⴳⵔⵓⵎⵎⴰ ⵏ ⵓⴱⴰⵏⴽ ⴰⴳⵔⴰⵖⵍⴰⵏ ⴷ ⵜⴼⵏⵉⵇⵜ ⵜⴰⵥⵕⴼⴰⵏⵜ 
ⵜⴰⴳⵔⴰⵖⵍⴰⵏⵜ ⴷ ⵜⵏⵙⵙⵉⵅⴼⵜ ⵏ ⵜⴳⵔⵓⵎⵎⴰ ⵏ ⵜⵉⴷⴷⵓⴽⵍⴰ ⵜⴰⴱⵕⵍⴰⵎⴰⵏⵉⵜ ⵜⵉⵙⵜⵓⵏⵉⵜ ⵜⴰⵎⵖⵔⵉⴱⵉⵜ, ⴷ 
ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⴰⵔⴰⵏ ⴳ ⵜⴳⴷⵓⴷⴰⵏⵜ ⵜⴰⵢⴰⵎⴰⵏⵉⵜ, ⴷ ⵜⵏⵙⵙⵉⵅⴼⵜ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ 
ⴳ ⵜⴳⴷⵓⴷⴰⵏⵜ ⵏ ⵎⴰⵍⴰⵡⵉ, ⴷ ⵢⴰⵏ ⵓⴽⴰⴱⴰⵕ ⵙⴳ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⴼⵕⴰⵏⵚⴰⵡⵉ, ⴷ ⵜⵏⵙⵙⵉⵅⴼⵜ 
ⵏ ⵜⴳⵔⵓⵎⵎⴰ ⵏ ⵜⵉⴷⴷⵓⴽⵍⴰ ⵜⴰⴱⵕⵍⴰⵎⴰⵏⵉⵜ ⵜⴰⴽⵓⵔⵉⵜ ⵜⴰⵎⵖⵔⵉⴱⵉⵜ, ⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ 
ⵜⵔⴰⴱⴱⵓⵜ ⵏ ⵓⵙⵎⴰⵢⵏⵓ ⵏ ⵓⵕⵓⴱⴱⴰ ⴳ ⵓⴱⵕⵍⴰⵎⴰⵏ ⴰⵡⵕⵓⴱⴱⵉ.

ⴰⵙⴳⴳⵯⴰⵙ ⴰⴷ, ⵉⵙⴱⵔⵔⴽ ⵓⵍⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵢⴰⵏ ⵓⴽⴰⴱⴰⵕ ⵏ ⵉⵡⵔⵉⴽⵏ 
ⵉⴼⵉⵍⵉⵚⵟⵉⵏⵉⵏ ⵍⵍⵉ ⴷ ⵉⴷⴷⴰⵏ ⵙ ⵢⵉⵙⵎ ⵏ ⵜⵓⴳⵜ ⵏ ⵜⵙⵓⵖⴰⵍ ⵜⵉⵙⴳⴷⴰⵏⵉⵏ ⵜⵓⵙⵍⵉⵎⵉⵏ ⴷ ⵜⵎⴰⵙⵉⵃⵉⵢⵉⵏ 
ⴷ ⵉⵙⵍⵎⴰⴷⵏ ⴷ ⵉⵏⴰⵥⵓⵕⵏ ⴷ ⵉⵔⴳⴰⵣⵏ ⵉⴷ ⴱⵓ ⵜⵡⵓⵔⵉⵡⵉⵏ ⴷ ⵉⵄⵔⵔⵉⵎⵏ ⵙ ⵓⵣⵎⵣⵣⵓ ⵏ ⵓⵔⵣⴰⴼ 
ⵏⵏⵙⵏ ⵙ ⵜⵎⴰⵣⵉⵔⵜ ⵏⵏⵖ ⴰⴼⴰⴷ ⴰⴷ ⴷⵔⵓⵏ ⴳ ⵢⵓⴱⴱⵉⵍ ⵏ ⵓⵥⵕⴼ ⵏ ⵜⵙⵏⵓⵔⴰⵢⵜ ⵏ ⵜⴰⴷⴷⴰⵔⵜ ⵏ ⵓⵥⵕⴼ 
ⵏ ⵍⵇⵓⴷⵙ ⴰⴳⵯⵔⵔⴰⵎ, ⴷ ⵓⵎⴰⵡⵙⴰⵙ ⵏ ⴱⵕⵕⴰ ⵏ ⵜⴳⴷⵓⴷⴰⵏⵜ ⵏ ⴳⵡⴰⵜⵉⵎⴰⵍⴰ, ⴷ ⵓⵎⴰⵔⵉ ⵉⵥⵍⵉⵏ ⵙ 
ⵍⵎⵖⵔⵉⴱ ⴳ ⵜⴳⵔⵓⵎⵎⴰ ⵏ ⵓⵎⵎⵓⵍⵍⵉ ⴰⵎⴷⵏⴰⵏ ⴰⵡⵕⵓⴱⴱⵉ ⴳ ⵓⴱⵕⵍⴰⵎⴰⵏ ⴰⵡⵕⵓⴱⴱⵉ, ⴷ ⵓⵎⴰⵔⵉ ⵏ 
ⵓⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵓⵙⴰⵍⴱⴰⴹⵓⵕ.

ⴹⴰⵕⵜ ⵍⵍⵉ ⴳ ⴰⵙ ⵉⵖⵔⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⴱⵓⵍⴰⵏⴷⴰ, ⵉⴳⴰ ⵓⵏⵙⵙⵉⵅⴼ ⵏ 
ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵢⴰⵏ ⵓⵔⵣⴰⴼ ⵏ ⵜⵡⵓⵔⵉ ⵙ ⵜⴳⴷⵓⴷⴰⵏⵜ ⵏ ⴱⵓⵍⴰⵏⴷⴰ ⵉⵏⵙⵙⵉⵅⴼ ⵢⴰⵏ ⵓⴽⴰⴱⴰⵕ 
ⵙⴳ ⵓⵙⵇⵇⵉⵎ, ⵎⴽⵍⵍⵉ ⵉⵙⴽⵔ ⵢⴰⵏ ⵓⵔⵣⴰⴼ ⵏ ⵜⵡⵓⵔⵉ ⵉ ⵜⴳⴷⵓⴷⴰⵏⵜ ⵉⴳⴰⵏ ⵜⴰⴳⵯⵎⴰⵜ ⵎⵉⵚⵕⴰ 
ⵜⴰⵄⵕⴰⴱⵜ, ⵍⵍⵉⴳ ⴰⵙ ⵉⵖⵔⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⵎⵉⵚⵕⵉ, ⵉⴳⴰ ⵓⵔⵣⴰⴼ ⴰⴷ ⵢⴰⵏ 
ⵓⵣⵎⵣⵣⵓ ⵉ ⵓⵙⵙⵕⵚⵓ ⵏ ⵉⵎⵢⴰⵙⵙⴰⵜⵏ ⵉⵥⵍⵉⵏ ⵉⵍⵍⴰⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⴷⵓⴷⴰⵏⵜ ⵏ 
ⵎⵉⵚⵕⴰ ⵜⴰⵄⵕⴰⴱⵜ ⴷⴷⴰⵡ ⵓⵏⵀⵍⵍⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ 
ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴷ ⵎⴰⵙⵙ ⴰⵏⵙⵙⵉⵅⴼ ⵄⴰⴱⴷⵍⴼⵜⵜⴰⵃ ⵙⵙⵉⵙⵉ.

ⵉⵙⴱⵔⵔⴽ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⴰⴽⴰⵏⴰⴹⵉ ⵏ ⵉⵎⵖⴰⵔⵏ, ⴳ ⵢⴰⵏ ⵓⵔⵣⴰⴼ 
ⵏ ⵜⵡⵓⵔⵉ ⵉⴳⴰⵏ ⴰⵎⵣⵡⴰⵔⵓ ⴳ ⵡⴰⵏⴰⵡ ⵏⵏⵙ, ⴰⵏⵙⵙⵉⵅⴼ ⵉⵣⵡⴰⵔ ⴷ ⵉ ⵢⴰⵏ ⵓⴽⴰⴱⴰⵕ ⴰⴱⵕⵍⴰⵎⴰⵏⵉ 
ⵉⵙⵓⴳⵔⵏ, ⵉⴳ ⵓⵔⵣⴰⴼ ⴰⴷ ⵢⴰⵏ ⵓⵣⵎⵣⵣⵓ ⴷ ⵢⵓⵙⴰⵏ ⵉ ⵉⵎⴷⵉⵡⵉⵍⵏ ⵉⵍⴰⵏ ⵜⴰⵢⴰⴼⵓⵜ ⴷ ⵉⵎⵙⵜⴳⴳⴰⵔⵏ 
ⵓⵏⴱⵉⴹⵏ ⴷ ⵉⴱⵕⵍⴰⵎⴰⵏⵉⵏ ⴳ ⵜⵎⴰⵣⵉⵔⵜ ⵏⵏⵖ, ⵙⴰⵡⵍⵏ ⴳⵉⵙ ⵅⴼ ⵓⴱⵓⵖⵍⵓ ⵏ ⵉⵎⵢⴰⵙⵙⴰⵜⵏ ⵏⴳⵔ ⵍⵎⵖⵔⵉⴱ 
ⴷ ⴽⴰⵏⴰⴹⴰ ⴷ ⵜⵖⴰⵔⴰⵙⵉⵏ ⵏ ⵓⵙⴱⵓⵖⵍⵓ ⵏⵏⵙⵏⵜ ⴳ ⵎⴰⵕⴰ ⵉⴳⵔⴰⵏ ⵉⵙⵙⴰⵔⵏ.

ⵎⴽⵍⵍⵉ ⵜⴻⵜⵜⵓⵙⴱⵔⵔⴽ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵜⴳⵍⴷⵉⵜ ⵏ ⵉⵙⵡⴰⵜⵉⵏⵉ, ⵎⵙⴰⵙⴰⵏ 
ⵉⵎⵙⵜⴳⴳⴰⵔⵏ ⵅⴼ ⵎⴰⵙ ⴷ ⵉⵇⵇⴰⵏ ⴰⴷ ⵉⴱⵓⵖⵍⵓ ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⴷ ⵓⵙⵏⴼⵍ ⵏ ⵜⵎⵓⵣⴰⵢⵉⵏ ⵏⴳⵔ 
ⵜⵎⵔⵙⴰⵍ ⵜⵓⵣⵔⵉⴼⵉⵏ, ⴳ ⵓⵎⵙⴰⵙⴰ ⴷ ⵓⵙⵡⵉⵔ ⵏ ⵉⵎⵢⴰⵙⵙⴰⵜⵏ ⵉⴱⵓⵖⵍⴰⵏ ⵉⵍⵍⴰⵏ ⵏⴳⵔ ⵜⵎⵉⵣⴰⵔ ⵙ 
ⵙⵏⴰⵜ.

ⴳ ⵜⵎⵔⵉⴽⵜ ⵜⴰⵍⴰⵜⵉⵏⵜ ⵉⵙⴱⵔⵔⴽ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵏⵙⵙⵉⵅⴼ ⴷ ⵉⴳⵎⴰⵎⵏ ⵏ ⵜⴳⵔⵓⵎⵎⴰ 
ⵏ ⵜⵉⴷⴷⵓⴽⵍⴰ ⵜⴰⵡⵕⵓⴳⵡⴰⵢⴰⵏⵉⵜ ⵜⴰⵎⵖⵔⵉⴱⵉⵜ ⴷⴷⵓ ⵜⵏⵙⵙⵉⵅⴼⵜ ⵏ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ 
ⵏ ⵉⵎⵖⴰⵔⵏ ⴰⵡⵕⵓⴳⵡⴰⵢⴰⵏⵉ, ⵙⴰⵡⵍⵏ ⴳⵉⵙ ⵅⴼ ⵉⵥⵎⵎⵓⵥⵥⴰⵍ ⵏ ⵜⵓⵚⴽⴰ ⵏ ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵏ 
ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ, ⵏⵏⴰⵏ ⵎⴰⵙ ⴷ ⵉⵇⵇⴰⵏ ⴰⴷ ⵉⵍⵉⵏ ⵉⵔⵣⴰⴼⵏ ⵉⴱⵕⵍⴰⵎⴰⵏⵉⵏ.

ⵉⵙⴽⵔ ⵎⴰⵙⵙ ⴰⵏⵙⵙⵉⵅⴼ, ⴳ ⵓⵣⵎⵣ ⴰⴷ ⵏⵉⵜ, ⵉⵏⵎⵓⵇⵇⴰⵔⵏ ⴷ ⵉⵡⵔⵉⴽⵏ ⵓⵏⴱⵉⴹⵏ ⴷ ⵉⴷⵉⴱⵍⵓⵎⴰⵙⵉⵏ, 
ⴷ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ 
ⴷ ⵜⴳⵔⴰⵖⵍⴰⵏⵉⵏ, ⵉⵙⴱⵔⵔⴽ, ⴳ ⵢⴰⵏ ⵓⵔⵣⴰⴼ ⵏ ⵜⵡⵓⵔⵉ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵉⵙⴱⵔⵔⴽ ⵢⴰⵏ 
ⵓⴽⴰⴱⴰⵕ ⵙⴳ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⵛⵛⵉⵍⵉ, ⵉⵣⵡⵓⵔ ⴰⵙ ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ 
ⵏ ⵉⵎⵢⴰⵙⵙⴰⵜⵏ ⵏ ⴱⵕⵕⴰ, ⴰⵔⵣⴰⴼ ⴰⴷ ⵉⴳⴰ ⴰⵣⵎⵣⵣⵓ ⵉ ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵏ ⵜⵉⴷⴷⵓⴽⵍⴰ 
ⵉⴱⵓⵖⵍⴰⵏ ⵏⴳⵔ ⵍⵎⵖⵔⵉⴱ ⴷ ⵛⵛⵉⵍⵉ, ⵍⵍⵉ ⵉⴱⴷⴷⵏ ⵅⴼ ⵉⵙⵖⵏⵏ ⵉⵎⵣⵔⴰⵢⵏ ⵉⵙⵙⴰⵔⵏ ⵉⴳⴰⵏ ⵡⵉⵏ 
ⵜⵖⵔⵎⴰ, ⵉⵜⵜⵡⴰⵏⵏⴰ ⵓⵍⴰ ⵎⴰⵙ ⴷ ⵉⵇⵇⴰⵏ ⴰⴷ ⴷⵓⵙⵏ ⵉⵎⵢⴰⵙⵙⴰⵜⵏ ⴰⴷ, ⵙⵍⴰⵡⴰⵏ ⴰⴽⴽⵯ ⴳ ⵓⵙⴳⴰ ⵏ 
ⵓⴱⵕⵍⴰⵎⴰⵏ ⴷ ⵜⴷⴰⵎⵙⴰ, ⴷ ⵓⵙⵙⴰⵔⵓ ⵏ ⵜⵎⵍⴷⵉⵡⵉⵏ ⵏ ⵓⵎⵢⴰⵡⴰⵙ ⴳ ⵜⵓⴳⵜ ⵏ ⵉⴳⵔⴰⵏ.

ⵎⴽⵍⵍⵉ ⵉⵜⵜⵓⵙⵏⵓⴱⴳ, ⴳ ⵓⵣⵎⵣ ⴰⴷ ⵏⵉⵜ, ⵢⴰⵏ ⵓⴽⴰⴱⴰⵕ ⴰⴱⵕⵍⴰⵎⴰⵏⵉ ⵙⴳ ⵓⵙⵇⵇⵉⵎ ⴰⵏⴳⵍⵉⵣ ⵏ 
ⵉⴷ ⵍⵍⵓⵕⴷ ⵍⵍⵉ ⵉⵔⵣⴼⵏ ⵜⴰⵎⴷⵉⵏⵜ ⵏ ⵍⵄⵢⵓⵏ, ⵉⵏⵏⴰ ⴳⵉⵙ ⵎⴰⵙⵙ ⴰⵏⵙⵙⵉⵅⴼ ⵎⴰⵙ ⴱⵓⵖⵍⴰⵏ ⴷⴷⵔⵏ 
ⵉⵎⵢⴰⵙⵙⴰⵜⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⵍⴷⵉⵜ ⵉⵎⵓⵏⵏ, ⵉⵎⵢⴰⵙⵙⴰⵜⵏ ⴰⴷ ⵜⵍⵍⴰ ⴳⵉⵙⵏ ⵜⵉⴷⴷⵓⴽⵍⴰ 

ⵉⴷⵓⵙⵏ, ⵢⵉⵍⵉ ⵓⵣⵔⴰⴽ ⴷ ⵓⵏⵔⵎⴰⵙ ⵉⵙⵙⴰⵔⵏ, ⵉⵏⵏⴰ ⵎⴰⵙ ⴷⵓⵙⵏ ⵉⵎⵢⴰⵙⵙⴰⵜⵏ ⵏⴳⵔ ⵙⵏⴰⵜ ⵜⵎⵉⵣⴰⵔ 
ⴰⴷ ⴳ ⵉⵙⴳⴳⵯⴰⵙⵏ ⴰⴷ ⴳⴳⵯⵔⴰⵏⵉⵏ ⵜⵉⵍⵉ ⴳⵉⵙⵏ ⵢⴰⵜ ⵜⴷⵉⵏⴰⵎⵉⵜ ⵉⵙⵓⴳⵔⵏ ⴳ ⵜⵓⴳⵜ ⵏ ⵉⴳⵔⴰⵏ, ⵉⵏⵏⴰ ⵓⵍⴰ 
ⵎⴰⵙ ⵉⵥⵓⵥⴹ ⴰⴷ ⵜⴷⵓⵙ ⵜⴷⵔⴰⵡⵜ ⵉⵍⵍⴰⵏ ⵏⴳⵔ ⵜⵎⵉⵣⴰⵔ ⵙ ⵙⵏⴰⵜ ⵙⵍⴰⵡⴰⵏ ⴰⴽⴽⵯ ⴹⴰⵕⵜ ⵍⵍⵉⴳ ⵉⴼⴼⵖ 
ⵓⵏⴳⵍⵉⵣ ⵙⴳ ⵜⴰⵎⵓⵏⵜ ⵜⴰⵡⵕⵓⴱⴱⵉⵜ, ⵙ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴰⴷⵎⵙⴰⵏ ⴷ ⵓⵙⴱⴰⵔⴰⵡ ⵏⵏⵙ ⴳ ⵜⵓⴳⵜ 
ⵏ ⵉⴳⵔⴰⵏ ⴰⵎⵎ ⵜⴼⵍⵍⴰⵃⵜ ⴷ ⵜⵎⴳⵓⵔⵉ ⴷ ⵉⵣⵎⴰⵔⵏ ⵉⵜⵜⵡⴰⵙⵎⴰⵢⵏⵓⵏ ⴰⵛⴽⵓ ⵉⴳⴰ ⵍⵎⵖⵔⵉⴱ ⵢⴰⵜ ⵖ 
ⵜⵎⵉⵣⴰⵔ ⵣⵡⴰⵔⵏⵉⵏ ⴳ ⵓⴱⴰⵔⴰⵣ ⴰⴷ.

ⴳ ⵓⵙⵡⵉⵔ ⴰⴷ ⵏⵉⵜ, ⵉⵙⴱⵔⵔⴽ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⵎⵔⵉⴽⵜ 
ⵜⴰⵏⴰⵎⵎⴰⵙⵜ ⴷ ⵉⴳⵎⴰⵎⵏ ⵏ ⵓⵙⵉⵔⴰ ⴰⵎⵣⵣⴳⴰⵔ, ⵉⵜⵜⵡⴰⵏⵏⴰ ⴳⵉⵙ ⵎⴰⵙ ⴷ ⵉⵣⵣⵡⴰⵔ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴰⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⴷ ⵉⴱⵕⵍⴰⵎⴰⵏⵏ ⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ, ⵓⵏⵛⴽ ⴰⴷ ⵓⵔ ⴷ 
ⵢⵓⵛⴽⵉ ⵖⴰⵔ ⵖⵉⴽⴰⵏⵏ, ⵉⵙ ⵏⵉⵜ ⵉⵔⴰ ⵓⵙⵇⵇⵉⵎ ⴰⴷ ⵉⵙⴽⵔ ⵎⴰⵢⴰⴷ ⴰⵛⴽⵓ ⵉⴱⴷⴷ ⵅⴼ ⵢⴰⵏ ⵓⵙⵜⴰⵢ 
ⴰⵙⵜⵔⴰⵜⵉⵊⵉ ⵜⴹⴼⴰⵕ ⵜ ⵜⴳⵍⴷⵉⵜ ⵏ ⵍⵎⵖⵔⵉⴱ ⵉⵡⴰⵜⵜⵙ ⴰⵙⵙⴷⵓⵙ ⵏ ⵓⵎⵢⴰⵡⴰⵙ ⵏ ⵢⵉⴼⴼⵓⵙ-ⵉⴼⴼⵓⵙ, 
ⴰⵙⵜⴰⵢ ⴰⴷ ⵉⵍⵍⴰ ⴷⴷⴰⵡ ⵡⴰⵏⵀⵍⵍⴰ, ⵉⵏⴱⴹ ⵜ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ.

ⵎⴽⵍⵍⵉ ⵉⵜⵜⵓⵙⵏⵓⴱⴳ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⵉⵙⵙⴰⵔⵏ ⵏ ⵜⵎⵔⵉⴽⵜ ⵏ ⵢⵉⴼⴼⵓⵙ 
(ⴰⵎⵉⵔⴽⵓⵙⵓⵔ), ⵏⵜⵜⴰ ⴷ ⵉⴳⵎⴰⵎⵏ ⵏ ⵓⵙⵉⵔⴰ ⵏ ⵉⴳⵣⴷⵓ ⴰⴷ ⴰⴱⵕⵍⴰⵎⴰⵏⵉ ⴰⵙⴳⴰⵡⴰⵏ ⵉⴷⵓⵙⵏ, ⵜⵜⵡⴰⵙⵏⴼⴰⵍⵏ 
ⴳⵉⵙ ⵉⵎⵏⴰⴷⵏ ⵅⴼ ⵜⵖⴰⵔⴰⵙⵉⵏ ⴷ ⵢⵓⵙⴰⵏ ⴰⴼⴰⴷ ⴰⴷ ⵜⵙⵏⵙⵉ ⵜⵎⵙⵙⴽⵜⵉⵜ ⵏ ⵓⵏⵔⵎⴰⵙ ⵏⵏⴰ ⵉⵜⵜⵡⴰⵙⴳⵎⴹⵏ 
ⴳ ⵓⵙⵖⵉⵎ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵡⴰⵢⵢⵓⵔ ⵏ ⵏⵓⵡⴰⵏⴱⵉⵔ 2022 ⵏⴳⵔ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ 
ⴷ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⵉⵙⵙⴰⵔⵏ ⵏ ⵜⵎⵔⵉⴽⵜ ⵏ ⵉⴼⴼⵓⵙ ⵅⴼ ⵓⵙⵙⴷⵓⵙ ⵏ ⵓⵎⵢⴰⵡⴰⴹ ⴷ ⵓⵎⵢⴰⵡⴰⵙ 
ⴰⴱⵕⵍⴰⵎⴰⵏⵉ ⴷ ⵜⵡⵉⵙⵉ ⴳ ⵓⵙⵙⴰⵍⵉ ⵏ ⵉⵎⵢⴰⵙⵙⴰⵜⵏ ⵉⴷⵎⵙⴰⵏⵏ ⴷ ⵉⵙⵖⵏⵣⵉⵜⵏ.

ⵎⴽⵍⵍⵉ ⵉⴳⴰ ⵓⵏⵎⵓⵇⵇⴰⵔ ⵏ ⵓⵔⵣⴰⴼ ⵏ ⵓⵎⵉⵔⴽⴰⵙⵓⵔ ⵢⴰⵜ ⵜⵎⵍⴷⴰ ⵉ ⵓⵎⵙⴳⴷⴰⵍ ⵅⴼ ⵜⵖⴰⵔⴰⵙⵉⵏ 
ⵏ ⵓⵙⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵉⵍⵍⴰⵏ ⴷ ⵡⵉⵍⵍⵉ ⵉⵥⴹⴰⵕⵏ ⴰⴷ ⵉⵍⵉⵏ ⵏⴳⵔ ⵉⵙⴰⵢⵔⴰⵔⵏ ⵉⴼⵔⵉⵇⵉⵏ ⴷ 
ⵉⵏⴰⵎⵎⴰⵙⵏ ⴷ ⵡⵉⵏ ⵜⵎⵔⵉⴽⵜ ⵜⴰⵍⴰⵜⵉⵏⵜ.

ⴳ ⵜⵙⴳⴰ ⴰⴷ ⵏⵉⵜ, ⵉⵙⴽⵔ ⵎⴰⵙⵙ ⴰⵏⵙⵙⵉⵅⴼ, ⴳ ⵓⵣⵎⵣ ⴰⴷ, ⴽⵔⴰ ⵏ ⵉⵏⵎⵓⵇⵇⴰⵔⵏ ⴷ ⵓⴽⴰⴱⴰⵕ 
ⵏ ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⴷⵍⵙⴰⵏ ⵏ ⵜⴳⴷⵓⴷⴰⵏⵜ ⵏ ⵏⵏⵉⵊⵉⵔ, ⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ 
ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⵏ ⵥⴰⵎⴱⵢⴰ, ⴷ ⵜⵏⵙⵙⵉⵅⴼⵜ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⵏ ⵜⴳⴷⵓⴷⴰⵏⵜ ⵏ ⴰⵏⴳⵓⵍⴰ, ⴷ ⵢⴰⵏ 
ⵓⴽⴰⴱⴰⵕ ⴰⴱⵕⵍⴰⵎⴰⵏⵉ ⵙⴳ ⵜⴳⴷⵓⴷⴰⵏⵜ ⵏ ⵍⴱⴱⵉⵔⵓ, ⵉⵣⵡⵓⵔ ⴰⵙ ⵓⵏⵙⵙⵉⵅⴼ ⵏ “ⵜⴳⵔⵓⵎⵎⴰ ⵏ ⵡⴰⵏⵏⴰⵍ 
ⴷ ⵓⵙⵙⵔⵇⴱ ⵏ ⵜⵙⵏⵜⴰⵢⵜ ⵜⴰⵎⵖⵔⵉⴱⵉⵜ ⵏ ⵓⵏⴱⴰⴹ ⴰⵢⵉⵎⴰⵏ” ⴳ ⵓⴳⵏⵙ ⵏ ⵓⴽⵓⵏⴳⵕⵉⵙ ⵏ ⵍⴱⴱⵉⵔⵉ, 
ⴷ ⵢⴰⵏ ⵓⴽⴰⴱⴰⵕ ⵙⴳ ⵜⵙⵏⵓⵔⴰⵢⵜ ⵏ ⵉⵔⵣⵣⵓⵜⵏ ⴳ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⴰⵎⴷⵏⴰⵏ ⵏ ⵜⴳⴷⵓⴷⴰⵏⵜ ⵏ 
ⴰⵏⴷⵓⵏⵉⵙⵢⴰ, ⴷ ⵢⴰⵏ ⵓⴽⴰⴱⴰⵕ ⵙⴳ ⵜⵎⴰⴷⴷⴰⵙⵜ ⵏ ⵜⵙⵇⵇⵉⵎⵜ ⵜⵓⴷⴰⵢⵜ ⵜⴰⵎⴰⵔⵉⴽⴰⵏⵜ, ⴷ ⵓⵏⵙⵙⵉⵅⴼ 
ⵏ ⵜⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵜⵎⵙⵎⵓⵏⵜ ⵜⴰⵎⴷⵏⴰⵏⵜ ⵜⴰⵏⴰⵎⵓⵔⵜ ⵏ ⵜⴳⴷⵓⴷⴰⵏⵜ ⵏ ⵛⵛⵉⵏⵡⴰ ⵜⴰⵎⴷⵏⴰⵏⵜ, ⴷ 
ⵓⵏⵙⵙⵉⵅⴼ ⴰⵏⵎⵀⴰⵍ ⴰⵎⵣⵣⴳⴰⵔ ⵏ “ⵓⵙⵉⵏⴰⴳ ⵏ ⵜⵎⵢⴰⵇⵇⴰⵏⵉⵏ ⵏ ⴰⴱⵕⴰⵀⴰⵎ ⵉ ⵜⵏⴼⵔⵓⵜ”, ⴷ ⵓⵏⵙⵙⵉⵅⴼ 
ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⵏ ⵜⴳⴷⵓⴷⴰⵏⵜ ⵏ ⵊⵉⴱⵓⵜⵉ.

ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵏⵜⵜⴰ ⴷ ⵎⴰⵙⵙ ⵕⴰⵛⵉⴷ ⵟⵟⴰⵍⴱⵉ ⵍⵄⴰⵍⴰⵎⵉ, 
ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵉⵔⴰⵏ,  ⵙ ⵜⵎⵍⴷⴰ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵅⴼ ⵓⵎⵙⴰⵡⴰⵍ ⵏⴳⵔ ⵉⵙⴳⴷⵏ 
ⴳ ⵎⵕⵕⴰⴽⵛ, ⵉⵙⴽⵔ ⴽⵔⴰ ⵏ ⵉⵎⴷⵉⵡⵉⵍⵏ ⴷ ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⵏ ⵜⴳⴷⵓⴷⴰⵏⵜ ⵏ 
ⵉⵅⴼ ⴰⵣⴳⵣⴰ, ⴷ ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵏ ⵣⵉⵎⴱⴰⴱⵡⵉ, ⴷ ⵓⵏⵙⵙⵉⵅⴼ 
ⵏ ⵓⵙⵇⵇⵉⵎ ⴰⵏⴰⵎⵓⵔ ⴰⵎⵓⵏⴰⵏ ⵏ ⵓⵡⴰⵏⴽ ⵏ ⵍⵉⵎⴰⵕⴰⵜ ⵜⴰⵄⵕⴰⴱⵉⵏ ⵉⵎⵓⵏⵏ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⴰⵔⴰⵏ ⴳ ⵜⴳⵍⴷⵉⵜ ⵏ ⵍⴱⴰⵃⵕⴰⵢⵏ, ⴷ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⵍⴷⵉⵜ ⵏ ⵉⵙⵡⴰⵜⵉⵏⵉ, ⴷ 
ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⴱⵓⵔⵓⵏⴷⵉ, ⴷ ⵜⵏⵙⵙⵉⵅⴼⵜ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ 
ⵜⴳⴷⵓⴷⴰⵏⵜ ⵏ ⵜⴰⵏⵣⴰⵏⵢⴰ, ⴷ ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵏ ⴳⴰⵎⴱⵢⴰ, ⴷ ⵓⵏⵙⵙⵉⵅⴼ 
ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⵍⴷⵉⵜ ⵏ ⵜⴰⵢⵍⴰⵏⴷ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⴰⵔⴰⵏ ⴳ ⵜⴳⴷⵓⴷⴰⵏⵜ ⵏ 
ⵖⵉⵏⵢⴰ ⴰⴽⵡⴰⵜⵓⵔⵉ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⵓⴼⴰⵍⵓ, ⴷ ⵓⵏⵙⵙⵉⵅⴼ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴼⵔⵉⵇⵉⵜ, ⴷ ⵓⵏⵙⵙⵉⵅⴼ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ, ⴷ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⴰⵎⵓⵏⵜ 
ⴰⴷ, ⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⵏ ⵜⴳⴷⵓⴷⴰⵏⵜ ⵏ ⴰⴷⵔⵉⴱⵉⵊⴰⵏ, ⴷ ⵓⵏⵙⵙⵉⵅⴼ 
ⵏ ⵜⵙⵇⵇⵉⵎⵜ ⵏ ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⴳ ⵓⵙⵇⵇⵉⵎ ⵏ ⵉⵎⴰⵔⴰⵏ ⴳ ⵜⴳⴷⵓⴷⴰⵏⵜ ⵏ ⴰⵏⴷⵓⵏⵉⵙⵢⴰ, ⴷ 
ⵓⵏⵙⵙⵉⵅⴼ ⵏ ⵓⴽⴰⴱⴰⵕ ⵏ ⵓⵙⵇⵇⵉⵎ ⵏ ⵓⵎⴰⴷⴰⵏ ⴳ ⵍⴱⵓⵙⵏⴰ ⴷ ⵍⵀⵉⵔⵙⵉⴳ, ⴷ ⵓⵏⵙⵙⵉⵅⴼ ⵏ ⵓⴽⴰⴱⴰⵕ 
ⵏ ⵍⴽⵏⵉⵙⵉⵜ ⴰⵏⵚⵕⴰⵢⵉⵍⵉ, ⴷ ⵓⵎⴰⵡⵙⴰⵙ ⵏ ⵉⵙⴽⴽⵉⵏⵏ ⵓⵙⵍⵉⵎⵏ ⴷ ⵍⴰⵃⴱⴰⵙ ⴳ ⵜⴳⴷⵓⴷⴰⵏⵜ ⵏ ⵊⵉⴱⵓⵜⵉ.

3. ⴰⵙⴱⵔⵔⴽ ⵏ ⵉⵎⵓⵙⵙⵓⵜⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ

ⴳ ⵓⵙⵡⵉⵔ ⵏ ⴰⵙⴱⵔⵔⴽ ⵏ ⵉⵎⵓⵙⵙⵓⵜⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ, ⵉⵙⴽⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 

ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⴷ, ⵜⴰⵙⵓⵜⵍⵜ ⵜⴰⵎⵣⵡⴰⵔⵓⵜ ⵏ “ⵓⵙⴳⵔⴰⵡ ⵏ ⵎⵕⵕⴰⴽⵛ ⴰⴱⵕⵍⴰⵎⴰⵏⵉ 

ⴰⴷⵎⵙⴰⵏ ⵏ ⵜⵎⵏⴰⴹⵜ ⵏ ⵓⵕⵓⴱⴱⴰ ⴷ ⵓⵏⴰⵎⵎⴰⵙ ⴷ ⵓⵙⵍⴰⵍⵍⵓ”, ⵙ ⵜⴷⵔⴰⵡⵜ ⴷ ⵓⴱⵕⵍⴰⵎⴰⵏ ⵏ ⵢⵉⵍⵍ 

ⵓⵎⵍⵉⵍ ⴰⵏⴰⵎⵎⴰⵙ.

ⵍⵍⴰⵏ ⴽⵔⴰ ⵏ ⵉⴳⵏⵙⴰⵙ ⵏ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⵉⴳⴰⵏ ⵉⴳⵎⴰⵎⵏ ⴳ ⵓⴱⵕⵍⴰⵎⴰⵏ ⵏ 

ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⴷ ⵉⵡⴰⵏⴽⵏ ⵏ ⵓⵙⵍⴰⵍⵍⵓ, ⴷ ⵉⵏⵎⵀⴰⵍⵏ ⵉⵎⵣⵣⴳⴰⵔⵏ ⴷ ⵉⵎⵓⵣⴰⵢⵏ ⴳ ⵜⵓⴳⵜ ⵏ 

ⵜⵙⵏⵓⵔⴰⵢⵉⵏ ⵜⵉⵎⵥⵍⴰⵢⵏ ⴷ ⵉⵖⴰⵡⴰⵙⵏ ⵏ ⵜⵎⵢⴰⵇⵇⴰⵏⵉⵏ ⵏ ⵜⵎⵜⵜⵉⵏ ⵎⵓⵏⵏⵉⵏ, ⵜⵣⵡⵓⵔ ⴰⵙⵏ ⵜⵎⴰⴷⴷⴰⵙⵜ ⵏ 

ⵓⵙⵖⵏⵣⵉ ⴰⵎⴰⴹⵍⴰⵏ, ⴷ ⵜⵎⴰⴷⴷⴰⵙⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵏ ⵓⵎⵜⵛⵓ ⴷ ⵜⴽⵔⵣⴰ, ⴷ ⵜⵎⴰⴷⴷⴰⵙⵜ ⵏ ⵜⵎⵜⵜⵉⵏ 

ⵎⵓⵏⵏⵉⵏ ⵉ ⵜⴳⵎⵉ ⵜⴰⵎⴳⵓⵔⴰⵏⵜ, ⴷ ⵜⵎⴰⴷⴷⴰⵙⵜ ⵏ ⵓⵎⴰⴹⴰⵍ ⵓⵙⵍⵉⵎ ⵉ ⵓⵙⴳⵎⵉ ⴷ ⵜⵎⴰⵙⵙⴰⵏⵉⵏ ⴷ ⵜⴷⵍⵙⴰ, 

ⴷ ⵓⵖⴰⵡⴰⵙ ⴰⵏⴳⵎⵓ ⵏ ⵜⵎⵜⵜⵉⵏ ⵎⵓⵏⵏⵉⵏ, ⴷ ⵜⵎⵢⴰⵇⵇⴰⵏⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵜⴰⵙⴰⵜⵉⵜ ⵅⴼ ⵓⵙⵏⴼⵍ ⵏ ⵓⵏⵣⵡⵉ, 

ⴷ ⵜⵎⵢⴰⵇⵇⴰⵏⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵉ ⵓⵙⵙⵉⵏⴼ ⵏ ⵓⵙⵏⵣⵔⵓⴼ, ⴷ ⵓⵖⴰⵡⴰⵙ ⵏ ⵜⵎⵜⵜⵉⵏ ⵎⵓⵏⵏⵉⵏ ⵉ ⵜⵡⵏⵏⴰⴹⵜ/

ⵓⵖⴰⵡⴰⵙ ⵏ ⵜⵡⵓⵔⵉ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⴷ ⵉⴳⵏⵙⴰⵙ ⵏ ⵢⵉⴳⵔ ⴰⵎⴰⵜⴰⵢ ⴷ ⵓⵙⵍⵉⴳ, ⴷ ⵉⵔⴳⴰⵣⵏ 

ⵉⴷ ⴱⵓ ⵜⵡⵓⵔⵉⵡⵉⵏ ⵙⴳ ⵜⵓⴳⵜ ⵏ ⵉⵡⴰⵏⴽⵏ, ⴷ ⵉⴽⴰⴷⵉⵎⵉⵏ ⴷ ⵜⵓⴳⵜ ⵏ ⵉⵡⵔⵉⴽⵏ ⴷ ⵉⴽⴰⴱⴰⵕⵏ ⴳⴰⵏⵉⵏ 

ⵉⵏⴱⴳⵉⵡⵏ, ⵉⵣⵡⵓⵔ ⴰⵙⵏ ⵓⵏⴱⴳⵉ ⵏ ⵡⴰⴷⴷⵓⵔ ⵏ ⵜⵙⵓⵜⵍⵜ ⴰⴷ, ⴰⴽⴰⴱⴰⵕ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ 

ⵜⴳⴷⵓⴷⴰⵏⵜ ⵏ ⵓⵕⵓⴳⵡⴰⵢ.

ⵉⴳⴰ ⵓⵙⴳⵔⴰⵡ ⴰⴷ ⵢⴰⵜ ⵜⵎⵍⴷⴰ ⵉⵙⵓⴳⵔⵏ ⵉ ⵓⵎⵙⴳⴷⴰⵍ ⵅⴼ ⵜⵎⵙⴰⵔⵉⵏ ⵜⵉⴷⵎⵙⴰⵏⵉⵏ ⴷ ⵜⵡⵏⴹⴰⵏⵉⵏ 

ⵍⵍⵉ ⵉⵍⵍⴰⵏ ⴳ ⵓⴷⵖⴰⵔ ⴰⴷ ⵏ ⵓⵕⵓⴱⴱⴰ ⴷ ⵜⵙⴳⴰ ⵜⴰⵏⴰⵎⵎⴰⵙⵜ ⴷ ⵓⵙⵍⴰⵍⵍⵓ, ⵜⴰⵡⴰⵍⴰ ⵜⴰⵎⵣⵡⴰⵔⵓⵜ 

ⵍⵍⴰⵏⵜ ⴳⵉⵙ ⵚⴹⵉⵚⵜ ⵜⴳⵉⵡⵔⵉⵏ ⵜⵉⵎⴰⵜⴰⵢⵉⵏ ⵜⵉⵙⴳⵓⵎⴰⵏⵉⵏ, ⵙⴰⵡⵍⵏⵜ ⵅⴼ ⵜⵓⴳⵜ ⵏ ⵜⵎⵙⴰⵔⵉⵏ ⵏ 

ⵖⵉⵍⴰⴷ, ⵜⵉⵎⵙⴰⵔⵉⵏ ⵍⵍⵉ ⵉⵍⵍⴰⵏ ⴳ ⵓⵖⴰⵡⴰⵙ ⴰⵙⴳⴰⵡⴰⵏ ⴷ ⵓⴳⵔⴰⵖⵍⴰⵏ, ⵉⵣⵡⵓⵔ ⴰⵙⵏⵜ “ⵓⵏⵙⵎⴰⴷ 

ⴰⴷⵎⵙⴰⵏ ⴷ ⵓⵙⵖⵏⵣⵉ ⴷ ⵓⵥⵕⴼⴰⵏ” ⴷ “ⵡⴰⵏⵏⴰⵍ ⵏ ⵉⵙⵙⴰⵔⵓⵜⵏ” ⴷ “ⵜⵏⴼⵔⵓⵜ ⵜⴰⵏⵣⵎⴰⵔⵜ” ⴷ “ⵜⵏⴼⵔⵓⵜ 

ⵜⴰⵎⵙⴰⴷⵓⵔⵜ” ⴷ “ⵓⵙⵏⴼⵍ ⵏ ⵓⵏⵣⵡⵉ” ⴷ “ⵓⵙⵙⴷⵓⵙ ⵏ ⵜⵎⵟⵟⵓⴹⵜ ⴷ ⵉⵄⵔⵔⵉⵎⵏ” ⴷ “ⵓⴼⵓⵍⵍⵙ 

ⵉⵎⵍⵥⵉⵢ ⴷ ⵜⵙⵎⵓⵟⵟⵏⵜ”.

ⴳ ⵢⴰⵜ ⵜⴳⵓⵔⵉ ⵎⵏⵉⴷ ⵏ ⵜⴳⵉⵡⵔⵜ ⵏ ⵓⵕⵥⵥⵓⵎ ⵏ ⵓⵙⴳⵔⴰⵡ, ⵉⵏⵏⴰ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 

ⵉⵎⵛⵛⵉⵡⴰⵕ ⵎⴰⵙ ⵏⵉⵜ ⵜⵃⵉⵢⵍ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷⴷⴰⵡ ⵜⵖⵍⴼⵜ ⵜⴰⵎⵏⵍⵍⵉⵜ ⵏ ⴱⴰⴱ ⵏ ⵡⴰⴷⴷⵓⵔ 

ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴰⴷ ⵜⴰⵡⵙ ⴳ 

ⵜⴷⵉⵏⴰⵎⵉⵢⵉⵏ ⵍⵍⵉ ⵉⵡⴰⵜⵜⵙⵏ ⴰⵙⵙⴷⵓⵙ ⵏ ⵜⴷⵔⴰⵡⵉⵏ ⵜⵉⴷⵎⵙⴰⵏⵉⵏ ⵏⴳⵔ ⵜⵙⴳⵉⵡⵉⵏ ⵏ ⵓⵕⵓⴱⴱⴰ ⴷ 

ⵓⵏⴰⵎⵎⴰⵙ ⴷ ⵓⵙⵍⴰⵍⵍⵓ, ⵎⵉⵏⵣⵉ ⴷⵓⵙⵏⵜ ⵜⴷⵔⴰⵡⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ 

ⵜⵙⴳⵉⵡⵉⵏ ⴰⴷ ⵙ ⵙⵏⴰⵜ, ⴷ ⵓⵎⵣⵔⵓⵢ ⵏ ⵉⵎⵢⴰⵙⵙⴰⵜⵏ ⵉⵏⴼⴳⴰⵏⵏ ⵉⵙⵙⴰⵔⵏ ⴷ ⵓⵎⵙⴰⵙⴰ ⴳ ⵉⵎⵏⴰⴷⵏ ⴳ 

ⵎⵏⵏⴰⵡⵜ ⵜⵎⵙⴰⵔⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ.

ⵉⵙⵎⴷ ⵓⵙⴳⵔⴰⵡ ⴰⴷ ⵙ ⵓⵙⵓⴼⵖ ⵏ ⵢⴰⵜ ⵜⵏⵎⵎⴰⵍⵜ ⵏ ⵜⴳⵉⵔⴰ ⴷ ⵎⵏⵏⴰⵡ ⵉⵎⵙⴳⵔⴰ ⴷ ⵉⵙⵖⵍⴰⴼ 

ⵉⵙⴰⵡⴰⵍⵏ ⵅⴼ ⵓⵙⵙⵔⵇⴱ ⵏ ⵜⵏⴱⴰⴹⵉⵏ ⵅⴼ ⵜⵓⵚⴽⵉⵡⵜ ⵏ ⵡⴰⵎⵓⵏ ⴰⴷⵎⵙⴰⵏ ⴷ ⵡⵉⵏ ⵓⵣⵎⴰⵔ ⵏⴳⵔ 

ⵜⵙⴳⵉⵡⵉⵏ ⵙ ⵙⵏⴰⵜ, ⵎⴰⵏⴰⵢⴰ, ⵉⵥⴹⴰⵕ ⴰⴷ ⵉⵙⵙⵉⴼⵙⵓⵙ ⵉⴷⵔⵉⵣⵏ ⵏ ⵜⴰⵙⵙⴰⵙⵜ ⵏ ⵓⵣⵎⴰⵔ ⵍⵍⵉ 

ⵉⵍⵍⴰⵏ ⵖⵉⵍⴰⴷ, ⴳ ⵓⵖⴰⵔⴰⵙ ⵙ ⵢⴰⵏ ⵓⵎⵎⴰⵜⵜⵉ ⴰⵣⴳⵣⴰⵡ, ⴷ ⵡⴰⵏⵏⴰⵍ ⵏ ⵜⴳⵎⵉ ⵜⴰⴷⵎⵙⴰⵏⵜ ⴷ ⵡⴰⵍⴰⵢ ⴳ 

ⵓⵙⵡⵉⵔ ⴰⵎⴰⴳⴳⵓⴳ, ⵏⵏⴰⵏ ⵉⵎⴷⵔⴰⵡⵏ ⵎⴰⵙ ⵏⵏⴰⵍⵏ ⴰⵙⵖⵏⵓ ⴰⵙⵜⵔⴰⵜⵉⵊⵉ ⵏ ⵓⵣⵔⵉⵔⵉⴳ ⵏ ⵓⵙⵍⴷⴰ ⵏ ⵍⴳⴰⵣ 

ⵏⴳⵔ ⵜⴳⴷⵓⴷⴰⵏⵜ ⵏ ⵏⵉⵊⵉⵔⵢⴰ ⵜⴰⴼⵉⴷⵉⵔⴰⵍⵉⵜ ⴷ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵍⵍⵉ ⵉⴱⴷⴷⵏ ⵅⴼ ⵡⴰⵏⵏⴰⵢ 

ⴰⵎⵏⵍⵍⵉ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ 

ⵢⴰⵡⵙ ⴰⵙ, ⴰⵛⴽⵓ ⵉⴳⴰ ⵢⴰⵏ ⵓⵙⵖⵏⵓ ⵢⵓⵎⵥⵏ ⵓⴳⴳⵓⴳ ⵏ ⵓⵕⵓⴱⴱⴰ ⴷ ⵓⵏⴰⵎⵎⴰⵙ ⵉⵡⴰⵜⵜⵙ ⴰⵙⵙⴷⵓⵙ ⴷ 

ⵓⵙⵎⴰⴷ ⴰⴷⵎⵙⴰⵏ ⴰⵙⴳⴰⵡⴰⵏ.

ⵎⴽⵍⵍⵉ ⵉⵍⵍⴰ ⵓⴳⵔⴰⵡ ⵏ ⵜⵙⵇⵇⵉⵎⵜ ⵏ ⵓⵙⵙⴷⵓⵙ ⵏ ⵓⵙⵡⵉⵔ ⵏ ⵜⵓⴷⵔⵜ ⴷ ⵓⵙⵏⴼⵍ ⵏⴳⵔ ⵡⴰⵎⵓⵏⵏ 

ⵓⵖⵔⵉⵎⵏ ⴷ ⵜⴷⵍⵙⴰ ⵉⴹⴼⵕⵏ ⵉ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵜ ⵜⴰⵎⵓⵏⵜ ⵅⴼ ⵓⵏⴰⵎⵎⴰⵙ, ⴰⴳⵔⴰⵡ ⴰⴷ ⵉⵍⵍⴰ 

ⵅⴼ “ⵃⵎⴰ ⴰⴷ ⵢⵉⵍⵉ ⵢⴰⵏ ⵉⵎⴰⵍ ⵉⴳⴰⵏ ⴰⵣⴳⵣⴰ ⵓⴳⴳⴰⵔ ⵉ ⴽⵓⵢⴰⵏ”, ⵉⵜⵜⵡⴰⴳⴳ ⵓⴳⵔⴰⵡ ⴰⴷ ⴳ ⵓⵙⵇⵇⵉⵎ 

ⵏ ⵉⵎⵛⵛⵉⵡⴰⵕ.

ⴰⵏⵎⵓⵇⵇⴰⵔ ⴰⴷ, ⵢⵓⴳⴳⴰ ⴷ ⴳⵉⵙ ⵓⴽⴰⵢⵍⴰⵍ ⵉⵙⵙⴰⵔⵏ ⵏ ⵉⵡⴰⵏⴽⵏ ⵉⵍⵍⴰⵏ ⴳ ⵜⵙⴳⴰ ⵏ ⵢⵉⵍⵍ ⵓⵎⵍⵉⵍ 

ⴰⵏⴰⵎⵎⴰⵙ, ⴰⴼⴰⴷ ⴰⴷ ⴷⵓⵙⵏⵜ ⵜⵖⴰⵔⴰⵙⵉⵏ ⵏ ⵓⵎⵢⴰⵡⴰⵙ ⴷ ⵓⵙⵎⴰⴷ ⴰⴷⵍⵙⴰⵏ, ⴰⴼⴰⴷ ⴰⴷ ⵉⴳ ⵢⵉⴳⵔ ⴰⴷ 

ⴰⵙⵓⵍⴰⵏ ⵓⴳⴳⴰⵔ ⵉⴳ ⴰⵎⴷⴷⴰⴽⴽⵯⵍ ⵏ ⵓⴳⴰⵎⴰ. ⵉⴳⴰ ⵉⵍⵎⵎⴰ ⵓⵏⵎⵓⵇⵇⴰⵔ ⴰⴷ ⵢⴰⵏ ⵓⵣⵎⵣⵣⵓ ⵏ ⵓⵙⵙⴽⵜⵉ 

ⵏ ⵜⵓⴳⴳⴰⵙ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ ⵓⵙⵙⴰⵍⵉ ⵏ ⵜⵡⵉⵙⵉ ⵏⵏⵙ ⴳ ⵉⴳⵔⴰⵏ ⵏ ⵜⴷⵍⵙⴰ ⴷ ⵜⵡⵏⵏⴰⴹⵜ, 

ⵜⵉⵡⵉⵙⵉ ⴰⴷ ⵜⵓⴳⴳⴰ ⴷ ⴳ ⵜⵎⵔⵉⵙⵜ ⵏ ⵜⴳⵍⴷⵉⵜ ⴷ ⵓⵍⵜⴰⵖ ⵏⵏⵙ ⴳ ⵜⵓⴳⵜ ⵏ ⵜⵙⵏⵜⴰⵢ ⴷ ⵉⵖⴰⵡⴰⵙⵏ ⵍⵍⵉ ⴳ 

ⵉⵙⵓⴳⵔ ⵡⵓⴳⴳⵓⴳ ⴰⴷⵍⵙⴰⵏ ⵢⵉⵍⵉ ⴳ ⵡⴰⵎⵎⴰⵙ ⵏ ⵜⴳⵎⵉ ⵜⴰⵙⵓⵍⴰⵏⵜ, ⵓⵍⴰ ⵜⵓⴳⴳⴰⵙ ⵍⵍⵉ ⵜⵙⴽⵔ ⴰⴼⴰⴷ 

ⴰⴷ ⵉⴷⵓⵙ ⵓⴷⵖⴰⵔ ⵏ ⵜⴷⵍⵙⴰ, ⴰⵛⴽⵓ ⵜⴳⴰ ⵢⴰⵏ ⵓⵎⵔⵏⵓ ⴰⴷⵙⵍⴰⵏ ⴳ ⵉⵎⵔⵏⴰ ⵏ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ, ⴷ 

ⵉⵖⴰⵡⴰⵙⵏ ⵓⵏⴱⵉⴹⵏ ⵉⵍⵍⴰⵏ ⴳ ⵓⵣⵣⴳⵉⵔ ⵖⵉⵍⴰⴷ, ⵎⴽⵍⵍⵉ ⴷⴰⵔⵙ ⵢⴰⵏ ⵓⴷⵖⴰⵔ ⵉⴼⵓⵍⴽⵉⵏ ⴳ ⵜⵎⵏⴹⴰⵡⵜ 

ⵏ ⵜⴳⵍⴷⵉⵜ.

ⴳ ⵓⵙⴰⵜⵉ ⴰⴷ ⵏⵉⵜ ⵏ ⵓⵙⵙⴷⵓⵙ ⵏ ⵓⵙⵏⴼⵍ ⴷ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⴳ ⵉⴳⵎⵎⴰⴹⵏ ⵏ ⵓⵏⴰⵎⵎⴰⵙ, 

ⵜⵜⵡⴰⵙⴽⴰⵔⵏⵜ ⵜⵡⵓⵔⵉⵡⵉⵏ ⵏ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⵜⵉⵙ ⵙⴰⵜ ⴳ ⵓⴱⵕⵍⴰⵎⴰⵏ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ 

ⴳ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵢⵉⵍⵉ ⴳⵉⵙ ⵓⵎⵙⴳⴷⴰⵍ ⵅⴼ ⵜⵎⵙⴰⵔⵉⵏ ⵏ ⵖⵉⵍⴰⴷ ⵏⵏⴰ ⵉⵙⵓⴳⵔⵏ ⵉ ⵜⵎⵏⴰⴹⵜ 

ⴰⴷ, ⵜⵣⵡⵓⵔ ⴰⵙⵏⵜ ⵜⴰⵎⵙⴰⵔⵜ ⵏ ⵓⵣⵡⴰⴳ ⴷ ⵜⵏⴼⵔⵓⵜ ⴷ ⵓⴱⵔⵙⵉⵡⴷ ⴷ ⵓⴱⴽⴽⵉⴹ ⵉⵏⵎⴰⵍⴰⵏ ⴷ ⵓⵙⵖⵏⵣⵉ 

ⴳ ⵓⴼⴳⴰⵏ, ⴷ ⴰⵢⵍⵍⵉ ⴷ ⵉⴳⴳⵯⵔⴰⵏ ⵉⴳⴰⵏ ⴰⵊⵢⵓ-ⴰⵙⵔⵜⴰⵏ ⵉⴳ ⴰⵏⴼⵔⵓ ⴳ ⵜⵎⵏⴰⴹⵜ ⴰⴷ, ⴷ ⵜⴰⵙⵙⴰⵙⵜ 

ⵜⴰⵥⵕⴼⴰⵏⵜ ⴷ ⵜⴷⵎⵙⴰⵏⵜ, ⴷ ⵓⴼⵓⵍⵍⵙ ⵉⵎⵍⵥⵉⵢ ⴷ ⵜⵕⵡⵉ ⵜⵓⵣⵎⵉⵔⵜ ⴷ ⵜⵏⴼⵔⵓⵜ ⵏ ⵡⴰⵎⴰⵏ.

مجلس المستشارين

ⵉⵜⵜⵡⴰⵙⵜⴰⵢ, ⴳ ⵓⵎⵓⵙⵙⵓ ⴰⴷ ⵉⵙⵓⴳⵔⵏ, ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵎⴰⵙⵙ ⵏⵏⵉⵄⵎⴰ 

ⵎⵢⴰⵕⴰ ⵉⴳ ⴰⵏⵙⵙⵉⵅⴼ ⵏ ⵜⵎⴰⴷⴷⴰⵙⵜ ⴰⴷ ⵜⴰⴱⵕⵍⴰⵎⴰⵏⵉⵜ ⵜⴰⵙⴳⴰⵡⴰⵏⵜ ⵏⴳⵔ 2023 ⴷ 2024, ⵓⵢⴰ 

ⵉⴳⴰ ⵢⴰⵜ ⵜⵓⴽⵣⴰ ⴷ ⵓⵣⵔⴰⴽ ⵉ ⵜⵡⵓⵔⵉ ⵍⵍⵉ ⵜⵙⴽⴰⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷⴷⴰⵡ ⵜⵖⵍⴼⵜ ⵜⴰⵎⵏⵍⵍⵉⵜ 

ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴳ 

ⵓⵙⵙⴷⵓⵙ ⵏ ⵉⵜⴰⴳⴳⵏ ⵉⵙⵙⴰⵔⵏ ⴷ ⵓⵎⵙⴰⵡⴰⵍ ⴷ ⵓⵏⴰⵔⵎⴰⵙ ⵏⴳⵔ ⵜⵎⵉⵣⴰⵔ ⴷ ⵓⵏⴰⵎⵎⴰⵙ, ⵙ ⵎⴰ ⵢⴰⴽⴽⴰⵏ 

ⵜⴰⵢⴰⴼⵓⵜ ⵉ ⵜⵏⴼⵔⵓⵜ ⴷ ⵓⵔⴳⴳⵉⴳ ⴷ ⵜⵎⵢⵉⴷⵉⵔⵜ ⴷ ⵜⴳⵎⵉ ⴷ ⵡⴰⵍⴰⵢ ⵉ ⵉⵎⴰⴷⴰⵏⵏ ⵏ ⵜⵙⴳⴰ ⴰⴷ.

ⵎⴽⵍⵍⵉ ⵉⵍⵍⴰ ⵢⴰⵏ ⵓⵎⵣⵣⵓ ⴰⴱⵕⵍⴰⵎⴰⵏⵉ ⴰⴳⵔⴰⵖⵍⴰⵏ ⵉⵙⵓⴳⵔⵏ ⵓⵔ ⵉⵍⵉⵏ ⴰⵏⴰⵡ, ⴳ ⵜⵡⴰⵍⴰ ⵜⵉⵙ 

ⵙⵏⴰⵜ ⵏ ⵓⵙⴳⴳⵯⴰⵙ ⴰⴷ, ⵉⴳⴰ ⵜ ⵍⵍⵉⴳ ⵉⵙⴽⵔ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 

ⵜⴰⴳⵔⴰⵖⵍⴰⵏⵜ, ⴷⴷⴰⵡ ⵜⵖⵍⴼⵜ ⵜⴰⵎⵏⵍⵍⵉⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ 

ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴰⴳⵔⴰⵡ ⴰⴱⵕⵍⴰⵎⴰⵏⵉ ⴰⴳⵔⴰⵖⵍⴰⵏ ⵏ ⵓⵎⵙⴰⵡⴰⵍ ⵏ ⵉⵙⴳⴷⵏ 

ⵅⴼ “ⵓⵎⵙⴰⵡⴰⵍ ⵏⴳⵔ ⵉⵙⴳⴷⵏ: ⴰⴷ ⵏⵙⵡⵓⵔⵉ ⴰⴽⴽⵯ ⵅⴼ ⵉⵎⴰⵍ ⵏⵏⵖ”, ⴳ ⵜⵎⴷⵉⵏⵜ ⵏ ⵎⵕⵕⴰⴽⵛ, ⵉⴳ 

ⴰⴳⵔⴰⵡ ⴰⵎⵣⵡⴰⵔⵓ ⴳ ⵡⴰⵏⴰⵡ ⵏⵏⵙ ⵉⵙⴰⵡⴰⵍⵏ ⵅⴼ ⵓⵎⵙⴰⵡⴰⵍ ⵏⴳⵔ ⵉⵙⴳⴷⵏ, ⵙ ⵡⴰⵏⵏⴰⵍ ⵏ ⵓⵎⵓⵍⵍⵉ ⵏ 

ⵜⵖⵔⵎⵉⵡⵉⵏ ⴳ ⵜⵎⴰⴷⴷⴰⵙⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⴷ ⵜⵣⵍⵖⴰ ⵜⴰⵎⵓⵃⵎⵎⴰⴷⵉⵜ ⵏ ⵉⵎⴰⵙⵙⴰⵏⵏ.

ⵉⴳⵉⵡⵔ ⵏ ⵓⵕⵥⵥⵎ ⵜⵍⵍⴰ ⴳⵉⵙ ⵜⴱⵔⴰⵜ ⵜⴰⴳⵍⴷⴰⵏⵜ ⵜⴰⵎⴰⵜⴰⵢⵜ ⵉ ⵉⵎⴷⵔⴰⵡⵏ ⴳ ⵜⵡⵓⵔⵉⵡⵉⵏ ⵏⵏⵙ, 

ⵜⴳⴰ ⵜⴱⵔⴰⵜ ⴰⴷ ⵢⴰⵏ ⵡⴰⵔⵔⴰ ⴰⵙⴰⵖⵓⵍ ⵏ ⵓⵙⵏⵄⵜ, ⵉⵏⵏⴰ ⴳⵉⵙ ⵓⴳⵍⴷⵓⵏ ⵏ ⵉⵏⴼⵍⴰⵙ ⴱⴰⴱ ⵏ ⵡⴰⴷⴷⵓⵔ 

ⴰⴳⵍⵍⵉⴷ ⴰⴷ ⵜ ⵢⴰⵔⵉ ⴱⴰⴱ ⵏ ⵉⴳⵏⵡⴰⵏ ⵎⴰⵙ “ⴰⵎⵙⴰⵡⴰⵍ ⵏⴳⵔ ⵉⵙⴳⴷⵏ ⴷ ⵓⵙⵙⴷⵓⵙ ⵏ ⵜⵎⵢⵉⴷⵉⵔⵜ 

ⵜⵓⵎⵏⵉⴳⵜ ⵏⴳⵔⴰⵙⵜⵏ, ⴷ ⵓⵏⵔⴰⵎⴰⵙ ⴷ ⵓⵎⵢⴰⵡⴰⵙ ⵅⴼ ⵉⵡⵜⵜⴰⵙⵏ ⵉⵏⴼⴳⴰⵏⵏ, ⵔⴰ ⴽⵓⵍⵍⵓ ⴳⵉⵏ ⵢⴰⵏ 

ⵓⵙⵙⵔⵇⴱ ⴰⴷⵙⵍⴰⵏ ⴰⴼⴰⴷ ⴰⴷ ⵢⴰⵏⴼ ⵓⴼⴳⴰⵏ ⵉ ⴳⴰⵔ ⵏ ⵜⴼⵔⵜⵓⵏⵜ ⴷ ⵉⵏⴳⴰⵥⵏ ⴷ ⵓⵔⴼⵓⴼⵏ”.

ⵓⵏⵛⴽ ⴰⴷ ⴰ ⴼ ⵉⵏⵏⴰ ⵓⴳⵍⵍⵉⴷ ⵎⴰⵙ ⴷ ⵉⵇⵇⴰⵏ “ⴰⴷ ⵢⵉⵍⵉ ⵢⴰⵏ ⵉⵎⵉⵙ ⵉⵎⵎⵔⴽⵙⵏ, ⵏⵏⴰ ⵜⵣⴷⴷⵓⵢ 

ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ, ⵏⵏⴰ ⵉⵡⴰⵜⵜⵙⵏ ⴰⴷ ⵉⴳ ⵓⵎⵙⴰⵡⴰⵍ ⵏⴳⵔ ⵉⵙⴳⴷⵏ ⴰⵡⵜⵜⴰⵙ ⵢⴰⵜⵜⵓⵢⵏ 

ⵉⵙⵙⴰⵔⵏ ⵏⴳⵔ ⵉⴼⵔⴷⵉⵙⵏ ⵏ ⵜⴳⵔⵓⵎⵎⴰ ⵜⴰⴳⵔⴰⵖⵍⴰⵏⵜ, ⵉⵇⵇⴰⵏ ⴷ ⴰⴷ ⴼⵍⵍⴰⵙ ⵏⵏⵄⵕ ⴳ ⵜⵉⵏⴰⵡⵉⵏ 

ⵜⵉⴳⵔⴰⵖⵍⴰⵏⵉⵏ, ⵉⴳ ⵢⴰⵏ ⴳ ⵉⵙⵇⵇⴰⵍ ⵏ ⵓⵏⴱⴰⴹ ⴰⴷⵉⵎⵓⵇⵔⴰⵜⵉ ⴳ ⵜⵎⵙⴽⵉⵔⵜ ⵜⴰⴱⵕⵍⴰⵎⴰⵏⵉⵜ, ⵉⴳ ⵢⴰⵏ 

ⴳ ⵜⵎⴰⵜⴰⵔⵉⵏ ⵏ ⵓⵣⵔⴰⴽ ⵏ ⵜⵎⴰⵏⴰⵡⵜ ⴷ ⵓⵎⵢⴰⵏⴰⵡ ⴰⴷⵍⵙⴰⵏ”.

ⵓⴽⴰⵏ ⵉⵙⵎⴷ ⵓⴳⵔⴰⵡ ⴰⴷ ⵙ “ⵓⵙⵎⴰⵍ ⵏ ⵎⵕⵕⴰⴽⵛ” ⵍⵍⵉⴳ ⵉⵜⵜⵡⴰⵏⵏⴰ ⵎⴰⵙ ⴷ ⵉⵇⵇⴰⵏ ⴰⴷ ⵏⴳⵉⴷⴷⵉⵏ 

ⴽⵓⵍⵍⵓ ⵉⵙⴳⴷⵏ ⴷ ⵉⵖⴰⵍⵏ ⴷ ⵜⵎⴰⴷⴷⴰⵙⵉⵏ ⵏ ⵓⵙⴳⴷ ⴳ ⵎⴰ ⵉⵥⵍⵉⵏ ⵙ ⵓⵙⵎⴽⵍ ⵍⵍⵉ ⵙ ⴷ ⵉⵇⵇⴰⵏ ⴰⴷ ⵉⴳ 

ⵡⵉⵏ ⵓⵙⵓⵎⵓ ⵢⵉⴳⴳⵓⴳ ⵅⴼ ⵓⵙⵏⵓⵃⵢⵓ ⵎⵏⵉⴷ ⵏ ⵓⵣⵔⴼ, ⴷ ⵎⴰⵙ ⴷ ⵉⵇⵇⴰⵏ ⴰⴷ ⵉⴷⵓⵙ ⵓⵎⵙⴰⵡⴰⵍ ⴰⴽⴷ 

ⵉⵎⴰⵡⴰⵢⵏ ⴷ ⵜⴳⵔⵓⵎⵎⴰⵡⵉⵏ ⵏ ⵓⵙⴳⴷ ⵃⵎⴰ ⴰⴷ ⵏⴰⵡⵙ ⴳ ⵓⵙⵙⴷⵓⵙ ⵏ ⵜⵡⵉⵣⵉ ⵏⴱⴷⴷ ⵎⵏⵉⴷ ⵏ ⵜⵏⵥⵕⵉⵏ 

ⵜⵉⵎⵇⵇⵔⴰⵏⵉⵏ ⵏ ⵓⵣⵎⵣ ⴰⴷ ⵣⵓⵏ ⴷ ⵜⴰⵥⵍⴹⴰ ⴷ ⵉⵏⴳⵔⴰⵜⵏ, ⴷ ⵜⵎⵓⴽⵔⵉⵙⵉⵏ ⵏ ⵓⵏⵣⵡⵉ ⴷ ⵉⵎⵚⵉⵕⵉⴹⵏ ⴷ 

ⵉⵏⴰⵖⴰⵏ, ⴷ ⵓⵏⴳⴰⴹ, ⴷ ⵡⴰⵏⴰⵡⵏ ⵏ ⵜⵙⵎⵓⵔⵜ ⵉⴳⴳⵓⵜⵏ ⵏ ⵓⵙⵓⴽⵉ, ⴷ ⵜⴻⵜⵉⴽⵏⵓⵍⵓⵊⵉⵜ ⵜⴰⵎⵓⵟⵟⵓⵏⵜ ⵓⵍⴰ ⴳⴰⵔ 

ⴰⵙⵎⵔⵙ ⵏ ⵓⴼⵓⵍⵍⵙ ⵉⵎⵍⵥⵉⵢ; ⵎⴽⵍⵍⵉ ⵉⵍⵍⴰ ⵢⴰⵏ ⵓⵙⵖⵍⴼ ⴰⴷ ⵜⵜⵡⴰⴳⴳⵏⵜ ⵜⴳⵔⵓⵎⵎⴰⵡⵉⵏ ⵏ ⵜⵡⵓⵔⵉ 



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⵏⵖⴷⴷ ⵜⵉⵙⵇⵇⵉⵎⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⴳ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⵏⵏⴰ ⵜⵜ ⵢⵉⵡⵉⵏ ⴳ ⵓⵎⵙⴰⵡⴰⵍ ⵏⴳⵔ 

ⵉⵙⴳⴷⵏ ⴷ ⵜⴷⵍⵙⵉⵡⵉⵏ ⴰⴼⴰⴷ ⴰⴷ ⵜⵉⵍⵉ ⵜⵎⵢⵉⴷⵉⵔⵜ ⵜⴰⵏⴳⵔⴰⵢⵜ ⴷ ⵓⵙⵉⴷⴼ ⴰⵏⴰⵎⵓⵏ, ⵢⵉⵍⵉ ⵓⵙⵀⵡⵏ 

ⵏ ⵓⵎⵢⴰⵡⴰⵙ ⵏⴳⵔ ⵜⴳⵔⵓⵎⵎⴰⵡⵉⵏ ⵏⵖⴷⴷ ⵜⵉⵙⵇⵇⵉⵎⵉⵏ.

ⵉⴳⵔ ⵏⵏ ⵓⵙⵎⴰⵍ ⴰⴷ ⵜⵉⴼⴰⵡⵜ ⵅⴼ ⵎⴰⵙ ⵉⵙⵓⴳⵔ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⴷ ⵓⵎⵢⴰⵡⴰⴹ ⵏⴳⵔ 

ⵜⵎⴰⴷⴷⴰⵙⵜ ⵏ ⵜⵎⵜⵜⵉⵏ ⵎⵓⵏⵏⵉⵏ, ⴷ ⵜⵎⴰⴷⴷⴰⵙⵉⵏ ⵢⴰⴹⵏⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵡⴰⵎⵓⵏ ⵓⵖⵔⵉⵎ, ⴷ 

ⵓⵙⵎⵎⴰⵇⵇⵍ ⵙ ⵉⵙ ⵏⵓⴼ ⴰⴷ ⵏⴰⵎⵥ ⴳ ⵜⵙⵜⵔⴰⵜⵉⵊⵉⵢⵉⵏ ⴷ ⵜⵖⵜⴰⵙⵉⵏ ⵏⵏⴰ ⵉⵙⴰⵡⴰⵍⵏ ⵅⴼ ⵓⵎⵙⴰⵡⴰⵍ 

ⵏ ⵉⵙⴳⴷⵏ ⴷ ⵜⴷⵍⵙⵉⵡⵉⵏ, ⴰⴷ ⴳⵉⵙⵏ ⵏⴰⵎⵥ ⵃⵎⴰ ⴰⴷ ⵏⵙⵙⴷⵓⵙ ⴰⵣⴳⴳⵉⵔ ⵍⵍⵉ ⴱⴰⵀⵔⴰ ⵓⵔ ⵉⵍⵍⵉⵏ 

ⴳ ⵓⵙⵡⵉⵔ ⴰⵏⴰⵎⵓⵔ, ⵓⵍⴰ ⵎⴰⵙ ⴷ ⵉⵇⵇⴰⵏ ⴰⴷ ⴷ ⵜⵜⵡⴰⴽⵜⴰⵢ ⵜⵎⵢⴰⵏⴰⵡⵜ ⵏ ⵓⵙⴳⴷ ⴷ ⵜⵎⵢⴰⵏⴰⵡⵜ ⴳ 

ⵉⵖⴰⵍⵏ ⴳ ⵜⵎⴰⵣⵉⵔⵜ ⴰⴽⵓⴷ ⵏⵏⴰ ⵜⵜⵡⴰⴼⴽⴰⵏⵜ ⵜⵏⵏⵓⵕⵥⵎⵉⵏ ⴳ ⵉⵣⵎⵣⵣⵓⵜⵏ ⵏ ⵜⴼⵓⴳⵍⵉⵡⵉⵏ ⵏ ⵓⵙⴳⴷ ⵏⵖⴷⴷ 

ⵜⵉⴳⴰⵡⵉⵏ ⵜⵉⵎⴰⴷⴷⵓⴷⵉⵏ ⵢⴰⴹⵏⵉⵏ ⵍⵍⵉ ⵉⵙⵙⵉⴷⵉⵔⵏ ⵜⵉⴳⴰⵡⵉⵏ ⵉⵙⵓⴳⵔⵏ ⴷⴰⵔ ⴽⵔⴰ ⵏ ⵓⵙⴳⴷ ⵏⵖⴷ 

ⴽⵔⴰ ⵏ ⵜⵔⴰⴱⴱⵓⵜ ⵜⴰⵖⴰⵍⵜ.



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

4. ⵜⵓⵚⴽⵉⵡⵜ ⵏ ⵜⵣⵎⵎⴰⵔ ⵜⵉⴷⵉⴱⵍⵓⵎⴰⵙⵉⵢⵉⵏ
ⴳ ⵓⵙⴰⵜⵉ ⵏ ⵜⵙⵏⵙⵉ ⵏ ⵜⵎⵢⴰⵇⵇⴰⵏⵜ ⵏ ⵜⴷⵔⴰⵡⵜ ⵏⴳⵔ ⴰⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵜⵎⴰⵡⴰⵙⵜ ⵏ 

ⵉⵙⴽⴽⵉⵏⵏ ⵏ ⴱⵕⵕⴰ ⴷ ⵓⵎⵢⴰⵡⴰⵙ ⴰⴼⵔⵉⵇⵉ ⴷ ⵉⵎⵖⵔⵉⴱⵉⵏ ⵉⵍⵍⴰⵏ ⴳ ⴱⵕⵕⴰ, ⵏⵏⴰ ⵅⴼ ⵜⴳⵣⴰ 

ⵜⴽⴰⴷⵉⵎⵉⵜ ⵜⴰⴷⵉⴱⵍⵓⵎⴰⵙⵉⵜ ⵍⵍⵉ ⴰⵙ ⵉⴹⴼⵕⵏ, ⴳ ⵓⵙⴰⵜⵉ ⵏ ⵓⴹⴼⵓⵕ ⵏ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵢⴰⵜⵜⵓⵢⵏ 

ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, 

ⵏⵏⴰ ⵉⵡⴰⵜⵜⵙⵏ ⵎⴰⵙ ⴷ ⵉⵇⵇⴰⵏ ⴰⴷ ⵢⵉⵍⵉ ⵓⵣⴷⴷⵓⵢ ⴷ ⵓⵙⵎⴰⴷ ⵏⴳⵔ ⵜⴷⵉⴱⵍⵓⵎⴰⵙⵉⵜ ⵜⴰⵎⴹⴼⵕⵜ ⴷ 

ⵜⴷⵉⴱⵍⵓⵎⴰⵙⵉⵜ ⵜⴰⵎⴰⴷⴷⵓⴷⵜ, ⵉⴳⴰ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⴷ 

ⵙⵏⴰⵜ ⵜⵉⵏⴰⵡⵉⵏ, ⵜⴰⵎⵣⵡⴰⵔⵓⵜ ⵅⴼ “ⵜⵉⵔⵙⴰⵍ ⵏ ⵜⵙⵔⵜⵉⵜ ⵜⴰⵏⴱⵕⵕⴰⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ”, ⵜⵉⵙ 

ⵙⵏⴰⵜ ⵅⴼ “ⵜⵙⵔⵜⵉⵜ ⵜⴰⵏⴱⵕⵕⴰⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵎⵏⵉⴷ ⵏ ⵓⴼⵔⵉⵇⵢⴰ”.

ⴳ ⵜⵡⴰⵍⴰ ⵜⵉⵙⵙ ⵙⵏⴰⵜ, ⵜⵜⵡⴰⵙⴽⴰⵔⵏⵜ ⴽⴽⵓⵥⵜ ⵜⵉⵏⴰⵡⵉⵏ ⵅⴼ “ⵜⵙⵔⵜⵉⵜ ⵜⴰⵏⴱⵕⵕⴰⵜ ⵏ ⵜⴳⵍⴷⵉⵜ ⵏ 

ⵍⵎⵖⵔⵉⴱ”, ⵜⴰⵎⵣⵡⴰⵔⵓⵜ ⵉⵙⵙⵓⵜⵉ ⵜⵜ ⵓⵏⵎⵀⴰⵍ ⵏ ⵜⴰⵎⵓⵏⵜ ⵜⴰⵡⵕⵓⴱⴱⵉⵜ ⴷ ⵉⵙⴷⴷⵉⵜⵏ ⵉⵏⴰⵎⵎⴰⵙⵏ ⴳ 

ⵜⵎⴰⵡⴰⵙⵜ, ⵜⵉⵙ ⵙⵏⴰⵜ ⵉⵙⵙⵓⵜⵉ ⵜⵜ ⵓⵏⵎⵀⴰⵍ ⵏ ⵉⵙⴽⴽⵉⵏⵏ ⵏ ⴰⵙⵢⴰ ⴷ ⵓⵇⵢⴰⵏⵓⵙ, ⵜⵉⵙ ⴽⵕⴰⴹⵜ ⵉⵙⵙⵓⵜⵉ 

ⵜⵜ ⵓⵏⵎⵀⴰⵍ ⵏ ⵉⵙⴽⴽⵉⵏⵏ ⵉⵡⵕⵓⴱⴱⵉⵏ, ⵜⵉⵙ ⴽⴽⵓⵥⵜ ⵜⵙⵙⵓⵜⵉ ⵜⵜ ⵜⵏⵎⵀⴰⵍⵜ ⵏ ⵉⵙⴽⴽⵉⵏⵏ ⵉⵎⴰⵔⵉⴽⴰⵏⵉⵏ.





ⵡⵉⵙ ⴽⵕⴰⴹ
ⴰⵏⵏⵓⵕⵥⵎ ⵅⴼ ⵓⵏⵎⵉⵍⴰ ⴷ 

ⵓⵙⵎⵓⵙⵙⵓ ⵏ ⵓⵎⵙⴰⵡⴰⵍ ⴰⵏⴰⵎⵓⵏ
       



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⴰⴼⴰⴷ ⴰⴷ ⵉⴷⵓⵙ ⵓⵏⵏⵓⵕⵥⵎ ⴰⵎⵔⵙⴰⵍ ⵍⵍⵉ ⵉⴹⴼⴰⵕ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵙⴳ ⵜⵣⵡⵉⵔⵉ 

ⵏ ⵜⴽⵍⵉ ⵜⴰⵎⵏⴹⴰⵡⵜ, ⵉⵙⵓⵍ ⵓⴽⴰⵏ ⴳ ⵓⵙⵙⴷⵓⵙ ⵏ ⵜⴷⵉⵏⴰⵎⵉⵜ ⵏ ⵓⵎⵢⴰⵡⴰⴹ ⴷ ⵓⵥⵏⵥⵕ ⵙ ⵓⵙⵏⵎⵉⵍⵉ ⵏ 
ⵜⵓⴳⵜ ⵏ ⵉⵎⵓⵙⵙⵓⵜⵏ ⵏ ⵓⵎⵙⴰⵡⴰⵍ ⴷ ⵡⵉⵏ ⵓⵡⵏⴳⵎ, ⵙ ⵎⴽⴰⴷ, ⵉⵍⵜⵖ ⵓⵙⵇⵇⵉⵎ ⴳ ⵓⴹⴼⵓⵕ ⵏ ⵜⵙⴰⵡⵔⵉⵏ 
ⵜⵉⵎⵇⵇⵔⴰⵏⵉⵏ ⵏ ⵓⵙⴳⴳⴷ ⵍⵍⵉ ⵉⵕⵥⵎ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ 
ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵓⴽⴰⵏ ⵉⵙⴰⴷⵎⵔ ⵓⵙⵇⵇⵉⵎ ⵉ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵢⴰⵜⵜⵓⵢⵏ 
ⵅⴼ ⵜⵎⵙⴰⵔⵉⵏ ⵏⵏⴰ ⴷⴰⵔ ⵓⴳⴳⵓⴳ ⴰⵙⵜⵔⴰⵜⵉⵊⵉ ⴰⵏⴰⵎⵓⵔ ⴷ ⵓⴳⵔⴰⵖⵍⴰⵏ.

ⵙ ⵎⴽⴰⴷ, ⴷⴷⵓ ⵓⵏⵀⵍⵍⴰ ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ 
ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⵉⵙⴽⵔ ⵓⵙⵇⵇⵉⵎ ⴰⵙⵙ ⵏ ⵓⴽⵕⴰⵙ 19 ⴽⵟⵓⴱⵕ 2022, ⵙ 
ⵜⴷⵔⴰⵡⵜ ⴷ ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ ⴷ ⵜⵎⵙⵎⵓⵏⵜ ⵏ ⵜⵎⵏⴰⴹⵉⵏ ⵏ ⵍⵎⵖⵔⵉⴱ ⴷ ⵜⵎⵙⵎⵓⵏⵜ 
ⵜⴰⵎⵖⵔⵉⴱⵉⵜ ⵏ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵏ ⵜⵎⵏⴱⴰⴹⵉⵏ ⴷ ⵜⵙⴳⵉⵡⵉⵏ ⴷ ⵜⵎⵙⵎⵓⵏⵜ ⵜⴰⵎⵖⵔⵉⴱⵉⵜ ⵏ 
ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵏ ⵜⴳⵔⴰⵡⵉⵏ, ⴰⵏⵎⵓⵇⵇⴰⵔ ⴰⴱⵕⵍⴰⵎⴰⵏⵉ ⵡⵉⵙ ⴽⴽⵓⵥ ⵏ ⵜⵎⵏⴰⴹⵉⵏ ⴷⴷⵓ ⵜⵎⴰⵜⴰⵔⵜ 
“ⴰⵙⵎⵔⵙⵍ ⵏ ⵓⵙⴰⵍⴽⴽⴰ ⴰⵏⵎⵖⵓⵏ : ⴰⵏⵏⴰⵍ ⴰⴷⵙⵍⴰⵏ ⵉ ⵜⴰⵣⵣⴰⵣⵜ ⵏ ⵜⵙⵏⵙⵉ ⵏ ⵜⵏⵎⵏⴰⴹⵜ ⵉⵣⵡⴰⵔⵏ”.

ⵉⴳⴰ ⵓⵏⵎⵓⵇⵇⴰⵔ ⴰⴷ ⵢⴰⵏ ⵓⵣⵎⵣⵣⵓ ⵏ ⵔⵣⵣⵓ ⵅⴼ ⵜⵖⴰⵔⴰⵙⵉⵏ ⵏⵏⴰ ⵔⴰⴷ ⵢⴰⵡⵙ ⴳ ⵓⵙⵙⴷⵓⵙ ⴷ 
ⵡⴰⵏⵏⴰⵍ ⵏ ⵓⵏⴳⵔⴰⵡ ⵏ ⵜⵏⵎⵏⴰⴹⵜ ⵉⵣⵡⴰⵔⵏ, ⴰⴼⴰⴷ ⴰⴷ ⴱⴷⴷⵏⵜ ⵜⵔⵙⴰⵍ ⵏⵏⵙ, ⴰⴳⴳⵯⵉⵏ ⴷ ⵉⴷⵉⵔⵏ ⵉⴱⴰⵔⴰⵡⵏ 
ⵍⵍⵉ ⵜⴻⵜⵜⵕⵥⵓⵎ ⵜⵙⴰⵡⵔⵜ ⴰⴷ ⵜⴰⵎⵇⵇⵔⴰⵏⵜ ⵏ ⵓⵙⴳⴳⴷ ⵎⵏⵉⴷ ⵏ ⵡⴰⵍⴰⵢ ⴷ ⵓⴱⵓⵖⵍⵓ ⵏ ⵜⴳⵍⴷⵉⵜ.

ⴳ ⵓⴱⴰⵔⴰⵣ ⴰⴷ ⵏⵉⵜ, ⵉⵙⴽⵔ ⵓⵙⵇⵇⵉⵎ, ⵙ ⵜⴷⵔⴰⵡⵜ ⴷ ⵜⵎⵏⴰⴹⵜ ⵏ ⴷⴷⴰⵅⵍⴰ-ⵡⴰⴷ ⴷⴷⴰⵀⴰⴱ, ⵢⴰⵜ 
ⵜⵉⵏⴰⵡⵜ ⵜⴰⵙⴳⵓⵎⴰⵏⵜ ⵜⴰⵏⵎⵏⴰⴹⵜ ⵅⴼ “ⵜⵏⵎⵏⴰⴹⵜ ⵉⵣⵡⴰⵔⵏ ⴷ ⵉⵎⵙⵓⵔⴰⵙ ⵏ ⵜⴳⵎⵉ ⵜⴰⵎⵓⵔⴰⵏⵜ ⵢⵓⴷⴼⵏ: 
ⵜⴰⵎⵏⴰⴹⵜ ⵏ ⴷⴷⴰⵅⵍⴰ-ⵡⴰⴷ ⴷⴷⴰⵀⴰⴷ ⵙ ⵓⵎⴷⵢⴰ”.

ⵜⵉⵏⴰⵡⵜ ⴰⴷ ⵜⴰⵙⴳⵓⵎⴰⵏⵜ ⵜⴰⵏⵎⵏⴰⴹⵜ ⵍⵍⴰⵏⵜ ⴳⵉⵙ ⵉⵙⵜ ⵎⴰⵙⵙⴰ ⴷ ⵉⴷ ⵎⴰⵙⵙ ⵉⵎⵛⵛⵉⵡⴰⵕ, ⵓⵍⴰ 
ⴰⵏⵙⵙⵉⵅⴼ ⵏ ⵜⵎⵏⴰⴹⵜ ⴷ ⵉⵏⵙⵙⵉⵅⴼⵏ ⵏ ⵓⴳⵏⵙⴻⵙ ⵏ ⴱⵕⵕⴰ ⵏ ⵜⵏⵓⴼⴰ ⵜⵉⵏⴰⵎⵎⴰⵙⵉⵏ ⴷ ⵜⵓⴳⵜ ⵏ ⵉⵎⵙⵜⴰⵢⵏ 
ⴷ ⵉⴳⵏⵙⴰⵙⵏ ⵅⴼ ⵜⵎⵔⵙⴰⵍ ⵜⵉⵎⵙⴷⴰⵡⵉⵏ ⴷ ⵉⵎⴳⴳⴰⵢⵏ ⵙⴳ ⵡⴰⵎⵓⵏ ⵓⵖⵔⵉⵎ. ⵜⵙⴰⵡⵍ ⵜⵉⵏⴰⵡⵜ ⴰⴷ 
ⵅⴼ ⴽⵕⴰⴹ ⵉⵙⴽⴽⵉⵏⵏ ⵙⵓⴳⵔⵏⵉⵏ, ⴰⴷ ⵜⵏ ⵉⴳⴰⵏ ⴷ : “ⵜⵉⵎⵙⴽⵔⵜ ⵏ ⵜⵎⵥⵍⴰⵢⵉⵏ ⵜⵉⵢⵉⵎⴰⵏⵉⵏ ⴷ ⵜⵉⵍⵍⵉ 
ⵉⵙⵙⴰⵔⵏ ⴳ ⵢⵉⴳⵔ ⵏ ⵜⴳⵎⵉ ⵜⴰⴷⵎⵙⴰⵏⵜ” ⴷ “ⵜⵉⵍⴰⵡⵜ ⵏ ⵜⴰⵔ ⵜⵉⵏⵏⵓⵎⵙⴰ ⵜⴰⵎⵙⵙⵓⴳⵓⵔⵜ ⴳ ⵜⵎⵏⴰⴹⵜ ⵏ 
ⴷⴷⴰⵅⵍⴰ-ⵡⴰⴷ ⴷⴷⴰⵀⴰⴱ” ⴷ “ⵓⵙⵡⵓⴷⴷⵓ ⵏ ⵉⵙⴽⴽⵉⵏⵏ ⵉⴷⵍⵙⴰⵏⵏ ⵉⴷⵖⴰⵔⴰⵏⵏ”.

ⵎⴽⵍⵍⵉ ⵉⵙⴽⵔ ⵓⵙⵇⵇⵉⵎ, ⴷⴷⵓ ⵓⵏⵀⵍⵍⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⴱⴰⴱ ⵏ ⵉⴳⵏⵡⴰⵏ ⵢⴰⵡⵙ ⴰⵙ, ⴰⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⴳⵔⴰⵖⵍⴰⵏ ⵡⵉⵙ ⵙⴰ ⵏ ⵜⵣⵔⴼⵜ 
ⵜⴰⵏⴰⵎⵓⵏⵜ, ⴷⴷⴰⵡ ⵜⵎⴰⵜⴰⵔⵜ “ⴰⴷⴳⴰⵔ ⴰⵏⴼⴳⴰⵏ : ⵜⴰⵏⴱⴷⴰⴷⵜ ⵜⴰⴷⵙⵍⴰⵏⵜ ⵏ ⵜⵣⵔⴼⵜ ⵜⴰⵏⴰⵎⵓⵏⵜ”, ⴳ 
ⵓⵙⴰⵜⵉ ⵏ ⵓⵎⵢⴰⵖ ⴰⵎⵔⵙⴰⵍ ⵉⵙⵓⵍⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⴽⴷ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵉⴱⵓⵖⵍⴰⵏ 
ⵅⴼ ⵜⵎⵙⴰⵔⵉⵏ ⵏ ⵜⵣⵔⴼⵜ ⵜⴰⵏⴰⵎⵓⵏⵜ, ⴷ ⵡⵓⴹⴼⵓⵕ ⴰⵎⴰⵙⵙⴰⵏ ⵉ ⵓⵙⵖⵏⵓ ⵏ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⵏⵏⴰ 
ⵉⵜⵜⴰⵍⵍⵏ ⵉⵜⴰⴳⴳⵏ ⵏ ⵜⵍⴻⵍⵍⵉ ⴷ ⵜⵣⵔⴼⵜ ⵜⴰⵏⴰⵎⵓⵏⵜ ⴷ ⵉⵙⴽⵉⵍ ⴷ ⵜⵡⵉⵣⵉ, ⵉⴱⴷⴷ ⵅⴼ ⵉⵏⴱⴷⴰⴷⵏ 

ⵉⴷⵙⵍⴰⵏⵏ ⵉⵍⴰⵏ ⴰⵜⵉⴳ ⴰⴼⴰⴷ ⴰⴷ ⵢⵉⵍⵉ ⵓⵎⵓⵔⵙ ⴳ ⵉⵎⵙⵓⵔⴰⵙ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ.

مجلس المستشارين

ⵜⵓⵚⴽⵉⵡⵜ ⵏ ⵓⵙⵇⵇⵉⵎ ⵜⴳⴰ ⵜⴰⵎⵢⴰⵏⴰⵡⵜ, ⵓⵏⵛⴽ ⴰⵏⵏ ⴰ ⵅⴼ ⵉⵙⴽⵔ, ⵜⴰⴷⴳⴳⵯⴰⵜ ⵏ ⵜⴳⵉⵔⴰ ⵏ ⵜⵡⴰⵍⴰ 

ⵜⵉⵙ ⵙⵏⵜ ⵏ ⵓⵙⴳⴳⵯⴰⵙ ⴰⴷ, ⵜⴰⵡⴰⵍⴰ ⵏ ⵓⵙⴽⴰⵔ ⵏ ⵓⵏⵎⵓⵇⵇⴰⵔ ⴰⴱⵕⵍⴰⵎⴰⵏⵉ ⵏ ⵉⵃⵓⵏⴰ ⵉⵣⵣⵓⵍⴰⵏⵏ ⴷⴷⴰⵡ 

ⵜⵎⴰⵜⴰⵔⵜ “ⵉⵃⵓⵏⴰ ⵉⵣⵣⵓⵍⴰⵏⵏ ⴷ ⵜⵏⵥⵕⵉⵏ ⵏ ⵜⵏⴽⵔⴰ ⵙ ⵓⵙⵙⴰⵔⵓ”. ⵢⵓⵛⴽⴰ ⴷ ⵓⵏⵎⵓⵇⵇⴰⵔ ⴰⴷ ⴳ ⵓⵙⴰⵜⵉ 

ⵏ ⵜⵎⵙⵜⴳⴳⴰⵔⵜ ⵜⴰⵎⵔⵙⴰⵍⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⴹⴼⵓⵕ ⵏ ⵜⵙⴰⵡⵔⵉⵏ ⵜⵉⵎⵇⵇⵔⴰⵏⵉⵏ ⵏ 

ⵓⵙⴳⴳⴷ, ⵍⵍⵉ ⵉⵕⵥⵎ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴳ ⵜⵓⴳⵜ ⵏ ⵉⴳⵔⴰⵏ, ⵓⵢⴰ 

ⵉⴳⴰ ⴰⵙⴰⴷⵎⵔ ⵉ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵢⴰⵜⵜⵓⵢⵏ ⵉⵡⴰⵜⵜⵙⵏ ⴰⵙⵙⴷⵓⵙ ⵏ ⵡⴰⵏⵏⴰⵢ ⴰⵎⴰⵢⵏⵓ ⵉ ⵜⵏⴽⵔⴰ ⵙ 

ⵜⵡⵓⵔⵉ ⵏ ⵉⵃⵓⵏⴰ ⵉⵣⵣⵓⵍⴰⵏⵏ.

ⵉⵡⴰⵜⵜⵙ ⵓⵙⵇⵇⵉⵎ, ⴳ ⵜⵙⵏⵜⴰⵢⵜ ⴰⴷ ⵜⴰⵔ ⴰⵏⴰⵡ, ⴰⴷ ⵢⴰⵡⵙ ⴳ ⵓⵍⵜⴰⵖ, ⵙ ⵜⵉⴷⵜ, ⵏ ⵉⵃⵓⵏⴰ ⵉⵣⵣⵓⵍⴰⵏⵏ 

ⴳ ⵓⵙⵙⴰⵍⵉ ⵏ ⵉⵖⴰⵡⴰⵙⵏ ⴷ ⵉⵙⵜⴰⵢⵏ ⵉⵙⵜⵔⴰⵜⵉⵊⵉⵏ, ⴳ ⵉⵎⵓⵙⵙⵓⵜⵏ ⵏⵏⵙⵏ, ⴳ ⵓⵙⵡⵉⵔ ⴰⵏⴰⵎⵓⵔ ⴷ 

ⵓⵏⵎⵏⴰⴹ ⴷ ⵓⵙⴳⴰⵡⴰⵏ ⴷ ⵓⴷⵖⴰⵔⴰⵏ, ⴷ ⵓⴷⵔⴰⵡ ⵏⵏⵙ ⴳ ⵜⵡⵓⵔⵉⵡⵉⵏ ⵏ ⵉⵙⵇⵇⵉⵎⵏ ⴷ ⵜⵎⵙⵙⵓⴳⵓⵔⵉⵏ ⵏ 

ⵜⵎⵔⵙⴰⵍ ⵜⵉⴳⴷⵓⴷⴰⵏⵉⵏ, ⵏⵏⴰ ⵉⵙⵡⵓⵔⵉⵏ ⴳ ⵉⴳⵔⴰⵏ ⵏⵏⴰ ⵅⴼ ⴳⵏⵙⴻⵙⵏ, ⴷ ⵜⵉⵍⵍⵉ ⵉⵡⴰⵍⴰⵏ ⵉ ⵜⵙⵏⵓⵔⴰⵢ 

ⴷ ⵉⵙⵉⵔⴰⵜⵏ ⵍⵍⵉ ⵉⴱⴷⴷⵏ ⵅⴼ ⵜⵏⵓⴼⴰ ⵜⵉⴳⴷⵓⴷⴰⵏⵉⵏ ⵉⵍⵍⴰⵏ ⴳ ⵡⴰⴽⴰⵍ ⵍⵍⵉ ⴱⴰⴹⵏ, ⴷ ⵓⴷⵔⴰⵡ ⵏⵏⵙⵏ, 

ⵎⴽⵍⵍⵉ ⵉⵍⵍⴰⵏ ⴳ ⵓⵣⵔⴼ, ⴳ ⵉⵙⵇⵇⵉⵎⵏ ⵏ ⵜⵙⴷⴰⵡⵉⵢⵉⵏ ⴷ ⵜⴽⴰⴷⵉⵎⵉⵢⵉⵏ ⵜⵉⵏⵎⵏⴰⴹⵉⵏ ⵏ ⵓⵙⴳⵎⵉ ⴷ 

ⵓⵙⵎⵓⵜⵜⴳ ⴷ ⵜⵎⵔⵙⴰⵍ ⵏ ⵓⵙⵎⵓⵜⵜⴳ ⴰⵣⵣⵓⵍⴰⵏ.

ⵓⵏⵛⴽ ⴰⴷ ⴰ ⵅⴼ ⵉⵜⵜⵡⴰⴳⴳ ⵓⵏⵎⵓⵇⵇⴰⵔ ⴰⴷ ⴳ ⴽⴽⵓⵥⵜ ⵜⵙⴰⵡⵔⵉⵏ ⵉⵍⵍⴰⵏ ⴳ ⵢⴰⵏ ⵓⵣⵎⵣ, ⵅⴼ 

ⵉⵙⴽⴽⵉⵏⵏ ⵉⵣⴷⵉⵏ ⴷ ⵉⴳⵔⴰⵏ ⵍⵍⵉ ⵅⴼ ⵙⵡⵓⵔⵉⵏ ⵡⴰⵏⴰⵡⵏ ⵏ ⵉⵃⵓⵏⴰ ⵉⵣⵣⵓⵍⴰⵏⵏ ⵙ ⴽⴽⵓⵥ, ⵉⵍⵍⴰ 

ⵓⵎⵙⴳⴷⴰⵍ ⵅⴼ “ⵜⵏⵥⵕⵉⵏ ⵏ ⵜⵏⴽⵔⴰ ⵙ ⵉⴳⵔⴰⵏ ⵏ ⵜⵎⴳⵓⵔⵉ ⴷ ⵜⵙⵖⵏⵣⵉⵜ ⴷ ⵜⵏⵓⴼⴰ ⴷ ⵓⵙⵙⵉⴷⴼ ⵏ 

ⵢⵉⴳⵔ ⵓⵔ ⵉⵏⵎⴰⵍⴰⵏ”, ⴷ “ⵓⵙⵎⵓⵏ ⴰⵏⴼⵍⴰⵃ ⴷ ⵓⵙⵙⵕⵚⵓ ⵏ ⵜⵎⵢⴰⴷⴰⵙⵜ ⵏ ⵓⵙⵍⵍⵡⵉ ⵉ ⵓⵙⴳⴰⴷⴰⵣ ⵏ 

ⵉⵢⴰⴼⵓⵜⵏ ⵉⵏⴼⵍⴰⵃⵏ ⴷ ⵓⵙⵎⴰⵜⴰ ⵏ ⵓⵃⵟⵟⵓ ⴰⵏⴰⵎⵓⵏ ⵉ ⵉⴼⵍⵍⴰⵃⵏ : ⵉⴽⵛⵛⵓⵎⵏ ⵉⴷⵙⵍⴰⵏⵏ ⵅⴼ ⵜⵙⵏⵙⵉ 

ⵏ ⵜⵙⵜⵔⴰⵜⵉⵊⵉⵜ ⵏ ⵜⴰⵙⵓⵜ ⵜⴰⵣⴳⵣⴰⵡⵜ” ⴷ “ⵜⵉⵍⴰⵡⵜ ⴷ ⵉⴷⵉⵔⵏ ⵏ ⵢⵉⴳⵔ ⵏ ⵜⴳⵯⵎⵔⵜ ⵜⴰⵢⵍⴰⵏⵜ ⴷ 

ⵉⵎⵙⵓⵔⴰⵙ ⵏ ⵜⴳⵎⵉ ⵜⴰⴷⵎⵙⴰⵏⵜ ⴷ ⵜⵏⴰⵎⵓⵏⵜ” ⴷ “ⵜⵏⵥⵕⵉⵏ ⴷ ⵉⴷⵉⵔⵏ ⵏ ⵓⵙⵙⴰⵍⵉ ⵏ ⵢⵉⴳⵔ ⵏ ⵜⵏⵉⴹⵉ ⴷ 

ⵓⵙⵙⴷⵓⵙ ⵏ ⵜⵡⵉⵙⵉ ⵏⵏⵙ ⴳ ⵜⴳⵎⵉ”.

ⴳ ⵓⵎⵏⵉⴷ ⴰⴷ ⵏⵉⵜ, ⵉⴷⵔⴰ ⵓⵙⵇⵇⵉⵎ ⴳ ⵜⵡⴰⵍⴰ ⵏ ⵓⵙⴳⴳⵯⴰⵙ ⴰⴷ ⵏ ⵓⵙⴼⵙⵔ ⴰⴳⵔⴰⵖⵍⴰⵏ ⵏ ⵜⵥⵕⵉⴳⵜ 

ⴷ ⵓⴷⵍⵉⵙ ⵍⵍⵉ ⵉⵜⵜⵓⴳⴰⵏ ⴳ ⵕⵕⴱⴰⵟ ⴳ ⵜⵙⵓⵜⵍⵜ ⵏⵏⵙ ⵜⵉⵙ 28. ⵉⵙⵙⵓⴳⴳⴰ ⴷ ⵓⵙⵇⵇⵉⵎ ⵎⴰⵙ 

ⵉⵏⵏⵓⵕⵥⵎ, ⵙ ⵜⵖⴰⵔⴰⵙⵜ ⵉⴳⴰⵏ ⵜⴰⵎⵙⵜⴳⴳⴰⵔⵜ, ⴷ ⵓⵎⵢⴰⵡⴰⴹ ⵍⵍⵉⴳ ⵉⵜⵜⵏⵢⴰⵍⴽⴰⵎ ⴷ ⵉⵏⵔⵣⴰⴼ ⵏ 

ⵓⵙⴼⵙⵔ, ⵎⴰⵢⴰⴷ ⴰⵔ ⵉⵜⵜⴰⵡⵙ ⴳ ⵓⵙⵙⴷⵓⵙ ⵏ ⵓⵎⵎⵉⵥⵏ ⴷ ⵜⴼⵔⴰⵙ ⵏ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ, 

ⵎⴽⵍⵍⵉ ⵉⵜⵜⵏⴰⵍ ⴰⴼⵔⴰⴽ ⴰⵙⵔⵜⴰⵏ ⵖⵓⵔ ⵜⵏⵎⵓⵔⵉⵏ ⴷ ⵉⵏⵎⵓⵔⵉⵏ.

ⵜⵓⵙ ⴷ ⵜⴷⵔⴰⵡⵜ ⵏ ⵓⴱⵕⵍⴰⵎⴰⵏ, ⵙ ⵉⵙⵇⵇⵉⵎⵏ ⵏⵏⵙ ⵙ ⵙⵉⵏ, ⴳ ⵓⵏⵎⵓⵇⵇⴰⵔ ⴰⴷ ⴰⴷⵍⵙⴰⵏ ⴰⵙⴳⵯⵙⴰⵏ 

ⵉⵙⵓⴳⵔⵏ, ⵜⵓⵙ ⴷ ⴳ ⵓⵙⴰⵜⵉ ⵏ ⵓⵛⴱⴱⵔ ⵏ ⵜⵎⵔⵙⵍⵜ ⴰⴷ ⵜⵓⵣⵔⵉⴼⵜ ⴳ ⵓⵙⵙⴷⵓⵙ ⵏ ⵜⵎⴰⴼⴰⵡⵜ ⴷ 

ⵜⵎⵙⴽⵔⵜ ⵏ ⵓⵣⵔⴼ ⴰⵎⵏⴹⴰⵡ ⵏ ⵡⴰⴷⴰⴼ ⵙ ⵉⵏⵖⵎⵉⵙⵏ ⴷ ⵓⵙⵀⵡⵏ ⵏ ⵢⵉⴽⵣ ⵏ ⵓⴱⵕⵍⴰⵎⴰⵏ, ⴷ ⵉⵙⵇⵇⵉⵎⵏ 



ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)ⵜⴰⵢⴰⴼⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⵙⵉⵏ (2022-2023)

ⵏⵏⵙ ⵙ ⵙⵉⵏ, ⵜⵓⵚⴽⵉⵡⵜ ⵏⵏⵙ ⴷ ⵉⵏⴳⵎⴰⵎⵏ ⵏⵏⵙ ⴷ ⵓⵥⵟⵟⴰ ⵏⵏⵙ ⴷ ⵜⵥⵍⴰⵢⵉⵏ ⵏⵏⵙ, ⴷ ⵜⵡⵓⵔⵉ ⵏⵏⵙ 

ⵉⵙⵓⴳⵔⵏ ⴳ ⵓⵙⵙⴰⵍⵉ ⵏ ⵜⵎⵙⴽⵉⵔⵜ ⵜⴰⴷⵉⵎⵓⵇⵔⴰⵜⵉⵜ.

ⵜⵙⴱⵔⵔⴽ ⵜⵖⵎⵔⵜ ⵏ ⵓⴱⵕⵍⴰⵎⴰⵏ ⴳ ⵓⵙⴼⵙⵔ ⴰⴳⵔⴰⵖⵍⴰⵏ ⵏ ⵜⵥⵕⵉⴳⵜ ⴷ ⵓⴷⵍⵉⵙ ⵜⵓⴳⵜ ⵏ ⵉⵏⵔⵣⴰⴼ 

ⴳⵉⵏ ⵉⵎⵔⵣⵓⵜⵏ ⴷ ⵉⵙⵍⵎⴰⴷⵏ ⵉⵎⵙⴷⴰⵡⵏ ⴷ ⵉⴷ ⴱⵓ ⵓⵙⵡⵉⵏⴳⵎ ⴷ ⵉⵎⴳⴳⴰⵢⵏ ⵉⵙⵔⵜⴰⵏⵏ ⴷ ⵉⵎⵔⵙⴰⵍⵏ, 

ⴷ ⵉⵎⵃⴹⴰⵕⵏ ⴷ ⵉⵏⵍⵎⴰⴷⵏ ⵙ ⵉⵡⵜⴰⵢⵏ ⵉⵎⵏⴰⵡⴰⵢⵏ ⵍⵍⵉ ⵉⵥⵕⴰⵏ ⵜⴰⵡⵓⵔⵉ ⵏ ⵜⵎⵔⵙⵍⵜ ⵜⵓⵣⵔⵉⴼⵜ ⴷ 

ⵡⴰⵕⵛⵉⴼ ⵏⵏⵙ ⴷ ⵎⴰⵕⵕⴰ ⵜⵉⵥⵕⵉⴳⵉⵏ ⵏⵏⵙ ⴷ ⵉⵎⵓⵙⵙⵓⵜⵏ ⵏⵏⵙ.

ⴰⴼⴰⴷ ⴰⴷ ⴰⵡⴹⵏ ⵉⵏⵔⵣⴰⴼ, ⵙⵍⴰⵡⴰⵏ ⴰⴽⴽⵯ ⵉⵎⵔⵣⵓⵜⵏ, ⴰⴼⴰⴷ ⴰⴷ ⴰⵡⴹⵏ ⵉⴷⵍⵉⵙⵏ ⴷ ⵡⴰⵔⵔⴰⵜⵏ ⵏ 

ⵜⵎⵔⵙⵍⵜ ⴰⴷ ⵜⵓⵣⵔⵉⴼⵜ, ⵜⴻⵜⵜⵡⴰⵙⴽⴰⵔ ⵢⴰⵜ ⵜⵙⵏⵙⵉ ⵜⴰⵎⵓⵟⵟⵓⵏⵜ ⵉ ⵡⵉⵍⵍⵉ ⵉⵔⴰⵏⵏ ⴰⴷ ⵙⵙⵏ ⵓⴳⴳⴰⵔ 

ⵅⴼ ⵎⴰⵢⴰⴷ, ⴰⵔ ⴰⵙⵏ ⵜⵎⵎⴰⵍ ⵜⵙⵏⵙⵉ ⴰⴷ ⵉⵢⴰⴼⵓⵜⵏ ⵏ ⵓⴱⵕⵍⴰⵎⴰⵏ ⵖⵔⵏ ⵜⵏ ⴰⴳⵯⵎⵏ ⵜⵜ ⵙ ⵜⵖⴰⵔⴰⵙⵜ 

ⵉⵡⵀⵏⵏ, ⴰⵔ ⴳⵉⵙ ⵜⵜⵉⵍⵉⵏⵜ ⵓⵍⴰ ⵜⵡⵍⴰⴼⵉⵏ ⵏⵏⴰ ⵉⵜⵜⵡⴰⴳⴳⵏ ⵉ ⵉⵏⵔⵣⴰⴼ ⵏ ⵓⵙⴼⵙⵔ ⴽⵓ ⴰⵙⵙ, ⵎⴽⵍⵍⵉ 

ⵜⵙⵙⵀⵡⵉⵏ ⵜⵙⵏⵙⵉ ⴰⴷ ⴰⴽⵛⵛⵓⵎ ⵙ ⵡⴰⴳⴳⵓⵔ ⴰⵎⵓⵟⵟⵓⵏ ⵉⵥⵍⵉⵏ ⵙ ⵓⴱⵕⵍⴰⵎⴰⵏ ⴳ ⵡⴰⵏⵜⵉⵔⵏⵉⵜ ⵏⵏⴰ ⵎⵉ 

ⵓⴼⴰⵏ ⴰⴷ ⵥⵕⵉⵏ ⵜⵓⵎⴰⵢⵜ ⵏⵏⵙ ⵙ ⵜⵓⵜⵍⴰⵢⵉⵏ ⴰⴷ : ⵜⴰⵄⵕⴰⴱⵜ ⴷ ⵜⵎⴰⵣⵉⵖⵜ ⴷ ⵜⴼⵕⴰⵏⵚⵉⵚⵜ ⴷ ⵜⵏⴳⵍⵉⵣⵜ 

ⴷ ⵜⵙⴱⴱⴰⵏⵢⵓⵏⵜ, ⵓⵏⵛⴽ ⴰⴷ ⵉⵙⵙⵓⵙⵎ ⵜⵓⴳⵜ ⵏ ⵉⵏⵔⵣⴰⴼ.

ⴰⴼⴰⴷ ⴰⴷ ⵏⴰⵡⴹ ⵉⵡⵜⵜⴰⵙⵏ ⵏ ⵓⵕⵥⵥⵓⵎ ⵏ ⵓⵙⵇⵇⵉⵎ ⵅⴼ ⵓⵏⵎⵉⵍⴰ ⵏⵏⵙ ⴰⴽⴰⴷⵉⵎⵉ, ⵏⵙⵓⵍ ⴳ ⵓⵙⴱⵔⵔⴽ 

ⵏ ⵉⴽⴰⴱⴰⵕⵏ ⵏ ⵉⵎⵃⴹⴰⵕⵏ ⵙⴳ ⵜⵓⴳⵜ ⵏ ⵜⵙⴷⴰⵡⵉⵢⵉⵏ ⵜⵉⵎⵖⵔⵉⴱⵉⵢⵉⵏ ⴰⴼⴰⴷ ⴰⴷ ⵏⵓⵛ ⴰⵏⵏⴰⵍ ⴰⵏⴰⵥⵓⵕ 

ⴷ ⵓⵙⴽⵍⴰⵏ ⵉ ⵉⵎⵃⴹⴰⵕⵏ ⵉⵎⵔⵣⵓⵜⵏ ⴳ ⵉⵙⴽⴽⵉⵏⵏ ⵏ ⵓⴱⵕⵍⴰⵎⴰⵏ, ⵏⵉⵔⵉ ⴰⴷ ⵏⵃⵉⵢⵍ ⴰⴷⵖⴰⵔ ⴷ ⵢⵓⵙⴰⵏ 

ⵉ ⵉⵎⵃⴹⴰⵕⵏ ⵍⵍⵉ ⵉⵙⵜⵉⵏ ⴰⴷ ⵣⵣⵔⵉⵏ ⴰⵙⵙⴰⵏⵓⵏ ⴰⴽⴰⴷⵉⵎⵉ ⴳ ⵜⵏⵓⴼⴰ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 

ⵓⴽⴰⵏ ⵜⵍⵍⴰ ⵜⵡⵉⵙⵉ ⴳ ⵓⵙⵎⵓⵙⵙⵓ ⵏ ⴽⵔⴰ ⵏ ⵉⵎⵓⵙⵙⵓⵜⵏ ⵉⴽⴰⴷⵉⵎⵉⵏ ⵙⵍⴰⵡⴰⵏ ⴰⴽⴽⵯ ⵡⵉⵍⵍⵉ ⵜⵙⴽⵔ 

ⵜⵖⵉⵡⴰⵏⵜ ⵏ ⵜⵎⴰⵙⵙⴰⵏⵉⵏ ⵜⵉⵣⵔⴼⴰⵏⵉⵏ ⴷ ⵜⴷⴰⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ ⴳ ⵍⵎⵓⵃⵎⵎⴰⴷⵉⵢⴰ ⵅⴼ “ⵜⵉⵍⴰⵍⵜ ⵏ 

ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵏⵣⴰⵖ ⵅⴼ ⵜⵎⵙⵉⵔⵜ ⵜⴰⵏⴰⵎⵓⵔⵜ”.

ⵜⵉⵏⴰⵡⵜ ⴰⴷ, ⵏⵙⵙⴳⵎⴹ ⴳⵉⵙ ⵢⴰⵜ ⵜⵎⵢⴰⵇⵇⴰⵏⵜ ⵏ ⵜⴷⵔⴰⵡⵜ ⴷ ⵜⵖⵉⵡⴰⵏⵜ ⴰⴷ ⵏⵉⵜ ⵏⵡⴰⵜⵜⵙ ⴳⵉⵙ 

ⴰⵙⵙⵔⵇⴱ ⵏ ⵉⵔⵣⵣⵓⵜⵏ ⴷ ⵜⵖⵓⵔⵉⵡⵉⵏ ⵅⴼ ⵜⵎⵙⴰⵔⵉⵏ ⵉⵣⴷⵉⵏ ⴷ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ.

ⵓⴽⴰⵏ, ⵜⵙⴽⵔ ⵜⵖⵉⵡⴰⵏⵜ ⵏ ⵜⵎⴰⵙⵙⴰⵏⵉⵏ ⵜⵉⵣⵔⴼⴰⵏⵉⵏ ⴷ ⵜⴷⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ ⵢⴰⵜ ⵜⵉⵏⴰⵡⵜ ⴳ 

ⵟⴰⵏⵊⴰ ⵅⴼ “ⵓⵎⵓⵙⵙⵓ ⴰⵏⵎⴰⵍⵍⴰⵏ ⴳ ⵍⵎⵖⵔⵉⴱ”.

ⵎⴽⵍⵍⵉ ⵙⴽⵔⵏⵜ ⵜⵔⵓⴱⴱⴰ ⴷ ⵜⴳⵔⵓⵎⵎⴰⵡⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⴷ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⴷ 

ⵜⴳⵔⵓⵎⵎⴰⵡⵉⵏ ⵏ ⵜⵡⵓⵔⵉ ⵜⴰⵙⴳⵓⵎⴰⵏⵜ ⵜⵓⴳⵜ ⵏ ⵉⵎⵓⵙⵙⵓⵜⵏ ⵉⵎⵢⴰⵏⴰⵡⵏ, ⵣⵓⵏ ⴷ ⵓⵙⵙⴰⵏ ⵏ ⵜⵖⵓⵔⵉ ⴷ 

ⵜⴷⴰⴱⵓⵜⵉⵏ ⵙⵙⵓⵜⵍⵏⵉⵏ, ⵙⴽⵔⵏⵜ ⵜⵔⵓⴱⴱⴰ ⴰⴷ ⵜⴳⵔⵓⵎⵎⴰⵡⵉⵏ ⵉⵎⵓⵙⵙⵓⵜⵏ ⴰⴷ ⵅⴼ ⵉⵙⴽⴽⵉⵏⵏ ⵙⵓⴳⵔⵏⵉⵏ 

ⵡⴰⵜⵜⵙⵏⵉⵏ ⴰⵙⴱⵓⵖⵍⵓ ⵏ ⵜⵡⵓⵔⵉ ⵏ ⵓⵙⵇⵇⵉⵎ ⴷ ⵓⵙⵙⴰⵍⵉ ⵏ ⵜⵥⵍⴰⵢⵉⵏ ⵏⵏⵙ ⵍⵍⵉ ⵉⴳⴰⵏ ⵜⴰⵏⵏⴰⵍⵉⵏ 

ⵉⵜⵜⴰⵡⵙⵏ ⴳ ⵓⵏⵏⵓⵕⵥⵎ ⵏ ⵓⵙⵇⵇⵉⵎ ⵅⴼ ⵉⴱⴰⴳⵏ ⴷ ⵉⵏⵣⴳⵓⵎⵏ ⵏ ⵜⵏⵎⵓⵔⵉⵏ ⴷ ⵉⵏⵎⵓⵔⵉⵏ.




